
Б.НАРАНТУЯА
Монгол Улсын Их Хурлын 2012 оны хаврын ээлжит бус чуулганы 2012 оны 3 дугаар сарын 09-ний өдөр /Баасан гариг/-ийн хуралдаан 10 цаг 25 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 62 гишүүн ирж, 81.5 хувийн ирцтэй байв. Үүнд: 

Чөлөөтэй: З.Алтай, Д.Арвин, Ц.Батбаяр, С.Баяр, Н.Ганбямба, Д.Тэрбишдагва, С.Эрдэнэ. 


Өвчтэй: Б.Батбаяр. 

Тасалсан: Н.Алтанхуяг, С.Баярцогт, Д.Загджав, О.Чулуунбат, Д.Энхбат. 

Нэг. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хориг 

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Д.Баттулга, Ерөнхийлөгчийн хуулийн бодлого хариуцсан туслах Ж.Баярцэцэг, Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн орлогч дарга Н.Цогтсайхан, зөвлөх Н.Тунгалаг, Төрийн байгуулалтын байнгын референт З.Нямцогт, Хууль зүйн байнгын хорооны референт Б.Хонгорзул нарын бүрэлдэхүүнтэй ажлын хэсэг байлцав. 


Монгол Улсын Ерөнхийлөгчийн хоригийн талаар Монгол Улсын Ерөнхийлөгчийн Тамгын газрын дарга Д.Баттулга танилцуулав.


Хоригийн талаар Төрийн байгуулалтын байнгын хорооны санал, дүгнэлтийг Улсын Их Хурлын гишүүн С.Ламбаа, Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд нар танилцуулав. 

Танилцуулгуудтай холбогдуулан Улсын Их Хурлын гишүүн Ш.Сайхансамбуугийн асуусан асуултад Улсын Их Хурлын гишүүн, Төрийн байгуулалтын байнгын хорооны дарга Ж.Сүхбаатар хариулж, тайлбар хийв.

Улсын Их Хурлын гишүүдээс санал гараагүй болно.

Д.Дэмбэрэл: Нийтийн албанд нийтийн болон хувийн ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1 дэх хэсэгт тавьсан Монгол Улсын Ерөнхийлөгчийн хоригийг хүлээн зөвшөөрөх нь зүйтэй гэсэн саналыг дэмжье. 

Зөвшөөрсөн

45


Татгалзсан 

 5


Бүгд


50

90.0 хувийн саналаар дэмжигдлээ.
Монгол Улсын Ерөнхийлөгчийн хоригийн тухай Улсын Их Хурлын тогтоолын төслийг баталъя. 

Зөвшөөрсөн

45


Татгалзсан 

 6


Бүгд


51

88.2 хувийн саналаар тогтоол батлагдлаа.
Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулийн төслийг баталъя. 
Зөвшөөрсөн

44


Татгалзсан 

 8


Бүгд


52

84.6 хувийн саналаар хууль батлагдлаа.
Уг асуудлыг 10 цаг 41 минутад хэлэлцэж дуусав.

Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай, Нийгмийн даатгалын тухай хуулиудыг хэрэглэх журмын тухай хуульд нэмэлт оруулах тухай хуулийн төслүүд /Улсын Их Хурлын гишүүн С.Эрдэнэ нараас болон Улсын Их Хурлын гишүүн Д.Оюунхорол нараас өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 

Хуулийн төслүүдийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Х.Бадамсүрэн танилцуулав. 

Хуулийн төслүүдтэй холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн Д.Ганхуяг, С.Ламбаа, Д.Оюунхорол нар санал хэлэв.

Д.Дэмбэрэл: Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийг төслийг баталъя. 

Зөвшөөрсөн

47


Татгалзсан 

 6


Бүгд


53

88.7 хувийн саналаар хууль батлагдлаа.
Нийгмийн даатгалын тухай хуулиудыг хэрэглэх журмын тухай хуульд нэмэлт оруулах тухай хуулийн төслийг баталъя. 

Зөвшөөрсөн

49


Татгалзсан 

 4


Бүгд


53

92.5 хувийн саналаар хууль батлагдлаа.
Уг асуудлыг 10 цаг 58 минутад хэлэлцэж дуусав.

Гурав. Монгол Улсын Засгийн газрын гишүүнийг огцруулах эсэх тухай асуудал

Хэлэлцэж буй асуудалтай холбогдуулан Засгийн газрын гишүүн, Батлан хамгаалахын сайд Ж.Энхбаяр, Зэвсэгт хүчний жанжин штабын дарга Д.Бямбажав, Зэвсэгт хүчний жанжин штабын дэд дарга Б.Баярмагнай, Батлан хамгаалах яамны Төрийн нарийн бичгийн дарга Ц.Тогоо, мөн яамны Төрийн захиргааны удирдлагын газрын дарга Я.Чойжамц, Улсын Их Хурлын Тамгын газрын Ерөнхий нарийн бичгийн дарга Ц.Шаравдорж, Эрх зүй, хууль тогтоомжийн хэлтсийн орлогч дарга Н.Цогтсайхан, зөвлөх М.Тайшир, Аюулгүй байдал, гадаад бодлогын байнгын хорооны референт П.Туяа нарын бүрэлдэхүүнтэй ажлын хэсэг байлцав. 

Засгийн газрын гишүүнийг огцруулах эсэх тухай саналыг Улсын Их Хурлын гишүүн Р.Гончигдорж танилцуулав.

Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Э.Мөнх-Очир танилцуулав. 

Танилцуулгатай холбогдуулан Улсын Их Хурлын гишүүн Ж.Сүхбаатар, Ц.Даваасүрэн, Д.Балдан-Очир, С.Бямбацогт, Г.Баярсайхан, Ц.Сэдванчиг, Л.Гүндалай, Д.Ганхуяг, Л.Болд, З.Энхболд, Ч.Сайханбилэг, Д.Лүндээжанцан, Р.Раш, А.Тлейхан нарын асуусан асуултад Улсын Их Хурлын гишүүн Э.Бат-Үүл, Р.Гончигдорж, Засгийн газрын гишүүн, Батлан хамгаалахын сайд Ж.Энхбаяр, Зэвсэгт хүчний жанжин штабын дарга Д.Бямбажав нар хариулж, тайлбар хийв. 

Өглөөний хуралдаан 14 цаг 44 минутад завсарлав. 
Үдээс хойшхи хуралдаан 15 цаг 53 минутад эхэлж, ирвэл зохих 76 гишүүнээс 57 гишүүн ирж, 75.0 хувийн ирцтэй байв. Үүнд: 

Чөлөөтэй: З.Алтай, Д.Арвин, Ц.Батбаяр, С.Баяр, Н.Ганбямба, Х.Жекей, Д.Тэрбишдагва, С.Эрдэнэ. 


Өвчтэй: Б.Батбаяр. 

Тасалсан: Н.Алтанхуяг, Н.Батбаяр, С.Баярцогт, Л.Гүндалай, Д.Загджав, Д.Зоригт, С.Оюун, Д.Оюунхорол, О.Чулуунбат, Д.Энхбат. 

Улсын Их Хурлын гишүүн Э.Бат-Үүл, Р.Гончигдорж, Ш.Сайхансамбуу, З.Энхболд, Р.Раш, Л.Болд, Н.Энхболд, Ц.Нямдорж, Ц.Сэдванчиг, Р.Амаржаргал нар санал хэлэв.

Д.Дэмбэрэл: Засгийн газрын гишүүн, Батлан хамгаалахын сайд Ж.Энхбаярыг огцруулах шаардлагагүй гэсэн саналыг дэмжье. 

Зөвшөөрсөн

34


Татгалзсан 

19


Бүгд


53

64.2 хувийн саналаар хууль батлагдлаа.
Хуралдаан 16 цаг 43 минутаас 18 цаг 37 минутад завсарлав.

Бусад. Эцсийн найруулга

Улсын Их Хурлын дарга Д.Дэмбэрэл Нийгмийн даатгалын тухай хуулиудыг хэрэглэх журмын тухай хуульд нэмэлт оруулах тухай /10.57 цагт/, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай /10.58 цагт/, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай /15.53 цагт/, Монгол Улсын 2012 оны төсвийн тухай хуульд нэмэлт, өөрчлөлт оруулах тухай /15.53 цагт/, Төсвийн тухай хуульд өөрчлөлт оруулах тухай /15.53 цагт/, Шүүхийн тухай /15.54 цагт/, Хуульчийн эрх зүйн байдлын тухай /15.55 цагт/, Өмгөөллийн тухай хууль хүчингүй болсонд тооцох тухай /15.55 цагт/, Хуульч сонгон шалгаруулах тухай хууль хүчингүй болсонд тооцох тухай /15.55 цагт/, Аж ахуйн үйл ажиллагааны тусгай зөвшөөрлийн тухай хуулийн зарим заалтыг хүчингүй болсонд тооцох тухай /15.56 цагт/, Захиргааны хэрэг хянан шийдвэрлэх тухай хуульд өөрчлөлт оруулах тухай /15.56 цагт/, Шүүгчийн эрх зүйн байдлын тухай /15.56 цагт/, Шүүхийн тухай хууль хүчингүй болсонд тооцох тухай /15.56 цагт/, Олон улсын гэрээний тухай хуульд нэмэлт оруулах тухай /15.57 цагт/, Прокурорын байгууллагын тухай хуульд өөрчлөлт оруулах тухай /15.57 цагт/ хуулийн болон Хууль хэрэгжүүлэх зарим арга хэмжээний тухай /15.54 цагт/, Тогтоолд өөрчлөлт оруулах тухай /15.54 цагт/ тогтоолын төслүүдийн эцсийн найруулгуудыг уншиж танилцуулав.

Дээрх эцсийн найруулгуудтай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд дээрх хууль, тогтоолын эцсийн найруулгуудыг сонсов.
10.55-11.00 цагт Улсын Их Хурлын гишүүн Н.Энхболд, Д.Дондог нарын урилгаар Төв аймгийн Дэлгэрхаан сумын төрийн албан хаагчид, 11.00-11.03 цагт Улсын Их Хурлын гишүүн Я.Батсуурийн урилгаар Говьсүмбэр аймгийн Шивээговь сумын бизнес эрхлэгч эмэгтэйчүүдийн төлөөлөл Улсын Их Хурлын чуулганы нэгдсэн хуралдааны үйл ажиллагаатай танилцав. /Нэрсийг хавсаргав./ 
Улсын Их Хурлын дарга Д.Дэмбэрэл Улсын Их Хурлын 2012 оны хаврын ээлжит бус чуулганыг хааж үг хэлэв. 

Төрийн дуулал эгшиглэв.
Хуралдаан 19 цаг 00 минутад өндөрлөв.
Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 







Б.НАРАНТУЯА

МОНГОЛ УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ БУС 

ЧУУЛГАНЫ 2012 ОНЫ 3 ДУГААР САРЫН 09-НИЙ ӨДӨР

(БААСАН ГАРИГ)-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 25 минутад эхлэв.

Д.Дэмбэрэл: Эрхэм гишүүд ээ, та бүхний энэ өдрийн амар амгаланг айлтгая. 2012 оны ээлжит бус чуулганы 3 дугаар сарын 09-ний өдрийн нэгдсэн хуралдааныг ирц хангагдсан учраас нээснийг мэдэгдье. 

Өнөөдрийн хэлэлцэх асуудал танилцуулъя. Нийтийн албанд нийтийн болон хувийн ашиг сонирхлын зөрчлөөс урьдчилан сэргийлэх тухай хуулийн зарим хэсэгт тавьсан Ерөнхийлөгчийн хориг, 

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн даатгалын тухай хуулийг хэрэгжүүлэх журмын тухай хуульд нэмэлт, өөрчлөлт оруулах тухай хуулийн төслүүд, эцсийн хэлэлцүүлэг, 

Монгол Улсын Засгийн газрын гишүүнийг огцруулах эсэх тухай асуудал. Эдгээр асуудлыг хэлэлцээд, үдээс хойш, мөн дараа нь Байнгын хорооны хурал хийнэ. Үдээс хойш чуулганы ажиллагааг өндөрлөнө. Сонгуулийн хуультай холбогдсон асуудлыг хэлэлцээд, ээлжит бус чуулганаар хэлэлцэх асуудал дуусаж байгаа. 

Эхнийхээ асуудалдаа оръё. Нийтийн албанд нийтийн болон хувийн ашиг сонирхлын зөрчлөөс урьдчилан сэргийлэх тухай хуулийн зарим хэсэгт тавьсан Ерөнхийлөгчийн хоригийг хэлэлцье. Ерөнхийлөгчийн Тамгын газрын нөхдүүд хаана байна? Наад улсууд чинь байхгүй байгаа юм уу? Дараагийн асуудалдаа орж байх уу? Тамгын газар танилцуулга. Ерөнхийлөгчийн хоригийг Ерөнхийлөгчийн Тамгын газрын дарга Баттулга танилцуулна. Индэрт урьж байна. 

Д.Баттулга: Улсын Их Хурлын дарга, эрхэм гишүүд ээ, 

Монгол Улсын Их Хурлын 2012 оны 01 сарын 19-ний өдөр батлагдсан Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд Монгол Улсын Ерөнхийлөгч Үндсэн хууль болон Ерөнхийлөгчийн тухай хуульд заасан бүрэн эрхийнхээ хүрээнд 2012 оны 02 сарын 17-ны өдөр дараах үндэслэлээр хэсэгчлэн хориг тавьсан билээ. Үүнд: 

1.Монгол Улсын Үндсэн хуульд заасанчлан хүн бүр хууль, шүүхийн өмнө тэгш эрхтэй байх.

2.Монгол Улсын Их Хурлын болон орон нутгийн 2012 оны сонгуулийн дүнд шинээр сонгогдох болон томилогдох албан тушаалтнуудаас эхлэн Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийг даган мөрдөх нь нийгмийн хүлээлт шаардлагад бүрэн нийцнэ гэж үзэж, уг хуулийн хүчин төгөлдөр болох хугацааг 2012 оны 5 сарын 01-ний өдрөөр тогтоох нь зүйтэй хэмээн үзлээ. 

Иймд Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1 дэх хэсэгт тавьсан хоригийг зохих журмын дагуу хэлэлцэж шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Байнгын хороодын санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг Улсын Их Хурлын гишүүн С.Ламбаа танилцуулна. Индэрт урьж байна. 

С.Ламбаа: Улсын Их Хурлын дарга, эрхэм гишүүд ээ, 

Улсын Их Хурлаас 2012 оны 01 дүгээр сарын 19-ний өдөр баталсан Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилсан сэргийлэх тухай хуулийн 30 дугаар зүйлийн 30.1-д Монгол Улсын Ерөнхийлөгчөөс тавьсан хоригийг Төрийн байгуулалтын байнгын хороо 2012 оны 3 дугаар сарын 06-ны өдрийн хуралдаанаараа хэлэлцлээ. 

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд хэсэгчлэн тавьсан Монгол Улсын Ерөнхийлөгчийн хоригийг тус Байнгын хорооны хуралдаанд оролцсон гишүүд санал нэгтэйгээр хоригийг хүлээж авах нь зүйтэй гэж үзсэн болно. Хоригийг хүлээн авсантай холбогдуулан хуульд өөрчлөлт оруулах тухай хуулийн төслийг Байнгын хорооны хуралдаанд оролцсон гишүүд санал нэгтэйгээр дэмжлээ. 

Улсын Их Хурлын эрхэм гишүүд ээ, 

Монгол Улсын Ерөнхийлөгчөөс ирүүлсэн хоригийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

Д.Дэмбэрэл: Баярлалаа. Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд танилцуулна. Индэрт урьж байна. 

Л.Болд: Улсын Их Хурлын дарга, эрхэм гишүүд ээ, 

Улсын Их Хурлаас 2012 оны 01 дүгээр сарын 19-ний өдөр баталсан Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хоригийг Хууль зүйн байнгын хороо 2012 оны 3 дугаар сарын 06-ны өдрийн хуралдаанаараа хэлэлцлээ.

Байнгын хорооны хуралдаанаар уг асуудлыг хэлэлцэх үед Улсын Их Хурлын гишүүдээс Монгол Улсын Ерөнхийлөгчийн хоригийг хүлээн авч, хувийн сонирхлын болон хөрөнгө, орлогын мэдүүлгийн маягтууд, тэдгээрийг бүртгэх, хадгалах журам боловсруулах ажлыг эрчимжүүлэн бэлтгэл ажлыг түргэвчлэх шаардлагатай гэсэн саналуудыг гаргалаа. 

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1 дэх хэсэгт тавьсан Монгол Улсын Ерөнхийлөгчийн хоригийг Хууль зүйн байнгын хорооны хуралдаанд оролцсон гишүүд санал нэгтэйгээр хүлээн авах нь зүйтэй гэж үзэв.  
Улсын Их Хурлын эрхэм гишүүд ээ, 
Монгол Улсын Ерөнхийлөгчийн хоригийн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлттэй холбогдуулан асуух асуулттай гишүү байна уу? Ш.Сайхансамбуу гишүүн 

Ш.Сайхансамбуу: Баярлалаа. Энэ бид нар одоо ярьж ярьж байгаад хууль гарах өдрөөсөө хэрэгжүүлье гэж нэг баахан ярьсан. Тэгснээ 7 сарын 15 гэж батлаад, тэгээд Ерөнхийлөгч хориг тавиад, энэ 5 сарын 01, 7 сарын 15 хоёр энд ялгаагүй гэж үзэж байгаа юм бол өнөөдрөөс хэрэгжүүлдэг болгоод явбал яасан юм бэ? Заавал 5 сарын 01 гэж байх ямар шаардлага байна аа? Энэ он, сар, өдрийг яах гэж сонгоод байгаа юм бэ? Өнөөдрөөс хэрэгжүүлээч дээ. ийм чухал хууль юм бол. би ийм санал гаргаж байна. Тэгээд өөрсдөө мэд. 5 сарын 01-нээс хэрэгжүүлсэн, өнөөдрөөс хэрэгжүүлсэн хоёр одоо тэгвэл ялгаа байна уу? 7 сарын 15, 5 сарын 01 хоёр ялгаатай юм бол. 

Д.Дэмбэрэл: Байнгын хороо хариулах уу? Тэр өнөөдрөөс эхлэхийг ч Ерөнхийлөгч өнөөдрөөс гэж хэлээгүй учраас хариулахгүй байх л даа. 

Ж.Сүхбаатар: Сая гишүүдийнхээ өглөөний мэндийг хүргэе. Сая Дэмбэрэл дарга хэлчихлээ л дээ. Ерөнхийлөгч 7 дугаар сар биш, 5 дугаар сар гэсэн ийм тоо тавиад оруулсан. Манай Төрийн байгуулалтын байнгын хороо 5 дугаар сарын 01-ний өдрөөс байхаар санал хурааж, Ерөнхийлөгчийн хоригийг хүлээж авсан нөхцөлд ингэж байхаар асуудлыг оруулж байгаа. Яг таны хэлдгээр өнөөдрөөс гэж байна. Бас манай Хууль зүйн байнгын хороон дээр нэг ажлын хэсэг ажиллаж байгаа. Тэгээд энэ ажлын хэсэг бол сонирхлын зөрчлийн мэдүүлгийн маягтыг бас боловсруулах эд нар гээд бас жаахан жижигхэн ажлууд байгаа юм. Тэгээд энэ 5 сарын 01-нийг хүртэл хугацаандаа энийг хийгээд ингээд явах асуудал байгаа. 

Гуравт, Ерөнхийлөгчийн хоригийн гол санаа бол сонгуулийн дараа үйлчлэхээр биш, сонгуулийн өмнө үйлчлээд сонгуулийн үеэр болон сонгуулийн дараа гарч ирэх тэр албан тушаалтнуудыг энэ сонирхлын зөрчлийн мэдүүлэгт хамааруулахаар ингэж ерөнхийдөө энэ хуулийн үйлчлэлд хамааруулахаар гол нь ингэж оруулсан байгаа. Энийг нь манай Байнгын хороо дэмжсэн, бас Хууль зүйн байнгын хороо бас дэмжсэн байгаа. 

Д.Дэмбэрэл: Баярлалаа. Гишүүдээс асуулт асуулаа. Үг хэлэх хүн байна уу? Алга байна. Чуулганы хуралдаанд энэ асуудлаар Баттулга – Монгол Улсын Ерөнхийлөгчийн Тамгын газрын дарга, Баярцэцэг – Монгол Улсын Ерөнхийлөгчийн хуулийн бодлого хариуцсан туслах нар оролцож байна. 

Ерөнхийлөгчийн хоригийг хүлээн зөвшөөрөх эсэх асуудлаар санал хураалт явуулна. Гишүүд ээ. Суудлаа эзэлье. 

Нийтийн албанд нийтийн болон хувийн ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1 дэх хэсэгт тавьсан Монгол Улсын Ерөнхийлөгчийн хоригийг хүлээн зөвшөөрөх нь зүйтэй гэсэн Байнгын хорооны саналын томъёоллоор санал хураалт явуулъя. 

50 гишүүн санал хураалтад оролцож, 45 гишүүн зөвшөөрч 90 хувийн саналаар хоригийг хүлээн зөвшөөрч байна. 

Улсын Их Хурлын тогтоол

Ерөнхийлөгчийн хоригийн тухай
Монгол Улсын Их Хурлын чуулганы хуралдааны дэгийн  тухай хуулийн 31 дүгээр зүйлийн 31.1 дэх хэсгийг үндэслэн Монгол Улсын Их Хурлаас ТОГТООХ нь:

1.2012 оны 01 дүгээр сарын 19-ний өдөр баталсан Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1 дэх хэсгийг үндэслэн тавьсан Монгол Улсын Ерөнхийлөгчийн хоригийг хүлээн зөвшөөрсүгэй.

Хуулийн өөрчлөлтийг би танилцуулъя. 

Монгол Улсын хууль

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай
1 дүгээр зүйл. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1 дэх хэсгийг 2012 оны 7 дугаар сарын 15-наас гэснийг 2012 оны 5 дугаар сарын 01-ний өдрөөс гэж өөрчлөх гэсэн хууль байна. 

Эхлээд тогтоолоо батлаад, хуульд орчих уу? Тогтоолоо батлагдахаар хуульд орно гэсэн үг. 

Саяын миний уншсан тогтоолыг баталъя гэсэн. тогтоол батлагдвал хуульд өөрчлөлт оруулах асуудал байна. 

51 гишүүн санал хураалтад оролцож, 45 гишүүн зөвшөөрч 88.2 хувийн саналаар тогтоол батлагдлаа. 

Тогтоол батлагдаж байгаа юм бол хуульд өөрчлөлт оруулахгүй бол болохгүй. сая би хуулийн өөрчлөлтийг та бүхэнд танилцууллаа. Тарсан байгаа. Энэ хуулийн талаар асуух асуулттай, үг хэлэх гишүүн байна уу? Алга байгаа бол хуулийг баталъя гэсэн санал хураалтыг явуулъя. 

52 гишүүн санал хураалтад оролцож, 44 гишүүн зөвшөөрч 84.6 хувийн саналаар хууль батлагдаж байна. 

Саяын миний Ерөнхийлөгчийн хоригийн тухай уншсан тогтоолын эцсийн найруулгын саналтай гишүүн байна уу? Алга байна. Тогтоолын эцсийн найруулгыг сонслоо. 

Тэр хууль нь 7 сарын 01-нээс гэсэн заалтын өөрчлөлттэй хуулийн саяын уншсан хуульд эцсийн найруулгын саналтай гишүүн байна уу? 5 сарын 01-нээс гээд. Алга байна. Хуулийн эцсийн найруулгыг сонслоо. 

Д.Дэмбэрэл: Дараагийн асуудалдаа оръё. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн даатгалын хуулиудыг хэрэглэх журмын тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг явуулъя. Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Х.Бадамсүрэн. Индэрт урьж байна. 


Х.Бадамсүрэн: Улсын Их Хурлын дарга, эрхэм гишүүд ээ, 


Улсын Их Хурлын гишүүн С.Эрдэнэ нараас 2011 оны 5 дугаар сарын 30-ны өдөр, мөн Улсын Их Хурлын гишүүн Д.Оюунхорол нараас мөн оны 10 дугаар сарын 03-ны өдөр тус тус Улсын Их Хуралд өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай хууль, Нийгмийн даатгалын тухай хуулиудыг хэрэглэх журмын тухай хуульд нэмэлт, өөрчлөлт оруулах тухай хуулиудын нэгтгэсэн төслүүдийн анхны хэлэлцүүлгийг Улсын Их Хурал 2012 оны 02 дугаар сарын 16-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр тус Байнгын хороонд шилжүүлсэн билээ. 

Дээр дурдсан хуулийн төслүүдийг эцсийн хэлэлцүүлэгт бэлтгэсэн тухай асуудлыг тус Байнгын хорооны хуралдаанаар 2012 оны 3 дугаар сарын 07-ны өдөр хэлэлцэж, хуулийн төсөлд анхны хэлэлцүүлгээр санал хураалгаж шийдвэрлэсэн асуудлыг төсөлд бүрэн тусгасан болно. 

Тухайлбал, Нийгмийн даатгалын тухай хууль хүчин төгөлдөр болохоос өмнөх болон мөн үеийн хөдөлмөрийн хөлс, түүнтэй адилтгах орлогоос тооцсон буюу нийт 160 гаруй мянган иргэдийн тэтгэврийг бодоход баримталсан хөдөлмөрийн хөлс, түүнтэй адилтгах орлогыг 1995 оноос тэтгэврээ тогтоолгосон бөгөөд шимтгэл төлсөн хугацаа, эрхэлж байсан ажил, албан тушаал, хөдөлмөрийн нөхцөл нь ижил иргэдийн тэтгэврийг бодоход баримталсан цалин, хөлс, түүнтэй адилтгах орлоготой дүйцүүлэн тооцож байх, түүнчлэн дээр дурдсан цалин, хөлс, орлогыг дүйцүүлэн тооцох итгэлцүүрийг Үндэсний статистикийн хороо Нийгмийн даатгалын үндэсний зөвлөлийн саналыг үндэслэн Засгийн газар жил бүр тогтоож, улмаар итгэлцүүрийг хэрэглэх журмыг Нийгмийн даатгалын асуудал эрхэлсэн Засгийн газрын гишүүн баталж байхаар өөрчиллөө. Эдгээр хуулийг 2012 оны 5 дугаар сарын 01-ний өдрөөс эхлэн дагаж мөрдөх нь зүйтэй гэж үзсэн болно. Хуулийн төслийн эцсийн хэлэлцүүлэгт бэлтгэсэн хувилбарыг та бүхэнд тараасан. Эдгээр хуулиудын эцсийн хэлэлцүүлгийг хийж, чуулганы нэгдсэн хуралдаанд оруулж, батлуулах саналыг Байнгын хорооны хуралдаанд оролцсон гишүүд санал нэгтэйгээр дэмжлээ. 


Улсын Их Хурлын эрхэм гишүүд ээ, 


Дээр дурсан хуулиуд, хэрэглэх журмын тухай хуульд нэмэлт, өөрчлөлт оруулах тухай хуулийн төслийг тус тус хэлэлцэн баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Хэн асуух гэж байна? За. Д.Ганхуяг гишүүн 

Д.Ганхуяг: Баярлалаа. Уг нь энэ тэтгэврийн зөрүүг цалин, тэтгэврийг ч гэсэн сар шинээс өмнө нэмэх шаардлагатай байсан юм. Энэ 170-аад мянган ахмад аль болгон хүлээх вэ дээ, тийм ээ? Тийм учраас ингээд дэмжигдэж байгаа нь сайн байна. Гэхдээ бас Засгийн газрын гишүүд байгаа болов уу гэж ингэж ойлгож байна. Он гарсаар юмны үнэ хангалттай нэмэгдсэн. Одоо дахиад нэмэгдэнэ. Нэмэгдэх хандлагатай байна. Гол нэрийн бараа гэж ярьдаг стратегийн нөөцийн бараа гэж ярьдаг энэ юман дээрээ Засгийн газар, хувийн хэвшилтэйгээ хамтарч ажиллахгүй бол энэ юмын үнэ нэмэгдэх, инфляци нэмэгдэх, тэгээд нэмсэн цалин, тэтгэврийн үр дүн гарахгүй байх ийм асуудал гарахаар байна. Тийм учраас Засгийн газар энэ дээрээ маш их анхаарч ажиллах хэрэгтэй байна. 

Улсын нөөцийн тухай хуульд заасан, өртөөний тухай хуульд заасан аравхан төрлийн бараа байгаа. Үүний эрэлт, нийлүүлэлтийг Засгийн газар хоёр гишүүнтэйгээ хамтарч хомсдол үүсгэхгүй байх нь чухал байна л даа. Өнөөдөр бид бүхэн энд хуралдаад сууж байна, махны үнэ юу болж байгаа билээ гэж. Жил болгон нөөцөд зориулж улсын төсвөөс мөнгө гаргадаг, хямдхан бэлддэггүй. Намар, өвөл 12 сард иргэд, аж ахуйн нэгжүүд мах бэлдээд ирэхээр нь тэрийг нь худалдаж авдаг. Эсхүл зооринд байгаа махыг нь үзүүлдэг. Тэгээд ерөөсөө зохицуулалт хийж чаддаггүй. Нэг дөрөвхөн сарын асуудал байгаа. 2, 3, 4, 5 сар. Тэгээд нөөцийн мах бэлдээд байдаг. Очоод шоудаад байдаг. Одоо өнөөдөр асар их үнэтэй болсон. Иргэдийн амьжиргаанд бас хүндрэл учруулж байна. Тийм. Нөгөө нэг асуудал нь одоо энэ жил бүтээн байгуулалтын ажил асар хийгдэнэ. Нөгөө Замын-Үүд дээр ачааллаа даахаа байгаад барилгын материалын үнэ нэмэгдэнэ. Одоо бид чинь цементийнхээр 35 хувь, төмөр хийцийнхээ нэг 30 хувийг өөрсдөө хангаж байна. Барилгын материалын түүхий эд нь эх орондоо байдаг. Энэ барилгын үйлдвэрлэгчдийг дэмжих саналыг Засгийн газар өнөөдөр уг нь өдийд оруулаад ирэх ёстой юм байгаа юм. Тэгээд байхгүй. Баахан шоудаад байдаг. 

Тийм учраас энэ гол нэрийн стратегийн нөөцийн бараанууд, мах, гурил, нефтийн бүтээгдэхүүн, барилгын гол материалыг эрэлт, нийлүүлэлтийг тэнцвэртэй байлгах, хомсдол үүсгэхгүй байлгахад үнэхээр Засгийн газар анхаарлаа хандуулах шаардлагатай байна шүү. Өнөөдөр нэг килограмм мах бараг жижиглэнгээр 10 мянган төгрөг хүрсэн байна. Ингэж нөөц бэлдэнэ гэж ямар юм байна аа, тийм ээ? Тийм учраас цалин, тэтгэвэр нэмэхээр дагаад юмны үнэ нэмдэг. Баахан нэмнэ гэж ярьсаар байгаад баахан хангалтын юм нэмэгдсэн. махан дээр гол нь анхаарч ажиллах шаардлагатай байна шүү. Мах, гурилан дээр анхаарах ажиллах шаардлагатай байна шүү гэдгийг хэлмээр байна. Цалин, тэтгэвэр нэмж байна. Үр дүнгүй болдог. 

Д.Дэмбэрэл: За, Эдийн засгийн байнгын хороо, ер нь Байнгын хороод болон Засгийн газрын энд сууж байгаа гишүүд сая Ганхуяг гишүүний хэлсэн зүйлүүдэд бас анхаарч амьдрал дээр тодорхой арга хэмжээнүүдийг авч ажиллая. Тийм ээ? Гишүүд асуулт асууж, үг хэллээ. Үг хэлнэ ч гэж байхгүй л дээ. сая Ганхуяг гишүүн асуултаар үгээ хэллээ. С.Ламбаа. гэхдээ энэ хэлэлцэж байгаа асуудлаараа асуулт асууна шүү. 

С.Ламбаа: Байнгын хороон дээр нэлээн ярьсан л даа. Энэ хоёр хуулийг нийлүүлж баталж байгаа. Сүүлийн хуулийн тооцооллын хувьд бол тэр прогнозчлолын асуудлыг бол эдийн засгийн тооцоог нь бол маш сул хийсэн гэдэг дээр Байнгын хороо маш их сайн ярьсан. Номтойбаяр сайд өөрөө байсан. Яагаад гэхээр энэ хууль хэрэгжих хугацаа нэг 10-аад жил үргэлжилнэ. Жил бүрийн төсөв дээр энэ мөнгө суугдаж явах ёстой. Тийм учраас тухайн жил жилд энэ тэтгэврийн зөрүүг арилгахтай холбогдсон ямар мөнгөнүүд суугдах уу гэдэг бол маш тодорхой байх ёстой. 160 гаруй мянган хүнийг хамруулна. Эхний 70 гаруй мянган хүний тооцоо бол хийгдээд, бүр төсөв хөрөнгө дээрээ суугдаад явсан байж байгаа. Одоо 5 сарын 01-нээс гэхэд 35 мянга гаруй хүнд хийгээд эхлээд өгнө гээд бүр тооцоолоод явсан байж байгаа. Тэгэхээр би энд юу хэлэх гээд байна гэхээр ер нь Засгийн газар юун дээр анхаарах ёстой гэхээр энэ 10 гаруй жил үргэлжлэх ийм зөрүүний асуудлыг жил бүрийн төсөв дээр маш их бодитой суулгадаг, тэр тооцоонуудаа маш сайн хийх хэрэгтэй. 

Хоёрт, 2015 оны 01 сарын 01-нээс эхлээд Нэрийн дансны хууль хэрэгжиж эхэлнэ. Өөрөөр хэлбэл, тэтгэвэрт гарч эхэлнэ. Эмэгтэйчүүд. Одоо зүгээр урьдчилсан тооцоогоор ингээд хараад байхад бол 2 их наяд орчим төгрөг бол нэрийн дансанд орсон байх ёстой. Тэгэхээр энэ мөнгөний эх үүсвэр бол цаасан дээр л байгаа шүү. Энэ цаасан дээр байгааг бодит мөнгө болгож төсөв дээрээ суулгаж жил бүр хийж явахгүй бол 2015 оны 01 сарын 01-нд одоо нэрийн дансныхаа мөнгийг бөөнөөр авна гэхэд маш их том мөнгөний шаардлага хэрэгцээ гарч ирнэ. Бид ийм л юмнаас болоод энэ тэтгэврийн зөрүү шиг ийм юм руу ордог байхгүй юу. Тийм учраас энэ тооцоонуудыг маш сайн хийж, энэ хуулийг хэрэгжүүлэх асуудал дээр зүгээр батлагдсан хуулиа далд хийх биш, тооцоо, судалгаагаа хийж, жил бүрийн үндсэн төсөв дээрээ суулгах асуудлаа маш нарийн тооцож яваарай гэдгийг би бас албан ёсоор энэ протоколд тэмдэглүүлье гэж бодсон юм. Баярлалаа. 

Д.Дэмбэрэл: Асуулт биш, тийм ээ? За, ойлголоо. Протоколд. Д.Оюунхорол гишүүн 

Д.Оюунхорол: Саяын Ганхуяг гишүүний ярьж байгаа саналтай бид бас нэг байсан. ер нь өнөөдөр өргөн хэрэглээний бараа, бүтээгдэхүүний үнэ өсч байгаа, энэ үнэ ханшийн өсөлттэй холбоотой тэтгэврийн худалдан авах чадвар буурч байгаа. Цалин, хөлсний нэмэгдлээс тэтгэврийн өсөлт нь хоцорсон зэрэг шалтгаануудыг арилгахын тулд Нийгмийн даатгалын тухай хуульд нэмэлт, өөрчлөлт оруулах тухай энэ хуулийн заалтуудыг бид нар оруулж ирсэн. Ингэхдээ ер нь өнөөдөр улсын хэмжээнд 1995 оноос өмнө тэтгэвэр авч байсан хүмүүс, 1995 оноос өмнөх цалингаараа тэтгэврээ тогтоолгосон нийт 160 мянган хүний тэтгэвэр бол ойролцоогоор 300-гаад мянган хүн тэтгэвэр авдаг байна гэж бодоход 160 мянган нь 105 мянган төгрөгийн тэтгэвэр авч байна гэсэн үг юм. 

Тийм учраас 105 мянган төгрөгийн тэтгэвэр гэдэг бол бид нар тэтгэвэр тэтгэмжийг нэмэгдүүлээд байгаа ч гэсэн, хувиар нэмэгдүүлдэг учраас бага тэтгэвэр авдаг хүмүүсийн тэтгэвэр бол нэмэгдэхгүй байна аа. Тэгээд энэ өмнөх мөнгө төгрөгийн ханш, инфляцитай уялдсан нөгөө тэтгэврийг тогтоож байсан тухайн үеийн аргачлал, итгэлцүүрээс гарсан алдаагаа бол засч чадахгүй байгаа учраас суурь тэтгэврээр ингээд нэг тэтгэврийн зөрүүг арилгахын тулд нэмье гэдэг саналыг оруулсан. Хэдэн төгрөгөөр нэмэх тухай асуудлаа бол Монгол Улсын Засгийн газар шийдвэрлэх ёстой. Хувиар бол нэмэхгүй. Бидний зүгээр ажлын хэсгийн тооцоолсноор жишээ нь, ядаж 50 мянган төгрөгөөр нэмэхэд, 105 мянган тэтгэвэртэй хүмүүс 155 мянган төгрөг, 02 сарын 01-нээс тэтгэврийг 35 мянгаар нэмэхэд ойролцоогоор 190-ээд мянган төгрөгийн тэтгэвэртэй болох юм. Энэ бол одоогийн бага тэтгэвэр авч байгаа хүмүүсийн тэтгэвэр бол ийм хэмжээгээр нэмэгдэхэд бас үнэ ханшийн өсөлт тэтгэврийг худалдан авах чадварыг дээшлүүлэхэд бас тодорхой нэмэр болох юм гэж бодсон үүднээс энэ хуулийг санаачилж, энэ дээр бид нар бас нэлээн ажилласан. Тэгээд үнэхээр өнөөдөр биднийг энэ ярьж байх хугацаанд л бас нөгөө өргөн хэрэглээний бараа, бүтээгдэхүүний үнэ түрүүний Ганхуяг гишүүний хэлдэг шиг 10 нэр төрлийн бараа, тэр тусам өнөөдөр мах, талх, гурилын үнэ ингээд өсөөд байгаа явдал бол нөгөө зүгээр тэтгэврээрээ амьдарч байгаа ахмадуудын хувьд үнэхээр хүнд дарамттай болж эхэлж байна аа. Тийм учраас энэ асуудлыг ингэж шийдэх нь зөв юм. 

Цаашид бол бид нар Монгол Улсын Их Хурлаар тэтгэвэр нэмэгдүүлэх тухай асуудлыг ярьдаг байх биш, үүнийгээ Монгол Улсын Засгийн газар тухайн жилийн тухайн сарын тухайн жилийнхээ инфляцитай уялдуулаад нэмдэг шийдвэрээ гаргадаг байх нь зөв юм гэдгийг Монгол Улсын энэ батлах гэж байгаа хууль дотроо оруулж өгсөн. Энэ нь бол өнөөдөр цаашид тэтгэврийг бодох аргачлал, итгэлцүүрээ бол зөв бодлого болгоод аваад явах нь зөв юм. Тухайн жилийн Статистикийн ерөнхий газрын гаргасан, Монголбанкнаас гаргаж байгаа мөнгө төгрөгийн ханш, бодлоготой уялдуулж, ер нь энэ тэтгэвэр, цалин, хөлсөө нэмдэг, бодлогыг хэрэгжүүлэх нь энэ эдийн засагтаа бол ач холбогдолтой зүгээр юм байна гэж бодсон учраас энэ саналыг энийг бол жилд нэг удаа Монгол Улсын Засгийн газар Их Хуралд оруулж байж шийдвэрлүүлдэг энэ дүрэм, журамд бол өөрчлөлтийг оруулаад, тухайн итгэлцүүр, үнэ ханш, инфляцитайгаа уялдаад, Засгийн газар тухайн тухайн цаг үед өөрчилдөг байхыг энэ хуулиар бол санал болгон бид нар оруулж батлуулж байгаа. Тийм учраас энэ хууль маань арай тийм амьдралд ойрхон, нийцэж гарах шийдвэр байх байх гэж бодож байгаа юм. Баярлалаа. 

Д.Дэмбэрэл: Баярлалаа. Түрүүчийн гишүүдийн асуултад хариулт өглөө. Бидний анхаарал бас санал авахад ач холбогдолтой болон тэр цаашид Засгийн газарт хандаж, ер нь цаашид энэ талаар баримтлах бодлогын юмнуудыг бас хэлэх шиг боллоо. Гишүүдэд баярлалаа. Гишүүд асуулт асууж, үг хэллээ. Хэлэлцэж байгаа асуудалтай холбогдуулан Номтойбаяр – Нийгмийн хамгаалал, хөдөлмөрийн яамны дэд сайд, Дашдондог – Нийгмийн хамгаалал, даатгалын ерөнхий газрын бодлогын хэрэгжилтийн газрын дарга, Нямдаваа – Нийгмийн хамгаалал, хөдөлмөрийн яамны Стратегийн төлөвлөлтийн газрын орлогч дарга нар чуулганы хуралдаанд оролцож байна. 

Гишүүд ээ, санал хураалтад бэлтгэе. Төслүүдийн талаарх санал хураалт явуулна. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалтыг явуулъя. 

53 гишүүн санал хураалтад оролцож, 47 гишүүн зөвшөөрч 88.7 хувийн саналаар энэ хууль батлагдлаа. 

Нийгмийн даатгалын тухай хуулиудыг хэрэглэх журмын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

53 гишүүн санал хураалтад оролцож, 49 гишүүн зөвшөөрч 92.5 хувийн саналаар хууль батлагдлаа. 

Энэ хуулиудын эцсийн найруулгыг одоо сонсъё. Тараасан юм уу? Саяын батлагдсан хуулиудын эцсийн найруулгыг сонсъё. Нийгмийн даатгалын тухай хуулийг хэрэглэх журмын тухай хуульд нэмэлт, өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. 

Даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Энэ дээр саналтай гишүүн байна уу? Гишүүд тараасан материалаа сайн хараарай. Эцсийн найруулгыг сонслоо. 

Төв аймгийн Дэлгэрхаан сумын төрийн албан хаагч нар Улсын Их Хурлын гишүүн Н.Энхболд, Д.Дондог нарын урилгаар чуулганы хуралдааны ажиллагаатай танилцаж байна. Дэлгэр сумын албан хаагчдад ажлын амжилт хүсье. /Алга ташив./ 

Д.Дэмбэрэл: Дараагийн асуудалдаа оръё. С.Бямбацогт гишүүн 


С.Бямбацогт: Дараагийн асуудал Монгол Улсын Засгийн газрын гишүүнийг огцруулах эсэх асуудлыг хэлэлцэх гэж байгаа гэж ойлгож байгаа. Тэгэхээр энэ дээр бас үндэсний аюулгүй байдалтай холбоотой батлан хамгаалах салбарын ийм тодорхой нууц асуудлууд хөндөгдөж магадгүй учраас хаалттай хэлэлцье гэсэн горимын саналыг гаргаж байгаа юм. Сая Аюулгүй байдал, гадаад бодлогын байнгын хороон дээр энэ асуудлыг хэлэлцэхдээ бас хаалттай горимоор хэлэлцсэн юм байна лээ. Тийм болохоор энэ асуудлыг хаалттай хэлэлцүүлж өгөөч ээ. Энэ саналыг хураалгаж өгөөч ээ гэсэн горимын саналыг гаргаж байна. 


Д.Дэмбэрэл: Бараг зөв байх аа даа. Наад сайд майд гэж байгаад хамаг юмаа дэлгээд явчих юм биш биз дээ. Ч.Сайханбилэг 


Ч.Сайханбилэг: Байнгын хороон дээр яг ийм санал гараад Байнгын хороо хаалттай болсон байгаа. Гэхдээ тэнд цугласан материалууд, яригдсан зүйл дотор бол улсын нууцтай холбоотой асуудал байгаагүй. Ганц асуудал холбоотой байсан асуудлыг нь Батлан хамгаалахын сайд Энхбаяр өөрөө хэвлэл мэдээллийнхэнд өгсөн нөгөө 3 сарын 07-нд Үндэсний шуудан сонин дээр бүх материалууд нь гарсан. Энхбаяр гишүүн сайд өөрөө гарын үсэгтэйгээр Монгол Ардын намын бүлгийн бүх гишүүдэд, мөн Байнгын хорооны гишүүдэд материал тараасан байгаа. Тийм учраас одоо улсын нууцтай холбогдсон ямар ч асуудал энэ асуудалтай холбогдоод байхгүй болсон. Тийм учраас хуралдааныг нээлттэй хэлэлцүүлэх горимын санал гаргаж байна. 

Хэрэв энэ асуудлыг нээлттэй хэлэлцүүлэхгүй бол Ардчилсан намын бүлэг энэ асуудлаар хэлэлцүүлэгт оролцох боломжгүй тийм байдал үүсэх байгаа тул Их Хурлын даргыг бас хуралдаанаа энгийн горимоор үргэлжлүүлж хэлэлцүүлэхийг хүсэж байна. Баярлалаа. 


Д.Дэмбэрэл: Тэр чинь юу гэсэн үг үү? Тэгээд тэр улам л дэлгээд үнэхээр нууцтай холбоотой асуудал байгаа юм бол дэлгээд тавиад байж болохгүй шүү дээ. манай хэвлэл мэдээллийнхэн ч гэлээ гэсэн бас энэ Монголоо бодож, төрөө бодож, нууцаа бодож бас энэ дээр хянамгай хандаарай. Улам л дэлгээд нууцлаад байя гэдэг чинь буруу шүү дээ. ямар ч байсан горимын санал. Эхний горимын саналаа хураалгая. Дараа нь. Энийг битгий маргаад бай. Улсын Их Хурал процедураа бол санал хураалтаар шийддэг шүү дээ. ямар юм? Байхгүй. Байхгүй учраас санал хураалт явуулъя. Хариуцлагыг чинь ярих гээд бид нар сууж байна. ярих гээд сууж байна аа, Бат-Үүл ээ. Болохгүй шүү дээ. би энийг харин батлан хэлж байна. Үндэсний аюулгүй байдлын зөвлөл дээр дараа асуудал яригдах юм бол Улсын Их Хурал нээлттэй ингээд завхруулаад хаясан байна гэв ээ? Бидний хариуцлага бас бий шүү. Гишүүдийн хариуцлага бас байх ёстой. Энд ганцхан хүний хариуцлага гэж байхгүй. 


Говьсүмбэр аймгийн Шивээ-Овоо сумын бизнес эрхлэгч эмэгтэйчүүдийн төлөөлөл Улсын Их Хурлын чуулганы үйл ажиллагаатай Я.Батсуурь гишүүний урилгаар танилцаж байна. Манай бизнесийн төлөөлөл эмэгтэйчүүдэд ажлын амжилт сайн сайхныг хүсэн ерөөе. /Алга ташив./


Хоёр горимын санал хураах болоод байна. яагаад хураадаггүй юм? Тэгээд хариуцлагыг нь хэн хүлээх юм? Горимын саналаар санал хураалгаагүй. Харин тэгээд хаалттай явагдах уу, нээлттэй явагдах уу гэдгээ Улсын Их Хурал өөрөө горимоо тогтоогоод явдаг журамтай шүү дээ. тэр хуулийнхаа дагуу явъя. Горимын санал гарсан учраас асуудал яригдах гэж байна. Түүнээс тэр зүгээр явж байгаа бол зүгээр явна шүү дээ. Та нар санал гаргаад байна. Өөрөө санал гаргалаа, тэнд ч санал гаргалаа. Тэгээд горимын саналыг хураалгахгүй байх хууль байна уу? Хуулиараа л явна шүү дээ. тэгээд саналаа өг л дөө. Ил гэдгээрээ. Тэр горимын санал гаргаад байна. Тэгвэл тэр горимын саналуудаа тат л даа. Та нар. Өөрсдөө гаргаж ирчихээд тэгээд. Нээлттэй явъя гэдэг чинь өөрийн чинь хашгирснаар болохгүй, минийхээр болохгүй. 

Тэр гишүүд горимынхоо саналыг яах юм? Бүлэг. Наадах чинь хууль зөрчсөн горимын санал биш ээ. Горимын саналыг хурааж бай гэсэн хуультай учраас би наадах чинь ингээд өөрийн чинь саналыг тэгвэл хураалгая. Өөрөө ямар санал гаргасан гэхээр нээлттэй явуулъя гэдэг саналыг чинь хураалгая. Тэгвэл юу гэж урьдчилж юм ярьж байдаг юм. Өөрсдөө горимын санал гаргаж гаргачихаад будлианд орчихоод. Сайханбилэг гишүүний нээлттэй явуулъя гэсэн саналаар хураалгая. Чи өөрөө санал гаргалаа шүү дээ. тэгээд нээлттэй явуулъя гэж өөрөө горимын санал гаргалаа шүү дээ. би горимын санал гэж хэлсэн. Протоколоо хар. Дандаа та нар илүү хошуулж байгаад өөрсдөө асуудалд оруулчихаад, тэгээд дайраад байх юм. Үгүй ээ, өөрөө бас тэгж санал гаргасан. Та хоёр тэгвэл хоёулаа саналаа тат. Буруу ойлгоод биш, та нар шууд тэгээд тэгээд хэлсэн юм. Тэр саналаа яах юм? Бямбацогт гишүүн 


С.Бямбацогт: Улс төргүй, хэрүүлгүй явмаар байна. Энэ асуудлаа хэлэлцээд, тэгээд хурдан завсарлая л даа. Би хууль зөрчсөн санал гаргаагүй шүү дээ. хууль зөрчсөн санал гаргаагүй. Энэ чинь ингээд ярьж байх хооронд чинь улс төржөөд янз янзын асуудлууд босоод ирвэл бас бид нар чинь улс орны өмнө үүрэг хүлээсэн улсууд биз дээ. тийм болохоор. Заавал ил ярихаараа их сайн байдаг. Нууц ярихаараа болдоггүй гэсэн юм хаана байгаа юм? Хамгийн гол нь хэвлэл мэдээлэл харахаар бид нар чинь улс төржөөд тэгээд цаашаа хэрээс хэтрээд явдаг шүү дээ. 


Д.Дэмбэрэл: Р.Гончигдорж гишүүн горимын санал 


Р.Гончигдорж: Баярлалаа. Байнгын хороон дээр хэлэлцүүлэг явсан. Эндээс би юу олж харсан гэвэл зөвхөн Монголын олон түмний дунд төдийгүй, манай Их Хурлын гишүүдийн дунд онц байдлын тухай, дайн бүхий байдлын тухай, дайны байдлын тухай, зэвсэгт хүчний номлолын тухай, батлан хамгаалах бодлогын тухай ойлголтууд асар их зөрүүтэй байдаг юм байна. асар их зөрүүтэй байдаг юм байна. Хэрэв Байнгын хорооны хуралдаан нээлттэй болж тэр нээлттэй хуралдааны бүх зүйл олон түмэнд хүрсэн бол энэ чиглэл дээр их ойлголтууд, байр суурийн их тодорхой ялгарал гарах байсан. Би Байнгын хороон дээр хэлсэн. Энэ бол зөвхөн нэг сайдыг огцруулах тухай асуудал биш. 

Ерөөсөө Монголд энэ зэвсэгт хүчний тухай, онц байдлын тухай, зэвсэгт хүчин, онц байдлын үед оролцох оролцооны тухай, энэ дайн бүхий бэлэн байдлын тухай, энэ онц байдлын, байлдааны бэлэн байдлын, энэ олон ойлголтууд хэр онц ноцтой ялгаатай болох тухай ойлголт их бага байна лээ. Тийм учраас бидний энэ хуралдаан бол энэ байдлуудыг нээлттэй хуралдаад олон түмэн ч гэсэн энэ маргааны асуудалд оролцох нээлттэй эрх байх ёстой. Би зүгээр ард түмнээс авсан эрх мэдлийг төлөөлж л энд сууж байгаа болохоос биш, бид ард түмнээс салгагдаж дотроо нууц ярьдаг ийм хамтлаг биш. Мөн үү? Ийм асуудал биш. Тэнд үнэхээр нууцын тухай асуудал байгаагүй. Нууц асуудал байгаагүй. Зүгээр гишүүд хэлээд байна. Байсан нь ил болсон гэж тэр мэргэн буучийн тухай асуудлаар. Тийм учраас энийг нээлттэй ярих ёстой. Нээлттэй ярих ярихдаа манай Их Хурлын бүрэлдэхүүн их тодорхой ярих хэрэгтэй. Маш олон ялгаатай зүйлүүд. Энэ болгон дээр нөгөө олон түмэн нь эмзэглээд байхгүй байх ёстой олон зүйлийг маш эмзэглэх зүйлийн байр сууриар тайлбарласан, байр сууриа барьдаг, ойлгодог ийм ойлголтууд байна лээ. Их Хурлын дарга аа. 

Тийм учраас Их Хурал гэдэг чинь нээлттэй байдгийн учир шалтгаан гэвэл энд хэлэлцэж байгаа хуулийн бодлогод олон түмэн оролцох оролцоог л нээж өгч байгаа юм. Тэрнээс биш юу гэдэг юм, одоо зүгээр бид нарын дамжсан үзэл бодлуудаар ярихыг энийг жинхэнэ шугамгүй хашилтад хийдэг улс төр чинь тэр шүү дээ. олон түмнийг ойлгох боломжгүй нөхцөл байдалд оруулаад, тэрнийгээ өөрсдөө уралдан тайлбарлах явдлыг улс төржих гэнэ гэж тодорхойлж болно. Тийм учраас ингэж улс төржихөө больё. Энийг нээлттэй ярих ёстой. Нээлттэй ярихдаа бид чинь парламентын гишүүд байна. Энд сууц байгаа ажлын хэсэгт бол хариуцлагатай албан тушаалтан юуг нээлттэй ярьдаг, юуг нээлттэй биш ярьдгаа мэднэ. Энд нээлттэй биш ярьдаг зүйл яригдах тийм зүйл ерөөсөө гарахгүй юм билээ. Тийм учраас нээлттэй ярья. Олон түмэнд энэ ойлголт өгөх нь маш чухал ач холбогдолтой. Чухлаас чухал ач холбогдолтой. Энэ бол улс орны аюулгүй, амгалан тайван байдлыг ард түмэнтэйгээ хамт ханган баталгаажуулахын нэг том хүчин зүйл бол энд байгаа шүү. Хаасан болгон, нуусан болгон хардагддаг. Нээлттэй болгон оролцох оролцоог нь нэмж өгдөг. Тийм учраас энэ асуудалд бол ард түмний оролцоо чухал хэрэгтэй. 


Д.Дэмбэрэл: Нээлттэй байх ёстой гэдэг талаас үг хэллээ. Бямбацогт гишүүн горимын саналаа яах гэж байна? 


С.Бямбацогт: Хууль зөрчсөн горимын санал би гаргаагүй ээ. Батлан хамгаалах салбарын чиг үүрэг Үндсэн хуульд ч тодорхой заасан байгаа. Засгийн газрын хуулиараа заагдсан байж байгаа. Тэрийг бас уншсан. Бага ч гэсэн мэднэ. Хамгийн гол нь энэ үндэсний аюулгүй байдалтай холбоотой, тусгаар тогтнолтой холбоотой асуулга бид нар ярих гэж байгаа. Тийм болохоор энэ асуудлыг ярьж байх хүрээнд, ялангуяа нээлттэй болох юм бол манай Сайханбилэг гишүүн хууль санаачилсан шүү дээ. камер харахаараа улс төрчид улс төрждөг учраас Байнгын хорооны хуралдаанд хэвлэл мэдээллийнхнийг оруулахгүй байя. Энэ камер харахаараа улс төр яваад, хэрээс хэтрээд нөгөө нуухыг нь авах гээд нүдийг нь сохолдог асуудал болдог. 

Тийм учраас улс төргүйгээр асуудал улс орныхоо бодлогын асуудлыг улс төргүй хэлэлцдэг байя гэдэг хууль санаачилж байсан шүү дээ. энэ чинь үүнээс илүү асуудал. Нээлттэй асуудал нээлттэй. Энэ асуудлыг чинь дагаж тойроод асуудлууд яригдах гээд байна. Байлдааны бэлэн байдал гээд бид нар ярьж байгаа. Тайван цагийн байлдааны байдал, бас дайны үеийн байлдааны бэлэн байдал эд нар чинь ялгаатай шүү дээ. Тийм болохоор энэ чинь асуудлыг бид нар ярих гэж байгаа бол энд улс төржүүлээд, хэрүүл хийгээд, тэр сэтгэлийн хөөрлөөрөө эргээд нөгөө нуухыг нь авах гээд нүдийг нь сохлох юм болох вий гэдэг үүднээс би асуудлыг хаалттай хэлэлцье гэсэн горимын санал гаргаж байгаа юм. Миний санал хууль зөрчөөгүй ээ. Тийм учраас би татаж авах бодолгүй байна. 


Д.Дэмбэрэл: Р.Раш, тэгээд дараа нь Э.Бат-Үүл 


Р.Раш: Би зүгээр Бямбацогт гишүүний саналыг хүндэтгэж байна л даа. Гэхдээ уржигдар бид нар Гадаад бодлогын байнгын хороон дээр ярьсан. Тэгээд яах вэ, санал гаргаад энийг хаалттай хуралдъя гэж Жекей гишүүн санал гаргасан. Түүний дагуу хуралдаан хаалттай болсон. Миний ойлгосноор бол тэнд хаагаад нуусан юм юу ч байхгүй. Нуугаад байх ч юм байхгүй юм байна лээ. Манайд нэг их олигтой ч юм байхгүй шүү дээ. нуугаад байдаг. Цөм сонин дээр гараад ирдэг. Ер нь бол тэгээд нэг тийм хий шаар хөөргөөд, тэгээд сонгуулийн өмнө улс төр ярьж байгаа тийм асуудал шүү дээ. манай нэр бүхий нэртэй урдаа барьдаг хоёр шигтгээ болсон гишүүд ийм санал гаргана гэдэг чинь юу юм бол доо гэж олныг бас нэлээн гайхашруулж байгаа байх л даа. Миний ойлгосноор бол юу ч байхгүй юм билээ. 


Э.Бат-Үүл: Юуны өмнө Раш гуайд их баярлалаа. Шигтгээ гишүүн гэж их сайхан тодорхойлсон явдалд бол би Раш гишүүнд баярлаж байна. Бид бас Раш гишүүнээс үлгэр сурах хэрэгтэй. Ер нь бие биедээ бол ийм зохих ёсны хүндэтгэлийг бол үзүүлж байх хэрэгтэй л дээ. тэгээд би шигтгээ гишүүний хувьд нэг зүйлийг хэлмээр байна. Юу хэлмээр байна вэ гэхээр Раш гуайн хэлж байгаа яг үнэн. Үнэхээр энэ бол нэг их нууж хаагаад байх юм байхгүй. Яг Байнгын хороо хуралдах үед нууц хаах ёстой байсан асуудал нь тэр өглөө сонин дээр гараад ирсэн байсан. Бүлгийн гишүүд, Байнгын хороодын гишүүдэд ил тарсан. Нууц гэсэн зүйл нь тарсан байсан. ерөөсөө ганц зүйл байсан. Тэр нь тарсан. Тэрийг нь сайд өөрөө тараасан байсан. 

Тэгээд яасан гэхээр Байнгын хорооны хуралдааны явцад бол маш их сэтгэл түгшээсэн ойлголт гарч ирсэн нь юу гэхээр зэрэг ерөөсөө хуулиа сайн ойлгоогүй. Хуулиа харин ч бүр их өөр зорилгоор ойлгосон ийм байдал байгаа нь гараад ирсэн байхгүй юу. Хамгийн ноцтой юм нь. Жишээ нь, тэр онц байдал гэж юу вэ, онцгой байдал гэж юу вэ, тэр үед цагдаа ямар үүрэгтэй юм, дотоодын цэрэг ямар үүрэгтэй юм, мөн ийм үед зэвсэгт хүчин ямар үүрэг гүйцэтгэх вэ гэдгийг нь хууль дээр их сайн тодорхой нарийвчлан заасан байсан. Тэр хуулийн тухай л ярих ёстой юм байна лээ. Яагаад гэвэл хуулиа буруу ойлгосон. Хуулиа ойлгоогүй. 

Нэн ялангуяа энд бол парламентын гишүүдэд байгаа төдийгүй, ерөөсөө нийгэмдээ буруу ойлголт төрүүлсэн. Тэгээд тэрийг тойроод яриад байгаа шүү дээ. хэрэв одоо энийг бид ил нээлттэй хэлэлцэх юм бол манай ард иргэд ч гэсэн ойлгоно. Энэ чинь ийм үед цагдаа нь хэрэглэгддэг юм байна, ийм үед бол одоо дотоодын цэрэг нь хэрэглэгддэг юм байна, ийм үед зэвсэгт хүчин тусалдаг юм байна. Гэхдээ бүр ямар байдлаар тусалдаг вэ гэдгийг тов тодорхой заасан байж байгаа байхгүй юу. Тэгээд энийг нь олон түмэндээ ойлгуул. 

Тэгэхгүй бол өнөөдөр олон түмэндээ бид энэ зөв ойлголт өгөхгүй бол буруу ойлголттой, буруу хар сэжигтэй явж байна. Энэ чинь. Одоо бид нар ингээд хараарай. Нээлттэй ярилцах юм бол дандаа хуулийн тухай яриад эхэлнэ. Бүр тов тодорхой байж байгаа. Тэгээд энийгээ нийгэмдээ их сайн ойлгуулъя л даа. Бид нар ямар хууль гаргасан юм, энийг ямар байдлаар хэрэглэх юм, хэрэглэх энэ хууль, эрх зүйн үндэс нь юу юм гэдгийг яг тодорхой ойлгуулъя л даа. 

Тэгээд Ерөнхий сайдыг дуудъя. Энд Ерөнхий сайдыг дуудъя. Энэ Жанжин штабын даргыг оролцуулмаар байна. Одоо энэ төрийн нарийн оролцмоор байна. Тэгээд энд нээрээ нууж хаах юм байхгүй. Раш гишүүнтэй яг санал нэг байна. Тийм учраас Бямбацогт гишүүнийг одоо энэ саналаа татаач. Энд ердөө бид нар ярихад байна шүү дээ. тэртээ тэргүй улс төржиж, одоо өөрөө Бямбацогт гишүүн аваачаад нээлттэй хийхийг шаардаад байгаа зүйл хэлчихлээ. Энд юун тусгаар тогтнол ярих юм бэ? Энд чинь? Юу ямар юм ярих юм бэ? Бид нар? Үгүй шүү дээ. тэгээд одоо бид нар тусгаар тогтнолынхоо эсрэг юм ярих юм уу? Чи өөрөө ингээд аваачаад нээлттэй болохыг улам үндэслэлийг нь гаргаж өгөөд байна. 

Тийм учраас Бямбацогт оо, саналаа татаач ээ гэж гуйх гэж байна. Энэ их чухал нийгэмд өгөх ёстой маш чухал ойлголт шүү. Гончигдорж гишүүний хэлж байгаа үнэн шүү. Энэ дээр онцгой анхаарах хэрэгтэй. Нийгэм маань их тодорхой ойлголттой болог. Тодорхой ойлголттой болоогүйгээс болж өмнө нь ноцтой алдаанууд гарч байсан шүү дээ. тийм алдааны үед ч бид нар манай парламент гарах аргаа олж л байсан шүү дээ. Олж л байсан шүү дээ. бид нар. Улс төрждөггүй л байсан. 


Д.Дэмбэрэл: Ерөнхий сайдыг урья. Сайдуудыг ер нь урья. Засгийн газрын гишүүний асуудал. Батлан хамгаалахын төрийн нарийн болон Жанжин штабын дарга нар байг. Тийм. Сайхансамбуу юу ярих гэж байна? Тэгээд Сайхансамбууг яриад болно, тийм ээ? 


Ш.Сайхансамбуу: Би энийг ч гэсэн бас санал нэг байгаа юм. Би бол Аюулгүй байдал, гадаад бодлогын байнгын хорооны яг үндсэн гишүүнийхээ хувьд хамгийн түрүүнд асуулт тавьсан хоёр шигтгээ гэнэ үү, шигтгээ гэнэ үү хоёр гишүүнд. Тэгээд тэнд бол нэг тийм нууц юм байгаагүй. Би одоо тэр асуултыг манай хоёр гишүүн Монголын ард түмэнд ямар үндэслэлээр энэ дөнгөж томилогдоод удаагүй байгаа сайдыг огцруулах үндэслэлийг нь нийтээрээ сонсох нь зөв гэж үзэж байгаа юм. Тэгээд би тэр үндэслэлийг энэ хоёр гишүүнээсээ асуусан. Бат-Үүл гишүүн миний асуултад хариулахаасаа өмнө намайг ярьж юм шиг асуудал тавиад, би тэгээд жаахан уур хүрээд би тэр хурлыг орхиод гарсан. 

Дараа нь Баяр дарга яг тэр үндэслэлийн тухай асуудлыг энэ хоёр хүнээс асуусан байна лээ. Тэгээд Байнгын хорооныхоо гишүүдээс бид нар асуухаар зэрэг их сайн тодорхой хариулт өгч чадаагүй гэсэн ийм би яг гишүүдээсээ дараа нь сонссон. Тэгэхээр тэр одоо манай хоёр гишүүн тэрийгээ Монгол орон даяар сайхан яриад өг л дөө. Тэгээд одоо Энхбаяр гишүүн бол айгаад байх юм байхгүй. Сайд. Өөрөө энэ юм нь байгаа, тайлбар бүгд байгаа. Тэгээд тайлбараа уншаад энэ хоёр хүн асуултаа тавиад, өөр тавих гишүүд нь тавиад яваг л дээ. тэнд ямар ч нууц юм болоогүй. Мэргэн буудагчийн тухай тэр хурал дээр огт юм яригдаагүй. Тэгээд асуудал тэгээд нууц ч биш, ил ч биш, нэг тийм хачин юм болж байгаад тэгээд өнгөрсөн. Цэц булаацалдаж байгаад тэр хурал тэгээд санал хураагаад тэгээд дууссан байна лаа. Нэгд ийм. 


Хоёрт, тэгээд тэр Байнгын хорооны хурал дээр яг тэр үндэслэлийг Баяр дарга бид хоёрын тавьсан үндэслэлийг би энэ хоёр хүн одоо тодорхойлж гаргаж өгөх байх. Тэрийг энэ 76 хэдүүлээ яг сайхан сууж байгаад сонсъё. Ямар үндэслэл. Би бол ийм асуулт тавьсан. Батлан хамгаалах яамны сайдын зөвлөлийн хурал дээр болсон асуудлаар та хоёр үндэслэл гаргаж тавиад байна уу, тэр сайдын зөвлөлийн хурал дээр болсон асуудал яг төрийн баримт бичиг болоод гарсан юм уу? Тэгээд гарсан бичиг баримтаар нь асуудал тавиад байна уу гэж би энэ хоёр хүнээс асуугаад би хариултаа авч чадаагүй гарсан байхгүй юу. Дараа нь Баяр дарга яг тиймэрхүү яг үндэслэлийг нь хэлээч. Ямар үндэслэлээр энэ хүнийг огцруулах гээд байгаа юм бэ гэдгийг тавьсан байна лээ. Тэгээд одоо энэ хоёр гишүүнийхээ тэр энэ хоёр хүн тайлбарлана л даа. Тайлбарлах л байх. Тэрийгээ тэр нэмж хасах юм байхгүй байх гэж би бодож байгаа. Тийм учраас энд нуугаад байх юм байхгүй. Нээлттэй ингээд тавиад, энэ хүн огцрох нь зөв байж уу, буруу байж уу гээд яая л даа. Сонсъё. Харъя. Бүгдээрээ. 


Д.Дэмбэрэл: Яах вэ, гишүүд ярихдаа тулах юм бол нууцлалынхаа юмыг одоо яривал ярьж болно л доо. Бямбацогт гишүүн. Нөхдүүдийн чинь байдлаас харахад бол нэг их нууцлалтай юм байж таарахгүй болоод байна. Ярихдаа гишүүд зөв ярих юм байгаа биз дээ. 


С.Бямбацогт: Мэдэхгүйдээ биш, их нуух юмтай болоод нуух ёстой гэж үзээд байгаадаа биш, энэ хуульд заасан үндэслэлүүдийн дагуу энэ асуудалтай холбогдоод улсын нууцтай холбоотой юмнууд ил гарах вий гэдэг үүднээс болгоомжилж асуудал ярьж байгаа юм. Энэ Үндсэн хуульд заасан байгаа. Эх орныхоо тусгаар тогтнолыг батлан хамгаалж үндэсний аюулгүй байдал нийгмийн дэг журмыг хангах нь төрийн үүрэг. Засгийн газар улсын батлан хамгаалах, хүчин чадлыг бэхжүүлж, үндэсний аюулгүйг хангах үндсэн бүрэн эрхийг хэрэгжүүлэгч байгууллага. Батлан хамгаалах Монгол Улсын тусгаар тогтнол, бүрэн эрхт байдал, нутаг дэвсгэрийн бүрэн бүтэн байдлыг гадны зэвсэгт халдлагаас хамгаалахад улс орны бэлэн хангах, хамгаалах зорилготой гээд. 

Яг үүнтэй холбоотой асуудлууд бид ярих гэж байгаа учраас энэ асуудлыг хариуцсан сайдын асуудал ярих гэж байгаа учраас улсын нууцтай, тэр тусгаар тогтнолтой холбоотой асуудал хөндөгдөх вий гэдэг үүднээс энэ асуудлыг хаалттай горимоор хэлэлцэхээр саналыг гаргасан юм. Өөр бусдаар нуугаад хаагаад байх шаардлагатай гэж үзэж юм байхгүй ээ. Асуудлыг хэлэлцэх явцдаа гишүүд маань энэ төрийнхөө хуульд заасан бодлогын асуудлуудаас өөрсдийнхөө үүргээ ухамсарлаад аль болох камер харж улс төржихгүйгээр аль болох хэрүүл болгохгүйгээр, улс төр болгохгүйгээр бас үүргээ ухамсарлаж ойлгоод асуудалд хандаач ээ гэж би хүсээд саналаа татаж авъя. 


Д.Дэмбэрэл: Асуудал ойлгогдлоо. Одоо асуудалдаа оръё. Гишүүд бас төрийнхөө нууцаа бодоод асуудлаа ярих чадвартай. Хуралдаанаа явуулъя. 

Монгол Улсын Засгийн газрын гишүүнийг огцруулах эсэх тухай асуудлыг хэлэлцэж эхэлье. Монгол Улсын Засгийн газрын гишүүнийг огцруулах тухай саналын талаар Улсын Их Хурлын гишүүн Р.Гончигдорж танилцуулга хийнэ. /11:00-11:20 Б.Нарантуяа/


Гончигдорж гишүүнийг индэрт урьж байна. Ер нь сайдуудыг урья. Бас гишүүнийх нь асуудал ярьж байхад өөрсдөө сургамж авах, санаа авах юм бий шүү дээ. Ерөнхий сайдыг урья. За, Ерөнхий сайдыг урья.


Гишүүн бус сайдууд ч гэлээ гэсэн нээлттэй хуралдаанд байж баймаар байна шүү. Тэд нарыг урья. За гишүүд ч яахав орж ирнэ шүү дээ.


Р.Гончигдорж: Яахав энэ ярилцааны үед Гадаад харилцааны сайд байна. Гадаад харилцааны сайд байхад бол хангалттай байх аа. Ерөнхий сайд, Жанжин штабын дарга, тэгээд Төрийн нарийн бичгийн дарга, бусад сайдуудыг заавал шаардах, миний хувьд бол шаардахгүй, Гадаад харилцааны асуудал энд бас байгаа. Тийм учраас Гадаад харилцааны сайд Ерөнхий сайдын байх шаардлага бий. Яагаад гэвэл энд том баримтлалын зөрөөнүүд байгаа учраас тийм.


Улсын Их Хурлын дарга, эрхэм гишүүд ээ,


Улсын Их Хурлын нэр бүхий гишүүд бид Монгол Улсын Засгийн газрын гишүүн, Батлан хамгаалахын сайд Ж.Энхбаярыг дараах үндэслэлээр огцруулах нь зүйтэй гэж үзэж байгаа юм. Үүнд:


1.Монгол Улсын Засгийн газрын гишүүн, Батлан хамгаалахын сайд Ж.Энхбаяр Улаанбаатар хотын ойрхон байрладаг цэргийн ангиудыг дахин тоноглох, тусгайлан бэлтгэж бэлэн байдалд оруулах саналыг Батлан хамгаалах сайдын зөвлөлийн хуралдаанаар оруулсан байна. Хэвлэл, мэдээлэлд үүнийгээ зэвсэгт хүчний гол үүрэг нь байлдааны бэлэн байдалд байх гээд 7 сарын 1-нд болсон үйл явдлаас сургамж авсан ийм хэлбэрийн онц байдал зарласан үед батлан хамгаалах салбар бэлэн байдалд байх ёстой гэж тайлбарласан байна. 


Батлан хамгаалахын сайд Ж.Энхбаярын  энэ үйлдэл нь Монгол Улсын үндсэн хуулийн 11 дүгээр зүйлийн 2-т Монгол Улс өөрийгөө хамгаалах зэвсэгт хүчинтэй байна гэж заасныг ноцтой зөрчсөн байна гэж үзэж байна. 


2.Иргэдийнхээ эсрэг зэвсэгт хүчний байлдааны бэлэн байдалд оруулахаар бэлтгэж байгаа нь Монгол Улсын батлан хамгаалах тухай хуулийн 3 дугаар зүйлийн 2 дахь хэсэгт батлан хамгаалах нь Монгол Улсын тусгаар тогтнол, бүрэн эрхт байдал, нутаг дэвсгэрийн бүрэн бүтэн байдлыг гадны зэвсэгт халдлага, түрэмгийллээс хамгаалахад улс орны бэлэн байдлыг хангах, хамгаалах зорилготой гэснийг зөрчсөн бөгөөд байлдааны бэлэн байдал тогтоох нь Батлан хамгаалах сайдын бүрэн эрхийн асуудал биш тул эрх мэдлээ хэтрүүлсэн байр суурь мөн гэж үзсэн.


3.Батлан хамгаалах салбарт энгийн хүн хэрэггүй хэмээн Батлан хамгаалахын сайд Ж.Энхбаярын мэдэгдэл ч 100 хувь цэргийн байгууллага гэж тодорхойлон боловсон хүчний бодлогоо хэрэгжүүлж эхэлсэн нь Монгол Улсын Үндсэн хуулийн үзэл баримтлал, Монгол Улсын төрийн цэргийн бодлогын үндэс болон холбогдох бусад хуулиуд, бодлогын баримт бичигт заасны дагуу Батлан хамгаалах яам нь батлан хамгаалах бодлого, түүний хэрэгжилтийг зохион байгуулдаг төрийн захиргааны төв байгууллага байх зарчмыг хөсөрдүүлэн, хууль зөрчиж, 1996 оноос энэ чиглэлд хийсэн эрх зүйн болон үйл ажиллагааны шинэчлэлийг бүхэлд нь үгүйсгэсэн байр суурь байна.


Сайдын эдгээр үйлдлүүд нь олон түмний дунд айдас бий болгож, улмаар Монгол Улсын үндэсний аюулгүй байдалд ноцтой хохирол учруулж, иргэдээс зэвсэгт хүчинд итгэх итгэлийг алдагдуулж болохоор байна. Эдгээр үйлдлүүд нь Монгол Улсын хуулиар тогтоогдсон үзэл баримтлалууд болон тодорхой хуулийн заалтуудыг зөрчсөн гэж үзэж байна.


Иймд Монгол Улсын Үндсэн хуулийн 25 дугаар зүйлийн 1 дэх хэсгийн 6, Монгол Улсын Их Хурлын тухай хуулийн 7.1.12-т заасны дагуу Монгол Улсын Засгийн газрын гишүүн, Батлан хамгаалахын сайд Ж.Энхбаярыг албан тушаалаас нь огцруулах нь зүйтэй гэж үзэж тогтоолын төслийг өргөн мэдүүлж байна.


Улсын Их Хурлын чуулганы хуралдааны дэгийн дагуу хуульд энэхүү тогтоолын төслийг Улсын Их Хурлын чуулганаар хэлэлцэж өгнө үү. 


Анхаарал тавьсанд баярлалаа.


Д.Дэмбэрэл: -Гончигдорж гишүүнд баярлалаа. Аюулгүй байдал, гадаад бодлогын байнгын хорооны санал, дүгнэлтийг сонсчихъё. Улсын Их Хурлын гишүүн Мөнх-Очир танилцуулна. Мөнх-Очир гишүүнийг индэрт урьж байна. Байнгын хорооны дарга нь танилцуулна.


Э.Мөнх-Очир: -Улсын Их Хурлын дарга, эрхэм гишүүд ээ,


Улсын Их Хурлын гишүүн Гончигдорж, Бат-Үүл нараас Засгийн газрын гишүүн, Батлан хамгаалахын сайд Энхбаярыг огцруулах тухай санал Улсын Их Хурлын тогтоолын төслийг 2012 оны 2 дугаар сарын 17-ны өдөр Улсын Их Хуралд өргөн мэдүүлсэн билээ.


Улсын Их Хурлын Аюулгүй байдал, гадаад бодлогын байнгын хороо Улсын Их Хурлын чуулганы хуралдааны Дэгийн тухай хуулийн 38 дугаар зүйлд заасны дагуу уг асуудлыг 12 оны 3 дугаар сарын 7-ны өдөр Монгол Улсын Их Хурлын чуулганы хуралдааны Дэгийн тухай 5 дугаар зүйлийн 5.2 дахь хэсэгт заасны дагуу хуралдаанд оролцсон гишүүдийн олонхийн саналаар хаалттай хуралдаанаар асуудлыг хэлэлцээд санал хураахад Байнгын хорооны хуралдаанд оролцсон гишүүдийн олонхи Монгол Улсын Засгийн газрын гишүүн, Батлан хамгаалахын сайд Энхбаярыг огцруулах асуудлыг дэмжээгүй болно.


Улсын Их Хурлын эрхэм гишүүд ээ,


Монгол Улсын Засгийн газрын гишүүн, Батлан хамгаалахын сайд Энхбаярыг огцруулах тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Д.Дэмбэрэл: -Мөнх-Очир гишүүнд баярлалаа. Асуух асуулттай гишүүд байна уу? Хэн хэнийх ороогүй байна. Гүндалай, Ганхуяг, Болд, З.Энхболд, Сайханбилэг, Лүндээжанцан, Буд, Раш, Нямдорж эдгээр нэрлэсэн гишүүдийг оруулчихъя. 
Шинэбаяр.

 Та нар кнопоо дарсан бол энэ гишүүд шиг яг орох ёстой шүү дээ. Сүхбаатар гишүүн асуултаа тавья.

Ж.Сүхбаатар: -Би тэгэхээр энэ огцруулах асуудлын талаар санал гаргасан гишүүдээс асуух гэсэн юм л даа. Нэгдүгээрт, та бүхэн 3 үндэслэлийг үндэслэл болгосон байна лээ. Нэгд, тэгээд эхний үндэслэлдээ бол Үндсэн хуулийн өөрийгөө хамгаалах гэсэн утга. Хоёрдугаарт, Батлан хамгаалах тухай хуулийн бас 3 дугаар зүйлийн 2 хоёулангий нь заасан байна. Тэгэхээр энэ дээр хоёуланд нь зэвсэгт хүчний өөрийгөө хамгаалах гэсэн энэ зорилгыг л ерөнхийдөө зөрчсөн гэсэн ийм агуулгатай асуудал тавьж байна. Тэгээд дараа нь ер нь олон түмний дунд айдас бий болох нь зэвсэгт хүчинд итгэх итгэл алдагдуулж болохоор байна гэж ингэж үзсэн байна.

Тэгэхээр яг олон түмний дунд айдас хүйдэс яг одоо юу гэдэг юм Энхбаяр сайдын гаргасан байр сууриас болоод олон түмний дунд тийм одоо айдас хүйдэс бий болсон юм уу, эсвэл бий болж магадгүй учраас та бүхэн энэ асуудлыг тавьсан юм уу гэж нэгдүгээр асуудал.

Хоёрдугаар асуудал нь зэвсэгт хүчний чинь тэгээд хэн командалдаг юм бэ. Мэргэжлийн удирдлага, захиргааны удирдлага, нэгдсэн удирдлага гээд. Зэвсэгт хүчний дээд ерөнхий командлагч бол Монгол Улсын Ерөнхийлөгч. Мэргэжлийн удирдлагын зэвсэгт хүчний жанжин штаб удирдаж байна. Тэгэхээр Энхбаяр сайдын байр суурь гэж байна. Энд бол захиргааны удирдлагыг хэрэгжүүлж байгаа ийм улс төрийн албан тушаалтан байгаа шүү дээ. Тэгээд та хэдийн тавьж байгаа асуудал бол зүгээр цэвэр улс төрийн хариуцлага хүлээлгэх тухай асуудал тавьж байгаа. Тийм учраас энд яригдаж байгаа асуудал бол цэвэр улс төрийн үзэл үндэслэл учир шалтгаанаар энэ асуудлыг тавьж байна гэж би үзэж, ойлгож байгаа. Тэгэхээс ч аргагүй байх. Яагаад гэвэл улс төрийн хариуцлага. Энэ дотор бол яг хууль зүйн үндэслэл тодорхой барин тавин баримт гэдэг юм уу энийг тогтоох гэдэг юм уу ийм боломжгүй зүгээр л Энхбаяр сайдын хэвлэлд өгсөн ярилцлагатай холбогдуулаад л энэ байр суурийг бол дэмжихгүй байгаа энэ үүднээс нь асуудал тавьж байна.

Тийм учраас энэ огцруулах үндэслэл гэдэг чинь өөрөө яг бүрэн дүүрэн болж чадах юм уу, энэ чинь өөрөө Батлан хамгаалахын сайд гэдэг бол бас одоо тодорхой Засгийн газрын бүрэлдэхүүнд бол удирдлагын ерөнхий чиг үүргийг хэрэгжүүлдэг ийм албан тушаал. Дээр нь ер нь зүгээр сүүлийн үед ингээд хараад байхад нэг шинэ залуу ийм сайд хүмүүсийг, тэр тусмаа Ардын Намын гишүүн ийм улсууд руу одоо системтэйгээр хэвлэл, мэдээллээр ч тэр, манай Ардчилсан Намын бүлгийн зүгээс ч тэр ингээд системтэй зохион байгуулалттай яаж байгаа ийм үйл ажиллагаа гэж ойлгогдож байгаа.

Тийм учраас одоо та бүхний энд танилцуулаад, сая Гончигдорж гишүүний танилцуулж байгаа энэ дотор бол ноцтой тийм асуудал үүсчихсэн юм байхгүй зүгээр өөрсдөө тийм байна гэж үзэж байна гээд ингээд хэлчихсэн байхгүй юу. Тэгээд одоо энэ ярилцлагын энэ хэлэлцүүлгийн үйл явцад яаж хэмжих юм. Та хэд бол ийм ерөнхийдөө субъектив нэг ийм яг барин тавин хэмжээд, яг одоо энэ Энхбаяр сайд бол ийм зүйл зөрччихсөн юмаа гэх зүйл алга байна шүү дээ. Зүгээр л батлан хамгаалахын салбарын зорилгод нийцэхгүй ийм байр суурь байна л гэсэн ийм л юм ярьж байгаа байхгүй юу. 

Тэгээд одоо цаашдаа энэ асуулт хариулт болоход энд ямар яриа явагдах юм. Энэ зорилгод нь нийцсэн үйл ажиллагаа мөн үү, биш үү гээд ярьдаг. Энэ чинь хуулийн байгууллага биш, бид яаж тогтоох юм. Энд байгаа асуудал тавьсан хүн нь улс төрч, парламентын шигтгээ ч байна уу, шигтгээ ч биш байна уу ийм гишүүд тавьчихсан. Тэгээд мундаг мундаг үгнүүд хэлээд ингэнэ. Тэгээд огцруулах ёстой гэдэг асуудал л тавина шүү дээ. Тэгэхээр улс төрийн хариуцлагын асуудал дээр уг нь бүтцийн хувьд маш нухацтай асуудлыг тооцож үзсэн асуудал тавьдаг. Тэгэхээр энэ бол гишүүдийнх нь байр суурь биш, Ардчилсан Намын бүлгийн тодорхой бодлогын хүрээнд тавьж байгаа одоо Гончигдорж, Бат-Үүл гишүүнээр уламжлуулж ингэж тавьж байгаа асуудал гэж ойлгож байгаа.

Тэгэхээр нэгэнт Улсын Их Хурал дахь Ардчилсан Намын бүлэг ийм байр суурь баримталж байгаа энэ үйл ажиллагаа нь цэвэр улс төрийн шинжтэй ийм үйл ажиллагаа л гэж үзэж байгаа. Тэгэхээр энэ дээр бас тэр улс төрийнхөө талаасаа тайлбараа хэлэхгүй, түрүүн тэр хэлж байна шүү дээ. Гончигоо гишүүн, Бат-Үүл гишүүн эд нар. Иргэд маань эндээс танин мэдэхүйн ойлголт ав, Батлан хамгаалах тухай хууль ямар байдаг юм, байлдааны бэлэн байдал гэж юу байдаг юм, энэ ард түмэндээ хичээл заая гэж байгаа байхгүй юу. Сайд огцруулах асуудлыг нь огцруулах замаар ард түмэндээ хичээл зааж болохгүй шүү дээ энэ чинь. Ингэж хичээл заадаг үүрэг нь энэ гишүүд бидэнд байхгүй шүү дээ. Бид Батлан хамгаалахын тухай хуулийг сурталчлах тухай асуудлыг ингэж хээрийн улс төрийн үзүүлэх сургууль, хээрийн сургууль хийж байгаа юм шиг ингэж хийж болохгүй гэж бодож байна. Тэгээд энэ дээр энэ асуудал дээр би тайлбар хүсч байна.

Д.Дэмбэрэл: -За хариулъя. Гончигдорж гишүүн.

Р.Гончигдорж: -Баярлалаа.  Хоёр зүйлийг шууд үгүйсгэе. Нэгдүгээрт, залуучуудын эсрэг дайралт хүчтэй явж байна гэж. Ялангуяа Ардын Намын залуучуудын эсрэг гэж. Энд насаар нь ялгаж, ярьж байгаа асуудал байхгүй ээ. Би сая ярилцлагандаа хэлсэн. Би бол Ж.Энхбаяр сайдыг насаар нь басамжлаагүй ээ. Энхбаяр сайдаас залуухан байхдаа 37-хон насандаа би Монгол Улсын Дэд ерөнхийлөгч, Монгол Улсын Бага хурлын дарга байсан хүн. Харин залуучуудыгаа эхнээс нь зөв байр суурьтай, асуудалд ялангуяа Сүхбаатар гишүүний хэлж байгаа улс төрийн албан тушаалд, улс төрийн өндөр мэдрэмж, өндөр хариуцлагатай байх энэ бол аль ч намд харьяалагдаж байгаа нь хамаа байхгүй, энэ бол бидний үүрэг гэж ойлгож байгаа.

Хоёрдугаарт нь, энд цэвэр улс төрийн асуудал гэж ярьж байна. Хариуцлага, улс төрийн хариуцлагын тухай асуудал ярьж байгаа нь үнэн. Асуудал нь өөрөө улс төрийн асуудал биш энд бүлгийн даалгавраар ч одоо ийм асуудлыг тавьдаг тийм хүн бишээ Бат-Үүл бид хоёр. Энэ нь бүлгээс гарсан шийдвэрийг эсэргүүцдэг гэж хэлж байгаа юм биш. Бүлэг бид хоёрыг урдаа барьж явах тийм асуудал ийм асуудал дээр бас байдаггүй юм. Энэ бол арга байхгүй Монгол Улсын тогтоогдсон хуулиар тогтоогдсон үзэл баримтлалуудаас эсрэг байр суурь, энэ баримталсан байр суурь нь ард түмнийхээ эсрэг зэвсэгт хүчний байр суурь байдаг агуулгаар илэрхийлсэн илэрхийлэл учраас энийг арга байхгүй бид хоёр ярина. Сүүлдээ гарна аа. Яагаад энэ яагаад Бат-Үүл бид хоёр энэ асуудлыг тавив гэдэг дээр. Энэ бол бүлгийн даалгавар байхгүй, бүлэг огцруулах тухай асуудлыг яриа ч үгүй байхад асуудлыг бид хоёр санаачилж тавьсан ийм асуудал.

Хоёрдугаарт нь, яагаад айдас хүйдэс бий болох вэ гэж. Бид хүлээн зөвшөөрөх ёстой шүү дээ. 7 сарын 1-нд болсон үйл явдал, түүний үр дагавар, тэнд олон хүний халуун амь, халуун зэвсгийн байлдааны зэвсгийн суманд өртсөн, энэ бол монголын ард түмэнд айдас хүйдэс төрүүлээгүй ээ гэж хэн ч хэлэхгүй ээ. Ахиж ийм юм болохгүй байх ёстой гэдэг дээр бид аль ч нам нь хамаагүй энд бол улс төрчид, энд бол нэгдмэл нэг байр суурьтай байх ёстой. Энд Сүхбаатар гишүүн хэлж байна. Үнэхээр энэ Зэвсэгт хүчний тухай хуулинд чиг үүргийг их тодорхой ялгаж өгсөн. Зэвсэгт хүчний удирдлага бол ерөнхий болон цэргийн мэргэжлийн удирдлагаас. Ерөнхий удирдлага нь бол Монгол Улсын Ерөнхийлөгч, Монгол Улсын Их Хурал, Монгол Улсын Засгийн газар, түүн дотор Батлан хамгаалахын сайд. Мэргэжлийн удирдлага нь бол Монгол Улсын жанжин штаб. Зэвсэгт хүчний жанжин штаб.

Энд цаашдаа гарна. Жанжин штабын хэрэгжүүлэх ёстой чиг үүрэг, хэрэгжүүлэх ёстой. Жанжин штабаас тодорхойлох ёстой бодлого, энэ зүйл рүү бол эрх мэдлийн хутгалдан оролцсон, эрх мэдлээ хэтрүүлсэн тийм байр сууриуд бол энд байгаа. Энийг би энэ удаа яриад, ямар айдас хүйдсийн тухай ярьж байна гэж. Энд Энхбаяр сайд өөрөө тэр сайдын зөвлөл дээр ярьсан асуудлыгаа зэвсэгт хүчний...(минут дуусав)
Д.Дэмбэрэл: -Бат-Үүл гишүүн хариулж болно шүү дээ. За Гончигдорж гишүүн нэмэлт хариулт өгчихье.

Р.Гончигдорж: -Зэвсэгт хүчний байнгын болон байлдааны бэлэн байдлын тухай асуудлыг ярихдаа энийг 7 сарын 01-нд болсон том сургамж бий. Энд бид бэлэн байх ёстой гэдэгтэйгээ тайлбарласан. Зэвсэгт хүчний байнгын, тайван цагийн, байлдааны болон ердийн бэлэн байдлын асуудлууд бол өөрөө Монгол Улсын Зэвсэгт хүчний тухай хууль, саяны миний иш татсан үндсэн хуулиар өөрийгөө хамгаалах зэвсэгт хүчний бодлогын хүрээнд хийгддэг бэлэн байдал, байлдааны бэлэн байдал, байнгын бэлэн байдлын тухай асуудал. Энийг онц байдал зарласан үед, онц байдал зарласан үед болзошгүй нөхцөл байдал дахь бэлэн байдлын тухай асуудалтай хольж шууд агуулгаар нь ярьсан.  Энэ юу гэсэн үг вэ.

Зэвсэгт хүчний бэлэн байдал гэдэг бол зэвсэгт хүчний зэвсэг хэрэгсэл, түүний ...(минут дуусав)
Д.Дэмбэрэл: -Бат-Үүл. Асуудал тавьсан гишүүд хариултаа өгнө.

Э.Бат-Үүл: -Яагаад чухам Гончигдорж гишүүн бид хоёр энэ асуудлыг тавьсан бэ гэдэгт эхлээд тайлбар өгөх нь зүйтэй. Үнэхээр энэ 90 онд болсон ардчилсан хувьсгалаас хойшхи үйл явдалд байнга голлон оролцож байсан хоёр хүний хувьд зэвсэгт хүчин, иргэний нийгмийн харилцаа эгзэгтэй болж байсан тэр үеүдийг маш сайн мэддэг хоёр хүний хувьд энэ асуудлыг тавьсан юмаа. 1990 оны 3 сар, 4 дүгээр сард тэр үед бол бид шинэ үндсэн хуультай болоогүй, шинэ хуулийн тогтолцоонд шилжээгүй байсан. Хуучин хууль, хуучин тогтолцоогоороо явж байсан. Тэр үед зэвсэгт хүчнийг байлдааны бэлэн байдалд оруулж байсан.

 Өөрөөр хэлбэл Ардчилсан холбооноос зохион байгуулж байсан цуглаан жагсаалын үед хэрэглэхээр зэвсэгт хүчнийг байлдааны бэлэн байдалд оруулж байсан зэрэглэлээрээ өндөржүүлсэн зэрэглэлд оруулж байсан. Энийг одоо бид яг мэдэх юмаа өөрсдөө. Үзсэн юмаа энийг. Хоёр дахь удаа зэвсэгт хүчнийг маш ноцтойгоор ашигласан явдал бол 2008 оны 7 сарын 1-нд болсон юм. Тэр үед сонгуулийн дүн гараад би хөдөөнөөс тойргоосоо орж ирж байхад Улаанбаатарт орж ирэхэд Улаанбаатарын гудамжинд зэвсэгт хүчнийг зогсоочихсон байсан. Хуягт тэрэгнүүдийг зэвсэглэсэн цэргүүдийг зогсоочихсон байсан. Энэ төв гудамжнуудыг бүслээд зогсоочихсон байсан. Тэгээд тэр үед хараад их гайхаж байсан. Яагаад гэвэл гудамжинд ямар ч зэвсэглэсэн өөр этгээд байгаагүй. Ямар ч зэвсэгт жагсаал цуглаан болоогүй, ямар ч тийм одоо эсвэл харийн одоо цэрэг зэвсэг орж ирчихсэн тийм зүйл байгаагүй байтал манай зэвсэгт хүчин гудамжинд орж ирээд зогсчихсон байсан.

Та нар тэрийг сайн мэдэж байгаа. Байдал, улс төрийн байдал их түвэгтэй байсан үе. Тэгээд Улсын Их Хуралд орж ирэхэд Улсын Их Хурал яах учраа олохгүй сууж байсан. Шинэ Улсын Их Хурал тангаргаа өргөөгүй, хуучин Улсын Их Хурал байсан. Хуучин Их Хурлын гишүүд дотор ялагдчихсандаа хорссон гишүүд Улсын Их Хурлын индрийг яг тэр нийтийн үймээн самуун руу ашиглах гэж байсан юмаа. Энийг та нар сайн мэднэ. Тэгэхэд би орж ирж хаалттай хуралдуулах санал гаргаж байсан. Хэрвээ тэр үед хаалттай хуралдаагүй бол ялагдлаа хүлээн зөвшөөрөхгүй байсан Улсын Их  Хурлын гишүүд Улсын Их Хурлын индэр дээрээс олон түмнийг үймээн самуунд уриан турхирах ийм байдалтай байсан. Тэр үед олон түмэн бүгд хэвлэл, мэдээллийн хэрэгсэл гараад олон нийтийн газруудад бөөнөөрөө цугларчихсан сууж байсан.

Тэгээд тэд нар хэрвээ одоо сэтгэл нь хөдлөөд тэр зэвсэггүй энгийн иргэд гудамжинд гараад ирсэн бол нэгэнт байлдааны даалгавар авчихсан зэвсэгт хүчин хөдлөхөөс өөр аргагүй байсан. Маш аюултай байдал байсан шүү дээ. Одоо энийг мартчихаад байж байна шүү дээ. Тэгэхэд бол хуулийг нь харахад бол тэр зэвсэгт хүчнийг тэр гудамжинд гаргах ёсгүй байсан байна. Хуулийг нь харах юм бол. Яагаад гэвэл хуулин дээр цагдаа болон дотоодын цэрэг арга хэрэгслээ дарсан үед зэвсэгт хүчин одоо байлдааны бус арга хэрэгсэлтэйгээр дэмжлэг үзүүлэхээр орж ирэх л хуулинд заасан байсан. Тэр үед дотоодын цэрэг ч орж ирээгүй байсан үе шүү дээ. Тэгээд тэр зэвсэгт хүчнийг анх ийм одоо улс төрийн арга хэмжээнд ашиглах жишиг тэр үед тогтсон. Хамгийн сэтгэл зовоосон юм. Их Хурлаа гишүүдээ анхаарах ёстой шүү дээ.

Тэр үед зарлиг гаргаж, онц байдлын зарлиг гаргаж байсан Ерөнхийлөгч өнөөдөр бүр гарын үсэг нь одоо цагаан дээр хараар бичсэн гарын үсэг тавьж байсан Ерөнхийлөгч өнөөдөр тэр зарлигийг миний гараар бариулж байгаад бичүүлчихсэн гэж яриад явж байна шүү дээ. Юу гэж байгаа юм. Тэр үед тийм аймшигтай юм болсон бол одоо хэн хариуцлага хүлээх байсан бэ, хэн ч хүлээхгүй л байсан байна шүү дээ. Олон хүний амь нас эрсдэх л байсан шүү дээ. 

Тийм учраас Сүхбаатар гишүүн ээ, энэ ...(минут дуусав)
Д.Дэмбэрэл: -Сүхбаатар гишүүн нэмээд асууя.

Ж.Сүхбаатар: -Тэр 20 жилийн үеийн түүхийн тэр одоо 20 жилийн өмнөх үйл явдлынхаа айдас хүйдэс бол та хоёрт байгааг бол ойлгож байна. Гэхдээ тэрнээс чинь хойш шинэ үндсэн хуулиа гаргаад, Батлан хамгаалахын тухай хуулиа гаргаад, тэр зэвсэгт хүчний одоо үйлдэл үйл ажиллагааг бол стандартыг нь тогтоогоод өгчихсөн. Тэгээд би энд бас манай энэ генералууд байгаа. Эд нараас бас асууя гэж бодож байгаа юм.

Зэвсэгт хүчин Батлан хамгаалахын сайд Ерөнхийлөгчийн хоорондын харилцаа ер нь ямар байдлаар, Жанжин штаб гурвын хоорондын харилцаа, эрх зүйн харилцаа яг ямар үндсэн дээр явагддаг юм бэ. Маш товчхон хэлэхэд.

Саяны энэ хэлдгээр Монгол Улсын Ерөнхийлөгч хэрвээ зэвсэгт хүчний тэр одоо байлдааны бэлэн байдал дээр буруу зорилгод ашиглах тухай асуудлыг тавьсан асуудал тавибал энэ чинь хууль ном онол номоороо энд байгаа нэг улс төрч санаа зовлоо гээд гүйж харайдаг биш тэгж зэвсэгт хүчний дээд ерөнхий командлагч өөрийнхөө үнэлэлт дүгнэлтээ өгөх ёстой байхгүй юу. Энэ ерөнхий удирдлагыг хэрэгжүүлж байгаа тэр дээд ерөнхий командлагч, Засгийн газрын гишүүн, Батлан хамгаалахын сайд хууль зөрчсөн үйлдэл хийсэн үү, үгүй юу гэдэгт өөрөө үйлдэл, тэр үйлдэлд нь байр сууриа илэрхийлэх эрхтэй хүн нь мөн байхгүй юу. Мэргэжлийн удирдлагыг нь Жанжин штаб хэрэгжүүлж байна. Тэгэхээр мэргэжлийн удирдлага ерөнхий удирдлага дээр нь Батлан хамгаалахын сайд дангаараа шийдвэр гаргах боломжгүй. Засгийн газар хамтын шийдвэр гаргадаг. 

Тэгэхээр энэ асуудал дээр хэрвээ ямар нэгэн асуудал байвал сануулж болно, үнэхээр л одоо санаа зовоод айдас хүйдэс бий болчих гээд байгаа бол одоо асуудлаа тодорхой шат дараалж тавьж болох л байхгүй юу. Гэтэл өнөөдөр Монгол Улсын Ерөнхийлөгч дээд ерөнхий командлагч энэ асуудал дээр командлагчийнхаа байр суурийн хувьд Батлан хамгаалахын сайдыг буруутгаагүй байхад улс төрч хүн улс төрийн зорилгоор одоо өөрт нь өнөөдрийн хуулиар олгогдсон улс  төрийн хариуцлага хүлээлгэх зорилгоор асуудал тавиад байгаа байхгүй юу даа. Тэгээд саяны тэр таны хэлээд байгаа энэ асуудлууд эд нар дээр тэр байлдааны бэлэн байдлын асуудлыг бол хуулинд заагаад өгчихсөн байна шүү дээ.

Би одоо Энхбаяр сайдаас бас асуух гэж байна. Байлдааны бэлэн байдлын утгыг та ямар утгаар хэлсэн юм бэ. Ер нь зэвсэгт хүчин байлдааны бэлэн байдалд байх ёстой юу, байх ёсгүй юм уу. Эсвэл тэр тухай Батлан хамгаалахын сайд ярьж болдоггүй юм уу. Энэ ямар хуулиар зохицуулагдсан бэ гэдгийг. Нөгөө нэг асуудал бол энд эргээд энэ хэддээ тавих гэж байгаа асуудал бол яах вэ энэ дээр ингээд...(минут дуусав) 

Д.Дэмбэрэл: -Хамгийн гол дараачийн асуултаа хариулахдаа бас нэмээд үлдсэн юмаа хариулаад явж болно. Одоо нэмээд хариулж болно. Тэр энэ Батлан хамгаалахын, тэр Жанжин штабын дарга ирсэн үү, үгүй юу. За Бат-Үүл гишүүн нэмээд.

Э.Бат-Үүл: -Тэгэхээр Сүхбаатар гишүүнд сануулмаар байна. Түрүүн Бямбацогт гишүүн санал гаргахдаа улс төржилгүйгээр ярья л гэсэн. Би тэгээд Сүхбаатар гишүүнийг хуульчийнх нь хувьд хуулийн өнцгөөс яриач ээ гэж хүсмээр байна. Тэгээд зүгээр Сүхбаатар гишүүнд уг нь хариулахад их урам хугармаар байна л даа яг үнэндээ бол. Санаатай л асуудлыг улс төрийн өнцгөөс нь яриад байна л даа. Хуулиа их тодорхой харах юм бол Зэвсэгт хүчний хуулин дээр зэвсэгт хүчнийг ийм үйл ажиллагаанд аливаа хэлбэрээр ашиглахыг хатуу хориглоно гээд 3.2-т заачихсан байж байгаа шүү дээ. Зэвсэгт хүчний хуулин дээр заачихсан байж байгаа шүү дээ.

Тэгээд өөрөөр хэлбэл би одоо уг нь болж өгвөл Их Хурлын гишүүдэд одоо Энхбаяр сайдын ярилцлагыг өгсөн ярилцлагыг бүр өөрийнх нь хоолойгоор бичээд авчихсан байж байгаа. Тэр бичлэгийг сонсуулж болно. Та нар сонсох юм бол нээрээ энэ чинь ямар ноцтой, ээдрээтэй юм ярьчихсан юм бэ гэдгийг шууд өөрсдөө ойлгоно. Энэ чинь нээрээ ямар ноцтой юм ярьчихсан юм...(минут дуусав)
Д.Дэмбэрэл: -За тэр юу яая. Одоо  дахиад асуулт тавиад аяндаа та хоёр хариулаад зөндөө асуудал гарна. Тэр Жанжин штабын дарга ирэхээр Жанжин штаб, Зэвсэгт хүчний ерөнхий командлагчийг харж энэ асуудлаа Жанжин штабын дарга нь хариулаг. Дуудсан уу, үгүй юу. Ирэх юм уу, үгүй юу. Тэр ирэхээрээ хариулаг. Тэр Сүхбаатар гишүүний асуултад. 

Даваасүрэн гишүүн асуултаа тавиад тэгээд явъя. Яахав тэр Энхбаяр за хариулах юм уу. За Энхбаярын хариултыг сонсчихъё. Даваасүрэн гишүүн жаахан азнаж байя.

Ж.Энхбаяр: -Асуултад хариулъя. Зэвсэгт хүчний бэлэн байдлын зэрэглэлтэй холбоотой асуудал байгаа юмаа. Зэвсэгт хүчин үүргээ биелүүлэхэд байнга бэлэн байх ёстой. Энэ нь холбогдох хуулиар хуульчилж, зэвсэгт хүчинд өгсөн үндсэн үүрэг нь. Зэвсэгт хүчний тухай хуулийн 5 дугаар зүйлд зэвсэгт хүчний байгуулалтын үндсэн зарчимд энийг товч бөгөөд тодорхой зааж өгсөн байгаа. Зэвсэгт хүчин үүргээ биелүүлэхэд байнга бэлэн байна гэж. Бэлэн байна гэдэг нь юу юм бэ гэж. Бэлэн байна гэдэг нь Батлан хамгаалахын тухай хуулинд байгаа юмаа. Зэвсэгт хүчний бэлэн байдалтай байдал маань өөрөө 2 ийм зэрэглэлтэй байдаг юмаа. Тайван цагийн үеийн байлдааны бэлэн байдал, дайны цагийн үеийн байлдааны бэлэн байдал гэж 2 зэрэг үндсэн хэсэгт хуваагдана.

Тайван цагийн үеийн байлдааны бэлэн байдал нь дотроо олон ийм шатлалтай. Миний яриад байгаа хуулинд заасан зэвсэгт хүчин үүргээ биелүүлэхэд байнга бэлэн байх асуудал бол энэ бэлэн байдлын зэрэглэлийн хамгийн анхан шатны шаардлага буюу өнөөдрийн Монгол Улсын зэвсэгт хүчний бүх анги салбаруудад өдөр тутам мөрддөг, бэлтгэл сургуулилт, хангалтаар хангагдаж байдаг өдөр тутмын үйл ажиллагаа юмаа. Батлан хамгаалахын сайд энгийн хүн зэвсэгт  хүчинд хяналт тавихдаа хяналт тавих үндсэн гол 3 үүргийн нэг нь зэвсэгт хүчний үүрэг биелүүлэх чадавхи буюу энэ бэлэн байдлыг бэлэн байгаа эсэхэд нь хяналт тавьдаг. 

Тэгэхээр бэлэн байдал дотор тэр байлдааны гэдэг тэр нэр томъёо ороод байгаа нь улсуудад бас өөр ойлголт бас өгсөн байна. Тэгээд энэ асуудал одоо ингээд тайлбарлалаа. Дайны бэлэн байдал, тайван цагийн гэдэг чинь хоёр өөр асуудлаа. Байлдааны гэдэг нэр үг маань цэргийн өдөр тутмын одоо нэр томъёо юмаа. Мэргэжлийн нарийн нэр томъёо. Үндсэн одоо өдөр тутмын хийдэг үйл ажиллагаатай холбоотой л томъёологдсон ийм л нэр томъёо юм даа гэж. Үүнтэй холбоотой нэлээн асуудал маргаан дэлгэгдээд үүсчих шиг боллоо гэж хэлье.

Д.Дэмбэрэл: -Даваасүрэн гишүүн асуултаа тавья. Тэгээд ярилцъя.

Ц.Даваасүрэн: -Энэ өнөөдөр яригдаж байгаа асуудлыг манай парламентын нэлээн туршлагатай хоёр Их Хурлын гишүүн тавьж байгаа юм л даа. Тэгээд би үндэслэлүүдийг нь харахад бас одоо нэг үнэхээрийн ноцтой асуудал болжээ гэж тийм сэтгэгдэл төрөхгүй байгаа юм. Тэгээд гишүүдийн бас одоо улс төржилт болоод байгаа юм биш үү гэсэн тэр бодолтой би санал нэг байна. 

Ер нь олон түмнийг айдас төрүүлэх ийм асуудлыг одоо Батлан хамгаалахын сайд хөнджээ гэж байгаа юм. Тэгэхээр энэ 7 сарын 1-ний үйл явдал өнөөдрийг хүртэл энэ хугацаанд бол ерөнхийдөө төрийн зүгээс анхаарч, энэ асуудлыг нэг шийдье, холбогдох эздэд нь хариуцлага тооцъё гээд ингээд одоо анхаараад байгаа зүйл ерөөсөө харагдахгүй байна. Миний бодлоор бол энэ олон түмний айдсыг арилгая гэвэл энэ асуудалд бид нар харин түлхүү анхаарах ёстой. Энэ хүний амь эрсдсэн асуудал зэвсэг хэрэглэсэн асуудлыг бид яагаад 4 жилийн хугацаанд энэ парламент анхаарч монголын төр шийдсэнгүй вэ. Та хоёр маань энэ асуудалд ер нь хэр идэвхтэй оролцсон бэ. Би харин энэ олон түмний айдсыг арилгах асуудал бол өмнө нь гарсан үр  дагаврыг шийдэх асуудал гэж бодоод байгаа юм. Тэгээд Тэмүүжин гишүүн бол энэ асуудалд нэлээн анхааралтай хандаж байгаа харагддаг. 

Энэ Өршөөлийн тухай хууль орж ирэхэд би нэг жишээ авъя л даа. Түрүүн Бат-Үүл гишүүн өнгөрсөн бас үйл явдлыг яриад байна лээ. Би энэ асуудлыг хөндсөн юмаа. Ер нь энэ Өршөөлийн хуулийг гаргахаас өмнө бол энэ зэвсэг хэрэглэсэн асуудлыг шийдээ гэж. Гэтэл та хоёр маань Өршөөлийн хуулийг дэмжсэн. Тэр Өршөөлийн хуульд нөгөө зэвсэг хэрэглэсэн нөхдүүд маань өршөөгдсөн. Өнөөдөр бол цэргийн гэмт хэрэг гэдэг асуудлаар нөгөө улсууд маань ингээд явж байгаа. Тэгэхээр хэрвээ энэ иргэд нийтийнхээ эсрэг зэвсэг хэрэглэх энэ төрд байж болзошгүй энэ асуудалд та хоёр маань үнэхээр одоо сэтгэлийн угаасаа байж болохгүй зүйл гэж үздэг юм бол энэ асуудал дээр ер нь өнгөрсөн хугацаанд яагаад тууштай байгаагүй юм бэ гэж би асуумаар байгаа юм. Энэ зэвсэг хэрэглэсэн асуудал дээр.

Ер нь энэ айдсыг даръя, цаашдаа энэ болчимгүй одоо өнөөдрийг хүртэл шийдэгдэхгүй байгаа энэ хариуцлагагүй асуудал гаргахгүй байхын гол үндэс бол өмнө нь гарсан монгол төрийн үйлдсэн энэ хариуцлагагүй, байж боломгүй энэ үйлдлийг л бид нар цэг тавих ёстой шүү дээ. Тэгэхээр энэ зүйл дээр та хоёр маань ер нь яаж хандаж яваа вэ гэдгийг би бас асууж тодруулъя гэж ингэж бодож байна. 

Д.Дэмбэрэл: -Баярлалаа. За хариулъя. Гончигдорж гишүүн хариулъя.

Р.Гончигдорж: -Баярлалаа. Түрүүн Сүхбаатар гишүүний сүүлд асуусан асуулттай холбогдож бид хоёрт тэр 90 оны айдас одоо хүртэл байж байгаа байхаа гэж байна. 90 ондоо ч гэсэн айгаагүй юм шүү. Тэрийг хатуу хэлчихье. 90 ондоо ч айгаагүй юм шүү. Харин одоо тэгээд залгуулаад Даваасүрэн гишүүний. Яагаад энэ айдас хүйдсийн тухай ярьж байна вэ гэж. Болсон, болоод өнгөрсөн зүйлийн талаарх энэ асуудал өнөөдөр шүүх эрх мэдлийнхээ хүрээний асуудал шийдэгдэнэ. Би тэр 7 сарын 1-нд юу болов, хүний эрхийн асуудал тэрүүгээр Улсын Их Хурлаас зохион байгуулсан ажлын хэсэгт ажилласан. Бүх процессыг бол үнэхээр нууцын зэрэглэлтэй, бүх нарийвчилсан материалуудаас нь бүгдийг нь мэднэ ээ, энэ бол миний бас ой санамжин дотор Монгол Улсын төрийн нэг ой санамж багтаж орчихоод явж байгаа юм.

Тийм ч учраас тэр санамжаас гаргалгаа гаргахад сайдын энэ байр суурь бол ноцтой байр суурь гэж эмзэглэж байгаа. Яагаад энийг тавих болов гэдэг асуудал тэндээс ургалтай юмаа. За тэр Өршөөлийн тухай хууль, бусад хууль, тэр хэргийн зүйлчлэлийн тухай асуудал бол миний асуудал биш. Өршөөлийн тухай хуулийг бид бүгд гаргасан. Би тэр хуулийг дэмжсэн. Тэр бол өөр асуудал. Яагаад, жишээлэх юм бол анхны ярьсан ярилцлагандаа гарсан 7 сарыг холбосон асуудлыг би тэр сайдын саяны хариулснаар ярья. Энд маш олон бэлэн байдлууд бий. Энэ бэлэн байдлын тухай асуудал Зэвсэгт хүчний тухай хуулинд бий. Батлан хамгаалахын тухай хуулинд бий. Энэ асуудал Онц байдлын тухай хуулинд бий. Дайн бүхий байдлын тухай хуулинд бий. Дайны байдлын тухай хуулинд бий. Монгол Улсын Үндэсний аюулгүй байдлын үзэл баримтлалын тухай хуулинд бий. Маш олон ялгаатай, зэрэглэлээрээ, цаг хугацаагаараа. Нөхцөл байдлын үед нөхцөл байдлын урд гэж. Цаг хугацаагаараа хоёр хуваагдаад зэрэглэлээрээ олон шатлалтай хуваагддаг юм. Энд хамгийн гол нь онц байдлын үед болзошгүй байдалд бэлэн байх байдлын асуудлыг зэвсэгт хүчний бэлэн байдалтай санаатай, санаандгүйгээр хольж хутгасан нь хамгийн ноцтой зүйл.

Тэгээд сайдын зөвлөл дээр ярьсан зүйлийг би энд ярихгүй. Тэр бол бас тодорхой хэмжээнд нууцын зэрэглэлтэй байх ёстой. Тэнд ярьсан зэвсэг зэвсэглэлийн тухай асуудал бол хэзээ ч онц байдлын тухайд хэрэглэх, онц байдалд чиглэсэн бэлэн байдлын асуудал биш шүү. Ямар ч хуулийнх нь шүүлтээр аваад үзэхэд. Гэтэл тэрнийг 7 сарын 01-нтэйгээ холбосон явдал нь ердийн  онц байдлын тухай бэлэн байдлын асуудлыг зэвсэгт хүчний бэлэн байдлын асуудлаар орлуулан тавиад, тэгээд байр сууриа илэрхийлсэн явдал. Тэрийг бүр тодотгосон. Би одоо ганцхан зүйлийг, хоёр зүйлийг уншиж өгье.

Нэгдүгээрт нь, зөвхөн сонгуультай холбогдож мэргэн бууч бэлтгэх асуудал яриагүй ээ гэсэн. Ингэж хэлсэн. Зөвхөн сонгуультай холбогдож яриагүй гэж. Монгол хэлний ямар ч тайлбар зөвхөн гэдэг үг сонгуультай холбогдож яригдсан, еще энэнээс ч гадна өөр асуудлаар яригдсан гэсэн ийм байр суурь болж олон түмэнд шууд ойлгогдоно. Олон түмэн чинь ухаантай шүү дээ. Монгол хэлний соёлтой шүү дээ. Дээр нь 90 оны ардчилсан хувьсгалыг тайван замаар явуулахад Монгол Улсын зэвсэгт хүчин онцгой үүрэг гүйцэтгэсэн гэсэн ийм байр суурийг илэрхийлсэн. Мөн үү дээ.

Тэгэхээр зэрэг зэвсэгт хүчин онцгой байдлын үед ямар чиг үүрэгтэй вэ гээд Онц байдлын тухай хуулинд тодорхой заасан. Зэвсэг хэрэглэсний хувьд ямар байх юм. Цагдаагийн болон дотоодын цэргийн ердийн зэвсэглэлийн түвшинд л байна. Ямар асуудал дээр вэ гээд зэвсэгт хүчний хуулин дээр 13 асуудлаар зэвсэгт хүчний онцгой байдлын үеийн томилгоо байгаа. Онцгой байдлын үеийн зэвсэгт хүчний томилгоо. Энэ бол цагдаа, дотоодын цэрэгтэй адилсгасан ердийн томилгоонууд. 12 зүйл байгаа. Энийг зэвсэгт хүчний бэлэн байдал...(минут дуусав)
Д.Дэмбэрэл: -Даваасүрэн гишүүн тодруулаад асууя.

Ц.Даваасүрэн: -Тэгэхээр би та хоёроосоо бол зүгээр энэ асуудалд зарчмын хувьд хандаж байна уу, улс төржиж хандаж байна уу гэдэг агуулгаар л энэ асуудлыг асууж байгаа юм. Яагаад гэвэл ер нь энэ олон нийтийг цочроосон, иргэдийнхээ эсрэг зэвсэг хэрэглэсэн асуудлыг ер нь одоо уг үндэсгүй арилгая гэх юм бол энэ 7 сарын 01-нд болсон үйл явдлыг бид нар ард иргэддээ ойлгомжтой болгож, энэ зэвсэг хэрэглэсэн асуудалтай хариуцлага тооцох ёстой. Тэгээд энэ чиглэлд л одоо зөвхөн шүүх энийг шийдэх ёстой гээд ард түмний төлөөлөл болсон та бид дуугүй сууж болохгүй ээ, дуугүй сууж болохгүй. Шүүх рүү хаяж болохгүй.

Тийм учраас би та бүгдийг бол үзэл бодол, зарчим дээрээ тууштай хандаж, энэ асуудалд яагаад өмнө нь бас энэ Өршөөлийн тухай хуульд жишээлбэл гар өргөж, ингэж дэмжиж, тэр зэвсэг хэрэглэсэн нөхцөлүүдийг өршөөдөг нөхцөл бололцоо хангахад оролцсон юм бэ л гэдэг асуудлыг би асууж, сонслоо. 

Д.Дэмбэрэл: -Бат-Үүл гишүүн.

Э.Бат-Үүл: -Тэгэхээр 7 сарын 01-нтэй холбогдуулан Улсын Их Хурал тэр дотроо тухайн үедээ миний толгойлж байсан Хүний эрхийн дэд хороо ажилласан шүү Даваасүрэн гишүүн ээ. Бүр Монголын парламентын түүхэн практикт анх удаа 7 сарын 01-ний үйл явдлын тухай Байнгын дэд хорооны нээлттэй хуралдааныг явуулсан та санаж байгаа байх тиймээ. Бүр нээлттэй хуралдааныг явуулсан. Тэгээд тогтоол гарч байсан. Дээрээс нь Дэд хорооны даргын  хувиар парламентын зүгээс хяналт тавих утгаар нь 7 сарын 01-нээр одоо хэрэгтэй холбогдуулан урьдчилан хорих төвд хоригдож байсан улсууд дээр өөрийн биеэр очиж уулзаж,  тэрэнд бас тодорхой хэмжээний хяналт тавьж байсан гэдгийг би бүр зориуд хэлье.

Тэгээд энэ 7 сарын 1-тэй холбогдуулсан ажлын хэсгүүд ч байгуулагдаж байсан. Тэр 7 сарын 1-тэй холбогдсон дэд хорооны Байнгын хорооны нээлттэй хуралдаанаар бол олон түмэн маш их чухал чухал зүйлүүдийг олж авсан. Ийм зүйлүүд болсон гэдгийг би зориуд хэлье.

Тэр өршөөлийн хууль зэрэг холбогдолтой асуудал дээр бол парламентаас гаргасан шийдвэрлэнэ Даваасүрэн гишүүн ээ. Тэгээд би бид тийм л учраас асуудлыг одоо ингэж яриад байгаа байхгүй юу. Үнэхээр 7 сарын 1 шиг үйл явдал болно шүү гэж тэр 2008 оны өмнө энэ сонгуулийн дүн будлиантах юм бол ноцтой байдал үүснэ шүү гэж зөндөө анхааруулсан байхгүй юу. Зөндөө анхааруулсан шүү дээ. Хэн ч тоогоогүй. Авч хэлэлцээгүй ерөөсөө. Энэ бэлэн байх ёстой энэ тэр гэж. Жишээ нь яг үнэнийг хэлэхэд өнөөдөр жишээ нь бас тодорхой шаардлага гарсан үед хуулийн дагуу зэвсэгт хүчин оролцлоо гэхэд хуулийн дагуу оролцлоо гэдгийг би зориуд хэлж байна шүү. Жишээ нь хуулин дээр бүр тов тодорхой заачихсан байж байгаа. 

Хэрвээ зэвсэгт хүчин орвол цагдаа, дотоодын цэрэгт зөвшөөрөгдсөн тусгай хэрэгсэл ашиглаж орно шүү л гэж байгаа юм. Хэрэгсэл дээр. Цагдаа, дотоодын цэрэгт ашиглагдсан. Тэр 7 сарын 01-нд бол харин байлдааны зэвсэгтэйгээ зогсож байсан. Ийм л юм болчихсон шүү дээ. 

Тэгээд би одоо Энхбаяр сайд түрүүнээс хойш хэлээд байх юм. Байлдааны байдал, Байлдааны бэлэн байдал эд нар чинь Жанжин штабын хариуцаж байгаа асуудал байхгүй юу. Цэрэг хөдөлгөх эд нар чинь ер нь Зэвсэгт хүчний ерөнхий командлагчийн асуудал байхгүй юу. Тэгтэл өөрийнхөө хариуцаагүй асуудал руу л энэ хүн оролцчихсон юм байхгүй юу даа хууль зөрчөөд. Энийг л хэлээд байна шүү дээ. Ийм хариуцлагагүй байдлын үр дагавар л ноцтой гэж хэлээд байна шүү дээ. Парламентын гишүүний үүрэг шүү дээ энийг чинь таслан зогсоох. 

Д.Дэмбэрэл: -Гончигдорж гишүүн нэмээд хариулъя.

Р.Гончигдорж: -Даваасүрэн гишүүн та хоёр улс төржөөд байна уу л гээд асуугаад байна л  даа. Тэгээд тэрнийгээ бол 7 сарын 1-ний үйл явдлын үр дагаврыг арилгахтай холбогдсон болон 7 сарын 1-нд болсон үйл явдлыг нягтлан шалгах, гэм буруутайг тогтоох тухай асуудалтай холбож яриад байгаа байхгүй юу. Энд бид нар чинь Монгол Улсынхаа үндсэн хуулиар эрх мэдлийн салган хуваарилах зарчимтай. Их Хурал өөрөөсөө хамаарах тэр эрх мэдлийнхээ хүрээнд зүйлийг хийчихсэн. Өршөөлийн хуультай энийг холбогдуулаад өршөөлийн хуулинд тэр 7 сарын 01-нийхнийг нэгэнт холбогдсоныг гаргачих тухай асуудлууд яриад байна. Өршөөлийн хуулинд хамаарагдаж байгаа 7 сарын 1-ний тухай асуудалтай холбогдсон тэр асуудлууд бол өөр асуудлууд байгаа гэдгийг энэ дээр энэ асуудлыг хэлэлцээгүй учраас энийг ингээд би орхичихъё мөн үү. 

Харин асуудал нь энд ямар нэгэн улс төрийн хариуцлагын тухай асуудал. Улс төржих тухай асуудал хоёрыг салгах ёстой юм. Улс төрийн хариуцлага, энэ ямар хэм хэмжээ байдаг юм...(минут дуусав)
Д.Дэмбэрэл: -Та нэмэлтээр. Үгүй ээ харин тэгээд дараа нь  хариул л даа. Энэ чинь та түрүүн 4 минут хариулаад, цөмөөрөө тэгчихээд дахиад тэр юмандаа багтаад багтаад хариулж байвал сайн байна. Гончигоо нэмээд. Яг энэ асуудлынхаа юмыг дуусгачихъя.

Р.Гончигдорж: -Улс төрийн хариуцлагын тухай асуудал дээр бид нарт маш том ялгаа байгааг бол би Байнгын хороон дээр ажилласан. Өндөр улс төрийн хариуцлагатай газар бол зүгээр ингэчихээд яг тэрэн дээр нь асуудал үүсэхэд өөрөө би Батлан хамгаалахын сайдын хувьд Засгийн газрын гишүүний хувьд буруу байр суурь илэрхийлснээсээ уучлалт хүсч огцроход улс төрийн ийм өндөр соёл байна. Бүр адгийн соёл нь бол ямар хуулийн заалт юуг зөрчсөн юм гээд иргэнтэй адил, иргэнтэй адил түвшинд нь аваачиж байгаад зөвхөн тэрнийг шаарддаг улс төрийн хариуцлагын хамгийн бүдүүлэг хэсэг нь байна. Энэ хоёрын завсарт л байгаа юм. Өнөөдрийн энэ хуралдаан дээр ч харагдах байх.

Улс төрийн хариуцлагыг Бат-Үүл бид хоёр юу гэж ойлгодог тэр түвшиндээ тавьсан шүү. Улс төрийн хариуцлагыг. Ингэж эрх мэдлийн хутган оролцож, өөрт байхгүй эрх мэдлээр болон тогтоогдсон үзэл баримтлалаас өөр үзэл баримтлалыг сайдын түвшинд өөрийн нь амнаас гаргах...(минут дуусав)
Д.Дэмбэрэл: -Тэр түрүүн. Чуулганы хуралдаанд Бямбажав Зэвсэгт хүчний жанжин штабын дарга, Тогоо Батлан хамгаалах яамны Төрийн нарийн бичгийн дарга, Баярмагнай Зэвсэгт хүчний жанжин штабын дэд дарга, Чойжамц Батлан хамгаалах яамны Төрийн захиргааны удирдлагын газрын дарга нар оролцож байгаа. Түрүүн Сүхбаатар гишүүн нэг асуулт тавьсан юмаа. Жанжин штабын дарга хариулах ёстой. Танай нөхдүүд хэлсэн байхаа. Бямбажав.

Д.Бямбажав: -Эрхэм гишүүн Сүхбаатар гишүүний асуусан асуултад хариулж байна. Жанжин штабын дарга дэслэгч генерал Бямбажав.

Батлан хамгаалахын сайд, Зэвсэгт хүчний жанжин штабын харилцаа ямар үндсэн дээр явагддаг юм бэ гэж. 2002 онд батлагдсан Батлан хамгаалах тухай хууль болон Зэвсэгт хүчний тухай хуулиар Батлан хамгаалах яам бол төрийн захиргааны төв байгууллага, Зэвсэгт хүчний жанжин штаб нь цэргийн мэргэжлийн удирдлагын байгууллага гэж зааг ялгаа гаргасан гол үндсэн. Өөрөөр хэлбэл Батлан хамгаалах яам бол цэвэр төрийн захиргааны удирдлагын ерөнхий удирдлага ч гэж ярьдаг. Захиргааны удирдлагыг хэрэгжүүлэх чиг үүрэгтэй. Зэвсэгт хүчний жанжин штаб бол Зэвсэгт хүчнийхээ анги, салбар үйл ажиллагаандаа цэргийн мэргэжлийн удирдлагаар хангах ийм үндсэн дээр явагддаг гэж хариулъя.

Д.Дэмбэрэл: -Тодруулаад асуучихсан шүү дээ. Одоо түрүүн 1 минутаа авчихсан шүү дээ. За Сүхбаатар.

Ж.Сүхбаатар: -Түрүүний миний асуусан юм Бямбажав генерал аа ийм юм байгаа юм. Монгол Улсын Ерөнхийлөгч, Жанжин штаб, Батлан хамгаалахын сайд гурвын хоорондын харилцаа ямар байдаг юм бэ. Жишээлбэл, Батлан хамгаалахын сайд үүрэг даалгавар өгдөг юм уу, Ерөнхийлөгч хяналт тавьдаг юм уу, Жанжин штаб Батлан хамгаалахын сайдын одоо жишээлбэл бэлэн байдалтай холбоотой шууд үүрэг өгөхөд гэдэг юм уу ийм эрх зүйн талаар нь товчхон хэлээд өг л гэсэн байхгүй юу. Тэрнээс тодорхойлолт нь биш. Захиргааны мэргэжлийн гэдгийг нь хэлчихсэн юм.

Д.Бямбажав: -За ойлголоо. Монгол Улсын Ерөнхийлөгч, Зэвсэгт хүчний ерөнхий командлагч, Батлан хамгаалахын сайд, Зэвсэгт хүчний жанжин штабын дарга нарын хоорондын харилцааг ялангуяа одоо цэрэг хөдөлгөх, цэргийн үйл ажиллагаатай холбоотой асуудлаар маш тодорхой хуульчилсан гэж би ойлгодог. Өөрөөр хэлбэл Ерөнхийлөгч бол Батлан хамгаалахын сайдад Зэвсэгт хүчний жанжин штабын дарга нарт ч үүрэг чиглэл өгнө. Өгсөн үүрэг чиглэлээ л шалгах эрхтэй. Батлан хамгаалахын сайд бол захиргааны чиглэлээр Жанжин штабынхаа чиглэлд үүрэг даалгавар өгнө. Тэрийгээ ч гэсэн хяналт тавих ёстой. Энэ хоёрын хоорондын харилцаа, Зэвсэгт хүчний жанжин штабын дарга бол Ерөнхийлөгч, Батлан хамгаалахын сайдын удирдлагын дор аль алиных нь удирдлагын дор үйл ажиллагаа явуулах ийм хуулиар хүлээсэн үүрэгтэй.

Д.Дэмбэрэл: -Балдан-Очир гишүүн асуултаа тавья.

Д.Балдан-Очир: -Баярлалаа. Ер нь зүгээр нийгэмд бол энэ 7 сарын 1-ний үйл явдалд л одоо бас одоо энэ Улсын Их Хурал зохих төвийн эрх барих дээд байгууллагууд үнэхээр энэ 7 сарын 1-ний үйл явдалд бол бүрэн дүүрэн дүн шинжилгээ өгч, ямар үүдэлтэй, яагаад энэ 7 сарын 1-ний үйл явдал болсон юм, хэн хэн буруутай юм. Энэ дээр маш их тодорхой дүгнэлт гарчихсан бол цаашдаа энэ 7 сарын 1-нээс урьдчилан сэргийлэх, дахиж давтагдахгүй байх тийм нарийн бодлого чиглэлүүд бол чиг чигээрээ гараад явчих байсан болов уу л гэж би бодож явдаг юм. Тэгээд яах вэ одоо бол ер нь тэгээд энд тэндгүй л одоо 7 сарын 1-ний явдалтай холбоотой, хүн амины, одоо амь нас хохирсонтой холбоотой, цагдаа хүчний байгууллагууд ингээд тус тусдаа л ийм юм яваад байгаа юм.

Тэгээд одоо баяжуулж байгаа, энэ сэдвийг сонирхсон, энэ чиглэл рүү нэлээн орсон гишүүд одоо юу гэдэг юм төрийн албан тушаалтнууд арай илүү яриад байдаг ч юм уу. Уг нь бол энийг нэг базаад нийгэмд бүр их ойлгомжтой байдлаар гаргаад тавьчихсан бол ард түмэн ч гэсэн өөрөө болоод  дахин энэ үйл явдал давтагдахгүй байх талаар урьдчилж иргэнийхээ ухамсрын үүднээс ингээд л одоо бараг сонгуульд оролцохоос авахуулаад л өөрсдөө зөв байхаас авахуулаад ийм олон юмнууд энэ 4 жилийн хугацаанд хэрэгжсэн бол зөв байсан юмаа.

Тэгэхээр бол энэ Батлан хамгаалахын сайдын талаар оруулж ирж байгаа энэ асуудлыг зүгээр ингээд ер нь юу болоод гишүүд өргөн барьчихав энэ тэр гэхээр ер нь бол энд хэд хэдэн зүгээр одоо бас зохицуулагдаагүй харилцаа гарч ирээд байгаа юм. Төрийн өндөр албан тушаалтны энэ ёс зүй ч гэдэг юм уу, тэд нарын эрх мэдэл бүхий их өндөр түвшингийн шийдвэр гаргадаг түвшний төрийн албан тушаалтнуудын ёс зүйн асуудалтай л холбоотой. 

Тэгэхээр яахав эндээсээ салгаж аваад Улсын Их Хурлын гишүүдийн ёс зүйн дүрэм гээд ингээд гарчихсан. Ямар ч байсан гишүүдийгээ бол бариад байхаар энд тэнд одоо ямар нэгэн алдаа оноо ч гэдэг юм уу ёс зүйтэй холбоотой юм. Тэгээд бас Их Хурал дээр ярих тийм эрх зүйн зохицуулалт байгаад байдаг. Тэгэхээр Засгийн газрын гишүүн, Төрийн захиргааны төв байгууллагыг удирдаж байгаа энэ төрийн өндөр албан тушаалтан энэ хүний дор яг ёс зүйтэй, улс төрийн хариуцлагатай холбоотой ийм зохицуулалт бол байхгүй онгорхой яваад байна л даа. Тэгэхээр зэрэг бол тэр юм байсан бол одоо энэ сайд, дарга нар бол бараг алхах гишгэх, тэр их өндөр эрх зүй хөгжчихсөн улс оронд чинь бол бараг л хоёр вагон мөргөлдөхөд бол салбарын сайд нь би бол алдаатай гээд явдаг шиг манайд ийм өндөр тийм ёс зүй, хариуцлагын, улс төрийн хариуцлагын харилцаа, төлөвшиж тогтоогүй байна л  даа.

Тэгээд одоо ингээд Энхбаярын энэ асуудлыг буруутгах гэхээр нэг сайдын зөвлөл дээр бол хурал дээр бодол санаагаа илэрхийлсэн юм шиг байгаа юм. Гэтэл одоо энийг буруутгая гэхээр төрийн захиргааны төв байгууллагыг удирдаж байгаа даргын шийдвэрийн хэлбэржсэн юм бол байхгүй. Ерөнхийдөө ийм юм ярьчихсан. Зүгээр одоо гэж би ойлгоод байгаа юм. Тэгээд ингээд шударга ёсыг бариад үзээд, нотлох баримт дээр тулгуурлая гэвэл энэ хүнийг барьж аваад, шийтгэчихье гэдэг юм уу огцруулчихъя гэхээр зэрэг тийм үндэслэл бол яг энэ газар захиргааны эрх зүй ч гэдэг юм уу хуулийн мэтгэлцээнээс ингээд аваад үзэхээр бол нотлох баримтыг түшиглэх тийм юм байхгүй болчихоод байгаа юм л даа. Тийм яриа гарсан гэсэн ийм л сурагтай.

Тэгэхээр цэвэр л улс төрийн хариуцлага тооцох тухай бол ярих гээд байна гэж. Тэгэхээр тэрийг тооцохын тулд үндэслэж баримтлах л юм одоо бид нар дотор одоо юу гэдэг юм. Хууль эрх зүйн хүрээн дотор тийм харилцаа бол байхгүй. Тэгээд сая бол жаахан тодорхой болж байна л даа. Тэр цэрэг  хөдөлгөхтэй холбоотой, байлдааны бэлэн байдалтай холбоотой. Би зүгээр ингээд ойлгохоор зэрэг зүгээр тэр...(минут дуусав)
Д.Дэмбэрэл: -Нэмээд гүйцээгээд асуучихъя Балдан-Очир гишүүн.

Д.Балдан-Очир: -Тэгэхээр үзэл санаагаа л илэрхийлсэн энэ байдал дээр л одоо энэ хоёр гишүүн юм ярих гээд байгаа юм шиг. Тэгэхээр тэрэн дээр нь түшиглүүлж энэ хүнтэй хариуцлага тооцох гэхээр ямар ч эрх зүйн суурь үндэслэл харагдахгүй байна л даа. Яг одоо Их Хурлын гишүүдийн нөгөө Ёс зүйн дүрэм ийм тийм байдаг Ёс зүйн хороотой байдаг шиг Засгийн газрын тэр одоо гишүүн бөгөөд төрийн захиргааны төв байгууллагын энэ өндөр төрийн өндөр албан тушаалтнуудад тийм ёс зүйн иймтэй бол бас л сайд дарга нартайгаа бол ярих ийм үндэслэл харагдаад байгаа юм болов уу. 

Тэгэхээр зэрэг одоо үндэслэлгүйгээр л одоо цэвэр тийм улс төрийн өнгө аяс л харагдаад байгаа юм шиг надад бодогдоод байна л даа. Ер нь бол төвөгтэй юм ингээд барин тавин ингээд нотлох баримтан дээр ингээд тулгуурлаад тэгээд хийхээр. За тэр сайдын зөвлөлийн нууц хуралдаан дээр ямар юм болсон юм бол, тэрийгээ бол аюулгүй байдлын байнгын хороон дээр ярьсан юм уу. 

Д.Дэмбэрэл: -Бат-Үүл эхлээд хариулъя.

Э.Бат-Үүл: -Тэгэхээр үнэхээр өнөөдрийн чуулганы хуралдааныг нээлттэй явуулдагийн зорилго бол сая Балдан-Очир гишүүний асууж байгаа асуултаар бүр тодорч байна л даа. Балдан-Очир гишүүн ч одоо өөрөө хэлж байна. Зарим зүйл илэрхий тодорхой болж эхэлж байна аа гэж. Ингэж л парламентын гишүүд анхаарах ёстой. Сайдтай хариуцлага тооцох бол парламентын бүрэн эрхийн асуудал. Улсын Их  Хурлын хууль, Дэгийн хуулиар тов тодорхой заачихсан асуудал. Тэгэхээр парламент бол үүргээ биелүүлж, энэ хариуцлагын асуудлыг өнөөдөр бид хэлэлцэж ярьж байна. Хуулийнхаа дагуу Балдан-Очир гишүүн ээ.

Нотлох баримтын тухайд бол түрүүнээс хойш Гончигдорж гишүүн нотлох баримтыг хэлээд байна. Дээрээс нь одоо шаардлагатай гэж үзвэл Энхбаяр сайдын ярьсан ярилцлагыг одоо энэ танхимд сонсуулж болж байна. Яг юу гэж ярьсныг. Энэ бол одоо ямар ч хууль ёс, эрх зүйт хэмжээтэй улс оронд бол хангалттай нотлох баримт. Энэ бол сайдынх нь өөрийнх нь амнаас гарсан үг яриа. Тэгээд Балдан-Очир гишүүн ээ, Гончигдорж гишүүн бид хоёрын өргөн барьсан тэр тогтоолын төслийг нэг анхааралтай уншаач ээ. Анхааралтай уншаач. Бүр анхааралтай уншаач. Тэнд ямар ч улс төр байхгүй. Цэвэр  хууль эрх зүйн асуудал байгаа юм. Цэвэр хууль эрх зүйн асуудал. Анхааралтай уншаач.

Тэнд бол сайдын зөвлөлийн хурал дээр ярьсан зүйл биш хэвлэл, мэдээллээр сайдынх нь өөрийнх нь ярьсан зүйлийг нотлох баримт болгож ярьсан юм. Үнэндээ Балдан-Очир гишүүний иш татаад байгаа тэр өндөр эрх зүйт хөгжсөн улс оронд хууль эрх зүй хөгжсөн улс оронд бол магадгүй Энхбаяр сайд шиг ийм сайд бол зүй нь өөрөө сэртхийж, өөрөө огцрох хүсэлтээ тавих байсан юмаа. Манайд бол хууль эрх зүй нь байна, улс төрийн соёл нь байхгүй байгаа байхгүй юу. Хамгийн гол нь соёл нь. Энд ямар ч улс төржсөн зүйл байхгүй. Байнгын хороон дээр Балдан-Очир гишүүн ээ би хэлж байсан юм.

Манай намын одоо сайд ч ийм зүйл ярьсан бол би л лав огцруулах санал тавих л байсан. Тавих л байсан. Энэ зэвсэгт хүчнийг буруу ашиглах тухай яриа ярьчихсан байхгүй юу.  Тэгээд энэ зэвсэгт хүчний хуулийн 3.2 дээр Балдан-Очир гишүүн ээ, их тодорхой заасан шүү дээ. Зэвсэгт хүчнийг үндсэн хуулиар тогтоосон төр, нийгмийн байгууллагын үндэс, иргэдийн эрх, хууль ёсны ашиг сонирхлын эсрэг аливаа хэлбэрээр ашиглахыг хориглоно гээд заачихсан. Бүр ашиглахыг хориглоно гээд заачихсан. Түүгээр барахгүй одоо зэвсэгт хүчин одоо цагдаа болон дотоодын цэрэгт одоо дэмжлэг үзүүлэх зорилгоор орох юм бол цагдаа, дотоодын цэрэгт зөвшөөрөгдсөн зэвсэг, тусгай хэрэгсэл ашиглаж эрх үүргийг эдэлнэ гээд бүр тов тодорхой заачихсан. Байлдааны зэвсэг ашиглаж болохгүй шүү. 

Өөрөөр хэлбэл нөгөө утаа, одоо нулимс асгаруулагч хий гэдэг юм уу нөгөө ийм ердийн хэрэгслийг ашиглах ёстой шүү гэж бүр тов тодорхой заасан байхгүй юу. Байлдааны зэвсэг ерөөсөө ашиглаж болохгүй гэж. Ийм л учиртай юм шүү  дээ. Гэтэл сайд өөрөө байлдааны 7 сарын 1-нийг холбогдуулж ярингуутаа байлдааны бэлэн байдал яриад байсан байхгүй юу. Энэ чинь байлдааны зэвсэг ашиглана гэсэн үг шүү дээ. 

Өнгөрсөн 8 оны 7 сарын 1-нд яг ийм байдлаар зэвсэгт хүчин гудамжинд гараад ирсэн юмаа л гэж хэлээд байна шүү дээ. Тийм учраас үнэхээр улс төржилгүй яримаар байна.

Д.Дэмбэрэл: - Гончигдорж гишүүн.

Р.Гончигдорж: -Баярлалаа. Ингээд нэг хэлбэржсэн шийдвэр нь алга гэсэн тийм нэхэлт гаргаж байна л даа. Чухамхүү парламентын нэг чухал зүйл бол цаашаагаа энэ үгээр илэрхийлсэн байр суурь үйлдлээр илэрхийлсэн байр суурь болгохгүйгээр үйлдлийг таслан зогсоох нь бол  парламентын хамгийн том үүрэг. Бид бас Гадаад харилцааны сайдыг анхаарлаа хандуулах байх гэж бодоод Занданшатар сайд аа, Гадаад харилцааны сайд анхаарлаа хандуулах байх гэж бодож байна. Энд ийм байр суурь илэрхийлсэн. Дэлхийн улс орнуудын байдал өөр болж байна. Эдийн засаг нь зөрчилдөөн өөр болж байна. Тиймээс батлан хамгаалах асуудлыг эдийн засагтай уялдуулах ёстой гэсэн ийм байр суурь гарсан. 

Би Ерөнхий сайд байсан бол энийг асуух гэж байсан юм. Энүүндээ чиглүүлж бас зэвсэгт хүчний бодлогыг тодорхойлол байгаа байхгүй юу. Эндээ зориулж тэгээд Улсын батлан хамгаалах бодлогыг хямралт үеийн бодлого байх ёстой гэсэн тийм шинэ бодлогоор томъёолоод байгаа юм. Энэ бол бас Монгол Улсын гадаад харилцаа, Монгол Улсын гадаад харилцаан дахь зэвсэгт хүчний бодлогын оролцооны тухай асуудал бол ийм түвшинд тавигдаж байна. Шинэ сайдын бодлогоор. Энэ энийг бас Балдан-Очир гишүүнд энийг манай Бат-Үүл гишүүний хэлснээр нэг нотлох баримт болгож дурдмаар байгаа байхгүй юу.

Зөвхөн энийг хэлсэн байхад л сайд огцрох ёстой байгаа юм л даа. Тэгээд нөгөө бэлэн байдлыг хангах, дайны бэлэн байдлыг хангах олон бэлэн байдлын асуудлыг бол энэ рүү чиглүүлээд, нөгөө 7 сарын 1 дэх онц байдал руу чиглүүлээд ингээд ерөөсөө чиглэх ёсгүй үндсэн хуулиар хязгаарлагдсан зүйлүүдийг чиглэхгүй юм руу нь чиглүүлсэн ийм байр сууриуд бол өнөөдөр ноцтой байр суурь. 

Д.Дэмбэрэл: -Бямбацогт гишүүн асуултаа тавья.

С.Бямбацогт: -Баярлалаа. Энэ асуудал нөгөө овоо босгоогүй бол шаазгай суухгүй гэж нэг Батлан хамгаалах яаманд ажиллаж байсан нэг албан тушаалтныг үүрэг гүйцэтгэж байсныг үүрэг гүйцэтгэж байсан албан тушаалтныг зүгээр өөр ажилд шилжүүлсэнтэй холбогдоод л асуудал босоод л цааш нь яриад эхэлсэн чинь нөгөө үүрэг хүлээж байгаа хэллэг, нэр томъёо нь байлдааны гэсэн үгтэй болохоор энэ дээр нь дөрөөлөөд улс төр хийчих юм бол асуудал нэлээн хурц болоод ингээд олон нийтийн анхаарал татаад, энэ чинь их ноцтой болсон юм байна гээд улс төржүүлж болох юм байна гэдэг өнцгөөс явчихсан юм байна гэж  ойлгож байгаа.

Анх эхлээд тэр Сүхбаатар гэж хурандаа өнөөдөр цэргийн хүн, төрийн албан хаагч. Хэрэв өөрчлөгдсөн нь хууль бус гэж үзсэн юм бол яагаад Төрийн албаны зөвлөлд  хандаж болоогүй юм? Холбогдох дээд шатны байгууллагад яагаад хандаж болоогүй юм? Ардчилсан Намын бүлгийн хурал дээр яагаад гүйж ирсэн юм? Ардчилсан Намын бүлгийн хурал асуудлыг хэлэлцэхдээ Их Хурлынхаа хуулийн дагуу чуулганы хуралдаан, Байнгын хорооны хуралдаан, бүлгийн хуралдаан дээр зөвхөн сайдаас бид нар асуулт асууж, хариулт авдаг. Тэгж байхад сайдаас нь асуулт авч, хариулт авахгүйгээр тэр доод тушаалын одоо холбогдох шаардлагагүй хуулиар оролцох ёсгүй хүмүүсийг нь дуудаж оролцуулж, мэдээллийг авч явсан нь бас гээд үзэхээр эхнээсээ асуудалтай болчихоод байгаа юм л даа.

Тэгээд ийм байдлаар явсан уу, яваагүй юу, энэ дээр бас хариулт өгөөч. Би бол ингэж харж байгаа. Миний ойлгож байгаа зөв байна уу, буруу байна уу гэж. Энийг бас улс төржүүлэх өнцгөөс явж байна гэж. 

Хоёрдугаар асуулт нь, энд ерөөсөө байлдааны бэлэн байдал тогтоох асуудлыг Энхбаяр сайд яриагүй байна. Байлдааны бэлэн байдлыг төддүгээр зэрэглэлийн тийм байдал байлдааны бэлэн байдал тогтооё. Түүнтэй уялдсан томилгоо ерөөсөө хийгдээгүй байгаа юм. Гэтэл байлдааны бэлэн байдал тогтоох гэж оролдсон, түүнтэй холбогдсон томилгоо хийсэн гэдэг асуудал бас яриад байгаа юм. /11:20-12:20 Д.Энэбиш/
С.Бямбацогт: Энд зүгээр батлан хамгаалах салбарын төрийн өмнө үүрэг хүлээж байгаа, ард түмний өмнө үүрэг хүлээж, үндсэн хуулиараа болоод хуулиараа хүлээсэн үүргээ биелүүлэх байлдааны бэлэн байдлыг хангахын тулд өөрийгөө чадавхжуулах ёстой. Өөрийгөө үүрэгжүүлэх ёстой. Энэ зорилгоороо бид техник, тоног төхөөрөмж, боловсон хүчнийхээ чадавхийг нэмэгдүүл гэдэг асуудлыг ярьж байна. Тэр зорилгоороо. Өөрөөр хэлбэл, эмч хүн өвчтнийг эмчлэхийн тулд эрүүл мэндийн салбар, хүн ардаа өмчин эмгэгээс урьдчилан сэргийлэхийн тулд тоног төхөөрөмж, боловсон хүчний бэлтгэлээ сайжруулах гэж асуудлаа ярьдаг шүү дээ. түүнтэй адилхан батлан хамгаалахын салбар маань сайд маань ерөөсөө бид байлдааны бэлэн байдлыг хангах үүрэгтэй. Тийм болохоор энэ үүргээ биелүүлэхийн тулд тоног төхөөрөмж хүн хүчнийхээ чадавхийг нэмэгдүүлнэ гэдэг асуудлыг ярьсан байгаа байхгүй юу. Тэр байлдааны бэлэн байдал гэдэг үгэн дээр нь дөрөөлөөд энэ асуудлыг улс төрүүлээд байна гэсэн хоёр дахь үндэслэл эндээс гарч ирээд байгаа юм. Тэгээд энийг бас нэг тодорхой тайлбарлаж өгөөч ээ. Яагаад бас ингэж яриад байгаа юм? Энэ чинь заасан байна лээ. Байлдааны бэлэн байдалд байлгах явдал гэж, тийм ээ? Зэвсэгт хүчний гол үүрэг бол. тийм болохоор энийг хангахын тулд тэр мэргэн буучийн ротыг бэлдье гэдэг юм уу, эсхүл тоног төхөөрөмжөө нэмэгдүүлье гэдэг ийм асуудлууд яригдсан байна. Бусдаар байлдааны бэлэн байдал тогтоогоогүй байна. Тэгэхээр эдгээрийг нэг хариулж өгөөч ээ гэсэн асуудал байна. 

Онц байдлын асуудал ярьж байгаа. Бас. Онц байдал гэдэг чинь бид нар ярьж байгаа. Үер ус болдог, газар хөдөлдөг, янз бүрийн хэлбэрээр. Аваар осол гардаг. Энэ онц байдлын үед зэвсэгт хүчнээ бид арга ядахдаа гуйдаг оролцуулдаг, тусламж авдаг. Үеийн үед тэгээд ирсэн. Тийм болохоор онц байдлын үед бас онц байдлын үед төрийн өмнө иргэдээ аврах, иргэддээ туслах зорилгоор техник тоног төхөөрөмж, материаллаг баазын хувьд хүчин чадлаа нэмэгдүүлье гэдэг асуудал бас ярьсан юм шиг байгаа юм. Онц байдал гэдгийг заавал 7 сарын 01-нтэй адилхан, иргэдийнхээ эсрэг зэвсэг хөдөлгөх гээд байна биш, газар хөдөлбөл яах юм, үер усны зовлон гарвал яах юм, байгалийн гамшиг, аваар осол. 

Д.Дэмбэрэл: Р.Гончигдорж, Э.Бат-Үүл гишүүн нэмье. 

Р.Гончигдорж: Бямбацогт гишүүн ээ, энэ асуудлыг хоорондын холбоосон дээр их тунгааж бодох тийм шаардлагатай байгаа юм. Та бас тэр чиглэлээр нэг хараарай гэж би нэг хэлмээр байгаа юм. Энхбаяр гишүүний түрүүн Бат-Үүл гишүүн бичгээр нь ч болно гээд байгаа юм, бичлэгийг нь шууд сонсгож болно гээд. Батлан хамгаалах салбар гол зэвсэгт хүчний үүрэг бол бэлэн байдал, байлдааны бэлэн байдал, шаардлагатай тохиолдолд эрх орноо батлан хамгаалах, эх орноо хамгаалах бэлэн байдлын түвшин байнга өндөр байх үеийн үеийн сайд, жанжин штабын дарга нар шахдаг. Тэр түвшинг хангах шаардлагыг анги нэгтгэлүүд хүлээдэг. Тэр үүднээс бид хэдэн анги нэгтгэлүүдээр орж танилцсан. Тэр ажлын хүрээнд байлдааны бэлэн байдлыг өндөржүүлэх, шаардлагатай тоног төхөөрөмж, галт зэвсэг хэрэгслээр хангах асуудал яригдсан. Энэ маань энэ түвшинд очсон юм уу даа. 

Нэг зарчим хэлье. 7 сарын 01 бол бидний их том сургамж авах зүйл болсон гэсэн. энэ нэг учир зүйн холбоосыг яриад байгаа юм. Миний тайлбарлах гээд түрүүнээс хойг үзээд байгаа зүйл. Үнэхээр бид нар онц байдал тогтоосон үе дэх бэлэн байдлын хангалт бол маш муу байсан гэдгийг бол 7 сарын 01-ний үйл явдлын тэр үеийг би түрүүн ажлын хэсэгт ороод танилцахад бол байсан. онц байдлын үе дэх бэлэн байдлын хангалтыг зэвсэгт хүчин өөрийн чиг үүргээрээ хангах бэлэн байдлын асуудал гэж яривал тэс өөр бэлэн байдлын асуудал байхгүй юу даа. Түрүүний ярьсан одоо ердийн цагдаагийн болон дотоодын цэргийн ердийн арга хэрэгсэл, зэвсэглэлийн энэ Онц байдлын тухай хуулийн 12 зүйл дээрх үүргийг гүйцэтгэхэд тэр бэлэн байдлын тухай асуудал бол түр тусдаа. Үүний зэвсэгт хүчний байлдааны болон энгийн бэлэн байдлын асуудлаар энийг хангахтай холбогдсон асуудал ярих юм бол нөгөө болохгүй юм руугаа ороод байгаа байхгүй юу. Энийг бол сайн бодох ёстой. Боловсон хүчний бодлого. Би тэр Сүхбаатар албан тушаалтан эд нартай уулзсан. Тэрнийг сонссон юм байхгүй. Энэ боловсон хүчний бодлого дээр бол юу гэж сайд хэлээд байна гэхээр зэрэг энд хамгийн ноцтой зүйл бол батлан  хамгаалах салбар зэвсэгт хүчинд энгийн хүн хэрэггүй ээ. Улс төрчид хэрэггүй ээ. Энхбаяр ганцхан хүн байхад хангалттай гэж үзэж байна. Бусад бүгд нь цэргийн хүн байгаа гэж. 

Өөрөөр хэлбэл, төрийн захиргааны төв байгууллагыг цэргийн байгууллага, цэргэжсэн байгууллага байх ёстой гэсэн энэ байр сууриар боловсон хүчнийхээ бодлогыг явуулж байна. Боловсон хүчнээ тэгж тодорхойлж байна. Энэ үндсэндээ 16 жилийн дотор 96 оноос хойш Батлан хамгаалах яаманд 10 гаруй сайд үндсэндээ очсон. Хамгийн их улс төржсөн савлуулсан цаг болоод байна. Энийг зогсоох ёстой гэж. Ингэж томъёолсон. Өөрөөр хэлбэл, 16 жилийн туршид Монгол Улсын зэвсэгт хүчний асуудал батлан хамгаалахын төрийн захиргааны удирдлагыг салган тусгаарласан тэр Монголын төрийн бодлогоос бүр 180 градусын эсрэг чиглэсэн ийм бодлогыг томъёолсон. Энэ дээр нь ярьж байгаа асуудал. Түүнээс биш, юу гэдэг юм, нэг албан тушаалтан халж сольсны төлөө асуудал тавьдаг гишүүд бид биш шүү дээ. тэр бол огт өөр зүйл. Бодлого энэ 16 жилийн өмнө эхлүүлсэн тэр бодлогыг Улсын Их Хурлын дарга байхдаа энгийн иргэнээр Батлан хамгаалахын сайдыг томилж байсан тэр үеэсээ эхэлсэн зүйлд би хайртай байдаг, хамгаалж явдаг. Энийг хэн ч хөндөж дахин цэрэгжсэн байдал руу оруулахгүй байхын төлөө бол хатуу байр суурьтай явдаг ийм л зүйл. Тийм учраас энийг яг бодлогын хувьд Бямбацогт гишүүн ээ, их сайн ялгаж хараад бас тунгаагаарай гэж хэлмээр байна. 

Э.Бат-Үүл: Нэгд, Бямбацогт гишүүний мэдээллийг тодруулж өгье. Ардчилсан намын Их Хурлын бүлэг дээр асуудлыг хэлэлцэхдээ Энхбаяр сайдыг дуудсан юм. Энхбаяр сайд 2 цаг орчмын дараа ч билүү ирсэн. Бид нар дараагийн асуудалдаа ороод, тэгээд эргэж өөрийг чинь дуудна гэсэн Энхбаяр сайд хөдөө явсан. Хөдөө явахдаа маш их хэмжээний ярилцлага өгсөн. Одоо Гончигдорж гишүүн бид хоёрын иш татаад байгаа тэр ярилцлагуудыг Энхбаяр сайд өгөөд явсан. Би бол Энхбаяр сайдыг уг нь зүгээр ардчилсан улс төрийн соёл нь хэвшиж тогтсон улс оронд бол энэ байтугай үгний төлөө зүгээр сайд огцордог л доо. Өөрсдөө. Би ер нь нээрээ буруу юм ярьчихаж, больё гээд. Ингээд огцордог байхгүй юу. 

Д.Дэмбэрэл: Нэмэлт гэхээр тэгж өгдөг юм. Дахиад нэг гүйцээгээд орхи.

Э.Бат-Үүл: Тэгээд нэгд энэ юм. Хоёрт, өнөөдөр ашгүй яаж Их Хурлын чуулганы хуралдааныг нээлттэй хийв ээ? Яг өөрийн чинь ойлголт ямар буруу явж байгааг олж харж байна. Өөрөө бүр үнэхээр буруу ойлголттой. Энэ буруу ойлголт гадуур явах юм бол энэ ёстой аюултай юм болох гэж байна. Онц байдлын хуульд бол зэвсэгт хүчин, цагдаа, дотоодын цэргийн дэмжлэг үзүүлэхээр оролцох бол яаж оролцохыг бүр нарийн журамласан. Тэр дотроо хамгийн гол нь байлдааны зэвсэгтэй орж болохгүй ээ гээд хориглосон байхгүй юу. Байлдааны зэвсэгтэй оролцож болохгүй. байлдааны бэлэн байдалтайгаар оролцож болохгүй гэдгийг тов тодорхой заасан байхгүй юу даа. Энэ бид нарын олж авсан аягүй чухал ололт шүү дээ. бид үүнийхээ хүчинд өнөөдөр энэ улс орныхоо тогтвортой байдал, ардчилал, аюулгүй байдлыг хамгаалах ёстой. Ийм хууль, эрх зүйн үндэстэй болсон байхгүй юу. Энийг тэгээд. 

Д.Дэмбэрэл: Дутуу үлдсэн юмаа дараагийн асуултад хариулахдаа хариулж болно. Ч.Сайханбилэг

Ч.Сайханбилэг: Бямбацогт гишүүн Ардчилсан намын бүлэгтэй холбоотой асуулт асуусан л даа. Ардчилсан намын бүлэг Их Хурлын бүтцийн үндсэн байгууллагын хувьд би бол Монгол Ардын намын бүлгийн хурал ч гэсэн адилхан. Энэ хуультай холбоотой, хууль хэрэгжүүлэхтэй холбоотой, хуульд хяналт тавихтай холбоотой, Улсын Их Хуралд ажлаа тайлагнадаг болон бусад аливаа ажил, албан тушаалтнуудаас мэдээлэл гаргуулж авах, мэдээллийг сонсох бүрэн эрхтэй хуульд заагдсан. Ардчилсан намын бүлгийн хурал дээр энэ асуудал анх хөндөгдөөд, иргэдийн эсрэг арми, зэвсэгт хүчнийг хэрэглэх гэж байгаа талаар санаа зовнил гарсан учраас бүлгийн гишүүдээс санал гарсан учраас бид нар энэ асуудлыг авч хэлэлцсэн юм. Хэлэлцэхдээ таны хэлдгээр ажил, албан тушаалаас халагдсан байгаа гудамжинд байгаа нэг ч хүн авчирч асуудал яриагүй ээ. Өнөөдөр төрийн өндөр албан тушаал хашиж байгаа, төрийн тусгай албан тушаалд зүтгэж байгаа ийм хүмүүсээс тодорхой мэдээлэл авсан. 

Харин яг ингээд ярьж байх явцад Энхбаяр гишүүн өөрөө Ардчилсан намын бүлгийн хуралдаан дээр Засгийн газар дээр асуудал оруулж байгаа учраас ирэх боломжгүй гэсэн. эргээд ирэх боломжтой үед нь ярья гэж байтал залгаад шууд Энхбаяр гишүүний бүх хэвлэл мэдээллээр хийсэн мэдэгдэл үргэлжлээд гарсан. Энэ дээрээ өөрөө дахиад бүр ингээд бүлгийн хуралдаан дээр яригдаж байсан тэр зовнилыг батлаад, байлдааны бэлэн байдлын тухай яриад эхэлсэн байхгүй юу. Иргэдтэй холбоотой, Монгол Улсын иргэдийн эсрэг байлдааны бэлэн байдлын 6 шатны аль нь яригдах ёсгүй шүү дээ. 7.62 мм голчоос илүү, клашникан автоматаас илүү зэвсэг хэрэглэх тухай асуудал ерөөсөө яригдаж болохгүй. Энэ утгаар нь Ардчилсан намын бүлэг хуулийнхаа дагуу хууль зөрчиж байгаа ийм зүйлүүдтэй яах вэ гэдэг зүйл яригдсан. Түрүүн хоёр гишүүн хэлсэн. Хоёр гишүүн энэ үүсээд байгаа нөхцөл байдалтай холбогдуулан өөрсдийнхөө Үндсэн хуульд эрхийнхээ дагуу хоёр гишүүн асуудлыг хөндөж тавьсан. Хоёр гишүүний байр суурийг Ардчилсан намын бүлэг зарчмын хувьд дэмжиж байгаа. 

Дахиад энэ асуудлыг хэлэлцэж байх явцад би бол үнэхээр бас Энхбаяр сайдад зөвлөмөөр байгаа юм. Өөрөө ингээд л ам нь нээгдэх тусмаа өөрөө өөрийгөө хэрэгт аваачиж хийгээд, уржигдар Байнгын хорооны хуралдааны өмнө баахан гарын үсэгтэй материалаа тараагаад өгсөн. Дотор нь улсын нууцтай холбоотой материал орсон. Ингээд өөрөө эхэлж хэвлэлүүдэд ярилцлага өгч ингээд бүх юмаа лавшлахаар одоо араас нь нэмж Төрийн нууцын хууль задлаад, өөрөө ингээд бүх асуудлаа хийгээд яваад байгаа юм. Өнөөдрийн Гончигдорж гишүүний гаргаж ирсэн үндэслэл дотор уржигдарын Байнгын хороотой холбогдуулан уржигдарын хэвлэл мэдээллүүдэд өөрийнх нь гарын үсэгтэй өгсөн материалуудтай холбогдсон үндэслэл байхгүй байгаа. 

Гэхдээ өнөөдөр энэ асуудлыг ярьж байгаа тохиолдолд тойрч энэ асуудлыг ярихаас өөр аргагүй бас нөхцөл байдал үүсээд байна. Тийм учраас ингээд илүү хууль зөрчсөн, илүү ийм том бодлогын чанартай концепцийн юм ярьж байхад битгий тийм нэг ганц нэг хувь хүний ажил, албан тушаал өөрчилсөнтэй холбогдуулан тэнд нь бүхэл бүтэн Ардчилсан нам, Ардчилсан намын бүлэг нэг хувь хүнийг хамгаалж байгаа мэтээр эсхүл ерөөсөө энэ асуудал нь өөрөө худлаа хуурсан улс төржиж байна гэдэг ийм жижүүрийн юмнуудаар битгий ийм цаана нь байгаа том концепци, том хуулийн асуудал, том төрийн нууцын асуудлаа хаах оролдлого гаргаач ээ. Энд бас бүлгийг битгий татаж оролцуулаач ээ гэж хүсмээр байна. 

Би асуултаа дарга аа, миний Энхболд гишүүний ард миний нэр байгаа. Би Ерөнхий сайд, бүлгийн дарга хоёроос юм асуух юм. 

Д.Дэмбэрэл: За. Г.Занданшатар сайд хариулах гээд байна уу? Ж.Энхбаяр 

Ж.Энхбаяр: Хэд хэдэн зүйлд бас хариулт өгөхгүй бол болохгүй байна аа. Гадаад орчны өөрчлөлтийн тухай сая дурдлаа. Шулуухан хэлэхэд, гадаад аюулгүй байдлын орчин хүнд байгаа. Ялангуяа манай зэвсэгт хүчин үүрэг гүйцэтгэж байгаа орнуудад нөхцөл байдал хүнд байгаа. Би тэр талыг дурдаж ярьсан юм. Тийм болохоор бид зэвсэгт хүчнээ олон улсын цэргийн үйл ажиллагаанд явуулж байгаагийн хувьд тэдний бэлэн байдлыг чадавхийг дээшлүүлэх ажлуудыг хийх ёстой олон зүйл байна аа. Ялангуяа би үүнтэй холбогдож санхүүгийн асуудал гэж бас дурдлаа. Яг санхүүгийн асуудал бас хүнд байгаа юм. 

Өнөөдөр би Афганистан явах ээлжээ сая үдэж гаргаж өгөөд ирлээ л дээ. Удахгүй би дахиад Өмнөд Суданд 850 хүний бүрэлдэхүүнтэй том багийг илгээх гэж байна. Тэр гадаад орчныг би дурдсан юм. Тэднийг явуулахад шаардагдах зардал хөрөнгө мөнгөний асуудлыг бид нэлээн өндөр түвшинд авч үзэж байхгүй бол бас хүнд байна асуудлыг ярьсан. Тэгээд анги нэгтгэлүүдээр орсон. Бас асуудал тийм сайн биш байгаа. Үүнтэй холбогдож яригдсан зүйлүүд л дэлгэгдээд байна л даа. Ямар гэдэг хүнээс эх үүсвэр аваад, яагаад Батлан хамгаалах яамнаас, сайдаас нь, сайдын зөвлөл дээр хэлэлцсэн асуудлыг албан ёсоор авч болоогүй юм бэ? Сайханбилэг гишүүн ээ, дарга аа, би танд өрөөнд чинь очиж хэлсэн. Би өгье. Тайлбарууд аваач. Үүдэнд чинь хэдэн хоног хүн сахиулж суулгасан. Байж бай гэсэн. хүлээж бай гэсэн. бүлгийн хуралд чинь би бүтэн өдөр суусан. Одоо би оръё гэсэн. оронгуут би байж бай, дараа нь дуудна гэсэн. ийм л үйл явц шүү дээ. Бүтэн хоёр долоо хоног зохион байгуулалттай хэвлэлийн дайралт явсны дараа аргагүйн эрхэнд би зарим зүйл тодруулах шаардлага гараад хэвлэлд мэдээлэл өгсөн. Нууц гэж яриад байгаа юм. Нууцын тухай асуудал бий. Энэ хуулийн бүх юмнуудыг үзсэн. Би бол яг холбогдох цэргийн зөвлөхүүд болон салбарын улсуудаас асуулаа. Ямар асуудал нууцын зэрэглэлд орох юм бэ? 

Ялангуяа энэ мэргэн буучтай холбоотой, тэрнийг бэлтгэх сургуулилттай холбоотой асуудлуудыг үзлээ. Энэ бол нууцын зэрэглэлд орох зүйл биш, тэр байтугай, ил байх олон зүйлийн нэг байдаг юм байна. Ялангуяа 1998 онд батлагдсан Цэргийн цагаан номлол байгаа, цагаан ном байгаа. Тэр хүрээнд анх удаа Монгол Улсын зэвсэгт хүчин зэвсэгт хүчнийхээ байдал үндсэн төрлийн зэвсэглэл техникийн талаар тоон мэдээг анх удаа тусгаж, олон улсад мэдээлэл сурталчилсан юм байна. Энэ үйл хэрэг нь үнэхээр Монгол Улс ардчиллын замд тууштай гарсан нэг баталгаа болж гэж ойлгож явдаг юм байна. Би тэр зүйлүүдийг маш сайн үзлээ шүү. Бүх жагсаалтуудыг харлаа. Энийг битгий улс төржүүлээч ээ. Энэ асуудал ярих тусам тайлбарлах нь өөрөө бас хүнд байна. Би ярих ёстой юмныхаа нэг 20 хувийг ярьж байна. Тэр үүднээсээ энэ асуудлууд нь хаалттай ярьсан бол би нэг сайхан дотор онгойлготол нь яримаар байгаа юм. 

Дээрээс нь хоёр салбарын хоорондын батлан хамгаалах салбарт, үүн дотроо төрийн захиргааны төв байгууллага, яам, жанжин штаб хоёрын харьцааны асуудал яриад байна. Би энд хэдэн зүйл уншиж өгье. Батлан хамгаалах асуудал эрхэлсэн төрийн захиргааны төв байгууллагын үндсэн үүргүүд юу байна аа? Энэ үүргүүд дотор чинь батлан хамгаалах бодлогыг боловсруулах, улсын дайчилгаанд төлөвлөлтийг хийх, цэрэгжилтийг зохион байгуулах, зэвсэгт хүчнийг зэвсэг техник материал хэрэгслээр хангах энэ шийдвэрийг хэрэгжүүлэх батлан хамгаалах салбарын боловсон хүчнийг бүр сургах, бэлтгэх, батлан хамгаалах салбарт цэргийн техник технологи дэвшлийг хангах энэ бүх үүргүүд нь байгаа юм. 

Д.Дэмбэрэл: Г.Занданшатар дээр үеэс нааш бас асуулт тавигдсан уу, үгүй билүү? 

Г.Занданшатар: Гончигдорж гишүүний асуултад хариулъя. Гончигдорж гишүүн гадаад орчин нөхцөл байдал өөрчлөгдөж байгаатай холбоотой Гадаад харилцааны сайдаас тодруулъя гэж түрүүн хариултандаа асуусан байгаа. Энэ дэлхий нийтийн өөрчлөгдөж байгаа, хувьсан өөрчлөгдөж байгаа гадаад, дотоод орчин нөхцөл байдлаас шалтгаалан Монгол Улсын Үндэсний аюулгүй байдлын үзэл баримтлалыг 2010 оны 7 дугаар сарын 15-ны өдрийн хуралдаанаар Улсын Их Хурал баталсан. Аюулгүй байдал, гадаад бодлогын байнгын хороо холбогдох Байнгын хороодоор хэлэлцээд, Улсын Их Хурлын чуулганаар баталсан. Гадаад дотоод өөрчлөгдөж байгаа, хувьсан өөрчлөгдөж байгаа нөхцөл байдалтай уялдуулж Үндэсний аюулгүй байдлын үзэл баримтлалыг шинэчлэн баталж, энд бол гадаад орчин нөхцөлтэй холбоотой тодорхой бүлгүүд орсон. Энд бол Монгол Улсын Үндэсний аюулгүй байдал гэж Монгол Улсын үндэсний язгуур эрх ашиг сонирхлыг хангах гадаад, дотоод орчин нөхцөл бүрдэхийг Үндэсний аюулгүй байдал гэж хэлнэ гэж заасан. 

Үүний дагуу Үндэсний аюулгүй байдлын үзэл баримтлал батлагдсантай холбоотойгоор гадаад бодлогын үзэл баримтлал, цэргийн номлол, зэвсэгт хүчний бодлого бол шинэчлэгдэн батлагдах ёстой. Гадаад бодлогын үзэл баримтлал батлагдсан. Зэвсэгт хүчний бодлогыг энэ үндэсний аюулгүй байдлын үзэл баримтлалтай нийцүүлэн шинэчлэн боловсруулах ажлыг Батлан хамгаалах яам зохион байгуулж байгаа. Судалгаа, шинжилгээний ажил, хэлэлцүүлэг өрнөж байгаа. Энэ нь сайдын зөвлөл дээрээ ямар хэлэлцүүлэг өрнөж, ард иргэдийн саналыг авч энэ цэргийн номлолоо бол Улсын Их Хурлын чуулганаар оруулж ирж батлуулах байх аа. Үүнтэй холбоотой өрнөж байгаа тэр хэлэлцүүлэг дээр улсын нэр зааж юм уу, гадаад, дотоод бодлоготой холбогдуулан ярьж байгаа зүйл байхгүй байх гэж ойлгож байна. 

Хоёрт, Монгол Улсын энхийг сахиулах үйл ажиллагаанд оролцож байна. Афганистанд. Өмнөд Африкийн улсууд олон улсууд оролцож байна. Монгол цэргийн нэр хүнд өндөр байгаа. Энэ хүрээнд бол тухайн улсуудад болж байгаа өөрчлөлтийг тухайн бүс нутагт болж байгаа өөрчлөлтийг байнга ажиглаж, үүнтэй холбоотойгоор цэргийнхээ бэлтгэл, энхийг сахиулах үйл ажиллагааны бэлтгэлийг хангах шаардлага бол оруулсан байгууллагуудаас тавигддаг. Энэ хүрээнд энэ зэвсэгт хүчний бэлэн байдалтай холбоотой холбоотой асуудлууд яригдаж байгаа юм болов уу гэж би зүгээр энэ хэлэлцүүлгээс ойлголоо. Энхийг сахиулах үйл ажиллагаанд оролцох цэргийн албан хаагчдын бэлэн байдлыг хангах асуудал. 

Д.Дэмбэрэл: Болсон уу? С.Бямбацогт нэмээд асууя. 

С.Бямбацогт: Энхбаяр сайдаас асууя. энэ байлдааны бэлэн байдал гэхээр ерөөсөө дайн байлдаантай үед яригддаг нэр томъёо юм шиг ойлгогдоод, байлдааны бэлэн байдал гээд ярихаар тэрийг хүмүүс байлдааны гэдэг үгийг сонсонгуутаа энэ ерөөсөө аюул хийх гэж байсан нөхөр байна гэсэн ойлголтыг энгийн иргэдэд өгөөд яваад байх шиг байна л даа. Байлдааны бэлэн байдал гэдгийг тайван цагийнх би бас хальт мульт гадарлана. Тийм. Тайван цагийн байлдааны бэлэн байдал, дайны үеийн байлдааны бэлэн байдал гээд бүгд нөхцөлүүд нь өөр байх аа. Байлдааны бэлэн байдал гэдэг чинь үндсэндээ миний ойлгож байгаагаар бол ерөөсөө энэ батлан хамгаалах салбарын чиг үүргээ хэрэгжүүлэхдээ хэрэглэдэг нэр томъёо гэж ойлгож байгаа. Энэ дээр яг тодорхой бас иргэдэд ойлголт өгөхгүй бол бид нар байлдааны бэлэн байдал зарлах гэж байсан, байлдааны бэлэн байдлыг тогтоохын тулд нөхөр их томоохон асуудал гээд ерөөсөө аягүй ноцтой хүнд асуудлуудыг сэдээд санаачлаад яваад байгаа юм шиг тийм ойлголт иргэдэд өгөөд байгаа л даа. Тэгэхээр энэ дээр нэг хариулт өгөөч. 

Ж.Энхбаяр: Бэлэн байдлын зэрэглэл ингээд задлаад яривал өөрөө улсын онц чухал нууцад орно. Миний яриад байгаа ил байдаг байлдааны бэлэн байдал буюу тайван цагийн байлдааны бэлэн байдал бол зэвсэгт хүчний анги нэгтгэлийн өдөр тутмын сургуулилт, хангалт, сургалт, цэрэг татлага тэр хүрээнд хэрэгждэг суурь бэлэн байдлыг өнөөдрийн цэргийн хууль, дүрэм, тэр хүрээнд ингээд яриад хэвшсэн ингэж ойлгогддог зүйл юм. Тэгээд энэ дээр асуудал бол та зөв ойлгосон байна. Асуудал энийг л одоо өөр өөр юмтай уяад холбоод яриад байгаа юм. Тэгээд би тэр боловсон хүчин цэрэг, иргэний харилцаа улс төржсөн гэдэг юмыг юм болов  гэдгээ бас тайлбар өгөхгүй бол болохгүй нь ээ. Үнэхээр энэ Батлан хамгаалах яам маань өөрөө нийт үүргийнх нь дийлэнх хэсэг нь батлан хамгаалах салбарын бодлогыг боловсруулах, улсын дайчилгааны төлөвлөгөөг боловсруулах, хэрэгжилтийг зохион байгуулах, зэвсэглэл техник боловсон хүчинтэй бол. 

Д.Дэмбэрэл: Нэмээд хариулъя. 

Ж.Энхбаяр: Үндсэн үүрэг нь өөрөө энэ цэргийн эрхтэй холбоотой л үйл ажиллагаанууд яваад байгаа юм. Тийм болохоор тэнд зайлшгүй өнөөдөр цэргийн мэргэжлийн улсууд ажиллаж байгаа юм. Түрүүн дурдагдсан Сүхбаатар гэдэг хүний асуудал бол тэр ажил, үүргийн мэргэжлийн шаардлага хангадаггүй хүн Төрийн захиргаа, удирдлагын газрын дарга хийгээд, Төрийн нарийн бичгийн даргын үүрэг гүйцэтгэж байсан. Тэгээд маш олон хууль тогтоомж, цэргийн дүрэм, журам зөрчөөд шууд хурандаа болчихсон ийм юм байгаа. Энэ маань өөрөө эцсийн эцэст нөгөө бэлэн байх асуудлыг алдагдуулах туйлын ноцтой асуудал. Энэ үүднээс ажлын шаардлага тавьсан. Зайлшгүй улсын дайчилгаатай томоохон ажлыг боловсруулдаг тэр үүргийг мэргэжлийн бус хүн хийх үнэхээр бололцоо байхгүй. Тэр нь Төрийн албаны зөвлөлөөс тэр ажлын байрны шаардлага нь товч бөгөөд тодорхой бид нарт заагаад өгсөн байдаг буюу тэр хуулийг хэрэгжүүлэх шаардлагын үүднээс тэр хүнийг хуулийн хэлтэст шилжин ажиллуулахыг. 

Д.Дэмбэрэл: Сайханбилэг гишүүн нэмээд хариулъя. Түрүүн та хариулсан. 

Ч.Сайханбилэг: Энхбаяр сайд түрүүний асуултад асууж байхдаа л надаас дахиад юм асуучихлаа. Тэгсэн манай өрөөнд бид хоёр уулзсан. Бүлгээс гаргасан шийдвэрийн дагуу би таныг сайдын зөвлөлийнхөө хурлын нууцад хамаарахгүй материалыг гаргуулж өгөөч ээ гэдэг албан ёсны хүсэлтийг бичгээр тавьсан. Та ерөөсөө би өнөөдөр маргааш Говь-Алтай гарч явах гэж байна, энийг чинь маш хурдан хариулаад өгнө гэсэн. өнөөдрийг хүртэл албан ёсоор бичгээр тавьсан асуултад хариулт ирээгүй. Тэгээд чуулганы хуралдаан дээр орж ирчихээд ингээд улайм цайм бие биеийнхээ өөдөөс харж сууж байгаад юм өгөөгүй гээд, би таны хариултыг Үндэсний шуудан сонингоос л хариултыг чинь аваад сууж байна. Бүлгийн энэ юунд ерөөсөө хариулт ирээгүй. Тэгчихээд бас ингэж үнэн байдалд нийцэхгүй тийм зүйл ярихгүй байхыг хүсэж байна. 

Г.Баярсайхан: Гишүүд та бүхэнд энэ өдрийн мэндийг хүргэе: мэдээж төр байсан цагт төрийн нууц байна. Төрийн сайд хүн төрийн нууцаа барьж чадахгүй бол төр төмөр нүүрээ үзүүлэх нь бол тодорхой зүйл. Тэгэхээр би Жанжин штабын даргаас асуумаар байна. Мэргэн буучдын тоо тухайн байрлал ангийн энэ мэдээлэл төрийн нууцад хамаардаг уу, үгүй юу? Нэгд. 

Хоёрт, би Чингэлтэй дүүргийн гишүүний хувьд 7 сарын 01-нд Чингэлтэй дүүргийн нэгэн иргэн маань мэргэн буучийн суманд өртөж амь насаа алдсан байдаг юм. Тэгэхээр яахаар одоо Монголын төр сонгуулиа явуулж, төрөө эмхлүүлэх цаг нь ойртож байхад мэргэн буучдын рот бэлтгэх асуудал яригдаж эхлэв ээ гэдэг өөрөө ноцтой асуудал байна л даа. Тэгэхээр Монголын төр хоёр удаа иргэдийнхээ эсрэг, ард түмнийхээ эсрэг хүч хэрэглэж байсан тохиолдолд байдаг. Тэр нь бол 32 оны лам нарын бослого, нөгөө нь 7 сарын 01-ний ийм хоёр бодит баримт байгаа. Тэгэхээр би бол Энхбаяр сайдыг бол залуу сайдын хувьд нэг зүйлийг эргэлзээгүй харж ойлгож байгаа. Тэр нь юу гэвэл олонхи болж байгаа Ардын нам төр барьж байгаа энэ нам нь Энхбаяр сайдад ямар үүрэг даалгавар өгнө, түүнийг эргэлзээгүй биелүүлнэ гэдэг бол тодорхой. Тэгэхээр мэргэн буучид гэдэг чинь өнөөдөр дэлхий дахинд рот бэлтгэгдэж байгаа газар бол Сири байна, Ливи байна. Тэнд бол дарангуйлагчид ард түмнийхээ эсрэг босохыг мэргэн буучдаар дарж байсан. 

Тэгэхээр Энхбаяр сайдыг би зүгээр ерөнхийдөө харж байна гэвэл ерөөсөө энэ олонхи болж байгаа Ардын намынхан 7 сарын 01-нийг дахиад ирэх сонгуулиар давтах ийм бодлого Энхбаяр сайдаар явуулаад байна уу, үгүй юу гэдэг асуудал байна. Энэ бол өөрөө бодитой асуудал гэж би хувьдаа харж байгаа. Үнэхээр Монгол Улс хоёр том гүрний дунд улс төрийн гадаад нөхцөл байдал та бүхэн мэдэж байгаа. Бид гуравдагч улсын бодлого гэж явуулдаг. Тэгэхээр үнэхээр энэ асуудал төрийн нууцад хамаардаг юм бол бид энэ асуудлаа ингэж дэлгэж ярихад хойд, урд хөрш маань ямар зүйл үзүүлэх вэ гэдэг бас тодорхой байна. ямар ч тохиолдолд хариуцлагын асуудал яригдах ёстой гэж би хувьдаа бодож байгаа. Монголын төр нууцаа бол өөрөө дарж байгаа барьж чадаж байх ёстой. Тэгээд үнэхээр энэ нууцад халдсан байвал одоо бас хариуцлагын асуудал би ярина гэсэн бодолтой байгаа. Тэгэхээр Монголын армид байгаа байлдагч болгон би өөрөө мэргэн бууч гэж би хувьдаа боддог. Заавал тусдаа тэр үймээн самууны үеэр бослогыг дардаг мэргэн буучдын ротыг бэлтгэх асуудал шинэ сайдыг гарч ирснээр хойш яригдаад эхэлж байгаад би бол үнэхээр харамсаж байна. Тэгээд жанжин штабын дарга энэ төрийн нууц мөн үү, биш үү гэдгийг та хариулж өгнө үү. 

Д.Бямбажав: Мэргэн буудагчтай холбоотой асуудал бол цэвэр цэргийн урлаг, цэргийн үйл ажиллагаа туйлын чухал үүрэгтэй ийм ойлголттой л доо. Энэ бол зөвхөн Зэвсэгт хүчний жанжин штаб зэвсэгт хүчний хэмжээнд зохион байгуулж хэрэгжүүлдэг. Нууцын зэрэглэлд хамаарч байна уу, үгүй юу гэдэгтэй холбоотой асуудлаар мэргэн буудагчдын бид нар сургуулилт хийдэг. Энэ сургалтын хэлбэр, оролцож байгаа хүмүүсийн өгөгдөхүүн, нэгдсэн мэдээ, сургалт хэлбэрийн түвшин эд нар бол тодорхой хэмжээний нууцын зэрэглэлтэй байх ёстой гэж хэлмээр байна. 

Д.Дэмбэрэл: Л.Гүндалай гишүүн, дараа нь Энхбаяр. Бат-Үүл. Саяын асуудлаар хариулах гээд байна уу? 

Э.Бат-Үүл: Тийм. Энэ Улсын Их Хурлын 2004 оны 01 сарын 02-ны өдөр баталсан Улсын нууцын жагсаалт батлах тухай тогтоол дээр энэ бол нууцын зэрэглэлд холбогдох асуудал байгаа шүү. 

Ж.Энхбаяр: Энэ зэвсэгт хүчний бүрэлдэхүүнд мэргэн буучдыг бэлтгэх ажил олон жилийн түүхтэй. Улс орон болгонд байдаг. Анги салбарын байлдааны сургуулилтын ердийн хэлбэр. Энэ мэргэн буудагчдыг тусгайлсан сургалтаар бэлтгэдэг үйл явц тасралтгүй явагдаж байсан. Яг энэ дурдагдаад байгаа, энэ хэвлэлээр гараад байгаа юм бол үндсэндээ нэг Болд сайдын үед жанжин штаб зохион байгуулалтаа хийгээд, хийгдэж байгаа ердийн арга хэмжээ. Энийг заавал ингэж юун дээр улс төржүүлж холбож тавиад байхыг би ойлгохгүй байна. Тэгээд би бүр нарийн асуулаа л даа. Нууцын улсууд дуудлаа. Нууцын жагсаалтыг бүтэн гаргалаа. Дэлгэлээ. Нэг бүрчлэн тулгаж үзлээ. Төрийн нууцын тухай болон Төрийн нууцын жагсаалт батлах тухай хуулиудыг нь, ялангуяа хоёрт заасан батлан хамгаалах хүрээнд гэсэн тусгагдсан зүйлүүдийг маш сайн үзлээ. Энэ дээр нууц гэдэг асуудал алга гэдгийг би хариуцлагатай хэлье. Шаардлагатай бол комисс томилоод.

Л.Гүндалай: Тэгэхээр асуудлын гол нэг зүйл юу гэхээр Энхбаяр сайд 7 сарын 01-ний үйл явдал шиг ийм үйл явдал тохиолдох юм бол бид нар зэвсэг ашиглана, цэрэг ашиглана. Үүнтэй холбогдуулан мэргэн буучдыг ч гэсэн бэлтгэж байгаа гэсэн ийм зүйл ярьсан шүү дээ. манай мэргэн буучдаас энд ашиглагдах юм. Ийм зүйл та ярьсан. Энэ чинь л одоо ард түмнийхээ эсрэг цэргийг ашиглах гээд байгаа юм уу? Энэ сайд? Ажил үүргээ мэддэг юм уу? Хуулиа мэддэг юм уу гэдэг асуудлуудыг бас босгож ирээд байгаа. Тэр тусмаа Ардчилсан намын хувьд 7 сарын 01-ний үйл явдал гэж муухан үйл явдал болж, сонгуулийн луйвар бульхай болсны дараа өчнөөн цэрэг онц байдал зарлаж, гэхдээ энд бол нэг зүйл байгаа шүү. 

Тухайн үед бол цэрэг бол галт зэвсэг хэрэглээгүй юм байна лээ. Миний ойлгож байгаагаар бол цагдаагийнхан галт зэвсэг хэрэглэсэн байгаа. Тэгж 7 сарын 01-нд хүний амь нас хохирсон байгаа. Өчнөөн олон хүн буудаж бэртсэн байгаа. Гэтэл ийм зүйлд бид нар бэлэн байх ёстой гэсэн зүйлийг ярьж байгаа чинь маш анхаарал татаж байгаа байхгүй юу. Ингэж болохгүй шүү дээ. ер нь. Та одоо сайдын хувьд ард түмнийхээ эсрэг цэргийг ашиглана, галт зэвсэг хэрэглэнэ, хүн буудна, тэр тусмаа бүр мэргэн буудаж унагаана гэсэн ийм зүйл яриад сууж байгаа бол та өөрөө шууд сайн дураараа яагаад огцорч болоогүй юм бэ? Өргөдлөө яагаад өгч болоогүй юм? Би зүгээр зарим нэгэн жишээ татъя л даа. Германы жишээ татъя. Германы Батлан хамгаалахын сайд нь зүгээр докторын ажил бичиж байхдаа зарим нэгэн зүйлийг номноос авч ашигласан, энэ номноос авсан гэдэг юмаа хойд талд нь бичгээ бичээгүйгээс болоод л огцорсон. Саяханы жишээ шүү дээ. хэдхэн сар болж байна. Германы Батлан хамгаалахын сайд. Гэтэл та бүхэл бүтэн зэвсэгт хүчинд мэргэн буучид бэлтгээд, тэгээд Монголын ард түмний эсрэг энийг чинь хэрэглэж болох юм байна. Яаралтай түргэн энийгээ бушуухан улам сайн болго, төгөлдөржүүл гэх юм ингээд яриад сууж байгаа, ингэж ерөөсөө байж таарахгүй шүү дээ. тийм учраас ийм зүйл болж байгаа гэдгийг та өөрөө хүлээн зөвшөөрөх үү гэж асуумаар байгаа юм. Нэгд. 

Хоёрт, ер нь энэ 7 сарын 01-нтэй холбоотойгоор танай намын байр суурь мөн үү, үгүй юу гэж асуумаар байгаа юм. Энэ бүлгийн дарга нь байна уу, байхгүй юу? Яагаад гэвэл энэ сонгуулийг будлиангүй явуулах дээр Ардчилсан нам онцгой анхаарч байгаа. Тэр ухаалаг үнэмлэх гээд цахим үнэмлэхийг өнөөдөр хийхгүй гээд танай сайд чинь хариуцаж байгаа Нямдорж сайд чинь үгүй гээд л зүтгээд байгаа. Танай Сонгуулийн ерөнхий дарга чинь ийм юм байхгүй, бид нар хоёр сонгуулийг, орон нутгийн сонгууль, мөн Их Хурлын сонгуулийг хамт явуулъя гэдэг хууль гарсаар байтал энийг биелүүлж чадахгүй гээд яриад сууж байгаа. Тийм. Танай энэ Их Хурал олонхи болсон, танай намын олонхи болсон Их Хурал чинь энийг дэмжээд сууж байгаа. Танай нам тэр чигээрээ энэ хоёр сонгуулийг хамт явуулахгүй гээд улайран зүтгэж байгаа. Тийм. Хамт явуулж чадахгүй. Тийм. Хамт явуулбал бид нар ялагдана, тэрийгээ хүлээн зөвшөөрөхгүй гээд. Тэгээд энд ямар нэгэн юм будлиан луйвар гарна шүү гэх юм яриад, чадахгүй учраас, зохион байгуулж явуулах, дургүйд хүчгүй гээд шалтаг тоочоод сууж байгаа. Ийм учраас ийм улс төрийн нөхцөл байдлууд танай намын зүгээс ийм бодлого баримталж байгаа үед дээр нь Батлан хамгаалахын сайд нь одоо тэгээд бид нар сонгуулиа луйвар бульхайтай явуулах нь ойлгомжтой боллоо. Тийм учраас мэргэн буучдыг бэлтгэнэ гээд яриад сууж байгаатай чинь яг эд нар чинь давхцаад, энэ үйл явдлууд энэ бүх юмнууд чинь энэ та нарын барьж байгаа бодлого чинь энэ рүү чиглээд байгаа Хувьсгалт, Ху намынхан, Ардын намынхан санал нийлж. 

Ж.Энхбаяр: Гүндалай гишүүн ээ, та их буруу ойлголттой байна. Өнөөдөр иргэний энэ ардчилсан нийгэмд зэвсэгт хүчний эрх, үүргийг маш сайн хуульчилж тодорхойлоод өгсөн. Ялангуяа цэрэг зэвсэг хөдөлгөдөг энэ асуудал Монгол Улсын Ерөнхийлөгч, Ерөнхий командлагчийн бүрэн эрхийн асуудал. Улсын Их Хурлын бүрэн эрхийн асуудал байдаг. Битгий асуудалд ингэж гуйвуулж дайвуулаач ээ. Монгол Улсын зэвсэгт хүчин ардын арми хэзээ ч ард түмнийхээ эсрэг буу шагайгаагүй. Хатуу хэлье. Хэзээ ч шагайхгүй. Энэ бол ард түмнээсээ бий болдог зэвсэгт хүчин бол. нэг зүйл хэлэхэд, 7 сарын 01 болоход Ерөнхийлөгч үүрэг өгөөд ороход зэвсэгт хүчин энэ онц байдлын энэ хууль байна. Та нарын энэ Гончигдорж дарга аа, Бат-Үүл дарга аа. Баталсан энэ хуульд айхтар айхтар 10-н хэдэн төрлийн үүргийн зэвсэгт хүчинд ноогдуулсан байгаа байхгүй юу. Гэтэл бид энэ асуудлыг чинь тавьж байна. Болохгүй гэдэг асуудлыг гаргаж. Та хэллээ. Цагдаа, дотоодын цэргийн ашиглах багаж техниктэй байх ёстой гэж. Бид нарт тэрнээс нэг ширхэг ч юм байхгүй. Энэ асуудлыг бид ярьж байгаа юм. 

Эцсийн эцэст онц байдал чинь юу вэ гэвэл Үндсэн хуулийн дэг журам, нийгмийн хууль ёсны тогтолцоо, ард түмний эрх ашиг, өмч, амь насны эсрэг нөхцөл байдал үүссэн үед Монгол төрийн авч байгаа арга хэмжээ гэж би ойлгодог. Энэ бол ард түмнийхээ энэ ардчилсан Үндсэн хууль, дэг журмынхаа төлөө хийж байгаа үйл явдал. Яг үнэнийг хэлэхэд, манайханд тэр үүрэг гүйцэтгэх тэр чадавхи чинь хэцүү шүү дээ. яах юм? Бид? Хамгийн хүнд юм тэр. 7 сарын 01-нтэй холбоотой асуудал би анхнаас нь тэр хүний эрхийг хангах, таны түрүүн хэлдэг нээлттэй сонсголыг өөрөө зохион байгуулсан хүний хувьд асар би том юу авсан. Итгэл үнэмшил авсан. Монголын төр бэлэн байгаагүй юм байна. Ахиж ийм юм гарч болохгүй юм байна. Тэгэхийн тулд яах вэ гэдэг талаас нь би байнга бодож ярьж байгаа. Манай анги салбарын удирдлагууд хэлсэн шүү дээ. хүнд байдалд орсон шүү. Ахин ийм юманд бид ормооргүй байна. Өнөөдөр мөрдөж байгаа энэ хууль, эрх зүйн үндэс чинь асар хэцүү юм байна шүү. Энийг анхаараарай. Энийг цаашид Их Хуралд уламжлаарай гэдэг асуудал шүү дээ. 

Д.Дэмбэрэл: Асуултууд бас хариулагдаагүй байна. Гүндалай гишүүний тавьсан асуулт байна. Хүлээж байгаарай. Р.Гончигдорж гишүүн. Тэр Нямдорж сайд бас хариулбал.

Р.Гончигдорж: Баярлалаа. Зүгээр Гүндалай гишүүний эмзэглээд байгаа зүйл бол түрүүн биечлэн хэлсэн л дээ. юу гэсэн яриа гарсан гэхээр зэрэг өөрийнх нь хэлснээр зөвхөн сонгуультай холбож мэргэн бууч бэлтгэх асуудал яриагүй гэж байгаа. Зөвхөн сонгуультай холбож мэргэн буучийг бэлтгэх тухай асуудал яриагүй гэж. Энэ үг чинь өөрөө шууд энэ агуулга руу ороод байгаа байхгүй юу даа. Би дараа нь хэлье. Энэ онц байдлаар энэ хуулиар маш хэцүү үүрэг ноогдуулсан гэж яриад байгаа байхгүй юу. Тийм биш ээ. Энийг зэвсэгт хүчний өмнө хэцүү асуудал тавьсан гэж ойлгоод зэвсэгт хүчний бэлэн байдал, дайны бэлэн байдлыг хангуулах тухай асуудал ярьж байгаа чинь хамгийн том алдаа. Бямбацогт гишүүн тэр түрүүн одоо тэр хоёрыг ч гэсэн ялгааг нь мэднэ шүү дээ. онц байдлын үе дэх зэвсэгт хүчний оролцооны асуудал нь энэ одоо зэвсэгт хүчний бэлэн байдал, байнгын бэлэн байдал, дайны бэлэн байдал энэ болгон чинь энэ болгоны бэлэн байдлыг хэзээ чиг онц байдлын үе дэх чиг үүргээ хэрэгжүүлэхэд хэзээ ч хэрэглэхгүй ээ. Энэ хоёр маш том ялгаа шүү. Би бүр одоо Байнгын хороон дээр энэ жанжин штабын генералууд сууж байгаа. Эд нарт ч гэсэн би хэлсэн. Би хоёр чинь хоёр өөр зүйл. 

Би бүр уншъя. Онц байдал тогтоосон нутаг дэвсгэрт очих, орох, гарах онцгой журам тогтоох, улсын онц чухал болон хүн амьжиргааны хангамжийн объектыг хүч нэмэгдүүлэн хамгаалах, хууль тогтоомж зөрчиж зохион байгуулсан жагсаалт, цуглаан, олон нийтийн бусад арга хэмжээг хуульд заасан хэрэгслээр шууд албадан тараах, тээврийн эрсдэлийн хөдөлгөөнийг хязгаарлах, тэдгээрт үзлэг хийх, аж төрөхөд нэн аюултай нутаг дэвсгэрээс хүн амьтан, эд баялгийг түр нүүлгэн шилжүүлэх, нэрвэгсдэд тусламж үзүүлэх, авран хамгаалах, хүнс тэжээлээр хангах, хорио цуур тогтоох, хүн малын халдварт болон гоц халдварт өвчинтэй тэмцэх гээд энэ бол Онц байдлын тухай хуулийн 16 дугаар зүйл, дараа нь Онц байдлын тухай хуулийн үүний 3 дахь хэсэгт нь нийтийн эмх замбараагүй байдал болгож хүч хэрэглэсэн үйл ажиллагаа явуулсан, явуулж байгаа байгууллагыг тараах, бүлэг хүмүүсийг албадан тараах, албадан саатуулах, зэвсэг техник хэрэгслийг хураах, хөл хорих, өөрөөр хэлбэл, ийм ийм үед гээд 72 цагаас илүүгүй хугацаагаар албадан саатуулах, 3 нь шаардлагатай гэж үзвэл иргэний үнэмлэх, хүн таних баримт бичгийг шалгах, галт зэвсэгт хүний амь нас, эрүүл мэндэд хохирол учруулж болох зүйлийг хууль бусаар авч буюу хадгалж байгаа, эсхүл хэрэглэж болзошгүй гэдэг үндэслэлээр иргэдийн бие, орон сууц, тээврийн хэрэгсэл, эд зүйлд үзлэг хийх, холбооны хэрэгслээр ч журам тогтоох, нийтийн эмх замбараагүй байдлыг арилгахад саад учруулж буй улс төрийн нам, эвсэл, холбоо, олон нийтийн байгууллагын үйл ажиллагааг зогсоох, 7. онц байдал зарласан нутаг дэвсгэрт зохих зөвшөөрөлгүй оршин сууж байгаа бөгөөд онц дэглэм сахиулах, саад учруулсан этгээдийг байнга оршин суух газарт, эсхүл онц байдал тогтоогүй засаг захиргаа, нутаг дэвсгэрийн нэгж рүү албадан нүүлгэх, галт зэвсэг хэрэглэх, хүчтэй үйлчлэх химийн хорт бодис, согтууруулах ундааны зүйл худалдах, худаалахыг тараахыг хориглох, иргэний эзэмшилд байгаа галт зэвсэг, хүйтэн зэвсэг гэх мэтчлэн энэ зүйлийг хяналтандаа тогтоох шаардлагыг зөвлөх, ашиглалтыг нь зогсоох, түр хураан авах. Ийм л үүрэг шүү дээ. 

Энэ үүрэг бол байлдааны бэлэн байдал болон энгийн бэлэн байдлыг хангах энэ асуудалтай огт холбоогүй шүү дээ. энэ хоёрын хоорондох холбоод маш хүнд үүргийг өгсөн байна лээ гэж ойлгоод, тэр хүнд үүргийг гүйцэтгэхтэй холбогдож, тэр байдлын асуудлаа ярьж ёстой болохгүй шүү. Ярихаар бэлэн байгаад байгаа байхгүй юу. Энийг чинь тасалъя. Өнөөдөр үгээр ярьж байна. Энэ чинь үйлдэл болж хувирна. Тэрнийг чинь таслан зогсооё. 

Д.Дэмбэрэл: Э.Бат-Үүл гишүүн 

Э.Бат-Үүл: Би бүр үнэхээр яана даа л гэж бодож байна. Батлан хамгаалах яамны сайд маань ийм ойлголттой байгаа байдал ямар аюултай юм гэж улам бүр санаа зовних болж байна. Энхбаяр сайд аа, та юу ярьж байгаагаа ойлгож байна уу? Онц байдлын хуулиар хүлээсэн үүргээ бид нар хэрэгжүүлж чадахгүй юм байна аа. Яагаад гэвэл бидэнд бол тэр цагдаа, дотоодын цэрэгт зөвшөөрөгдсөн зэвсэг, тусгай хэрэгсэл нь алга бидэнд гэж ярьсан бол өөр хэрэг. Энэ бол та хуулийн дагуу ярьж байгаа хэрэг байхгүй юу. Та тэгээгүй. Юу гэж ярьсан гэхээр зэрэг мэргэн буучийн рот байлдааны байдлыг ярьж орж ирсэн байхгүй юу даа. Тэгээд та энийгээ одоо бүр ойлгох ч үгүй сууж байна. Энэ чинь. Та 7 сарын 01-нтэй холбогдуулан мэргэн буучдын тухай ярьсан байхгүй юу. Мэргэн буучид гэдэг бол тусгай байлдааны зориулалтаар ашиглагддаг тусгай анги. Би хоёрт, дээр. 

Д.Дэмбэрэл: Гүйцээгээд хариул. 

Э.Бат-Үүл: Нэг зүйл хараад бүх үнэхээр цочирдлоо. Энэ нууцын зэрэглэлд байхгүй гэж хэлж байгааг нь. Зэвсэгт хүчний нэгтгэл, ангиудын байлдааны цагийн орон тоо, жинхэнэ нэр, зохион байгуулах бүтэц, тэдгээрийн байлдах чадвар, байлдааны бэлэн байдлыг тодорхойлсон  нэгдсэн үзүүлэлт. Энэ нэгдсэн үзүүлэлт дотор чинь нөгөө мэргэн буучийн рот чинь явдаг юм байгаа биз дээ? хэрэв ийм юм байхгүй бол би Бямбажав хурандаагаас үнэхээр сэтгэл зовнин асууж байна. Энэ нууцын зэрэглэлийн зүйлд ороогүй явж байгаа хэрэг юм уу? Энэ чинь? Юу болж байна аа? 

Д.Бямбажав: Би түрүүн хариулсан. Энэ нэгдсэн мэдээ үзүүлэлтүүд бол байдаг. Өөрөөр хэлбэл, хичнээн мэргэн буудагчтай юм? Ямар хүн байгаа юм? Яах уу? Ийх үү гэдэг бол нууцын зэрэглэлтэй асуудал. 

Д.Дэмбэрэл: Ц.Нямдорж сайд

Ц.Нямдорж: Би чамд гүйцэд хариулаад өгье өө. Гүндалай. Нэгд, Ардын намд сонгуулийг будлиантуулах, сонгуулийн дараа зэвсэг хэрэглэх тухай асуудал огт яригдаагүй. Би энэ намын удирдах бүрэлдэхүүнд 20 жил явж байгаагийн хувьд энэ намын нарийн ширийн юм ярих бүх тохиолдол байлцдаг хүний хувьд үүнд хариуцлагатайгаар мэдэгдэж байна. Ийм юм байхгүй. Ийм хардлага, сэрдлэг бий болгох гэж Ардчилсан намынхан сүүлийн үед хэтэрхий улайрч байна. Ингэж хэрэггүй. Нэгд, намаас асууж байгаа асуултын чинь хариулт тэр. 

Засгийн газарт энэ тухай ямар ч санаа байхгүй. Хамтарсан Засгийн газрын үед ч ийм асуудал яригдаагүй. Хууль тогтоомжийг нь боловсронгуй болгох ганц нэг юм байгаа юм байна гэдэг дээр санал нийлж нэг төслийг өргөн мэдүүлсэнийг хамтарсан Засгийн газрын үед, бас буу сум болгож хувиргах гэж чардайтлаа та нар зүтгэсэн. Тийм юм байхгүй. Танай намын дарга чинь одоо энэ Болд оролцсон бүрэлдэхүүнтэй хэсэг байж байхад онцгой байдлын үед хууль тогтоомжийн үед хууль тогтоомжийг боловсронгуй болгох зарим шаардлага байна гэдэг ийм дүгнэлтийг энэ Тэмүүжин даргатай, Бат-Үүл даргатай дэд хороод гаргасан учраас тэрний дагуу санал оруулахаар та нар өөрсдөө улс төржүүлсэн. 

Гуравт, миний хариулах асуудал бол иргэний үнэмлэхтэй холбоотой асуудал байна. Би энийг чинь хийхгүй, үүгээр дамжуулж будлиан хийнэ гэж хаана ч, хэзээ ч хэлээгүй. Наад иргэний үнэмлэх хэвлэдэг ажлыг чинь тендергүйгээр авсан компани нь Бодь Интернэйшнл гэж компани бий. Энэ компанийн эзэн нь хэнийг та нар мэднэ. Нэг. 

Хоёрт, 2011 оны 3 сард шийдвэр гараад иргэний үнэмлэхний материалыг эхний хагас жилд багтаан оруулж ир гэсэн үүргийг Алтанхуяг сайдад өгсөн. Тэр нь 7 сарын 01 гэсэн үг. Гэтэл Алтанхуяг тэр юмыг чинь 11 сард Улсын Их Хуралд оруулж ирж, Засгийн газарт оруулж ирж, даруй 5 сарын хугацаа алдсан. Даруй 5 сарын хугацаа алдсан. Ингээд 11 сарын 15, 16-ны үед тэр загвар нууцлал гэдэг юм чинь батлагдсан. Түүний дараа 12 сарын 23 гэдэг өдөр Бодь Интернэйшнл гэдэг компанитай Иргэний бүртгэлийн газар Тэргүүн шадар сайдын баталсан гэрээний дагуу бэлдэц нийлүүлэх гэрээ хийсэн. Тийм. 12 сарын 23-нд шүү. Тэр гэрээгээр 01 сарын 16-наас 2 сарын 20-ны хооронд бэлдэц оруулж ирэх ёстой. Тэр чинь байхгүй болсон. Нэг сарын дундуур анх баталсан загвараа та нар өөрчлөхгүй бол 6 сар хүртэл бид нар энийг чинь нийлүүлж чадахгүй гэдэг саналыг Бодь Интернэйшнл гэдэг компани Иргэний бүртгэлийн газарт тавьсан. Тэр саналыг чинь хүлээж аваад ямар ч ажил хийлгүй байж байхад тэр сайд чинь огцорсон. Би 01 сарын 27 гэдэг өдөр энэ байгууллагыг чинь хүлээж авсан. 02 сарын 01-ний өдөр Засгийн газрын хуралдаанаар маш яаралтай тэр загварын өөрчлөлтийг оруулж батлуулаад, 02 сарын 10-даар 4 хүн Финлянд явуулсан. Газар дээр нь очиж юмыг нь үзээд 3 сарын 23-ны өдрөөс 6 сарын 01-ний өдрийг хүртэл 10 удаагийн ачалтаар бэлдэцийг Монголд нийлүүлнэ. Хамгийн сүүлийн ачалтыг 6 сарын 01-нд хийлгэнэ. 439 мянган ширхэгийг гэдэг гэрээ байгуулаад ирсэн. Энэ гэрээг тэр Бодь Интернэйшнл чинь Жамалтай гэдэг компанитайгаа хийсэн. 

Д.Дэмбэрэл: Нэмээд хариул. 

Ц.Нямдорж: Ийм юм болсон. 6 сарын 01-нд орж ирэх тэр 439 мянган ширхэг бэлдэцээр чинь үнэмлэх хийхэд 11 хоног хэрэгтэй. Наад захаар тооцоход. Иргэний бүртгэлийн газарт тендергүйгээр дахиад Бодь Интернэйшнл компани ноднин жил хоёр машин оруулж ирсэн. Иргэний үнэмлэх хэвлэх. Тэр хоёр машины суурилуулах шалгах ажиллагааг 2012 оны 01 сарын 23-нд тэр Америкийн Датаком компанийнхан ирээд хийгээд явсан. Одоо энэ бэлдэц орж ирээд тэр хоёр машин дээр чинь хэвлээд эхлэхээр ямар ажил нөхцөл байдал үүсгэхийг үгүйсгэх арга байхгүй. Ийм л юм болсон. Ийм юм хийчихээд хүн рүү дайрдгаа больцгоо. Ер нь та нар. 2004 оны сонгуулийн жагсаал, цуглааныг хэн эхлүүллээ? Монгол телевиз хан дайрлаа? Хэн хага цохилоо? 2008 оны сонгуулийн жагсаал, цуглааныг хэн эхлүүлсэн юм? 29-нд. 

Д.Дэмбэрэл: Нэг минут

Ц.Нямдорж: Би адилхан ажил хариуцсан Их Хурлын гишүүний хувьд, Засгийн газрын гишүүний хувьд тайлбаруудыг нь хэлж байна. 6 сарын 29-нд хэн үймээн бужигнаан Алтанхуягийн тойрог дээр үүсгэсэн юм? 6 сарын 29-нд Төв холбооны урд талд хэн замын хөдөлгөөн хаасан юм? Чингэлтэй дүүрэгт нэр дэвшсэн хүмүүс чинь зохион байгуулсан. 7 сарын 01-нд хэн хэвлэлийн хурал хийж, жагсаал, цуглаан зохион байгуулсан юм? Дараа нь дийлэхгүй болчихоод хэн зугтаасан юм? Энийг яагаад асуудлаас салгаж яриад байгаа юм? Өөрөөр хэлбэл, хэн сонгуулийн будлианыг үүсгээд байгаа юм бэ? Хэн маргааныг үүсгээд байгаа юм бэ? Өөрөө урьдчилаад ялсан гээд тооцчихсон хүмүүс ялагдахаараа дандаа энийг эхлүүлж байсан. Энэ түүхийг та нар, та нар. Энэ их шударга ёс яриад сууж байгаа юмс мөн өөрсдөөсөө нууж чадна, Монголын ард түмнээс нууж чадахгүй ээ. 2008 оны 7 сарын 01-ний үймээн бужигнаан яаж явсныг Монголын ард түмэн 2 сая 400 мянган нүд 24 цагийн турш харсан шүү. Харсан шүү.

Д.Дэмбэрэл: Асуултуудаа дуустал цагаа сунгачих уу? Цагаа сунгаж хуралдаж байна. Л.Гүндалай гишүүн 

Л.Гүндалай: Уг нь миний асуулт арай өөр зүйл болох байсан. Нямдорж сайд аа, та зүгээр та энэ будлиантуулах бүх юмыг хийж байгаа хүн шүү. Та хийж байгаа хүн шүү. Би наад асуудлыг чинь та бүлэг дээр ярьсан. Би бүгдийг нь сайн мэдэж байгаа. Танд нэг зүйл хэлье. Та битгий өөр хүн рүү дайраад бай. Та чинь Монгол Улсын Үндсэн хуулийг зөрчөөд жорлондоо орондоо хууль засчихаад, бүх юмыг будлиантуулж хаячихаад тэгээд Их Хурлын даргаас огцорч байсан хүн шүү. Тийм ээ? Харин та бүр Их Хурлын гишүүн ч байхгүй байх ёстой. Энд суух ёстой эрхгүй хүн байхгүй юу. Та. Үндсэн хууль зөрчсөн гэдэг чинь үнэн болсон шүү дээ. тэгээд Их Хурлын даргаас огцорч байсан нөхөр. Тэр байтугай та ер нь олон өөр юманд орооцолдож байсан. би зүгээр олон жилийн өмнөх юм ярихаа больё. Мэдэж байгаа байх. За юу. Бүх хүмүүс. Ийм юм хийдэг этгээд өнөөдөр тэс өөр юм яриад байж болохгүй шүү. Миний нэг минутыг нэмээд өгөөдөх. Их Хурлын дарга аа. Энэ чинь арай хэтэрч байна. Энэ нөхдүүд. 

Д.Дэмбэрэл: Чи нэг минутаа, за, нэг минут.

Л.Гүндалай: Нямдорж сайд аа, та өнөөдөр манай бүлгийн хурал дээр орж ирээд олон зүйл ярьж байна лээ. Та битгий ингэж зүгээр өөрөө нэг их тийм өөгүй юм шиг, тийм ээ? Бүх юмыг ярьж бай. Та чинь Хууль зүйн сайд мөртлөө өрөөндөө хүн боогоод унагаадаг хүн шүү дээ. Сүхбаатар гишүүнийг та нөгөө нэг зангианаас татаад боогоод ухаан алдаад унагаасан чинь хоёр жилийн л өмнөх юм шүү дээ. Тэгээд та нар дундаа нуугаад л өнгөрсөн шүү дээ. Тийм ээ? Хууль зүйн сайд байж хүн боож унагаадаг. Их Хурлын дарга байж Үндсэн хууль зөрчиж хууль засдаг. Тийм ээ? Тэгээд өөр өөр янз бүрийн энэ Монголын ер нь хуулийн байгууллагыг та бол энэ 20 жил будлиулж, энэ хууль муулийн таны хар хуулиар чинь ард түмэн баларч байгаа шүү дээ. Тийм ээ? Та өнөөдөр ийм зүйл битгий ярь. Хамгийн гол нь ирэх сонгуулийг яаж будлиангүй, яаж энэ ахин цэрэг, цагдаа янз бүрийн хэрэглэж буу, цус урсгахгүй байх талаар ярьж байхад ийм юм руу битгий яриад бай. 

Д.Дэмбэрэл: Та хоёр. За, асуулт гарсангүй. Д.Ганхуяг гишүүн 

Д.Ганхуяг: Баярлалаа. Бид нар чухал асуудал хэлэлцэж байна. Хүрээнээс хэтэрхий давж байна. Хууль зүйн сайд бас жаахан хүрээ хязгаартай яримаар байна. Өнөөдөр энэ Улсын Их Хурлын чуулганы танхимд Улсын Их Хурлын гишүүн, Засгийн газрын гишүүн, эсхүл залуу хүн учраас хууль зөрчиж байсан ч болно гэж ярих юм. Зэвсэгт хүчний ерөнхий командлагч л Батлан хамгаалахын сайдтай хариуцлага тооцох ёстой гэж ярих юм. Улсын Их Хурал чинь баталсан хуульдаа хяналт тавих, улс төрийн албан тушаалтантай хариуцлага тооцох нь бид 76-гийн бүрэн эрхийн асуудал биз дээ? ийм л ёс зүйгүй болчихоод байна шүү дээ. Тэгээд Энхбаяр сайдаас асуух зүйл байна аа. Зэвсэгт хүчний тухай хууль, Онц байдлын тухай хуульд галт зэвсэг хэрэглэх, хэрэглэж болно гэсэн үг ганц ч үг байхгүй. Тэгээд та энэ олон сонинд ярилцлага өгсөн байна л даа. Эндээ тэр мэргэн буучдын бэлдэх гэж байгаа асуудал, батлан хамгаалах, зэвсэгт хүчний салбарыг тоног төхөөрөмж гэдэг бол ойлгогдож байгаа. Гэхдээ галт зэвсэг үгийг дандаа оруулсан байгаа байхгүй юу. Энэ сонгуулийн будлиантай холбоотой жагсаалт, цуглааны асуудал, газар хөдлөлтийн асуудалд галт зэвсэг хэрэглэж болохгүй ээ. Энэ Өдрийн шуудан сонин гээд маш олон сонин дээр таны ярилцлага байж байгаа. Тэгээд түрүүнээс хойш мэлзээд байх юм. Галт зэвсэг хэрэглэнэ гээд бүр одоо таны яаман дээрээ ярьж байсан зүйлийг чинь бичлэгээр хүртэл авсан байгаа шүү дээ. тэгэхээр энийг одоо бид нар мэлзээд хэрэггүй юм аа. 

Би Зэвсэгт хүчний тухай хуулийг нь тэр 3.2-ыг уншиж бэлд. Зэвсэгт хүчнийг Үндсэн хуулиар тогтоосон төр, нийгмийн байгууллагын үндэс, иргэдийн эрх, хууль ёсны ашиг сонирхлын эсрэг аливаа зүйл дээр ашиглахыг хориглоно гээд. Бусад хуульд нь галт зэвсэг ерөөсөө хэрэглэж болохгүй гээд заасан байгаа шүү дээ. Тэгээд та өөрөө ийм будлиан үүсгэчихээд тэгээд энэ бүх ярилцлаганд 7 сарын 01-нийг гаргуулахгүй байх, газар хөдлөлт болохгүй байх, тэгээд дандаа галт зэвсэг өгсөн байгаа шүү дээ, та. Энд цагаан дээр өөрөөр хэлбэл, хараар бичсэн яг энэ чигээрээ байна. Ийм л асуудал бид ярьж байгаа. Өөр асуудал яриагүй. Галт зэвсэг хэрэглэнэ гээд яг өгсөн байгаа. Ярилцлага нь. Энэ сонингууд буруу гаргаагүй юм бол? Би ингээд харлуулаад зурсан байгаа. Тийм учраас энэ асуудал нь шүүх дээр очно. Очихоос өөр аргагүй юм. 7 сарын 01-ний асуудалтай их л юм ярьдаг. 

Яг овоо нь хаана байсан юм бэ гэдэг сонгуулийн будлианы асуудал шүү дээ. тухайн үед Монгол Ардын Хувьсгалт намын Засгийн газар байсан. Ерөнхий сайд нь С.Баяр байсан. Яг овоо нь бол нийслэл, Эрдэнэт, Дарханд. Сонгуулийн өдөр, сонгуулийн өмнөх өдөр 60 гаруй мянган иргэний үнэмлэх тараасан шүү дээ. нөгөө үнэгүй олддоггүй иргэний үнэмлэх чинь уутанд хийсэн явж байсан. Хороон дарга нар ширээн дээрээ өрөөд тавьсан байсан шүү дээ. бүх шатны шүүхээр хууль зөрчсөн байна гээд тогтоосон байгаа. Тэгээд тэр Сонгуулийн ерөнхий хорооны дарга нь энэ иргэний үнэмлэхээр санал өгч болно гээд сонгуулийн өдөр мэдэгдэж байсан. Хуулиар буруутай нь тогтоогдсон байна. Тэгээд өнөөдөр энэ хүнтэй хэн хариуцлага тооцох ёстой юм бэ? Дахиад 7 сарын 01-нийг гаргуулахгүйн тулд хэн энэ асуудлыг шийдэх ёстой юм бэ? Овооных нь асуудал тухайн үеийн эрх баригчид, тухайн үеийн Монгол Ардын Хувьсгалт намын Засгийн газар хууль зөрчиж иргэний үнэмлэх. 

Ж.Энхбаяр: Сүүлийн асуудлууд нь энэ хэлэлцэж байгаа асуудлуудын хүрээнд хамаагүй асуудал юм. Энийг би хариулах нь зохистой биш ээ гэж ойлгож байна. Ахиад л мэргэн буудагчийн асуудлыг заавал тэр 7 сар, онц байдал гэж яриад байх юм. Өнөөдөр Монгол Улсын зэвсэгт хүчин энхийг сахиулах үйл ажиллагаанд оролцож байна. Энхийг сахиулна гэдэг маань тухайн улс орон дотоод асуудлаа зохицуулж чадахаа больсон, дотоодын үймээнд иргэний дайн, асар хүчтэй зөрчилд орсон, тэнд Монгол цэрэг үүрэг гүйцэтгэж байгаа. Тэр цэргүүдийн бэлэн байдал, ялангуяа сайн бууддаг байх энэ бол үндсэндээ тэр хүрээнд хийгдэж байгаа бэлтгэлийн нэг хэсэг гэж би ойлгодог. Иракт манай алба хааж байсан Аззаяа маш сайн буудсаны хүчинд бүхэл бүтэн баазыг террорист халдлагаас аваад гарч байсан. Ийм зэвсэгт хүчний үндсэн үүргийг битгий ийм сонгуулийн ялангуяа энэ асуудалтай битгий холбож яриад байгаач гэдгийг би та нараас хүсье. /12:20-13:20 Б.Нарантуяа/

Ж.Энхбаяр: 
Дэндүү л улс төржсөн юм яваад байна даа. Энэ зэвсэгт хүчнийг бүү оролцуулаач гэж дахин хүсье дээ. Өөр юу хэлэх вэ?


Д.Дэмбэрэл: Бат-Үүл

Э.Бат-Үүл: Та Батлан хамгаалах сайдын хувьд саяны яг ийм маягаар ярьсан бол таны асуудал энд тавигдахгүй байсан. Харин алдаагаа өөрөө их ноцтой зүйл болгож хувиргаснаа л, би алдаагаа ойлгож байгаагий чинь, тэгэхээр энэ ийм юм шүү дээ. Та хэрвээ Онц байдлын хуульд заагдсан тэр үүргээ онцгой нөхцөл байдал үүссэн үед хэрэгжүүлэх боломж манай зэвсэгт хүчинд алгаа. Өөрөөр хэлбэл бидэнд усаар шүршдэг тэр машин нь алга, бидэнд нулимс асгаруулдаг тэр тоног төхөөрөмжүүд нь алга. Бидэнд өөр ийм хуулиар зөвшөөрөгдсөн хэрэгслүүд нь алгаа. Үүнийг бий болгож өгөөч ээ  гэж хүсэлт тавьсан бол нэг хэрэг.  Энэ бол та яг хууль ёсны дагуу тавьсан асуудал байх байсан. Гэтэл та хамгийн гол нь 7 сарын 1, мэргэн буудагчийн асуудал ярьсан. Мэргэн буудагчийн анги, нэгтгэл бол байлдааны зориулалттай зүйл юм шүү дээ. Үүнийг л бид хэлсэн. 


Тэгээд та өнөөдөр үүнийг тайлбарлаж хэлэх бүрдээ нотлоод байна шүү дээ. Харин ч энэ хэлэлцүүлгийн явцад өнөөдөр юу ойлгогдож байна вэ гэхээр, ер нь сонгуулийн үед ямар нэгэн юм болбол, өнөөдөр манай зэвсэгт хүчин оролцох ёсгүй  юм байна гэдэг нь бүр тодорхой болж байна.  Яагаад гэвэл нөгөө ердийн хэрэгсэл байхгүй учраас. Ердийн хэрэгсэл байхгүй учраас одоо энэ зэвсэгт хүчний удирдлага байж байна. Энэ ердийн хэрэгсэл байхгүй учраас оролцох ёсгүй. Харин 2008 оны 7 сарын 1-нд ердийн хэрэгсэл байхгүй байхад хууль зөрчөөд оролцсон. Энэ чинь л бид нарын сэтгэл түгшээд байгаа асуудал. Тэгээд үүнийг л ойлгооч дээ. Энэ чинь алдаа биш шүү дээ. 


Д.Дэмбэрэл: Ганхуяг гишүүн тодруулаад асууя.


Д.Ганхуяг: Энхбаяр сайд аа, бид адилхан л даа. 4 жил нэг хуралд суулаа. Үнэхээр 7 сарын 01-нд 5 хүнд галт зэвсэг хэрэглэсэн нь үнэн шүү дээ. 


Ж.Энхбаяр: Надад хамаагүй ээ.


Д.Ганхуяг: Яагаад хамаагүй гэж. Тэгэхдээ Засгийн газрын гишүүний хувьд. Таны өгсөн ярилцлагыг энд уншиж өгье. 2008 оны 7 сарын 01-нд том сургамж өгсөн. Тэр нөхцөл байдалд би нэгтгэл ангитай танилцсан. Шаардлагатай тоног төхөөрөмж, галт зэвсгээр хангах асуудал ярьсан гэж. Онцгой байдлын үед ч, үймээн самууны үед ч галт зэвсэг хэрэглэх бүх асуудал бүх хуулиар хаалттай байгаа. Үүнийг л яриад байгаа. Ганцхан үүнийг яриад байгаа. Тийм учраас өөрийн чинь ярилцлага, тэгээд энэ ярилцлагаа, галт зэвсэг хэрэглэх юмаа тус тусад нь гаргаад өгчихсөн бол өөр асуудал шүү дээ. Энэ баримт шүү дээ. Бүр бичлэг нь байгаа шүү дээ, өөрийн чинь амаар ярьж байгаа. Ийм л асуудал байгаа.


Тэр Сүхбаатар гэдэг хүнийг ажлаас халсан юм байна. 


Д.Дэмбэрэл: Энхбаяр сайд хариулъя.


Ж.Энхбаяр: Хүн ажлаас халаагүй ээ, би дахин, дахин хэлж байгаа. Яам дотроо албан тушаал, ажлын байрны дүгнэлт шаардлагын дагуу шилжин байршиж ажиллаж байгаа тохиолдол байгаа. Би ойлгоод байгаа. 


Гишүүд ээ,  тэр сонинд тэгсэн байна, энэ сонинд ингэсэн байна гээд. Хэцүү шүү дээ, бод доо та нар. Өөрсдөө бид нар адилхан л зовлонтой улсууд.  Тэр сонинг хэн хэн эзэмшдэг билээ, хэн хэн эзэн байдаг билээ, мэднэ шүү дээ. Энэ дотор сууж байгаа улс төрчдийн дийлэнх нь тэр сонингийн ард сууж байгаа. Наанатай, цаанатай ханд л даа. Ялангуяа салбарын нарийн асуудал дээр, бүгдээрээ.


Д.Дэмбэрэл: Болд гишүүн асуултаа асууя.


Л.Болд: Уг нь асуулт тавих зорилгогүй байсан юм. Тэгээд Байнгын хорооны хэлэлцүүлгийг өнөөдрийн сонин дээр тавьсныг харахаар асуулт асуухаас өөр аргагүй байгаа юм. Би юу гэж ойлгосон бэ гэхээр Энхбаяр сайдад Байнгын хороон дээрээс нэг зүйл хүсэлт тавьсан юм. Өмнө хийсэн худал мэдүүлгээ залруулж өгөөрэй. Уучлалт гуйж өгөөрэй гээд. Би өнөөдрийн сонингуудыг бүгдийг үзлээ. Энэ хийсэнгүй. Тийм учраас би чуулган дээр албан ёсоор үүнийг хийгээч гэж хүсч байна. Яагаад гэхээр энэ мэргэн буучдын асуудал яригдаад, энэ рот бэлтгэх асуудал. Үүнийг Энхбаяр сайд хэвлэлийн бага хурал хийхдээ, энэ шийдвэрийг өмнөх сайд Болд гаргасан гэж том сенсаац дэгдээсэн. Бүх сонин, хэвлэлээр гарсан. Эргээд надаас маш олон сонин хэвлэлүүд асуулт, асуулга тавьсан. Би бол хариулсан. Ийм шийдвэр би гаргаагүй ээ гэдгийг. Тэгээд үүнийг өнөөдөр Их Хуралд тарааж байгаа материал дээр Энхбаяр сайд өөрөө нотолж байгаа. Ийм шийдвэрийг Болд сайд гаргаагүй. Зэвсэгт хүчний жанжин штаб гаргасан гэдгийг мэдэгдэж байгаа. Тэгэхээр энэ худлаа мэдүүлгээ юуны өмнө засч өгөөч гэдгийг энд тайлбарлаж өгөхийг хүсч байна. Яагаад гэвэл өнөөдрийн сонин дээр Баяр дарга бас намайг чи ийм шийдвэр гаргасан гэж загнасан мэтээр Байнгын хорооны мэдээллийг худлаа ташаа мэдээ бол тарсан байна. 


Хоёрдугаарт, Нямдорж сайд энэ асуултад хариулах нь зүйтэй байх. Энд  тодорхой асуудал хэлэлцэж байхад сүүлдээ аль нэг хувийн компанийг яллах ийм асуудлыг Хууль зүйн сайд ямар ч хууль зүйн үндэслэлгүйгээр шууд тавиад, эргээд үүний цаад эзэд гээд янз бүрийн хүмүүсийг дайрч давшилж байна. Би үүнийг эсэргүүцэж байна. Хэрвээ аль нэг компани хууль зөрчсөн байгаа бол тэр компанийг шалгаад, тэр талаас нь хуулийн байгууллага, Хууль зүйн сайд өөрөө шалгаад түүнийгээ тогтоох ёстой.  Хэрвээ ийм ял тулгаж байгаа бол. Би Улсын Их Хурлаас хариуцлагатайгаар ажлын хэсэг гаргаж, үүнийг шалгахыг шаардаж байна. Энд ямар нэгэн хууль зөрчсөн ажиллагаа миний зүгээс байхгүй гэдгийг хэлмээр байна. Хууль зүйн сайд иймэрхүү гүтгэлэг тарааж байгаа бол би хуулийн дагуу зохих байгууллагад нь хандах болно. 


Эцэст нь, Төрийн албаны зөвлөлөөс асуумаар байгаа юм. Үнэхээр Батлан хамгаалах яаман дээр, дөнгөж сая сайд бас мэдэгдэж байгаа учраас би асуухаас өөр арга байхгүй. Батлан хамгаалах яаман дээр явагдаж байгаа халаа, сэлгээний асуудал. Сүүлд өгсөн танилцуулга дээр өмнөх үгнээсээ татгалзаж байна. Би нэг ч хүнийг халаагүй, дээрээс нь би  100 хувь цэргийн байх ёстой, энгийн хүн бол байх ёсгүй гэдэг тийм мэдэгдэл хийгээгүй гэж мэдэгдэж байгаа. Түүний бичлэг бүх юм бол байгаа. Дээр нь ажлаас өөрчилсөн нэг хүнд ял тулгаж, Сүхбаатар гэж л нэг том дайсан байгаа мэтээр элдвээр ярьж байгаа. Энэ бол ерөөсөө тэнцэхгүй хүн. Ерөөсөө хууль бусаар хурандаа болсон ч гэдэг юм уу? ингээд сайд өөрөө бас тогтоогдоогүй асуудлуудыг төрийн албан хаагч хүнийг шууд яллаж байгаа учраас би үүнийг хэлэх хэрэгтэй. 


Өнөөдөр өнгөрсөн хугацаанд Батлан хамгаалах яаманд үнэхээр энгийн байх энэ чадваржуулалтыг дээшлүүлэх талд сайдаар ажиллаж байсан хүний хувьд би арга хэмжээ авч байсан. Тэр дотроо үнэхээр хэдийгээр их урт цаг хугацаа авсан ч, эсэргүүцэл тодорхой хэмжээнд байсан ч, энгийн байж болох  газар, хэлтсийн дарга нарыг өнгөрсөн хугацаанд томилж ажиллуулж чадсан юм. Төрийн албаны хуулийн дагуу тангаргийг нь өргүүлээд, өнөөдөр энэ дан төрийн албан хаагчид. Одоогийн байдлаар шинэ сайд нэг хүнийг л би өөрчилсөн гэж яриад байгаа. Нэг хүнийг  өөрчилсөн үү? үгүй юу гэдгийг Төрийн албаны зөвлөл тогтоох ёстой. Сүхбаатар гэдэг хүн бол Төрийн нарийн бичгийн даргын үүрэг гүйцэтгэгч, газрын дарга байсан. Энэ бол Төрийн захиргааны удирдлагын газрын дарга, хуульч хүн. 


Д.Дэмбэрэл: Нэмээд асууя. Болд гишүүн.


Л.Болд: Хууль зүйн дэд сайдаар ажиллаж байсан ийм хүн. Төрийн ажлын шаардлага огт хангаагүй гэж хэлэхтэй  би үнэхээр санал нэгдэхгүй байгаа. Төрийн албаны зөвлөлд албан ёсны гомдлоо гаргасан гэсэн мэдээлэл гарсан байна. Энэ хүнийг өөрчилсөн. Энэ хүнийг өөрчлөхийн тулд нэг өдрийн дотор  гурван Төрийн  нарийн бичгийн даргын үүрэг гүйцэтгэгч сольсон. Энэ Төрийн албаны тухай хуульд нийцэж байна уу?  Зөвхөн нэг хүнийг ажлаас өөрчлөхийн төлөө хэн нэгэн хүнийг томилгоожуулдаг ийм ёс Монголын төрийн албанд бий болсон юм уу? Үүнд Төрийн албаны зөвлөл албан ёсны тайлбар өгөх ёстой. Ерөөсөө хэдхэн хоногийн дараа энэ Тогоо генерал энд сууж байна. Төрийн нарийн бичгийн даргаар сонгон шалгаруулалт зарлаад Засгийн газраас өчигдөр томилогдсон. Энүүхэн хооронд 7-10 хоног хүлээж чадахгүйгээр заавал нэг хүнийг Төрийн алба зөрчиж, төрийн албан хаагчдыг хоморголон халах шаардлага байсан юм уу? үүний цаана угсраа олон халаа явсан.  Эрдэнэбаатар хуульч хүн, хуулийн хэлтсийн даргаас өөрчилсөн. Жаргалсайхан санхүүч хүн. Санхүүгийн хөрөнгө оруулалтын газрын даргаас өөрчлөхөөр шийдвэр гараад, эмнэлэгт хэвтсэн учраас дараагийн хүнийг нь Төрийн албаны зөвлөлөөр дэмжээд . . . /хугацаа дуусав./


Д.Дэмбэрэл: Энхбаяр сайд


Ж.Энхбаяр: Болд сайд уучлал гуйх асуудал яриад байна. Би хувь хүний тухайд Болд сайдад ид эмзэглэж байгаад би уучлал гуйя. Гэхдээ миний хэлсэн тайлбар Монгол Улсын зэвсэгт хүчинд мэргэн буудагч бэлтгэх асуудал үе үе хэрэгжиж байсан асуудал. Энэ хэвлэлээр гараад байгаа юм Болд сайдын үед холбогдох тушаал шийдвэр нь гараад хэрэгжсэн л үйл ажиллагаа. Үүнийг би зөв зүйтэй гэж бодож байгаа. Үүнийг цаашдаа үргэлжлүүлэх үүрэгтэй гэж ойлгож байгаа гэдэг юм байна. Үүнийг Болд сайд аа та өөр дээрээ их хүнд тусгаж авсан бол тэгээд та энэ асуудлыг би мэдээгүй байсан гэж өчигдөр тайлбарласан. Би таниас уучлал гуйя, үнэхээр энэ асуудал танд эмзэг тусжээ. Энэ дээр би ичих юм алга. 


Тэгэхдээ миний зорилго бол би мэдэлгүй яахав дээ, Болд сайд тушаал гаргаад мэргэн бууч бэлтгэх, улс төрийн сайд хүн цэрэг хөдөлгөх ийм эрх байхгүй шүү дээ. Гэхдээ тэр нь тухайн сайдын үед гэж заавал дурьдагддаг. Яагаад гэвэл сайд нь өөрөө тэр зэвсэглэл, техник, сургалт, бүгдэд нь хяналт тавьж, мэдээлэл авах бүрэн эрхтэй. Иргэний хяналт  үүрэгтэйн хувьд заавал сайд дурьдагдаж явдаг ийм учиртай гэж би ойлгосон.


Тэр хувь хүний асуудлыг яриад яахав дээ. Холбогдох журмаар явах нь зүйтэй байх. Би энд хамаагүй дэлгэрэнгүй ярихаа больё доо. 


Д.Дэмбэрэл: Гончигдоржийн тайлбарыг сонсъё.


Р.Гончигдорж: Сайдын хувьд их ялгаатай ойлголт байгаа юм. Түрүүн бол одоо ярьсан, нэгэнт л ам алдвал барьж болдоггүй, агт алдвал барьж болдог гэдэг шиг. Ерөөсөө  энэ батлан хамгаалах, зэвсэгт хүчинд энгийн хүн хэрэггүй ээ, улс төрчид хэрэггүй ээ, Энхбаяр ганцхан байхад л хангалттай гэж үзэж байгаа. Бусад бүгд нь цэргийн хүн байна гэж хэлээд байгаа юм. Би энэ дээр хоёр зүйлийн ойлголт.


Энд цэргийн боловсролтой, цэргийн мэргэжлийн хүн ажиллах тухай асуудал нь нэг өөр хэрэг. Цэргийн хүн ажиллах гэдэг бол хоёр өөр зүйл. Энэ агуулгаар бол Батлан хамгаалах яамыг цэрэгжүүлсэн, иргэний удирдлагын байгууллага биш, цэргийн байгууллага. Нэг үгээр хэлэх юм бол бараг хоёр жанжин штаб  гаргаж ирчих гээд байгаа юм.  Тэгээд жанжин штабын чиг үүргүүд рүү ч хутгалдан оролцдог. Жанжин штабын  хийдэг, шийдвэрээ гаргадаг, бодлогоо боловсруулдаг юмыг сайд дуугарах хэрэггүй шүү дээ. Тэгээд түрүүн хариулт хэлж байхад, энэ Батлан хамгаалах яам, Батлан хамгаалахын сайдын чиг үүргүүдийг их учир ялгаатай таслалаар нь унш. Бодлого боловсруулдаг үүрэг байна, бодлого хэрэгжүүлдэг үүрэг байна. Бодлого тогтоодог үүрэг байна. Бодлого тогтоодог бол бараг байхгүй шүү дээ. Яагаад бид хоёр энэ асуудлыг тавиад байна вэ гэхээр, бодлого тогтоогч  шиг асуудлыг ярьж байгаа юм. Тогтоогч шиг ярихдаа өмнө нь тогтоогдсон бодлогуудын эсрэг бодлогуудыг тодорхойлж яриад байгаа юм. Тийм учраас Батлан хамгаалах яам бол төрийн захиргааны төв байгууллагын хувьд, мэргэжлийн хувьд, боловсролын хувьд, цэргийн эрдмийн улсууд ийм байж болно. Гэхдээ энэ чинь цэргийн хүн биш шүү. Цэргийн хүн  энүүгээрээ та нар бүх цэргийн хувцсаа өмсөж бай. Батлан хамгаалах яаманд л байж байгаа бол цэргийн офицерийнхоо хувцсыг өмс. Ийм юм байхгүй шүү дээ. 


Болд сайдын хичээнгүйлэн, харамсаж байгаа зүйл нь бол яг  иргэний байх тэр байр сууриар, мэргэжлийн хувьд ч гэсэн иргэний мэргэжлийн байх, тэр чиглэлээр нь нэвчиж оруулах бол маш чухал байгаа юм. Би бол Батлан хамгаалах, зэвсэгт хүчний офицер, генерал, цэргүүдийг бол дээд зэргээр хүндэтгэж байна. Гэхдээ яагаад иргэний удирдлагыг оруулдаг юм бэ? яагаад төрийн захиргааны байгууллага байдаг юм бэ?  миний ярьж байгааг ч ойлгодог, дандаа надаас үг хэллэг, энэ урт өгүүлбэр дотор нь дандаа математик сэтгэлгээ тэр бүр дандаа л байж байдаг. Үүнээс би салж чаддаггүй. Иргэний удирдлага, төрийн захиргааны байгууллага байхын тулд яг ийм, үүнээс төрийн захиргааныхаа жинхэнэ мэргэжлээр, хууль эрх зүйн жинхэнэ мэргэжлээрээ байдаг. Тэд нар тодорхой хэмжээнд сүлэлдэж байж, энэ чинь жинхэнэ төрийн захиргааны байгууллага болдог. Энэ дээр маш том ялгаатай агуулга, бодлого байдаг. Тийм сэтгэлгээ байна, танд. Тэгээд түүгээрээ үүнийг Батлан хамгаалах яамны цэрэгжсэн байгууллагын хэлбэр рүү, цэргийн яам ингээд Жанжин штаб  гэдгийг салгасан тэр утга чинь өнөөдөр алдагдчих гээд энэ чинь манай бэлэн байдлыг хангахад хамгийн хор хохиролтой ийм л асуудал болоод байгаа гэж Байнгын хороон дээр ч хэлсэн, энд ч гэсэн дахиад хэлье. 


Энэ боловсон хүчний бодлого дээр өөр юм яримааргүй байна. Ямар хүнийг халгасан, сэлгэсэн тухай асуудлаар бид нар асуудал тавиагүй. 


Д.Дэмбэрэл: Бат-Үүл гишүүн нэмээд хариулъя. Нэмээд хариулна гэдгийн цаана 1 минут байдаг гэдгийг бас санаарай. Гончигдорж гишүүн хариуллаа.


Э.Бат-Үүл: Үнэхээр цэргийн номлолыг шинэчлэх, энэ батлан хамгаалах зэвсэгт хүчний тогтолцоог шинэчлэх явдалд олсон нэг том ололт бол цэргийн мэргэжлийн удирдлагыг  захиргааны удирдлагаас салгасан, тэгээд бүлэг дээр ч гэсэн Болд сайдаас мэргэн буучийн ротын тухай асуухад Болд сайд бас мэдээгүй байсан. Тэгээд юу вэ гэхээр, энэ мэргэн буучийн ротын асуудал бол цэвэр Жанжин штабын удирдлага дор байдаг, түүний шийдвэрээр явдаг, түүнд захирагддаг, ийм мэргэжлийн удирдлагаар хангагддаг байгууллага. Тэгсэн Энхбаяр сайд болж орж ирээд,  мэргэн буучийн ротыг сөхөж тавиад, шууд зөрүүлээд 7 сарын 1-тэй холбосон нь сэтгэл түгшихийн аргагүй байсан зүйл байхгүй юу? Зориуд үүгээр ингэж хийчихээд байхад, зориуд мэргэжлийн удирдлагыг салгаж, харъяаллыг нь өөрчлөөд байхад.


Д.Дэмбэрэл: Энхбаяр хариулъя.


Ж.Энхбаяр: Бат-Үүл баатраа, Энхбаяр гэдэг хүн Батлан хамгаалахын сайд болоод тэр сайдын зөвлөлийн хурлаар мэргэн буудагчийн асуудал нэг ч удаа хэлэлцүүлэгдээгүй. Жанжин штабаас тийм юм оруулж ирээгүй. Хэвлэлээр баахан юм гараад,  нүдэж нүдэж хоёр долоо хоногийн дараа юу болсон юм бэ гэдэг тодруулга аваад, асуултад хариулт өгч байгаа нь энэ юм.  Ингэж яригдаагүй ээ. Би танд бэлэн байна шүү дээ. Энэ салбарын сайдын зөвлөлийн хурлаар хэлэлцсэн асуудлыг бүрэн протоколтой очиж үзээч, танилцаач. Би танд хэлсэн шүү дээ. Бат-Үүл баатраа, ийм асуудал байна, та надаас мэдээлэл аваач ээ гэхэд та –би завгүй ээ, авахгүй гээд та утсаа тасалж байсан, яг анхны өдөр нь. Би үнэхээр хичээсэн шүү, мэдээлэл өгөх гээд.  Та яагаад намайг ингээд байгаа юм бэ? хэлэлцээгүй асуудал шүү дээ, энэ чинь. 


Тэгээд Энхбаяр гэдэг хүн бэлдээгүй, урьд өмнө хэрэгжиж  байсан арга хэмжээ байна билээ гэдэг л тайлбар шүү дээ. Бат-Үүл дарга аа, урьд өмнө хэрэгжиж байсан арга хэмжээг тодотгож хэлсэн л зүйл шүү дээ. Та яагаад заавал Энхбаяр бэлдсэн, ингэсэн тэгсэн гэж яриад байгаа.


Д.Дэмбэрэл: Та дараа нь хариулна аа, хариулна. Энхбаяр дуусав уу? 


Ж.Энхбаяр: Дууссан.


Д.Дэмбэрэл: Бат-Үүл гишүүн 


Э.Бат-Үүл: Дарга аа, би дэгийнхээ дагуу горимын санал тавьж байна. Энхбаяр сайдын хэвлэл мэдээллээр өгсөн ярилцлагыг яг өөрийнх нь дуу хоолойгоор ярьсан ярилцлагыг чуулганы хуралдаанд сонсгоё. Ингэхгүй бол болохгүй байна. Ер нь сонсгоё. Үүнийг сонсгох ийм горимын санал тавьж байна.


Д.Дэмбэрэл: Энэ асуултуудаа ярьж дуусаж байгаад тэгээд сонсъё. Тэр техникийн бэлтгэл нь яаж хангагдаж байна?  Нямдорж сайд.


Ц.Нямдорж: Асуулт гараад, асуултад байгаагий нь  хариулж байна. Энд эмзэглээд байж хэрэггүй шүү дээ, Болд сайд аа. Гүндалай гэдэг гишүүн надаас асуулт асуугаад би тэр асуултад байгаа баримтаар нь л хариулж байна. Надад нэг компани руу дайрах шаардлага байхгүй. Би тэр компанийн нөхдүүд Нацагдорж, Дүгэрсүрэн нарыг ирүүлж, хугацаагий нь бүгдийг ярьж, өнөөдөр хүртэл би энэ асуудлаар үг дуугараагүй байгаа шүү. Харин өөрөө ярилцлага өгөхдөө Нямдорж сонгуулийг будлиантуулахын тулд иргэний үнэмлэх хэвлүүлэх ажлыг зориудаар хойшлуулж байна гэсэн ярилцлага өгсөн байна шүү. Тэгж болохгүй. Өдрийн сонин дээр өгсөн ярилцлагаас чинь би үзсэн. Одоо энэ Сайханбилэг дарга сууж байна. Би жаргал зовлонгоо төрийн бүх өндөрлөгүүдэд орж хэлсэн. Ерөнхийлөгчөөс эхлүүлээд. Хугацааны хувьд тийм болчихоод байна, яалт ч үгүй болчихоод байна, хэцүү байна гэдгээ танилцуулсан.  Юунд нь эмзэглэдэг юм бэ? юунд нь дайсан болдог юм бэ? би ийм үнэн хариулт өгсөн. Харин намайг худлаа хэлж байгаа гэж үзэж байгаа бол ажлын хэсэг оруулаад шалгуул. 

Энэ иргэний шинэ үнэмлэх хэвлэх ажиллагаа хойшлогдсон явдал бол тэр үеийн асуудал хариуцаж байсан сайд, асуудал хариуцаж байсан иргэний бүртгэлийн газрын дарга тэгээд Бодь интернэшнл  компанитай шууд холбоотой. Үүний хариуцлагыг энэ З газар хариуцна. Надтай холбоотой хариуцлагын асуудал байхгүй шүү. Би дэндүү хариуцлагатайгаар үүнийг мэдэгдэж байна. Битгий энэ асуудлаар надтай маргалдаад бай. Үүнийг маргаан болгоод байх шаардлага байхгүй. 6 сарын 1-нд ирэх 439 мянган ширхгийг чинь 6 сарын 11 хүртэл хэвлүүлэх, 20 цагаар ажиллуулах график хийчихээд байна. Бодь интернэшнл компанид шууд гэрээгээр өгсөн гэдгийг хэлэхээр компани руу дайрсан болдог юм уу? үгүй шүү дээ. Өгчихсөн л байгаа юм чинь. Би хууль зөрчиж гэдэг үг хэлээгүй. Шууд гэрээ байгуулж  гэдэг үг хэрэглэсэн. Би хэзээ, хаана, ямар үг хэлэхээ мэднэ. Болд сайд аа. Бид хоёрын ялгаа зарчмын хувьд тийм л байдаг. Угаасаа тийм байсан. Голомт банкнаас эхлээд өнөөдрийг хүртэлх бид хоёрын ялгаа тэр л байсан. Больж үз. Ямар ч  гэмгүй хүнийг би яагаагүй, шууд гэрээгээр өгсөн  нь үнэн. Шууд гэрээгээр өгчихөөд 11 сард загвар батлуулахдаа болно гэж Бодь интернэшнл компани чинь зөвшөөрөхөөр нь батлуулчихсан юм билээ. 11 сард баталсны дараа 12 сарын 15-ны өдөр өөрчилж өг гэж оруулж ирсэн байна билээ, тэр компани чинь. Өөрийн чинь хувийн  компани чинь. Одоо бүр тодотгоод өгье, тэгвэл. Тэгээд 11 сарын 15-нд Иргэний бүртгэлийн газарт бичиг явуулаад өөрчилж өг гэхээр нь түүнийг хэлэлцэж амжилгүй байж байгаад хаячихаад явчихсан юм билээ. 1 сарын 25-нд Францын Жамальта гэдэг компаниас дахиад энэ урьд баталсан загварыг өөрчилж өг гэдэг бичиг ирсэн юм билээ. Ийм шалтгаанаас наадах чинь хойшилж байгаа юм. 

Өөрөөр хэлбэл чиний хувийн эзэмшдэг компанийн чинь хариуцлагагүй үйл ажиллагаанаас болж энэ иргэний үнэмлэхний бэлдэц нийлүүлэх ажил  хойшилж, түүнийг  над руу битгий түлхээд бай. Асуудал байгаа бол өөртөө л бод. Компанийнхаа эздүүдтэй ярь. Хувь эзэмшигчийн хувьд ТУЗ-ийнхөө хурлыг хий. Өөр асуудал надтай битгий яриарай.  Монголд  түмэн компани байхад,  болохгүй, би байгаа юмыг нь л ярьж байна. Байгаа юмыг нь ярьж байна. Дахиж ийм юм битгий хийж байгаарай, за. Зөвлөчихье, нөхрийн хувьд.

Д.Дэмбэрэл: З.Энхболд асуулт тавья.

З.Энхболд: Сайдыг огцруулах ажил жаахан өөр тийшээ яваад байна. Би буцаагаад гольдролд нь оруулъя.

Тэтгэвэртээ гарчихаад буцаад ажилдаа орсон Тогоо генералаас асууя. Таныг Зэвсэгт хүчний жанжин штабын даргаар ажиллаж байх үед Зэвсэгт хүчний зарим бүрэлдэхүүн хуягт тээвэрлэх зэрэг техник  2008 оны 7 сарын 01-ний үймээний үеэр онц байдлын үед үүрэг гүйцэтгэхэд оролцсон байдаг. Энэ шийдвэрийг хууль эрх зүйн ямар үндэслэлээр хэн гаргасныг хэлж өгөөч. 

Хоёрдугаар асуулт, 2009 оны Ерөнхийлөгчийн сонгуулийн үеэр Зэвсэгт хүчний хуягт тээвэрлэгч бетейрүүд үйл ажиллагаанд бэлэн, гудамжаар чөлөөтэй явж байсан гэх мэдээлэл хэвлэлээр гарсан. Ийм явдал болсон уу? үгүй юу?  

Гуравдугаар асуудал, Ж.Энхбаяр сайдын Аюулгүй байдал, гадаад бодлогын байнгын хорооны гишүүдэд уржигдар тараасан танилцуулгад,  2008 оны 7 сарын 1-нд онц байдлын үеийн үйл ажиллагаанд цэргийн зарим анги, салбарыг татан оролцуулах үүргийг Ерөнхийлөгчөөс өгөхөд Зэвсэгт хүчин хуульд заасны дагуу цагдаа, дотоодын цэргийн тусгай хэрэгсэл, хувцас, агсамжаар хангагдаагүй. Бэлтгэгдэж сургагдаагүй тэдэнтэй хамтран ажиллах ямар ч төлөвлөгөөгүй байснаас болж маш хүнд байдалд орсон тухай тэр үед Зэвсэгт хүчний жанжин штабыг удирдаж байсан хүмүүс, анги салбарыг командалж байсан офицеруудын надад ярьсан илтгэгдсэн зүйлүүдээс хийсэн дүгнэлтэд тулгуурлан уг асуудлыг хөндөж тавьсан болно гэж байна. 

Үнэхээр ийм мэдээллийг сайддаа өгсөн үү? өөрөө. 

Дөрөвдүгээр асуудал. Нууцын тухай хууль зөрчсөн, зөрчөөгүй гэдэг маргаан руу одоо  орж байна. Энхбаяр сайд, сайд болонгуутаа өгсөн 2 сарын 16-ны Үндэсний шуудан сонин дээр ингэсэн байгаа юм. Зэвсэгт хүчний гол үүрэг байлдааны бэлэн байдалд байх явдал. Үе үеийн сайд нар ч үүнийг шаарддаг. Би бэлэн байдлыг  нэлээн  нэмэгдүүлэх үүднээс хэд хэдэн анги, нэгтгэлүүдтэй танилцаж, шаардлагатай тоног төхөөрөмж, галт зэвсгээр хангах асуудлыг ярьсан. 7 дугаар сарын 1-нд болсон үйл явцаас бид нийтээрээ сургамж авсан. Ийм хэлбэрийн онц байдал зарласан болон газар хөдлөлт зэрэг гамшгийн үед батлан хамгаалах салбар бэлэн байдалд байх ёстой. Тэгэхээр үүний асуулт нь мэргэн буудагч, 7 сарын 1-ний тухай байсан л даа. 

Тэгэхээр үер болон онц байдал зарласан үед мэргэн буучид үнэхээр хэрэгтэй гэж танай яам үзэж байгаа юм уу? Сайдын чинь яриаг би асууж байна. Одоо энэ сайдын яриа Нууцын тухай хуулийн юуг зөрчөөд байна вэ гэхээр, Нууцын тухай хуулиар, нууцын жагсаалтыг баталж гаргадаг. Жагсаалтын 22-т байгаа юм. Зэвсэгт хүчний бэлэн байдлын төлөвлөгөө, тэдгээрийн биелэлтийн мэдээ, тооцоо, зэвсэгт хүчнийг бэхжүүлэх, ашиглах, бэлэн байдлын зэрэгт шилжүүлэх, байлдаанд бэлтгэх, тэдгээрт холбогдох мэдээ, баримт бичиг бол нууц байна гэж. 23. Байлдааны бэлэн байдлын мэдээ нууц байна. 24. Зэвсэгт хүчний дайчилгааны даалгавар, нөөц, нөхөн хангах тооцоо, байлдааны техник, зэвсэглэл, материал, галт хэрэгслийн хангалт, захиалга, нөөцийн тооцоо, мэдээ нууц байна.  25. Зэвсэгт хүчний бие бүрэлдэхүүний тоо бүртгэл, бэлтгэл үүрэгтэн, цэрэгт татах болон цэргээс халагдах хүмүүсийн нэгдсэн мэдээ, цэргийн мэргэжлийн ангилал, оногдуулан данслагдсан хүн, техникийн нэгдсэн дүн энэ болгон сайдын З сарын 7-нд  Үндэсний шуудан сонинд захиалж гаргасан бүхэл бүтэн нүүрэн дээр байгаа, харин мэргэн буучдыг тусгайлсан сургалтаар бэлтгэх ажил одоогоос жил орчмын өмнө эхэлсэн тухай надад холбогдох албан тушаалтан илтгэгдсэн болно. Жанжин штаб шийдвэр гаргаж, эхний ээлжинд 2011 оны 11 дүгээр сард 015 дугаар анги дээр 60 хүн бэлтгэгдсэн бөгөөд энэ оны 3 дугаар сард дараагийн ээлжийн хүмүүсийг бэлтгэхээр АНУ-аас тусгай анги салбарын мэргэжлийн мэргэн буучид ирэх гэж байгаа юм билээ. Би бол энэ бүх зүйлүүдийг саяны миний уншсан Улсын нууцын жагсаалтын нэр дурдсан зүйлүүдийг зөрчсөн гэж үзэж байна. Үүнийг Энхбаяр зөрчөөгүй гэж хэлээд ч мултарчихдаг юм биш л дээ. Ялангуяа энэ АНУ-аас  тусгай анги салбарын хүмүүс ирдэг бол нууцын жагсаалтын 6, батлан хамгаалах, нууцалбал зохих асуудлаар гадаад орны Засгийн газар, байгууллагатай байгуулсан хоёр талын болон олон улсын гэрээ хэлэлцээ, протокол, тэдгээрийн төсөл, хэрэгжилтийн талаарх мэдээ, баримт бичиг, эд зүйлс, объект үйл ажиллагаа нууц байна гэж байгаа юм. 

Тэгэхээр Тогоо генерал энэ болгоныг Нууцын тухай хууль зөрчсөн гэж үзэж байна уу? зөрчөөгүй гэж үзэж байна уу?  

Д.Дэмбэрэл: Тогоо Төрийн нарийн бичгийн дарга, 

Байнгын хорооны дарга Мөнх-Очир
Э.Мөнх-Очир: Би гишүүдээс нэг юм хүсэх байна. Юу вэ гэхээр, өчигдрийн Байнгын хорооны хурал хаалттай явсан. Тийм болохоор Байнгын хороон дээр ярьсан зүйл, ер нь цаашид ярих зүйл дээрээ нууцын юм хэрэглэхгүй байхыг хүсч байна.

Одоо асуулт, хариултынхаа дундуур нууцын юм битгий яриасай л гэсэн хүсэлт байна. Тийм болохоор би хариултын өмнө хэлж байгаа юм. Баярлалаа.

Д.Дэмбэрэл: Би өглөө үүнийг бас анхааруулсан. Тогоо
Ц.Тогоо: Нэгдүгээрт энэ 2008 оны 7 сарын 01-ний үед зэвсэгт хүчин тухайн үед Монгол Улсын Ерөнхийлөгчийн зарлигаар тогтоогдсон онц байдлын үед Монгол Улсын хууль тогтоомжийн хүрээнд түүнчлэн тухайн үед хууль тогтоомжийн хүрээнд байгуулагдсан шуурхай бүлгээс өгсөн үүргийн дагуу З үндсэн үүрэг биелүүлсэн. Энэ нь машин техникийн хөдөлгөөнийг хязгаарлахад дэмжлэг үзүүлэх тухай асуудал байсан. Энэ үүргээ биелүүлэх зорилгоор тогтоосон тойргийн хүрээнд тодорхой цэгүүд дээр постууд ажиллуулсан. Энэ үед зөвхөн зэвсэгт хүчин төдийгүй бусад цэргээс тэр дундаа дотоодын цэрэгт байдаг хуягт тээвэрлэгч энэ машинууд үүрэг гүйцэтгэсэн. 

Зэвсэгт хүчний бүрэлдэхүүнд оролцож үүрэг биелүүлсэн бүрэлдэхүүн дотор байлдааны сум тараагдаагүй, нэг ч сум байгаагүй. Хэрэглэж байсан зэвсэг нь бол 7,62 автомат байсан. Энэ бол дотоодын цэрэгт байдаг зэвсэг. Ийм л байдлаар үүргээ биелүүлсэн. Үүргээ биелүүлэх явцад хүндрэлтэй олон зүйл байсныг одоо би та бүгд бол сайн санаж байгаа. Тэр дундаа машин техникийн хөдөлгөөнийг хязгаарлахад машины дугуйг шууд автоматаар урьд нь дэлгээд хагалдаг тусгай тоног төхөөрөмжөөс авахуулаад олон зүйл байхгүй байсан. Тэр зорилгоор л  бетейрүүдийг ашигласан. Мөн түүнчлэн энэ бол би дотоодын цэрэгт байдаг бетейрь. Түүнээс өөр илүү өөр ангиллынх биш. Зэвсэг бол байлдааны сумгүй, нэг бүрийн зэвсэг байсан. Ийм байдлаар үүргээ биелүүлсэн. Тэнд согтуу байсан, хулгай хийсэн хүмүүс зөндөө байсан. Ер нь машин техник их хэмжээгээр зөрчиж байсан гээд их олон зүйл хүнд байсан. Тэгэхээр зэрэг зүгээр нэг машин гарчихна гэхээр зэрэг ухаандаа шатах, дэлбэрэх бодис ашиглаж байсан. Согтуу хүмүүс цонхыг нь хагалж байсан, машин шатааж байсан энэ үед зүгээр нэг 31 гаргаад, тэгээд тэнд байгаа хэдэн цэргүүдээ, машин техниктэй нь шатаах эсхүл эвдэж, хэмхлүүлэх асуудал хүндрэлтэй байсан.  

Тийм учраас өгөгдсөн үүргийг биелүүлэхийн тулд тухайн үеийн удирдлагаас өгсөн үүрэг, хязгаарлалтын хүрээнд, хуулийн хүрээнд үүргээ биелүүлсэн гэж нэгдүгээр асуулт.

Ерөнхийлөгчийн зарлигаар тогтоогдсон онц байдлын үед байгуулагдсан шуурхай бүлгээс өгсөн үүргийг биелүүлсэн. Шуурхай бүлгээс амаар өгсөн, тухайн үед амаар ч өгч байсан, цаасаар ч өгч байсан үүргүүд.  Энэ баримт бичигт байх ёстой. 

Хоёрдугаар асуудал, Ерөнхийлөгчийн 2009 оны сонгуулийн үед бетейрь бусад техник чөлөөтэй явсан тухай асуудлаар бол энд тийм асуудал байхгүй ээ. Ялангуяа Улаанбаатар хотод бол тийм юм байхгүй. Таван толгойд бол сургууль хийгддэг. Ялангуяа 6-7 дугаар саруудад бусад орнуудтай хамтарсан сургууль хийгддэг. Тэр үед Таван толгойн орчимд байлдааны зэвсэг техник сургуулийн зориулалтаар үүрэг гүйцэтгэсэн байхыг үгүйсгэхгүй. Түүнээс Улаанбаатар хотод лав л миний шийдвэрээр юм уу? эсхүл аль нэгэн байгууллагын шийдвэрээр тийм асуудал хийгдээгүй. 

Гуравдугаар асуудал, 2008 онд бэлтгэл муутай тухай асуудал яригдаж байна. Ер нь тэр үед хүчний байгууллагуудын харилцан ажиллагаа муу байсан. Яг тэр тухайн үүссэн нөхцөл  байдалд үүрэг гүйцэтгэх дадлагажаагүй байсан. Зэвсэглэл, тоног төхөөрөмж дутуу байсан. Үүнийг би Их Хурлаас байгуулагдсан ажлын хэсэг дээр ч илтгэсэн. Тухайн үед болж байсан шуурхай бүлгийн хурал дээр ч хэлж байсан. Энхбаяр сайдтай тухайлан энэ тухай асуудлаар тусгайлан ярилцаагүй, яриагүй байгаа. 

Дөрөвдүгээр асуудал, Нууцын тухай асуудлаар би өнөөдөр яг үнэндээ ямар материал тараагдсаныг үзэж чадаагүй. Өөрөөр хэлбэл бүлэг дээр тараагдсан гэж ярьж байна. Үүнийг бүрэн хэмжээгээр хараагүй учраас би өөрийнхөө байр суурийг илэрхийлэх боломж муутай байна.

Энд би бас боломж олдсоных тэтгэврийн тухай асуудлаар та хэллээ. Би 1997 онд хурандаа цолтой тэтгэвэрт гарсан хүн. Хурандаа цолтой, 43 настай. 2002 онд би эргээд цэргийн албанд Монгол Улсын Ерөнхийлөгчийн зарлигаар эргэн татагдсан, генерал цолтой. Генерал цолтой хүн бол Монгол Улсын иргэний цэргийн үүргийн болон болон Цэргийн албан хаагчдын хуулиар 60 хүртэл алба хаах боломжтой. Генерал цолтойгоор би цэргийн тэтгэвэрт гараагүй байгаа юм. Үүнийг зарим хэвлэл мэдээллийн хэрэгслээр буруу, эрх зүйн баримт бичгүүдийг мэдэхгүй учраас тэгж бичигдсэн байна билээ. Үүнийг харин би таныг зориуд тэтгэвэрт гарсан гэж тодотгосон учраас би хэлье гэж бодож байна. 

Ийм 4 зүйлийг хариулъя, Энхболд гишүүн ээ.

Д.Дэмбэрэл: Ойлголоо. Тодруулга, уг нь та тодруулсан шүү.

З.Энхболд: Сайдын гарын үсэгтэй Байнгын хорооны гишүүдэд илээр тараасан, нууцаар биш, уржигдар тараасан материалыг одоо өөрт чинь хүргүүлж байна. Мөн сонин дээр гарсан зүйлийг хүргүүлж байгаа. Наад хоёроо уншаад сууж бай. Дараагийн гишүүд асуух байх. Би З дахь асуултыг юу гэж асуусан бэ гэхээр дахиад 7 сарын 1 шиг юм болоход зэвсэгт хүчин бэлтгэл хийгээд, жагсаал цуглаан дарахад бэлдэж байна гэж ойлгож байгаа. Энхбаярын өгсөн тайлбар, өөрийн чинь саяны хэлснээр. Бидэнд одоо юм байхгүй байна, юм өгөөдөх өө, бид нар оролцмоор байна гэсэн үг үү? Тийм бодлого та нарын хоорондын ярианд байна. Хэвлэл дээр гарсан юманд байна. Энхбаяр сайдын өгсөн тайлбар дотор байна. Тэр мэдээллээ Жанжин штабын хүмүүсээс авсан гэж хэлсэн байна л даа. Тэгэхээр Батлан хамгаалах яамны Төрийн нарийн бичгийн даргын хувьд дахиад 7 сарын 1 шиг юм болоход дахиад  хуягтаа гаргаад, ака-г  бариулаад гаргах уу? 

Ц.Тогоо: Тийм юм байхгүй ээ. Содномцэрэн гишүүнтэй тухайн үед нь уулзсан шүү дээ. Уулзаад бид биечлэн асуусан, тийм юм бол байхгүй. Дуудсан тухай. 

7 сарын 01-н шиг асуудал битгий болоосой гэж бид бодож байгаа. Тэнд цэрэг оролцуулах тухай асуудлыг ерөөсөө хүсэхгүй байгаа. Би бэлдээгүй, бид бэлдээгүй. Мэргэн буучдын тухай асуудлыг бид бэлдээгүй гэж түрүүн ч сайд хэлсэн, би ч хэлсэн. Үүнийг би уншъя. Тэгээд танд хэлье.

Д.Дэмбэрэл: Сайханбилэг гишүүн асуултаа тавья.

Ч.Сайханбилэг: Батлан хамгаалахын сайд бол энэ салбарт байгаа Төрийн захиргааны төв байгууллага дотор нь байгаа, цорын ганц улс төрийн албан тушаалтан. Бусад нь бүгд төрийн жинхэнэ албан хаагчид, төрийн тусгай албан хаагчид. Тэгээд ганц улс төрийн албан тушаалтан нь ингээд бүр том том зөрчсөн мэдэгдэл хийгээд байхаар үнэхээр бид нар санаа зовохоос өөр асуудал байхгүй болчихоод байгаа юм. Тэгээд Энхбаяр сайдын өөрийнх нь асуудалд хандаж байгаа хандлага нь юутай ч зүйрлэмээр юм бэ? Монгол ардын үлгэр дээр гараад байдаг шиг Царцаа Намжил гээд нөхөр гараад байдаг. Яг нэг тийм юм санагдуулаад байгаа юм.  Бид нар хуулийн дагуу хүн халаагүй, нэг удаа баригдаагүй. Иргэн байлдааны бэлэн байдал хоёр бол хоорондоо ойлголцож болно. Яагаад гэхээр тайван байдлын байлдааны бэлэн байдал гэдэг нь иргэдийнхээ эсрэг зэвсэгт хүчин ашиглах боломж олгож байна гэдэг нэг юм яриад л. 

Гурав дахь нь өөрөө, төрийн нууц задруулах ийм үйлдлүүд хийчихсэн. Тэгээд одоо хэдэн удаа явж байж, энэ үйлдэл нь өөрөө баригдах ёстой юм бэ? би саяны З юм чинь гурвуулаа дан дангаараа л сайд огцрох хангалттай үндэслэлүүд болох гээд байгаа юм. Өөрөө бол огцрох тухай энэ асуудлаа огт хүлээн зөвшөөрөхгүй юм байна. Асуудалд хандаж байгаа энэ хариултууд нь бүр ерөөсөө энэ  концепцийн зөрүүтэй ойлголтууд нь ядаж энэ чуулганы хуралдааны явцад өөрчлөгдөхгүй юм байна гэдэг нь тэр чигээрээ л харагдаад байна л даа. Бид нар шившигтэй байдал руу орох гэж байна.  Туурга тусгаар улсын Батлан хамгаалахын сайд нь өөрөө төрийнхөө нууцыг задруулсан. Би хэлж байна шүү дээ, та өөрөө  ганц улс төрийн албан тушаалтан нь өөрөө, тэнд мэргэжлийн хүмүүс нь мөрдөс зүүсэн хүмүүс нь төрийн нууцад хамаардаг юмаа  гэж  хэлээд байгааг та жишээлбэл ерөөсөө хүлээн зөвшөөрөхгүй байгаа юм. Тийм учраас би таныг улс төрийн ганц албан тушаалтнаар чинь онцлоод байгаа юм.

Одоо тэгвэл Тогоо дарга аа, та Төрийн захиргааны төв байгууллагын Төрийн нарийн бичгийн дарга хүн. Наад мэдээлэл дээр байгаа мэргэн буучдын тоо, яаж бэлтгэдэг процесс нь, хэнээс тусламж авч байгаа нь, энэ хөршүүдтэйгээ геополитик энэ Засгийн газар хоорондын хэлэлцээр гэдэг нь яаж байгаа юм бэ гэдгээ та өөрөө төрийн нууцад орох юм уу? орохгүй юм уу гэдгийг сайддаа хэлээд өгөөч. Би энэ дээр улс төр хамаагүй, би таныг төрийн жинхэнэ албан хаагчийн хувьд байр сууриа илэрхийлээд өгөөч ээ гэж хүсч байна. Сайд чинь түүнийгээ ойлгохгүй байна шүү дээ. Тогтоох хүн нь бэлэн байгаа, хуулийн байгууллага. 

Би тэгээд бүлгээс асуух гээд байгаа юм. Энхтүвшин дарга аа, энэ хүнийхээ улс төрийн хариуцлага тооцоод, өнөөдөр энэ асуудлыг нь яриад ингээд асуудал нь хаагдах ёстой юм уу? эсхүл дараа нь улс төр дээр нь хамгаалж авч үлдээд, төрийн нууц задруулсан гээд эрүүгийн хуулиар зүйлчлэгддэг ийм заваан юм руугаа юм явах гээд байгаа юм уу? Ерөнхий сайд нь өөрөө кабинетын гишүүд нь ийм ноцтой юманд холбогдоод байхад энэ салбарынхаа сайдтай хамт энэ асуудлаа ярьсан юм уу? яриагүй юм уу? энэ дээр улс төрийн хамгаалалтын тухай юм уу? энэ улс төржиж байгаа асуудал биш шүү дээ. Энэ улсад чинь өөрийн гэсэн нууц байна.  Төрийн нууц гэж бүр улаан цайм хууль дээр байгаа юмаа больё. Байгууллагын нууц гэж байдаг юм байгаа биз дээ? Тогоо дарга аа. Төрийн нууц, Байгууллагын нууц хоёр аль аль  дотор нь энэ орж байгаа биз?  Би сонин дээр гарсан юмных нь хэмжээнд л хэлж байна. Их Хурлын гишүүдэд нууц гэдэг тамга дарж өгөөгүй асуудлын хүрээнд л ярьж байна. Тийм учраас би өнөөдөр хууль зөрчсөн гэж өөрийгөө ойлгохгүй байна. Үүнийгээ би хувь хүнээс нь асуумааргүй байгаа юм. Ийм байдал үүсчихээд байна. Улс төрийн хариуцлага тооцох юм уу? эрүүгийн хариуцлага үүсгэ гээд, бид нар хүсдэггүй юмаа гэхэд нэг ангид байна, энээ тэрээ гэдэг асуудал, хэн нэгэн Монгол Улсын иргэн өнөөдөр хуулийн байгууллагад хандахад энэ асуудал чинь өөрөө нээлттэй болчихоод байна. Түүнийгээ ойлгож байгаа юм уу? ойлгохгүй байгаа юм уу? Ийм л асуудлууд гараад байна шүү дээ. 

Д.Дэмбэрэл: Энхбаяр сайд 

Ж.Энхбаяр: Сайханбилэг гишүүн ээ, салбарын талаарх та бид хоёрын ойлголт үнэхээр их өөр өөр зөрүүтэй байна. Үүнийг холбогдох Тагнуулын төв газар нь шалгах ёстой байх гэж би бодож байна, зарчим ярьж байна. Энд зөрчсөн, зөрчөөгүй асуудал зохимжгүй яваад байна. Холбогдох байгууллагууд нь шалгаг гэж, би энд үнэхээр нээлттэй байна. Батлан хамгаалах яам мөрдөж байгаа, нууцын зэрэглэлд хамаарах бүх асуудлуудыг яг энэ асуудал гарсантай холбоотой дэлгэн үзээд, жагсаалтыг нь хараад, шалгаад, холбогдох мэргэжлийн улсуудтай нь уулзаад, тэр хүрээнд гарч байгаа мэдээлэл.  Үүнийг бүгдээрээ дараа нь үзье. Одоо үүнийг битгий задалж яриач ээ. Үүнийг тайлбар өгөх, ярих тусам ярихгүй байх юм руу л орчих гээд байна. Битгий тийм байдалд оруулаач.

Дараагийнхыг шалгадаг улсууд нь шалгаг дээ.

Д.Дэмбэрэл: Тогоо хариулна.

Ц.Тогоо: Тэгэхээр энэ хуулийн жагсаалт батлах тухай жагсаалт дотор орсон, энэ дотор бүхлээрээ бүхэлд нь авч үзэх юм бол зарим заалт нь нууцад хамаарч болохоор тийм заалт байна. Зарим заалт нь нууцад хамаарахгүйгээр тийм байна.  Жишээлбэл, одоо АНУ-тай хамтарч ажиллах сургуулийн тухай ч гэдэг юм уу? энэ бол сургууль, дадлагатай холбоотой асуудал байна. 

Д.Дэмбэрэл: Лүндээжанцан асуултаа тавья. 

Д.Лүндээжанцан: Танин мэдэхүйн шинжтэй л юм яригдаад байх шиг байх юм.  Монголын зэвсэгт хүчин, батлан хамгаалах тогтолцоог яахав гээд энэ их хүнд үеийг  энэ 20-иод жил туулсан. Зарим нь ч байх ёстой юм уу? үгүй ч юм уу гээд тийм л хүнд үеийг туулсан. Бүх юмыг бас 1996 оноос бүх шинэчлэл эхэлсэн гэж хэлж болохгүй. Батлан хамгаалах хууль, Цэргийн номлолын үндэс, Аюулгүй байдлын үзэл баримтлал чинь  1994 онд батлагдсан. Хилийн хуультайгаа. Ингээд цаашаагаа бас боловсронгуй болоод явсан. Зэвсэгт хүчний хууль дараа нь гарсан. Ингээд л явж байгаа юм.

Өглөөний хойш хүмүүсийн асуулт тавьж, хариулж байгааг анхааралтай, би ер нь бараг босч явсангүй л дээ, ингээд хараад сууж байхад, ер нь цаашдаа энэ тусгаар тогтнолын бас л нэг бүрэлдэхүүн хэсэг болсон энэ батлан хамгаалах, өөрийгөө хамгаалах тогтолцоо, хууль эрх зүйн орчин, үүрэг гүйцэтгэх чадвар энэ бүгдийг нэлээн сайн ултай, манай гишүүд ч гэсэн батлан хамгаалахын асуудал орж ирэхэд дор дороо хэлэлцээд шуудхан гарчихдаг. Үүний зовлон жаргалыг үзэж, туулж, мэдэх талаасаа бас аль аль нь, би ч гэсэн өөрөө хомс байна гэж ойлгоод сууж байна.  Жишээ нь, заавал  Нууцын асуудлыг өчигдөр ажил авсан юм уу? хэзээ авсан юм бэ? Тогоо генералаас заавал одоо шуудхан за энэ бол ийм, энэ нь ийм гэдэг бүх юмыг жор, томъёо гаргадаггүй шүү дээ. Үүнийг чинь шинжээчид, тэр тагнуулын байгууллага, нууцын асуудал хариуцсан хүмүүс л хэлнэ үү болохоос биш, зүгээр хэлчихгүй асуудал байх гэж ингэж бодож байгаа юм.

Хоёрт нь, энэ Онц байдлын үед бэлдэж байгаа юу? үгүй юу? бэлдэх ёстой ингэвэл зөв байсан гээд. Тэгтэл та нар бэлдэх ёсгүй гээд, ингээд ерөөсөө бид нарын ярьж байгаа яриа нь цөм зөрчилтэй болоод байна. Хууль ямар байх ёстой вэ? тэр хуулиараа л явна. Харин би ганцхан юм үүнээс ойлгож байна. Онц байдлын үе битгий гараасай. Онц байдлын үед зэвсэгт хүчнийг битгий татан оролцуулаасай гэдэг юман дээр л энэ удирдлагууд нь байгаа юм байна гэсэн ойлголттой байна. Битгий тийм юм  гараасай л гэж. Тэр хуулийнхаа хүрээнд явагдаасай гэдэг асуудал яригдаж байна. Би тэр үед Зэвсэгт хүчин оролцлоо гэхэд ямар үүрэгтэй оролцох вэ? яг тэр хуулийнхаа дагуу гээд тэр юу ярьж байснаа ч гэсэн санаж байна.

Гуравт нь, терроризмыг бид бас анхаармаар юм шиг байгаа юм. Энэ мэргэн буучийн асуудал гэдэг чинь терроризмын үед л хамгийн гол үүрэгтэй юм гэж. Терроризмтай тэмцэх хуульд заасан тэр үүргийн дагуу явж байгаа гэж ингэж ойлгож байгаа. Энэ асуудал өмнө яригдсан юм уу? үгүй юу? Терроризмтой тэмцэх хууль дотор хүчний байгууллагуудын хамтын ажиллагаа, харилцан ажиллагааны тухай асуудал, тэгээд тэнд мэргэн буучийн асуудал яригддаг. Энэ асуудал нь аль зэрэг яригдсан юм бэ? одоо ийм нэг яриан дээрээ алдаа гаргаад, түүнээсээ ороогдоод байна уу даа гэж ойлгоод байна. Гадаад бодлогын үзэл баримтлал батлагдчихсан. Үндэсний аюулгүй байдлын үзэл баримтлал батлагдчихсан. Одоо батлан хамгаалах бодлогоо үүнтэйгээ уялдуулаад шинээр гаргах ёстой. Энэ хүрээндээ баахан ажил өрнүүлээд юмаа ярьсан. Тэр яриануудынхаа явцад ороогдоод байгаа юм уу даа гэж. Цаашид айгаад юу ч ярьж чадахгүй болох юм уу? харин үүнийг гадагшаа ярьж байх биш, дотроо сайн ярих. Тэгээд аюулгүйн зөвлөл дээр ярих, тэгээд аюулгүй байдлын хороон дээр ярих, тэгээд Их Хурал дээр орж ирж бид, ерөнхий бодлогынх нь чигийг гаргаж өгөх ёстой байх. Тэгээд энэ батлан хамгаалах бодлогоо хурдан оруулж ирээч ээ. Өмнөх хоёр бодлого нь батлагдчихсан байгаа. Энэ бодлогоо яаралтай оруулж ирээд, ингэвэл бодлого нь тодорхой болоод тэр хүрээндээ энэ маргаад байгаа салаа утгатай зүйлүүд чинь арилна.

Д.Дэмбэрэл: Энхбаяр хариулъя.

Ж.Энхбаяр: Шинэ батлан хамгаалах бодлого эцэслэн боловсруулж байгаатай холбоотойгоор Монгол Улсын Ерөнхийлөгч, Ерөнхий командлагч үүрэг өгчихсөн. Ажлын хэсэг гараад ажиллаж байгаа. Энэ шинэ бодлого батлагдах юм бол холбогдох хуулийн 20 гаруй өөрчлөлтийн асуудал дагаж орох ийм тооцоо судалгаа гарч байна. Энэ дээр ажлын хэсгүүд ажиллаж байна. Ойрын үед хаврын чуулганд багтааж оруулахаар бэлтгэл ажил үндсэндээ хангагдаад дуусч байгаа.

Д.Дэмбэрэл: Бат-Үүл хариулж, Гончигдорж нэмье.

Э.Бат-Үүл: Тэгэхээр Лүндээжанцан гишүүний ярьж байгаа яриа, асуудлыг бүр төөрөлдүүлж будлиулж байна л даа. Тийм учраас энд асуудал оруулсан хүний хувьд тодорхой зүйлийг хэлэх ёстой. Харин өнөөдөр бид нар энэ Их Хурлын чуулганыг нээлттэй хэлэлцүүлсний үр дүнд бид нэг чухал зүйлийг ойлгож авч байгаа байх гэж би бодож байна. Сая Лүндээжанцангийн санаа нь цухуйчихлаа. Тэр нь юу вэ гэхээр,  магадгүй ирэх сонгуулиар ямар нэгэн юм болох юм бол  зэвсэгт хүчин оролцох ёсгүй ийм байдалтай байгаа гэдэг нь ойлгогдлоо, Тогоо генерал аа? Зэвсэгт хүчин ямар ч хүний командаар оролцох ёсгүй гэдэг нь ойлгогдож байна шүү. Яагаад гэвэл, хуулиар заагдсан тэр техник хэрэгслээр зэвсэгт хүчнийг хангаагүй учраас зэвсэгт хүчин одоо оролцох ёсгүй байна шүү. Хангасан бол өөр хэрэг. Өөрөөр хэлбэл ус шүршигчээр, нөгөө нулимс асгаруулагч тийм юмаар хангасан бол өөр хэрэг.  Та нар тэгэхээр хуулиа биелүүлэх ёстой. Яагаад гэхээр Зэвсэгт хүчний энэ заалтыг  дахин дахин сайн уншиж ойлгохыг  зэвсэгт хүчний удирдлагад хүсч байгаа юм. 

Энэ зэвсэгт хүчнийг Үндсэн хуулиар тогтоосон төр нийгмийн байгууллагын үндэс, иргэдээр хууль ёсны ашиг сонирхлыг эсрэг аливаа хэлбэрээр ашиглахыг хориглоно гэдэг маань юу гэсэн үг вэ гэхээр байлдааны хэлбэрээр оролцож болохгүй шүү гэж байгаа юм. Зэвсэгт хүчний байлдааны зэвсэгтэйгээр оруулж болохгүй л гэж байгаа юм.  Зэвсэгт хүчнийг зэвсэгт хүчнийх нь хувиар оруулж болохгүй шүү л гэж байгаа юм. Байлдааны үйл ажиллагаа явуулж болохгүй шүү л гэж байгаа юм. Тэгээд урьд нь Онц байдлын тухай хууль дээр тодорхой заачихсан байгаа шүү дээ. Ямар нөхцөлд яахав? гэдгийг. Тэгэхээр өнөөдөр Улсын Их Хурал, Батлан хамгаалах яам Зэвсэгт хүчинд төсөв гаргаж өгөөд, холбогдох хэрэгсэл гаргаж өгөөгүй байгаа. Та нар хангагдаагүй байгаа. Тийм учраас ирэх сонгуулийн дүнгийн дараа ямар нэгэн юм болбол Зэвсэгт хүчин оролцохгүй гэдгээ нэр мөр ойлголцсон гэж ойлгож байгаа шүү. Хэн ч команд өгсөн. Ийм зүйлийг бид хатуу ойлголцсон байх ёстой. Яагаад вэ гэхээр, энэ арга хэмжээтэй холбогдуулан парламентаас арга хэмжээ авсан. Авахдаа Хууль зүй, дотоод хэргийн яамны хүсэлтийн дагуу тодорхой хэрэгслүүдийг хангах арга хэмжээг авсан. Сургуулилтуудыг хийсэн. Зөвхөн энэ л оролцох хэрэгтэй. Ингэж ойлгож байгаа. Яг ингэж явагдана гэж би ойлгож байгаа. 

Тэгэхээр бид нарын тавиад байгаа  асуудал юу байсан бэ гэхээр хамгийн гол нь байлдааны байдлаар байлдааны анги, нэгтгэлүүдийг оролцуулах, байлдааны зориулалтаар орох тухай л сайд  хэлчихсэн байхгүй юу? хамгийн гол нь энэ асуудлыг маш түвэгтэй болгосон, илтэд хууль зөрчсөн. Энэ их чухал хуралдаан болж байна гэж би ойлгож байна. Тийм учраас сайдыг болж өгвөл өөрөө огцрох ёстой байсан шүү.

Д.Дэмбэрэл: Гончигдорж нэмээд хариулъя.

Р.Гончигдорж: Лүндээжанцан гишүүний саяны санаанаас бас их том эмзэглэл, уучлаарай, Лүндээжанцан гишүүнд эмзэглэж байгаа юм биш. Эмзэглэл үүсч байгаа юм. Ерөөсөө одоо ингээд энэ бүх учир шалтгааны холбоотойгоор.  Үндэсний аюулгүй байдлын үзэл баримтлалтай холбогдуулаад зэвсэгт хүчний тухай, батлан хамгаалах тухай бодлогуудад оруулах өөрчлөлт арай яг энэ сайдын одоо яриад байгаа бодлогоор өөрчлөгдөх гэж байгаа юм биш байгаа гэж бүр эмзэглэх гэж байна.  Мөн үү. Яагаад гэвэл, энд өнөөдөр бид нар онц байдлын үе дэх бэлэн байдлын тухай асуудлыг зэвсэгт хүчний олон төрлийн бэлэн байдлуудаар хангачих юм шиг. Энэ Зэвсэгт хүчний олон төрлийн бэлэн байдлын арга хэмжээ бэлдцүүд нь онцгой байдлын үе дэх бэлэн байдлын бэлдэц юм шиг, тэр рүү чиглэж байгаа юм шиг ийм бодлого л туждаа яригдаж байгаа. Үүнийх нь төлөө огцруулах . . .

Д.Дэмбэрэл: Гончигдорж гишүүн
Р.Гончигдорж: . . хичнээн бодлого өөрчлөгдсөн ч гэсэн зэвсэгт хүчний чиг үүргийн, Зэвсэгт хүчний тухай хуулийн 4.1-ээс хэзээ ч зөрөхгүй ээ. Зэвсэгт хүчний чиг үүрэг бол эх орныхоо тусгаар тогтнол, бүрэн эрхт байдал, нутаг дэвсгэрийн бүрэн бүтэн байдал, гадны зэвсэгт халдлага түрэмгийллээс хамгаалах явдал. Терроризмтой тэмцэх тухай асуудал  ч гэсэн энэ хүрээн дотор л байна. Энэ болгоныг нөгөө иргэдийнхээ жагсаал, цуглаан элдэв юмнаас үүссэн онц байдал, нийгэмд бий болсон эмх замбараагүй байдал, өөр байгалийн болон бусад гамшигт нөхцөл байдлын онцгой байдлууд дахь энэ бэлдцийг үүнийг нэг бүрэлдэхүүн хэсэг болгож, ингэж яриад, тэгээд одоо дахин хэлье. Энэ мэргэн буучийн асуудал зөвхөн 7 сарын 1-тэй холбогдохгүй  гэж хэлээд байгаа шүү дээ. Үүнийг бүр хамгийн ноцтой дүгнэлт гэж үзэж байгаа. Ийм байж болохгүй ээ. Манай генералууд ч ойлгож байгаа. Өчигдөр Байнгын хороон дээр бүр тодорхой хэлсэн шүү. Энэ бол манайхны  хамгийн сайн анхаарч байх зүйл. 

Д.Дэмбэрэл: Раш гишүүн асуултаа тавья.

Р.Раш: Би ч асуулт гэхээс, ер нь үгийн зөрүү гараад бид нар  хэрэлдээд байгаа, байлдаад, яриад байгаа юм. Байлдаан гэсээр байгаад байлдаан гэдэг үг цээжинд орчихож. Энэ нь болохоор зэрэг Энхбаяр сайд, тэр сайдын зөвлөлийн хурал дээрээ байлдааны бэлэн байдлыг дээшлүүлэх тухай гээд нэг хэлчихсэн бололтой юм. Тэгж л би ойлгоод яваа хүн. Өчигдөр ч Байнгын хорооны хурал дээр тийм л зүйлийг ярьсан. Нарийвчлаад, яахав тодруулна биз ээ? Бат-Үүл гишүүн ээ. Би ойлгож байна. Өөрөөс чинь эсрэг утгаар ярина гэдгийг. Тэгээд энэ үг бол Энхбаяр сайдын өөрийн нь хариулж байгаа байдал, бусад нөхдийн ярианаас ч гэсэн яг ард түмэн рүүгээ буу шагай, гох дар гэсэн тийм юм бол яаж ч байхав? Тэгээд энэ чинь эцсийн эцэст жаргах цагт сэрэмж гэж ярьдаг шүү дээ. Тэр ротын тухай асуудал бол ганцхан Энхбаяр тархиндаа тээгээд оччихсон юм уу? чи яасан юм бэ гэж өчигдөр би асуусан. Тийм юм биш юм билээ. Байнга л яригдаж байдаг. Үүнийг зэвсэгт хүчин дээр ярих  байсан яриаг бодлогын яаман дээр ярилаа гэж буруушаагаад байгаа юм байна. 

Хар ухаанаар бодоход Батлан хамгаалахын сайд байлдааны  бэлэн байдлыг дээшлүүлэх тухай, ер нь дээшлүүлэх хэрэгтэй байна гэсэн үгийг яагаад ч хэлж болдоггүй юм бэ? Ингэхээр том хүрэндээ ярих юм бол энэ дээр хууль зөрчсөн ямар ч юм байхгүй. Үндсэн хуулийг ч зөрчөөгүй, бусад хуулийг ч зөрчөөгүй. Ерөнхийлөгчийн хэлэх ёстой үгний урдуур ч ороогүй.  Зэвсэгт хүчний жанжин штабын даргын хэлэх ёстой үгийн ч урдуур орж яриагүй. Дуугүй ноомой байх тийм юм бол бас хэцүү шүү дээ.  Ингээд бодоод үзэхээр асуудал дэвшүүлсэн хоёр гишүүнээ мундаг туршлагатай ийм л манай сайн хүмүүс. Залуучууддаа бас болох, болохгүй юмыг дуугарч байгаад нь хазаарлах замаар хэлсэн юм болов уу даа гэж би нэг талаас ингэж бодож байгаа юм.

Нөгөө талаар гэх юм бол бас энэ залуучуудыг үг яриулахгүй, хазаарлах, ер нь тэгээд МАН-ын Засгийн газрыг дохисон газар шогшиж бай гэх санаа агуулсан ч байж магадгүй юм шиг. Хийх юмаа бол тэгээд хэлж л таарна шүү дээ, хэлж л таарна. Хэлэх, хэлэхгүй юмны төлөө нөгөө дааганаас унаад үхдэггүй, даравгараасаа болоод  сүйд болдог гэдгийг Энхбаяр эрхбиш өнөөдөр ухаарч байгаа байх гэж би ингэж бодож байна, тэр нэг үг. Манай энэ мөрдөс зүүсэн шаазгай шиг шар алаг генералууд ингээд л сууцгааж байна. Ер нь бидний нэг би, чи гэж чичилсэн юман дээрээс эр улсуудын хоорондын харьцаа, тэр батлан хамгаалах, жанжин шугам энэ юманд ямар нэгэн сэв суух учиргүй шүү. Ярьдаг юм бол зарчмынхаа дагуу ярьж таарна. Хэтэрхий бид нар шиг ингэж үг хөөцөлдөөд, мунгинаж бол манай Батлан хамгаалах яам түүний Жанжин штаб таарахгүй гэж би бодож байна, захимаар байна. 

Нөгөө талаар 20 жилийн өмнөх зүйлийг  . . ./хугацаа дуусав/

Д.Дэмбэрэл: Нэмээд 1 минут.

Р.Раш: Тийм ээ, намайг шоолдог юм, муу хүний дуу их гэж. Энэ 1990 оны 5 дугаар сар шиг санагдаж байна. МАХН өөрөө санаачилж, тэр үеийн Ардын Их Хурлыг зарлан хуралдуулж, Үндсэн хуульд өөрчлөлт оруулж, Улсын Бага Хурлыг байгуулсан юм. Байгуулах хуульчилсан юм, ингэж өөрчлөлт оруулсан. Тэгээд Улсын Бага Хурлын тэр үеийн үндсэн үүрэг бол  Үндсэн хуулийн төслийг  боловсруулах үүргийг авсан юм, тэгээд хийсэн. Тэгээд түүнийг нь сонгуулиар гарсан Улсын Их Хурал хэлэлцэж хийсэн шүү дээ. Өнөөгийн энэ өөрчлөлт бол Үндсэн хуулийн аргаар хийсэн ийм өөрчлөн байгуулалтаа. Үүгээр би Ардчилсан хүчнийхээ оруулсан үүрэг ролийг доошлуулах гэж тийм өчүүхэн ч юм яриагүй шүү. Энэ олон улсад тэр үед бий болоод байсан нөхцөл байдалд тэр үеийн МАХН-ын удирдлага дүгнэлт хийж, ингэж харсан юм. Үүнийг бас хэлэх хэрэгтэй юм шиг санагдаад байна.

Д.Дэмбэрэл: Бат-Үүл
Э.Бат-Үүл: Би Раш гуайн асуултад хариулахын тулд Энхбаярын ярьсан ярилцлагыг энд сонсгохоос өөр арга алга. 

Бичлэгээс: Ж.Энхбаяр: Ерөнхийдөө юу анзаарагдсан бэ гэвэл батлан хамгаалах салбар, гол зэвсэгт хүчний үүрэг бол бэлэн байдал, байлдааны бэлэн байдал. Шаардлагатай тохиолдолд эх орноо хамгаалах бэлэн байдал, түвшин байнга өндөр байхыг үе үеийн сайд, жанжин штабуудаа шахдаг, тэр түвшинг ханга гэж, ийм шаардлагыг анги, нэгтгэлүүдэд хүлээлгэдэг. Тэр үүднээс бид хэд хэдэн анги, нэгтгэлүүдтэй танилцсан. Тэр ажлын хүрээнд байлдааны бэлэн байдлыг өндөржүүлэх, шаардлагатай тоног төхөөрөмж, галт зэвсэг, хэрэгслээр хангах асуудал яригдсан. Тэр маань энэ түвшин рүү очсон болов уу даа. Нэг зарчим хэлье дээ, нэг асуудлыг. 7 сарын 1 бол бид том сургамж авах, монголчууд бид нийтээрээ сургамж авсан үйл явдал шүү дээ. Нөхцөл байдал хүндрэхэд Монгол Улсын Ерөнхийлөгч, Ерөнхий командлагч онц байдал зарласан нөхцөлд  нэг тохиолдол.

Хоёрдугаарт, өнөөдөр Улаанбаатар хот маань гамшгийн их томоохон зоонд оршдог, газар хөдлөлтийн  идэвхтэй бүсэд. Улаанбаатар хотын 20-30  хувь нь юу гэдэг юм бэ? муугаар бодоход газар хөдлөлтөд нэрвэгдсэн нөхцөлд энэ олон зуун мянган хүнийг нүүлгэн шилжүүлэх, тэр улсуудын аюулгүй байдлыг хамгаалах, энэ үүргийг гүйцэтгэх чадавхи хаана байна вэ гэвэл яг өнөөдөр Зэвсэгт хүчинд байгаа юм.  Тэр үүднээсээ зэвсэгт хүчнийг бүх салбарт нь бэлэн байх. Нэгдүгээрт, онц байдал тогтсон үед үүрэг гүйцэтгэх чадвар өндөр байх ёстой. Нийтийг хамарсан гамшиг байх үед онц байдал зарласан үед үүрэг гүйцэтгэх чадавхи, хээрийн томоохон эмнэлгийг дэлгэж чаддаг, тэндээ олон мянган хүнийг урьдчилан сэргийлэх үздэг, гамшгийн бүсээс татах чадавхи, ерөөсөө л  зэвсэгт хүчин гэдэг маань бэлэн байх. Яах гэж зэвсэгт хүчин байдаг юм бэ? яах гэж ард түмний татвараар санхүүжиж байдаг юм бэ?  Гол үндсэн үүрэг бэлэн байдал. Ард түмнийхээ өмнө өргөсөн тангараг, үүрэг бол бэлэн байдлыг шаарддаг. Үүнийгээ л хангахын тулд холбогдох анги, нэгтгэлүүдэд үүрэг, даалгаврууд өгөгдөж байгаа. Тэр маань ямар учиртай вэ гэхээр, Монгол Улсын төсөв чинь хүчирхэг чадалтай байхыг . . . 

Э.Бат-Үүл: Тэгэхээр би яг өөрийнх нь ярьсан зүйлийг сонсууллаа. Тэгэхээр өөрийнх нь ярьсан тэр зүйл дээр зэвсэгт хүчин, хуулийн дагуу үүрэг, функц нь яаж хуваарилагдаж, ямар байдлаар оролцох вэ гэдгийг ойлгоогүй, шууд байлдааны зэвсэгт хүчнийг яг өөрийнх нь байлдааны зориулалтаар энэ үйл ажиллагаанд татаж оролцуулах ийм утгаар яриад байгаа юм, Раш гуай. 

Сая сонслоо шүү дээ, бүгдээрээ. 7 сарын 01-нтэй холбоод л, байгалийн гамшигтай холбоод, байлдааны бэлэн байдал гээд яриад байхаар зэвсэгт хүчний энэ тогтолцоонд  оруулсан өөрчлөлтийг ерөөсөө ойлгоогүй ярьсан, яг ийм итгэл үнэмшилтэй л байсан байхгүй юу. Тэгээд бид нар ийм итгэл үнэмшилтэй үед өнөөдөр ирээдүйн улс төрийн хямралын тухай яриад сууж байгаа юм. Ингээд л асуудал тавихаас өөр аргагүй. Таны хэлдгээр үнэхээр үнэн.  Хэрвээ бид нар огцруулж чаддаггүй юмаа гэхэд, уг нь нээрээ үнэхээр хариуцлага тооцмоор байна шүү дээ. Ерөнхийлөгч байсан хүн нь Үндсэн хуулиа биелүүлэх ёстой гэж Ерөнхийлөгч байж байхдаа хэлчихээд, одоо ичихгүй төрийн эргэлт хийх ёстой гээд ярьж байна шүү дээ, тийм хариуцлагагүй л болчихсон шүү дээ. Бид нар одоо ийм хариуцлага улстөрчдөд тооцдоггүйгээс болж замаа алдаж байна шүү дээ. Албан тушаалаа  хадгалж үлдэхийн тулд нууцыг ч золиосолж байна, төрийн эрх ашгийг ч золиосолж байна, улсын эрх ашгийг ч золиосолж байна шүү дээ, Раш гуай, ингэж л болохгүй гээд байгаа юм. Энэ л парламентын гишүүдийн үүрэг байхгүй юу? үүнийг таслан зогсоох. Түүнээс биш,  янз бүрийн юм бодсон улс төрийн зорилго ерөөсөө байхгүй. 

Д.Дэмбэрэл: Гончигдорж гишүүн нэмээд
Р.Гончигдорж: Раш гишүүн ээ,  таны ярьж байгаа бодол санааг ойлгож байна л даа. Энэ үгийн зөрүүн дээр ямар нэг улс төрийн зорилготой тоглоод л, дангаараа ажиллаж байгаа Засгийн газрын гишүүдээс нэгийг нь сугалж авчрах гээд, түүгээр улс төр хийх гээд байгаа юм байхгүй  гэдгийг та ч ойлгож байгаа шүү дээ.

Ямар үед үгийн зөрүү гэдэг байж болдоггүй вэ гэвэл, Улсын Их Хурлын гишүүдийн ярих, хөөрөх бол нэг өөр. Засгийн газрын гишүүн хүний үгийн зөрүү ширхэг ч байж болохгүй. Энд бид нар олон хэлж байна шүү дээ. Онц байдлын үе дэх зэвсэгт хүчний оролцооны тухай асуудлаарх, ерөнхийдөө онц байдлын үе дэх бэлэн байдлыг хангахтай асуудлыг зэвсэгт хүчний бэлэн байдлыг хангах, тэгээд тэр зэвсэглэлүүдийн тухай асуудал, энэ чинь хэзээ ч хоорондоо нийлж болдоггүй зүйл. 

Д.Дэмбэрэл: Тлейхан гишүүн асуултаа тавья.

А.Тлейхан: Баярлалаа. Манай нэлээн туршлагатай, олон жил парламентад суусан гишүүдээс өргөн барьсан төслийг уншаад байна. Сая гишүүдийн олон юмыг сонслоо. З үндэслэл бичсэн байна, огцруулах тухай. Эндээс тодруулж хэдэн гурван зүйлийг асууя гэж бодож байна.

Нэгдүгээрт, Монгол Улсын Засгийн газрын гишүүн, Батлан хамгаалахын сайд Ж.Энхбаяр нь Улаанбаатар хотод ойрхон байрладаг цэргийн ангиудыг дахин тоноглон тусгайлан бэлэн байдалд оруулах тухай саналыг  Батлан хамгаалах яамны сайдын зөвлөлийн хуралдаанд оруулжээ гэж. 2 сарын 7-ны өдөр Батлан хамгаалах яамны сайдын зөвлөлийн хурлаар нууцын зэрэглэлтэй асуудал орсон байна. Үүнийг л ярьж байгаа юм болов уу гэж бодож байна. Энэ асуудлыг Энхбаяр санаачилсан уу? эсхүл тэр оролцох ёстой газар нь Жанжин штаб санаачилсан уу гэдгийг Энхбаяр сайд, Жанжин штабын даргаас хоёулангаас нь тодруулж асууя. 

Хоёрдугаарт, иргэдийнхээ эсрэг зэвсэгт хүчний байлдааны бэлэн байдалд оруулахаар бэлтгэж байгаа нь  бүрэн эрхээ  хэтрүүлсэн байна гэж бичсэн байна, хоёрдугаар үндэслэл нь.  Тэгэхээр би мэдэхгүй байна. Иргэдийнхээ эсрэг Энхбаяр сайд очингуут иргэдийн эсрэг байлдааны  бэлэн байдалд оруулна гэж ямар юм байхав дээ, хэллэг нь тийм байгаа юм уу? яагаад байгаа юм бэ? мэдэхгүй юм.  Ер нь зэвсэгт хүчин яах гэж байгаа юм бэ? зэвсэгт хүчин  өөрийн үндсэн үүрэгтэй, хуулиараа хүлээсэн. Энэ бэлэн байхгүй бол бэлэн бус байж байх ёстой юм уу? хаашаа юм бэ?  байнгын бэлэн байдалд байдаг биз дээ?  өөрийнхөө хуулиар хүлээсэн үүрэг нь байнгын бэлэн байх ёстой шүү дээ, эсхүл бэлэн биш байх ёстой юм уу? үүнийгээ хэн хариулдаг юм бэ? мэргэжлийн хүмүүсээс генералаас нэг нь хариулбал зүгээр байна. Жанжин штабын дарга хариулах юм уу? Төрийн нарийн бичгийн дарга нь хариулах юм уу? 

Гуравдугаар үндэслэл нь Батлан хамгаалахын салбарт энгийн хүн хэрэггүй гэсэн бодлого явуулж байна гэсэн байна. Энхбаяр сайд та мөн генералуудаас асууя, ямар шийдвэр гаргаад байгаа юм бэ? Батлан хамгаалах яаманд. Энхбаяр очоод, энгийн хүн байж болохгүй энэ салбарт гэж тушаал гаргасан юм уу? юу гаргаад байгаа юм бэ? юу болоод байгаа юм бэ? мэдэхгүй юм.  1996 оноос эхэлсэн шинэчилэл хийсэн эрх зүйн болон үйл ажиллагааны шинэтгэлийг бүхэлд нь үгүйсгэсэн гэсэн байна. Ямар юмыг үгүйсгэсэн Батлан хамгаалахын сайдын шийдвэр гараад байгаа юм бэ? тушаал гарсан юм уу? хурлаар хэлэлцсэн юм уу? гэсэн ийм З асуултыг холбогдох мэргэжлийн хүмүүсээс асууя.

Эцэст нь хэлэхэд, энэ бол сая Раш гишүүний хэлсэнтэй санал нэг байна. Ойлголтын зөрүү ч юм шиг, үг, үсгийн зөрүү ч юм шиг нэг ийм ойлгомжгүй байдал яваад байна. Тийм учраас саналаа нэгтгэж,  мэдээж онц байдал гэдэг бол иргэдийг хамгаалах гэж онц байдал зарладаг болохоос биш, иргэдийг бусниулах гэдэг юм уу? иргэдийн эсрэг юм хийх гэж зарладаггүй шүү дээ. Мэдээж батлан хамгаалахын ерөнхий командлагч гэж байна, жанжин штаб гэж байна. Тэр шугамаар энэ асуудал явдаг болохоос, Батлан хамгаалахын сайд очингуутаа л бэлэн байдалд оруулж, бужигнуулна гэж ямар юм байхав дээ? тийм эрх мэдэл ч энэ хүнд байхгүй байх л даа, хуулиар бол тэгж ойлгож байгаа. Ийм асуултад хариулаач. Мэргэжлийн хүмүүс  хариулбал их ойлгомжтой байх болов уу? тодорхой хариулаач гэж хүсмээр байна. 

Тэр ангиудыг тусгайлан бэлэн байдалд оруулах гэдэг асуудал бол яг Энхбаяр санаачилсан юм уу? мэргэжлийн газар, хэлтэс ч гэдэг юм уу? жанжин штаб ч гэдэг юм уу? тийм байдлаас орж сайдын зөвлөлийн хурлаар хэлэлцсэн юм уу? санаачлагч нь хэн байсан юм бэ?  ийм асуудал хэлэлцсэн бололтой юм. Үүнийг ухаад байх шаардлага байхгүй гэж бодож байна. Бодвол нууцын зэрэглэлтэй учраас бас дэлгэрүүлж болохгүй байх. Зарчмын хувьд ямар байсан бэ гэдгийг хариулаач гэж хүсмээр байна. Баярлалаа. 

Д.Дэмбэрэл: Бямбажав

Д.Бямбажав: Тлейхан гишүүний асуултад Зэвсэгт хүчний жанжин штабын дарга, дэслэгч генерал Бямбажав хариулж байна.

Зэвсэгт хүчнийг 016, 084, 089 дүгээр ангитай холбоотой асуудлаар байлдаанд бэлэн байх, байлдаанд оруулахтай холбоотой асуудлаар сайдын зөвлөлд оруулсан уу гэдэг асуулт байх шиг байна. Өөрөөр хэлбэл эдгээр ангиудыг байлдаанд бэлэн байлгах талаар тийм асуудал оруулаагүй. Эдгээр ангиудыг ер нь жишээлбэл   үе үеийн Зэвсэгт хүчний жанжин штабаас анги, нэгтгэлүүдийн үүрэг гүйцэтгэх чадварыг нэмэгдүүлэх талаар тодорхой арга хэмжээнүүд авдаг. Үүнийхээ хүрээнд зэвсэгт 016, 089, 084 дүгээр ангиудтай холбоотой асуудлаар Батлан хамгаалахын сайд, жанжин штаб дээр ажил төрөл танилцахдаа 084 дүгээр ангийн ажил төрөлтэй танилцах явцдаа сайдын зөвлөлийн хурлаар оруулах нь зүйтэй юм. Тодорхой хэмжээний санхүү, хөрөнгө  санхүүгийн дэмжлэг үзүүлье гэдэг асуудал ярьсан. Үүнийхээ хүрээнд  зэвсэгт хүчний 016, зэвсэгт хүчний 084 дүгээр ангиудтай, 089 дүгээр ангиудтай холбоотой асуудал сайдын зөвлөлөөр яригдсан. Түүнээс биш эдгээр ангиудыг жанжин штабаас нь ч юм уу? эсхүл Батлан хамгаалахын сайд өөрөө байлдааны бэлэн байдалд байлгах чиглэлийн ийм хуралдаан болоогүй гэсэн ойлголтын юм хэлэх ёстой.

Хоёрдугаарт нь, бэлэн байдалтай холбоотой асуудал. Бэлэн байдал гэдэг буюу бэлэн байдал, байлдааны бэлэн байдал гэдэг хоёр үг, хоёр өөр ойлголтууд. Томъёолол нь ил байдаг боловч тодорхойлолт нь ил байдаг боловч,  ялангуяа байлдааны бэлэн байдал буюу оросоор бойготовность гэдэг үг ямар нэгэн баримт бичиг, төлөвлөгөөнд ороод ирэхээрээ  нууцын зэрэглэлтэй болоод явдаг. Тэгэхээр энэ байлдааны бэлэн байдалтай холбоотой асуудлаар буюу энэ асуудал ярих бүрэн хэмжээний өнөөдрийн байгаа хууль эрхээр бол зэвсэгт хүчний жанжин штаб, тэгээд Монгол Улсын Ерөнхийлөгч, Ерөнхий командлагчийн эрх хэмжээний буюу цэрэг хөдөлгөх, байлдааны бэлэн байдалтай холбоотой асуудал.

Байлдааны бэлэн байдал гэдэг нэр томъёо бол ер нь зонхилох, хэрэглэгдэх үе нь дайны үеийн буюу дайн байдлын үед хэрэглэгддэг нэр томъёо. Өөрөөр хэлбэл их энгийн үгээр хэлбэл, энгийн жишээгээр хэлэх юм бол хэрэв анд явах гэж байгаа бол таны хамгийн дулаан хувцас, дуран, буу, сум бүгдийг нь хэрэглээд явахтай яг адилхан ийм л ойлголт. Тийм учраас онцгой байдлын, онц байдлын үед зэвсэгт хүчинд ийм үүрэг хуулиар хүлээгээгүй гэж хэлмээр байна. Баярлалаа.

Д.Дэмбэрэл: Энхбаяр сайд

Ж.Энхбаяр: Сайдын зөвлөлийн хурал зохих журмын дагуу явсан. Харьцангуй энэ салбар маань асуудал тавьдаг, хэлэлцдэг журам нэлээн жигдэрчихсэн, тогтсон журамтай. Тэр хүрээнд жанжин штаб асуудал оруулсан, түүнийг нь хэлэлцсэн, холбогдох шийдвэр гарсан. 

Гурав дахь үндэслэлтэй холбоотой асуулт,  ямар  шинэ өөр бодлого гараад байна вэ? тийм юм хийсэн үү гэж. Энэ боловсон хүчинтэй холбоотой. Батлан хамгаалах салбарт иргэний хяналт тавих үүргийг Батлан хамгаалахын сайдад Улсын Их Хурлаас үүрэг ногдуулж байгаа юм. Бусад, дэд сайд гэдэг албан тушаал байгаа юм. Хоёр улс төрийн албан тушаал энэ. Гурав дахь албан тушаал бол сайдын зөвлөх гэж улсууд байгаа. Миний хэлсэн үг юу вэ гэвэл,  төрийн захиргааны төв байгууллагын тухайд энд ямар нэгэн улс төрийн албан тушаалтнаас өөр улс төрчид энд хэрэггүй л гэсэн. Учир нь юу вэ гэвэл тэнд үүрэг хүлээсэн, цэргийн мөрдөс зүүсэн улсууд дотор болж байгаа, хараад байхад мэдээллийг маш сайн, нарийн, ямар шугамаар, ямар сувгаар маш сайн өгдөг юм байна. Энэ зүйлийг л би таслан зогсоохыг л хэлсэн. Битгий, улс төржих хэрэггүй ээ. Улс төрждөг улсууд нь улс төрөө хийг ээ. Төрийн захиргааны  байгууллагууд нь үүргээ гүйцэтгэх ёстой гэдэг л шаардлага шүү дээ. Тэгээд тэр шаардлага  нь ажлын байрны шаардлагын дагуу цэргийн албан тушаал, цэргийн мэргэжилтэй, боловсролтой улс ажиллах тийм шаардлагын дагуу тэр ажлын байрны дүгнэлтийн дагуу байх ёстой газраа байцгаая. Тэр хуулийн хэрэгжилтийг л шаардаж, шахсан ийм л зүйл байгаа.

Түүнээс бодлогын ямар нэгэн асуудал оруулаад, хэлэлцүүлээд, түүний эсрэг явсан ямар нэгэн хуулийн зөрчил гараагүй гэдгийг дахин дахин хэлье дээ.

Д.Дэмбэрэл: Гончигдорж

Р.Гончигдорж: Баярлалаа. Тлейхан гишүүн, тэр З үндэслэл дээр ярьж байна. Яагаад энэ З үндэслэлийг гаргасан юм бэ гэдэг дээр.  Сайдын зөвлөлөөр асуудал оруулах гэдэг бол энд хамаатай асуудал биш л дээ. Гол нь Энхбаяр сайдын хэвлэл мэдээллээр мэдэгдэл тайлбар хийсэн тэр асуудалтай л шууд холбоотой. Яагаад нэгдүгээр үндэслэл Монгол Улс өөрийгөө хамгаалах зэвсэгт хүчинтэй байна гэдгийг ноцтой зөрчсөн бэ гэдэг. Тэгэхээр зэрэг энэ түрүүний ярилцлагыг ч сонсголоо. Сайд өөрөө эсхүл их ойлголтгүй байгаа. Яагаад гэвэл Батлан хамгаалах сайдын зөвлөлийн хуралдаанаар оруулсан Зэвсэгт хүчний гол үүрэг бол байлдааны бэлэн байдалд байх явдал гээд 7 сарын 1-нд болсон үйл явдлаас сургамж авсан гэсэн. Тэгээд цаашаа үргэлжилж байгаа, түрүүн сонсгосон. Тэгэхээр зэрэг энэ байлдааны бэлэн байдалд байх гэдэг асуудлыг 7 сарын 1 болон онц байдалтай шууд холбож өөрөө ойлгосон.  Сая ярилцлагаас нь байж байгаа. Би тэнд маргахгүй. Энд бид нарыг буруутгаад байгаа учраас би олон тайлбар хэлээд байгаа шүү, дарга аа, эрхэм гишүүд ээ уучлаарай. 

Яг энэ үүднээс нь хоёрдугаар үндэслэл, иргэнийхээ эсрэг зэвсэгт хүчний байлдааны бэлэн байдалд оруулахад бэлдэж байгаа тухай энэ асуудал бол нөгөө зэвсэгт хүчний үндсэн чиг үүргийг түрүүн дурдсан, түүнтэй ноцтой зөрчсөн байр суурь.  Ярилцлага нь байгаа шүү дээ. Ярилцлагаас нь би ишилж байна. Тэр үүднээс бид  хэд хэдэн анги, нэгтгэлээр орж танилцсан. Тэр ажлын хүрээнд  байлдааны бэлэн байдлыг өндөржүүлэх, сая жанжин штабын даргын тайлбараас ч, тэр байлдааны бэлэн байдлыг өндөржүүлэх гэж байна шүү. Шаардлагатай  тоног төхөөрөмж, галт хэрэгслээр хангах асуудал яригдсан. Тэгээд нэг зарчим хэлье дээ гээд, энэ бол 7 сарын 1 гэж.  

Тийм учраас З дахь үндэслэл нь, Батлан хамгаалах салбарт энгийн хүн хэрэггүй гэж. Энэ бол би тодорхой түрүүн хэлсэн. Сайдын ярианаас дахиад нэг ишлэл хийе. Энэ бол өнөөдөр явж байгаа Монгол төрийн бодлогын бүр эсрэг зүйлийг нь хэлж байгаа юм. Цаашаа бид нар үүнийг дагах нь л дээ. Урьд урьдын олон сайдууд дандаа энгийн хүн очиж байсан. Өнөөдөр тэнд мэргэжлийн хүн очих ёстой. Та бүхэн шийд гарах байх. Би дараа нь юу гэж ойлгох вэ? 

Ер нь хараад байх юм бол Ардчилсан нам, ардчилсан хүчнээс Засгийн эрх барьж байх юм уу? Батлан хамгаалах сайд томилогдож байхад дандаа энгийн хүн байсан. Цэргийн мэргэжилгүй хүн очлоо гэж шүүмжилдэг байсан. Харин манай Ардын намаас томилогдож байх үед бол энгийн томилгоотой, улс төрийн томилгоотой, гэхдээ мэргэжил нь цэргийн болон цэргийн цол зэрэгтэй улсууд байсан шүү дээ.  Үүнийг чинь хэлээд байна, гуравдугаар үндэслэл нь. Бүр цаашлаад сайд бол мэргэжлийн хүн очих ёстой гэж үзэж байна. Зөвхөн тэр аппарат өөрөө цэргийн хүмүүс байх нь байтугай. Энэ чинь нөгөө ашиг сонирхлын зөрчил болон мэргэжлийн зөрчил  тэр байр сууринаас чинь үйл ажиллагааны салган хуваарилагдсан зөрчил үүсдэг л байхгүй юу? нэг нь бол төрийн захиргааны ерөнхий удирдлагаар хангана. Нэг нь цэргийн мэргэжлийн удирдлагаар хангана, жанжин штаб, сайд болон  Батлан хамгаалах яам. Ийм үүднээс нь энэ З дахь үндэслэлийг нь хэлсэн юм, Тлейхан  гишүүн ээ. Энэ гурав бол яах ч аргагүй. Ер нь тэгээд ямар хууль зөрчсөн юм бэ гэж нэхээд байгаа юм. Тогтоол дотор хууль зөрчсөн ишлэл байхгүй байна гэж. Энд З зүйлийн ноцтой хуулийн заалтуудыг, үзэл баримтлалыг зөрчсөн гээд үндэслэл дотроо шууд дурьдчихаад байгаа юм. Шаардлагатай гэвэл тогтоол дотор нь үүнийг нь ишилж хийж, болно. Сүүлд огцруулах тухай тогтоол гаргахдаа, тогтоолын найруулга дээр.

Д.Дэмбэрэл: Бат-Үүл
Э.Бат-Үүл: Энэ бол эцсийн бүлэгт Улсын Их Хурал сайдын албан тушаалтныг томилохдоо хариуцлагагүй ханддагийн үр дагавар энд явж байгаа юм. Яг үнэндээ Батлан хамгаалах сайдыг томилж байх үедээ энэ одоо байгаа бодлого, цэргийн номлол, үзэл баримтлал, үзэл санаатай энэ хүн нийцэж байна уу? үгүй юу гэдгийг л бид их сайн шалгаж, хянах ёстой байсан.  Тийм ч учраас Үндсэн хуульд зориуд юу гэж бичсэн байдаг вэ гэхээр сайдыг нэгбүрчлэн Их Хурлаар хэлэлцэнэ гэж заасан байдаг. Нэгбүрчлэн хэлэлцэнэ гэж. Хэлэлцлээ гэдэг бол асууна, хариулна, санал, дүгнэлт гаргаад нэлээн нарийн шинжиж байж тавь гэсэн үг. Тэгээд Энхбаяр томилогдож очоод, Энхбаяр томилогдож очсоноо тэр хэвлэл, мэдээллээр хийсэн хамгийн түрүүний тэр ярилцлага дээр ерөөсөө төрөөс тогтоосон бодлого, тэр үзэл баримтлал, тэр бүх юмнаас тас зөрүүтэй явж байгаа нь тодорхой болохгүй юу даа, Тлейхан гишүүн ээ. Энэ нь өөрөө өөрийнх нь ярьсан үгэн дээр тодорхой болчихгүй юу? Тийм учраас Улсын Их Хурлын гишүүнийхээ үүргийн хувьд огцруулах асуудал тавьсан. Энд ямар ч улс төрийн зорилго, огт тийм юм байгаагүй гэдгийг л хэлээд байна шүү дээ. Тэгээд Тлейхан, Раш гишүүд яриад, Аюулгүй байдал, гадаад бодлогын байнгын хороон дээр ч ярьж байхад би нэг юмыг хараад бүр санаа зовоод байсан. Яагаад ер нь зэвсэгт хүчин байлдааны бэлэн байдалд байж болдоггүй юм бэ? ер нь зэвсэгт хүчин юм байгаа биз дээ гээд, ингээд. Бид нарын энэ хайхрамжгүй байдал ийм алдаанд хүргэж байгаа юм. Зориуд хэлээд байна шүү дээ. Онц байдлын үед зэвсэгт хүчин, байлдааны зориулалтаар оролцож болохгүй. Болохгүй гэж хориглосон байсныг энэ сайд зөрчлөө л гэдгийг хэлээд байгаа юм. 

Түүнээс зэвсэгт хүчнийхээ бэлэн байдлыг би ойлгож байна, мэдэж байна. Хуулийг нь баталдаг бид. Бүр үүнийг шаарддаг угаасаа. Тэгж ярих юм бол Их Хурлын гишүүд Батлан хамгаалах яаман дээр очиж  зэвсэгт хүчнийхээ байдалтай танилцдаг шүү дээ. Өөр парламентаас санаа зовдог. Ганцхан тэр чиг үүргээ хольж битгий хутгаарай. Онц байдлын үед  тусгай байдлаар оролцоно шүү, өөр байдлаар оролцоно шүү гээд хуульчилсан юмаа. Тэгсэн түүнийг байлдааны бэлэн байдалтай хутгаж, зэвсэгт хүчний яг тэр байлдааны чиг үүрэгтэй оролцуулах асуудлыг л сайд ярьчихсан байхгүй юу?  Тэгэхээр асуудал тавихаас яах юм бэ? яах ч аргагүй болсон. Үүнийгээ, үүргээ би л хувьдаа их сайн гүйцэтгэж байна гэж ойлгож байна.  Их Хурлын гишүүд өнөөдөр энэ улс төрчдийн хариуцлагагүй явдлыг таслан зогсоох ажлыг бид эхлүүлэхгүй бол  энэ явсаар байгаад арай бусармаг юм болж байна шүү. Тэгээд тэнд Үндсэн хуулийн бус аргаар төрийн эрхийг авна гээд ярьж байгаа улсууд хариуцлага ч хүлээж байгаа юм алга. Юу ч яригдаж байгаа юм алга байна шүү дээ. Тэгээд хоёр талтай. Хоёр талаас нэг нь гудамжинд хүчирхийлэл рүү уриалаад, нөгөөдүүл нь зэвсэг агсана гээд ингээд. Нөгөө ардчиллын гол зарчим руу хоёр талаасаа дайрчихаад байна шүү дээ. Тийм учраас л асуудал ярихаас өөр арга, энэ ардчиллаа хамгаалах ёстой парламент бол ярихаас өөр аргагүй л болсон байхгүй юу? 

Д.Дэмбэрэл: Баярлалаа. Энхбаяр тэгээд дуусгая.

Ж.Энхбаяр: Тлейхан гишүүний асуулттай холбогдуулж Бат-Үүл баатрын тайлбартай холбогдуулж  хэлье. Өнөөдөр иргэний ардчилсан нийгэмд батлан хамгаалах тогтолцоо, зэвсэгт хүчний байгуулалтын асуудал үндсэндээ жигдэрсэн гэж ойлгож байна. Таны яриад байгаа шиг ийм хүсэл тэмүүлэл, сонирхол байхгүй ээ.  Бэлэн байдлын асуудлыг олон өнцгөөс нь яриад байна. Би нэг ийм зүйл хэлье гэж бодсонгүй, хэлмээр санагдлаа. 2011 оныг Батлан хамгаалах сайдын тушаалаар байлдааны болон тусгай үүрэг гүйцэтгэх бэлэн байдлыг бүр өндөржүүлэх шаардсан үзлэг хийж бүтэн жил болгож зарласан арга хэмжээ шүү дээ. Энэ хийгддэг ажил байхгүй юу. Энийг үе үеийн сайдууд хийх ёстой. Энийгээ явуулж байгаа. Тэр нь бүтэн жилийн ажил дүгнэгдээд манай дээр дүн гараад 2013 оны үндсэн чиглэлд санал өгөх ажил явагдаж байгаа. Ахиад хариуцлагатай хэлье. Ямар нэгэн тийм иргэдийн эсрэг зэвсэгт хүчнийг ашиглах, ардчилсан үнэт засаглал байгуулал руугаа ийм хортой бодлого үйл нөлөө тэнд яригдаагүй, яригдахгүй, хэзээ ч миний амнаас ийм үг гарахгүй ээ гэдгийг би дахин дахин хэлье. 

Д.Дэмбэрэл: Гишүүдэд баярлалаа. Гишүүд асуулт асууж, бас үг хэлж, хариулт авлаа. Одоо үг хэлэх гишүүн байна уу? За. Ц.Нямдоржийг оруулъя. Завсарлаж ирээд үгээ хэлье. Чуулганы хуралдаан 15.30 цагаас хуралдаанаа үргэлжлүүлье. Тэгэх үү? Одоо үдийн цайндаа ороогүй байгаа гишүүд цайндаа орог. 15.30 цагаас хуралдаан үргэлжилнэ. /13:20-14:40 Д.Цэндсүрэн/

ЗАВСАРЛАГА

Д.Дэмбэрэл: Эцсийн найруулгыг сонслоо. Нийгмийн даатгалын сангийн 2012 оны төсвийн тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 


Төсвийн тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 


Энэ хэрэгжүүлэх зарим арга хэмжээний тухай Улсын Их Хурлын тогтоолын эцсийн найруулгад саналтай гишүүн байна уу? Алга байна. эцсийн найруулгыг сонслоо. 


Тогтоолд өөрчлөлт оруулах тухай Улсын Их Хурлын тогтоолын эцсийн найруулгад саналтай гишүүн байна уу? Алга байна. Эцсийн найруулгыг сонслоо. 


Шүүхийн тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 


Хуульчийн эрх зүйн байдлын тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо. 


Тус тусад нь жагсаалт гаргахгүй яасан юм бэ? Өмгөөллийн тухай хууль хүчингүй болсонд тооцох тухай хуулийн эцсийн найруулгын саналтай гишүүн байна уу? Та нар энэ дэндүү хялбаршуулсан байдлаар яваад байна. Зүгээр хуулиа өгөөд суугаад байна. Жагсаалтаа өгөхгүй юм. 

Өмгөөллийн тухай хуулийг хүчингүй болсонд тооцох тухай хуулийн эцсийн найруулгад саналтай гишүүн байна уу? Алга байна. Өмгөөллийн тухай хууль хүчингүй болсонд тооцох тухай сонслоо. 

Хуульч сонгон шалгаруулах тухай, Хууль хүчингүй болсонд тооцох тухай эцсийн найруулгын саналтай гишүүн байна уу? Алга байна. 

Аж ахуйн үйл ажиллагааны тусгай зөвшөөрлийн тухай, энэ одоо яагаад дарсан байгаа юм? Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах гэдгийг дарсан байгаа юм уу? Хуулийн зарим. Тийм байна. Хуулийн зарим зүйл, заалтыг хүчингүй болсонд тооцох тухай. Энэ хуулийн эцсийн найруулгын саналтай гишүүн байна уу? Хоёр заалт. Алга байна. 

Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Шүүгчийн эрх зүйн байдлын тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Энэ эцсийн найруулгыг өөр сонсоогүй ямар хууль байгаа юм? Тогтоол байна? 

Шүүхийн тухай хууль хүчингүй болсонд тооцох тухай хуулийн эцсийн найруулгад саналтай гишүүн байна уу? Алга байна. 

Олон улсын гэрээний тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. эцсийн найруулгыг сонслоо. 

Прокурорын байгууллагын тухай хуульд өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. 

Одоо ер нь эцсийн найруулгыг нь сонсоогүй хууль, тогтоолын асуудал байвал хэлээрэй. 

Гишүүд суудлаа эзэлье. Гишүүд үгээ хэлье. Э.Бат-Үүл гишүүн
Э.Бат-Үүл: Би хүчирхийллийн дуу хоолой хаанаас гарч байгаагаас үл хамааран хүчирхийллийг бол ямагт эсэргүүцдэг. Хатуу эсэргүүцдэг. Тууштай эсэргүүцдэг. Яагаад гэхээр хүчирхийлэлд хамгийн түрүүнд гэм зэмгүй иргэд хохирдог. Хамгийн түрүүнд гэм зэмгүй айл өрхүүд хохирдог. Тэр хүчирхийллийг өдөөн турхирагчид бол өөрсдөө хохирдоггүй. 

Хоёрт, ардчилал, эрх чөлөөг устгах хамгийн богино арга зам бол хүчирхийлэл. Хүчирхийлэл нэг л гараа бол тэгээд ардчилал, эрх чөлөөний тухай асуудал байхгүй болно. Тийм учраас би хүчирхийллийн үзэл санааг бол хэзээ ч эсэргүүцэж байсан. Цаашид ч эсэргүүцэх болно. Өнөөдөр хүчирхийлэлд уриалж байгаа тодорхой улс төрийн хүчнүүд байна. Тэгээд бүр эрээ цээрээгүй авирлаж байна. Төрийн эрхийг Үндсэн хуулийн бус аргаар авна. Үндсэн хууль хамаагүй. Цус урсгасан ч яадаг юм гэх зэргээр хүчирхийлэлд уриалж байна. Заримдаа тэр эрээ цээргүй байдал нь хуулиар хориглогдсон тэр хэмжээг ч гэсэн үл тоосон ийм байдал, бүр тийм түвшинд зохион байгуулалтын хэлбэрт хүртэл орж байна. Тэгээд Их Хурлын гишүүний хувьд би бол төр бол ард иргэдийнхээ амгалан тайван байдлыг, иргэдийнхээ аюулгүй байдлыг хангах ёстой учраас энэ хүчирхийллийн үзэл санаатай хайр найргүй тэмцэх ёстой гэдгийг бол би Их Хурал дээр ч удаа дараа хэлдэг. Энэ Их Хурал дээр ч удаа дараа шаардаж байсан гишүүний нэг. Би тэр гудамжинд хүчирхийлэлд уриалж байгаа улсуудыг эрс буруу шаадаг. 

Тэгээд би тэр хүмүүсийн эсрэг хуулийн дагуу хуулийн үг, үсэгт нийцүүлэн тэр хүмүүсээс арга хэмжээ авахыг би хатуу шаарддаг. Гэтэл харамсалтай нь Батлан хамгаалах яамны сайд шинээр томилогдож очихдоо нөгөө талаас нь хүчирхийллийн дуу хоолойг гаргаж эхэлсэн. Ерөөсөө онцгой байдал үүсвэл зэвсэгт хүчнийг яг тэр байлдааны зориулалтаар нь ашиглах тухай тийм үг яриаг гаргасан. Тэгэхээр хүчирхийлэл ингэж хоёр талаасаа яригдаж хэрхэвч болохгүй. энийг парламент бол яагаад ч зөвшөөрч болохгүй. гудамжнаас хүчирхийллийн үг дуу яриа гарч болохгүй. төрөөс ч хүчирхийллийн дуу, үг яриа гарч хэрхэвч болохгүй. бүх юм хуулийн дагуу явах ёстой. Өнөөдөр улс төрийн эрх мэдэлд шунаж байгаа тийм хүчин байгаа юм бол тэр сонгуульд орооч. Тэр сонгуулиар эрх мэдлээ аваач. Бүх зүйл нээлттэй байгаа. 

Харин төр нь өнөөдөр тэр хүчирхийллийг таслан зогсоохдоо хууль бус аргаар зогсооно гэж ярьж байгаа бол бас их ноцтой зүйл байхгүй юу. Ийм хоёр талын үг яриа бол манай нийгмийг бусниулна. Бид улс байх бололцоог алдагдуулна. Хүн амыг аюулын ирмэг дээр аваачна. Бид ард иргэдээ хэзээ ч хүчирхийллийн аман дээр аваачиж болохгүй. айл өрхүүдээ хэзээ ч хүчирхийллийн замд тавьж бид нар болохгүй. Тэгээд энэ эгзэгтэй үед Батлан хамгаалах яамны сайд төрийн зүгээс хууль бусаар хүчирхийллийг хэрэглэх болно гэдгээ зарласан явдал бол үнэхээр сэтгэл түгшээсэн. Тийм учраас Улсын Их Хурлын гишүүд ээ, манай бидний үндсэн үүрэг бол энэ нийгмийн аюулгүй байдлыг хамгаалах явдал. Хүн ардынхаа аюулгүй байдлын хамгаалах явдал. Энэ нийгмийн амгалан байдал, тогтвортой байдлыг хамгаалах явдал. Ялангуяа төрийн сайд.

Д.Дэмбэрэл: Баярлалаа. Ц.Даваасүрэн гишүүн яасан? Р.Гончигдорж гишүүн 

Р.Гончигдорж: Баярлалаа. Нэгд, энэ асуудлыг ямар нэгэн улс төрийн зорилгоор тавьсан мэт байдлаар битгий ойлгоосой. Аль ч намаас сайд тавигдсан бай, Батлан хамгаалахын сайд тавигдсан бай, Батлан хамгаалахын сайдын саяын энэ үйл явдлуудыг, үйлдлийг хийсэн байхад хэн ч байсан яг ийм асуудлыг тавих байсан. Энэ бол Монгол төрийн бодлогыг хамгаалсан үүднээс болзошгүй нөхцөл дэх зэвсэгт хүчний буруу зорилтын үйл ажиллагаанаас Монгол Улсын зэвсэгт хүчин дэх иргэний удирдлагын шинэчилсэн бодлогын хэрэгжилтийг хэлбэрэлтгүй цааш урагшлуулахын төлөө энэ асуудлыг тавьсан гэж нэгд хариуцлагатай мэдэгдье. 

Зэвсэгт хүчний бэлэн байдал, тэр тусмаа дайны бэлэн байдал, дайны өндөржүүлсэн бэлэн байдлын асуудлыг 7 сарын 01, түүнтэй адил онц нөхцөл байдлууд үүссэн үе дэх бэлтгэлийг хангахтай шууд уялдуулан авч үзсэн ийм байр суурь хэзээ ч байж болохгүй. ийм байр суурь гаргахаар бодож сэтгэл дотор нь тийм бодол цухалзаж орж ирж ч болохгүй байх тийм хариуцлагатай албан тушаал дээр ийм байр суурь илэрхийлсэнийг бол хуулийг ноцтой зөрчсөн зөрчил гэж үзэж байгаа. 

Хоёрт, Монгол Улсын шинэ Үндсэн хууль, Зэвсэгт хүчний үзэл баримтлал, Зэвсэгт хүчний тухай хууль, батлан хамгаалах үзэл баримтлах батлан хамгаалах тухай хууль, үүгээр Монгол Улсын зэвсэгт хүчин дэр иргэний ерөнхий удирдлага мэргэжлийн удирдлагыг салган хуваарилж, тэдгээрийн хоорондын чиг үүргүүдийг нарийвчлан тодорхойлж, иргэний хяналт, иргэний удирдлагын тогтолцоог бүрдүүлж ирсэн энэ бүх үйл явцаас өөр байр сууриар, хэдийгээр энэ чиглэлд бодлогоо тодорхойлоогүй, бодлого батлагдаагүй, бодлого өөрчлөгдөөгүй байхад өөр байр суурь эзэлж, иргэний мэргэжилтэй улс төрийн албан тушаалтан Батлан хамгаалах сайд байхыг хүртэл үл зөвшөөрсөн тийм байр суурийг илэрхийлсэн явдлыг бол, мөн өнөөдөр нэгэнт тодорхойлогдож, төлөвшиж хөгжиж байгаа үзэл баримтлалуудыг түүнийг тодорхойлсон хууль үзэл баримтлалуудыг ноцтой зөрчсөн байр суурь гэж ингэж үзэж байна. 

Гуравт, Монгол Улсын зэвсэгт хүчний Монгол Улсын батлан хамгаалах бодлогын гадаад орчинд буруу дүгнэлт хийж, үүнтэйгээ холбогдуулсан батлан хамгаалах зэвсэгт хүчний өөр номнол бодлогын шинжтэй байр суурийг хэвлэл мэдээллээр илэрхийлсэн нь цаашид Монгол Улсын гадаад харилцааны орчин, бусад улс орнуудын Монголтой харьцах харилцаанд бол эргэлзэх байдлыг үүсгэж болзошгүй тийм нөхцөл байдал гэдгийг үүсгэсэн гэж ингэж үзэх бүрэн боломжтой. Түрүүн Гадаад харилцааны сайдаас бас энэ чиглэлийн байр суурийг нь авч үзсэн. Энэ бол манай энхийг сахиулах, энхийг дэмжих үйл ажиллагаанд оролцож байгаа тэр бүс нутаг, газар нутгийн асуудалтай холбоотойгоор асуудал тавигдаагүй. Ерөнхий том глобал хүрээгээрээ бол тавигдаж томъёологдож яригдсан учраас энэ асуудлыг ярьж байна. 

Д.Дэмбэрэл: Гүйцээе. 1 минут.

Р.Гончигдорж: Хамгийн сүүлд нь тодорхой хууль дүрмүүдээр нууцлагдах ёстой, ялангуяа түүний агуулга нь манай цэргийн урлагийн салбарт, цэргийн удирдлагын салбарт, боловсон хүчний салбарт хамтарч ажиллаж байгаа зарим улс гүрэнтэй явуулж байгаа, бид ил тод байлгах шаардлагагүй, тэр үүднээсээ тодорхой хуулиудаар нууцлалаар хамгаалагдаж байдаг асуудлыг дэлгэж тавьсан нь тэдгээр улсуудтай бусад улсууд харилцах харилцаа болон манайхтай, ялангуяа хөрш орнуудын харилцах харилцааны асуудлууд, энэ хүрээнд бол эмзэг байдлыг үүсгэсэн байж болзошгүй тийм нөхцөл байдал, энийг зөвхөн улсын нууц задруулсан гэдэг асуудлаас илүүгээр, ийм нөхцөл байдлууд үүссэн байна. Тийм учраас одоо огцруулахаас аргагүй ийм байр суурьтай учраас өргөн барьсан гэдгээ эрхэм гишүүддээ. 

Д.Дэмбэрэл: Ш.Сайхансамбуу гишүүн
Ш.Сайхансамбуу: Баярлалаа. Бид нар яах вэ, энэ хурлаа нээлттэй явуулъя гээд явуулж байгаа. Тэгэхээр хурлын үйл ажиллагааг бол энэ 76 биш, Монголын нийт ард түмэн өнөөдөр хараад байж байгаа байх гэж бодож байна. Энэ болж байгаа хурлын үйл ажиллагаанд өөрсдөө дүгнэлт өгөхөөс гадна нийт энэ харж байгаа иргэд, тодорхой дүгнэлт би өгч байгаа байх гэж бодож байна. Хэн нь юу яриад байгаа юм, ямар асуудал тавиад байгаа юм, хэн ямар улсууд нь яаж хариулаад байгаа юм, тэгээд ингээд хэнийх нь зөв, хэнийх нь буруу гэдгийг одоо өнөөдрийн хурал бас удахгүй болох гэж байгаа сонгуульд бас нөлөөлөх байх гэж бодож байна. Сонгогч нар бас дүгнэлтээ хийгээд, ингээд үр дүн гаргах байх. Нэгд.

Хоёрт, энэ тавьж байгаа асуудлыг би асуугаад ерөөсөө тэр асуултынхаа хариуг олж авч чадаагүй л дээ. хоёр гишүүн бол гурван үндэслэлээр, хуулийн ийм ийм заалтыг зөрчсөн гэж хариулж байгаа юм. Би бол яг тэр Батлан хамгаалах яамны тэр сайдын зөвлөлөөс гарсан яг албан ёсны шийдвэрээ гаргаж асуудал тавьсан юм уу? Нэг бол тэр сонин дээр тавьсан нийтлэлийн мөрөөр асуудал тавьсан юм уу гэдгийг сая энэ хурал болоод өнгөрч байгаа энэ үйл явцад ойлгож авлаа. Өөрийнхөө ойлголтоор. Хүмүүсийн ярьж байгаа, асууж байгаа асуулт, хариулж байгаа хариултаас нь. Тийм учраас юу гэж дүгнэлт хийсэн бэ гэхээр бид нар сонин дээр гарсан нийтлэлийн мөрөөр гол нь асуудал тавьж байна. Аюулгүй байдал, гадаад бодлогын байнгын хорооны яг 21 албан ёсны гишүүн бий. Тэр уржигдарын хурал дээр бол их олон өөр гишүүд орж ирж суусан байна лээ. Би бол тэр асуултыг бол тэр Батлан хамгаалах яамнаас гарсан яг хурлын шийдвэр нь албан ёсны ямар шийдвэр гарсан юм бэ? Тэр нь ерөөсөө сайн мэдэгдэж өгөхгүй юм л даа. Асуугаад байх юм. Тэгээд хариулж өгөхгүй юм. Тэгээд энийг бол одоо яах вэ, нэгэнт хурал болоод өнгөрч байгаа юм чинь гишүүд, лав л манай намын бүлгээс юм уу, намаас гишүүнээ хамгаална шүү, тэгнэ шүү, олонхиороо яана шүү гэсэн тийм асуудал бид нар тавьсангүй. Ерөөсөө энэ хурал дээр сая Бат-Үүл хэллээ. Өөрсдийнхөө үзэл бодлоор та нар одоо энэ дээр оролцоорой гэж. Би санал нэг байна. Тэгэхээр бид нар бол энэ хурлынхаа болсон үйл явдлаар бид нар өөрсдөө саналаа энэ кнопыг дарах юм байна гэж нэгд ингэж ойлгож байна. 

Хоёрт, хүчирхийллийн юм яриад байна л даа. Ер нь Монгол Улсын иргэдийн эсрэг мэргэн буучдыг ярьсан хүн бол ерөөсөө байхгүй шүү дээ. мэргэн буучдын асуудлыг бол тэр терроризмтой холбож л яригдах үед ярина гэхээс биш, энийг зүгээр энэ сайд руу чиглэвэл хандвал гол нэг л үг яригдлаа. Хоёрт, байлдааны өндөржүүлсэн бэлэн байдал гэдэг бас нэг үг нэлээн олон яригдлаа. Энэ хоёроос болж л энэ огцруулах нь зүйтэй, хариуцлагагүй мэдэгдэл хийсэн гэж манай хоёр гишүүн үзсэн юм байна л даа. Би тэгж ойлголоо. Ер нь зүгээр манай  Их Хурал би нэг юм хэлье гэж бодож байна. Ер нь их олон сонгогдсон удсан улсууд бас зарим гишүүдийг, ялангуяа шинэ мань мэтийн сонгогдсон гишүүдээ янз бүрээр хэлэх, айлган сүрдүүлэх, дарамтлах маягийн ийм юмнууд ярих гээд байх юм. Их олон хүн цухуйлгаж байх юм. Ийм юмнаас бол одоо тэр хүчирхийлэлтэй холбогдуулж хэлснийг уялдуулж, Их Хурлын гишүүд дээр олон бай, цөөн бай, сонгогдох нь хамаа алга. Байгаа үедээ адилхан тэгш эрх эдэлнэ шүү. Янз бүрийн одоо нэг тийм янз бүрийн зан гаргаад дарамтлах маягийн тийм юмнаас бол мань мэтийн бол айхаасаа өнгөрсөн шүү гэдгийг далимд хэлье. 

Д.Дэмбэрэл: Баярлалаа. З.Энхболд гишүүн 

З.Энхболд: Сайдыг огцруулахыг дэмжиж байгаа. нэг сайд өөрчлөгдөөд, бодлого өөрчлөгддөг байж болохгүй. ялангуяа батлан хамгаалах шиг хариуцлагатай салбарт бол ийм огцом өөрчлөлтүүд ерөөсөө хийж болохгүй ээ. Тэгээд 1990 оноос хойш явсан батлан хамгаалах салбарын өөрчлөлтийг бол үгүйсгэж дураараа юм ярьж эхэлсэн л дээ. тэр нь бас намжих юм бодсон. Улам даамжирч, улмаар төрийн нууцыг задруулсан хэрэг бол гарлаа. Цэцэрлэгийн хүүхдэд шүдэнз өгчихөөд би аятайхан харьцдаг юм шүү, наадах чинь гал түймэр гардаг юм шүү гэж хэлдэггүйтэй адилхан, өнөөдөр бид нар энэ зааланд Энхбаярыг чөлөөлж өгөхгүй бол цаашид ямар төрийн нууц алдагдахыг бол таахын аргагүй шүү дээ. энэ хүн төрийн нууцад юу хэвээрээ байх юм бол мэргэн буучид шиг, манай улсын батлан хамгаалах бэлэн биш байгаа тухай, зэвсэг техник нэмэх тухай, бэлдэх тухай энэ яриа бол тасрахгүй юм шиг байгаа юм. 

Тийм учраас энэ залуугаа хэрэгт ороогүй байгаа дээр нь Ардын намын бүлэг огцруулалцаж, юм даамжраагүй байгаа дээр нь авч үлдсэн нь дээр байх гэж бодож байна. Улс төр хийж байгаа юм бол энд харагдахгүй байгаа. Дандаа өөрийнх нь хэлсэн үг, барьж байгаа байр суурь, хийж байгаа үйлдлүүд энэ бүгдээс бол дүгнэлт хийхэд бол ийм зүйл ойлгогдоод байгаа юм. Тэгээд хоёр гишүүний өргөн барьсан зүйл бол хангалттай үндэслэлүүд дотроо агуулж байгаа. Дээр нь төрийн нууцтай холбоотой асуудал шинээр үүссэн. Тэгээд манай Их Хурал асуудалд намын байр сууриас биш, энэ армиа хамгаалах, төрийн нууцаа хамгаалах үүднээс шийдвэр гаргаасай гэж хүсэж байгаа юм. Нууц мэдээлэлд байдаг хүн болгон дураараа нэг удаа сайдаас огцрохынхоо өмнө ингэж задруулаад байх юм бол улсад бол, ялангуяа энэ вагонтой улсууд ажиллахад бол хүнд болно. Танай салбарын нууцтай холбоотой мэдээлэл алдагдсан байна. Та нар дотооддоо учраа олох хэрэгтэй. 

Тэгээд хуулийн байгууллагад шилжүүлэх үүрэгтэй. Тэр мэргэн буучдын тоо, бэлддэг арга, ямар улсаас яг бэлдэж байгаа ийм нарийн мэдээлэл яагаад алдагдсаныг эзнийг олох хэрэгтэй. Алдагдсан мэдээллийг задалсан албаны үүргийнхээ дагуу мэдэх ёстой байж байгаад задалсан бол хариуцлагаа хүлээх ёстой. Тийм учраас өнөөдрийн Энхбаярыг огцруулъя гэж кноп дарснаар бид энэ залууд тус болж байгаа юм. Цаашид ийм зүйл хийхгүй байх, цаашид дараа дараагийн очсон Батлан хамгаалахын сайдууд хариуцлагатай байх сургамжийг өгч байгаа. Ерөнхийлөгч ёр юм шиг томилогдоход нь хэлсэн. Зангарагтай хүн тавиарай гэж. Хэнээр сайдаа томилох бол Ардын намын хэрэг, тэр үг бол одоо орой руу орж ирж байна. Тэгээд бид энэ залууг хайрлаж байгаа бол огцруулаад тэр нууцыг мэдэх эрхгүй болгох нь хамгийн чухал байгаа. Нэг өдрийн өмнө, нэг цагийн өмнө ч гэсэн одоо хэрэгтэй байна гэж хэлье. 

Д.Дэмбэрэл: Б.Бат-Эрдэнэ гишүүн. Р.Раш гишүүн 

Р.Раш: Зүгээр хэрэггүй юм гэж бас үзэхгүй байгаа тухайгаа түрүүн дурдсан. Гэхдээ өнгөрсөн гурван жил гаруй хугацаанд бол манай парламент үндсэндээ нэг их улс төр яриагүй л дээ. хамтарсан засаг, тэгээд бие биеэ дэмжээд, сайн талаа ч дэмжээд, саар талаа ч ухаан дугуй кноп дараад ингээд явж ирсэн. Одоо бол үнэхээр сонгууль ч ойртож, байдал бол их өөрчлөгдөж байгаа юм байна гэдэг өнөөдрийн хуралдааны явдлаас бүрэн харагдаж байна гэж ойлгож байна. Энийг ч гэсэн өнөөдөр нээлттэй хуралдаан олон түмэнд харуулж харагдаж байгаа байх гэж ойлгож байна. Түрүүнд яг юу болсныг бас зүгээр дуулснаа, энд тэнд хэвлэл сонин дээр бичсэнээс ингэж гадарлаж байсан. Юу ярьсныг Бат-Үүл гишүүн тэр бичлэгийг бидэнд сонсголоо. Тэгээд ингээд хараад байхад бол яах вэ, тэр Монгол хүний уужуу ухаан, авах, гээхийн ухаанаар хандах зүйл байгаа байх. Гэхдээ үг мушгих тийм юм л жаахан давамгайлаад байна уу даа гэдэгт сэтгэл зовниж сууна. 

Өнөөдрийн хуралдаан ч гэсэн харуулж байгаа шүү дээ. гадаад, дотоод харилцаатай холбоотой асуудлыг зөндөө ярилаа. Монголчууд яахаараа гэв гэнэтхэн Батлан хамгаалах яамаа яриад л, гэв гэнэтхэн сүрхий цэргийн номлол, нууц юмнуудаа энэ тэр гээд л, эд нар юу ярьчихав гэж бодох нэг нь бодох байх л даа. Нэгэнтээ ингээд ил ярьж байгаа юм чинь би энийг хэлж байна л даа. Хэлэх, хэлэхгүй үг гэж одоо байх ёстой байх. Төрд битгий хэл, хувь хүнд байх ёстой юм. Тэгээд түрүүн бэлэн байдлын тухай Жанжин штабын дарга хэллээ. Одоо нөгөө анд явахын өмнө ер нь дах дэгтий, буу шийдэм энэ тэрээ бэлдэхтэй л тиймэрхүү маягийн юм. Манай цэргийн нөхөд ч анд их явдаг. Тэрийг мэдэж л байна. Тэгээд ингээд бодохоор зэрэг бас үг хөөцөлдөхөөс гэдэг ийм үг. Бидэнд хийх ажил зөндөө бий. Түүнтэй бол би бүрэн санал нэг байгаа. 

Ер нь энэ манай залуучууд бол одоо тэгээд хамаагүй давшиж байгаа шүү дээ. Төрийн мундаг хариуцлагатай алба руу. Сургах шаардлага үнэхээр бий. Төрийн өндөр хариуцлагатай албанд. Тэр утгаар нь ярьж хэлэх юмнууд байгаа байх. Үгүйсгэх арга байхгүй. Гэхдээ нуухыг нь авах гээд нүдийг нь сохлох ийм юм руу хэтэрхий хэлбийх вий гэдэгт би эмээж байна. Яриа байдлаас ингээд үзэхэд бол энэ залуу сайдад Монгол Улсын хуулийг зөрчсөн гэсэн зүйлийг би зүгээр шүүгч биш гэлээ гэхэд хууль тогтоогч хүний хувьд харахгүй байна аа. 

Д.Дэмбэрэл: Л.Болд гишүүн 

Л.Болд: Түрүүн асуулт дээр миний хүсэлтийн дагуу бас өмнө нь буруу үнэнд нийцэхгүй мэдэгдэл хийж миний нэрийг холбогдуулсан. Үүнээсээ бас уучлалт гуйсныг хүлээж авч байна. Энхбаяр сайдаас. Тэгээд өнөөдөр бол хэлэлцэж байгаа асуудлыг бол яах вэ, янз бүрээр ярьж байна. Нэг ч шаардлагагүй ч юм шиг, ер нь юу яриад байгаа юм гэсэн байдлаар. Би харин бүр нөгөө талаас нь ойлгож байгаа шүү. Үнэхээр Энхбаяр гишүүнийг өнөөдөр Батлан хамгаалах сайдаас огцруулах, огцруулахгүй байх гэдэг бол энэ бараг хамгийн жижиг асуудал. Тэртээ тэргүй энд Улсын Их Хурал үнэмлэхүй олонхи байна. Энэ олонхийн шийдэх асуудал. Энэ хэлэлцүүлэг өөрөө Монголын парламентын түүхэнд парламентын засагтай Монгол Улсын түүхэнд өөрөө маш ач холбогдолтой ийм хэлэлцүүлэг боллоо гэж бодож байгаа. Бараг удахгүй Ерөнхийлөгчөөс Батлан хамгаалах үзэл баримтлал өргөн барих гэж байгаа. Дагалдах хуулиуд ч гарах байх. Энэ бүгдэд бол үндсэндээ бол урьдчилсан томоохон хэлэлцүүлэг. 

Монголын онцлог юу байх гэдгийг нэлээн тодорхой болгосон ийм зүй зүйтэй хэлэлцүүлэг боллоо гэж үзэж байгаа. Үүний ач холбогдлыг үнэхээр түүхэндээ бол бид олон олон удаа эерэгээр дурдана гэдэгт итгэж байгаа. Үнэхээр Монгол шиг улсад зэвсэгт хүчин ард иргэдийн эсрэг буу барьж зогсох уу, үгүй юу гэдэг дээр бид нэг мөр хариулт өгөх шаардлага өнөөдрийн энэ хэлэлцүүлгээс бүрэн гарлаа гэж бодож байна. Түрүүн бол Бат-Үүл гишүүний хэлээд байгаа та нар нэгэнт хуулийн дагуу бэлтгэл байхгүй юм чинь ямар нэгэн юм боллоо гэхэд та нар гарах ямар ч нөхцөл байхгүй шүү гэдэг асуудлыг бол тавьж байна. Үүний цаана ерөөсөө бэлтгэлтэй байсан ч, ийм юмны бэлтгэлийг ер нь хэзээ ч хийж болохгүй гэсэн ийм шийдвэрийг бол бид гаргах ёстой. Яагаад гэвэл Монгол Улсын хувьд бол зэвсэгт хүчин бол өөр. Бид олон олон хууль гаргаад, Төрийн албаны хууль, олон хуульд зөвхөн цэргийн алба хаасан нөхцөлд төрийн албанд хаадаг энэ тэр гээд олон хязгаарлалтууд хийсэн. Цэргийн албыг бид бол төрийн хамгийн нэр хүндтэй алба болгож өргөсөн байгаа. 

Өөрөөр хэлбэл, 18 нас хүрсэн Монгол Улсын эрэгтэй иргэд өнөөдөр хуулийн Үндсэн хууль, хуулийн дагуу цэргийн алба хааж байгаа. Тэд нарыг цалин өгч байгаа гэрээтэй ажил биш, эх орноо хамгаалах хэрэгт суралцаад, сайн иргэн болоод эргээд шаардлагатай тохиолдолд бол амь насаа зориулна гээд тангараг өргөнө гээд Монгол цэргийн тангараг өргөөд явж байгаа. Ийм залуучуудыг өнөөдөр төр, засагтаа шаардлага тавиад, сонгууль луйвардсан нөхцөлд эсэргүүцэл илэрхийлж байгаа аав, ээжийнх нь эсрэг буу бариад зогс гэдэг ийм зарчим Монголд бол таарахгүй. Үүний тулд бид хангалттай цагдаа, онцгой бусад тусгай хүчнүүд байгаа. 

Дээр нь бидэнд сая шинэхэн түүхийн жишээ туршлага байж байгаа. 1990 оны туршлага. Яаж жинхэнэ ирмэг дээр очиж байсан. Хамгийн сүүлд гэхэд энэ 7 дугаар сарын 01-ний. Түрүүчийн сонгуулийн туршлага. Эргээд Монгол Улсын нэр хүнд тэр үед шалдаа, Зоригийн аллагын хэмжээнд хүрсэн гэж надад олон улсын шинжээчид хэлж байсан. унасан. Яагаад байлдааны зэвсэг армиа гудамжинд гаргасан, цагдаад хангалттай машин байгаа, хангалттай хүч хэрэгсэл байгаа, тэрийгээ хэрэглэж, эргээд тэр нь болохоо байсан нөхцөлд бол хуулийнхаа дагуу дараа дараагийн шатанд шилжихгүй шууд цэрэг, армийг аваачиж гаргасан. Тэгэхээр энэ бол өөрөө бидэнд том сургамж. Дахин ийм нөхцөл байдал Монгол Улсад хэзээ ч үүсэж болохгүй. Монгол Улсын иргэд, миний зэвсэгт хүчин, миний арми хэзээ ч миний эсрэг сөрж зогсохгүй ээ гэдэг итгэлийг бол өнөөдөр бид энэ танхимд өгсөн байх аа. Хэрэв янз бүрийн хууль шаардлагатай бол энэ хуулиудыг ч бид өөрчлөх ёстой гэж бодож байна. 

Д.Дэмбэрэл: Л.Болд

Л.Болд: Төгсгөлд нь би нэг тайлбар хэлэх ёстой. Түрүүн Нямдорж сайд бол намайг үндсэндээ бас гэмт хэрэгт гүтгэсэн. Энэ дотор бол 90 оноос хойш бүгд эрх чөлөөгөө бид аваад, хувийн компани ямар нэгэн компани үүсгээгүй гишүүн бараг байхгүй байх. Надад ч гэсэн тийм компани бий. Гэхдээ энэ компанийн үйл хэрэгт би 96 оноос хойш оролцоогүй. Ямар нэгэн тендертэй, тендергүй юунд орж авдаг надад бол ямар ч оролцоо байхгүй, оролцох ч ёсгүй. Тэгтэл тэр тендерийг тендергүйгээр тендертэй юмыг тендергүй авсан юм шиг, дээрээс хувийн компанид улс төрийн хариуцлага тооцох ёстой, үүний цаад эзэнд тооцох ёстой гэх мэтийн ийм хууль бус юм ярьсанд бол би харамсаж байна. Энийг үнэхээр шалгаж, үнэн мөнийг нь ард түмэнд мэдүүлж өгөхийг хүсч байна. Миний хувьд ямар нэгэн бизнес улс төрийг хольж хутгаж байгаа ямар ч юм байхгүй гэдгийг харин танд хариуцлагатай мэдэгдье. Баярлалаа. 

Д.Дэмбэрэл: С.Бямбацогт гишүүн. Байхгүй байна уу? За. Энхболд
Н.Энхболд: Баярлалаа. Би энэ Үндсэн хууль, цэргийн номлол, аюулгүй байдал, ардчиллын хувь заяа, хүчирхийлэл, цэрэг юуны харилцааны өнөөгийн нийгэм дэх байдал, энэ бүхэнд санаа зовж энэ асуудлыг тавьж байна гэж ойлгож байна. Хэрэв хоёр гишүүн яг сэдлээр асуудлыг тавьсан бол ойлгох байна аа. Би ч гэсэн бас энэ нийгэм, улс төрийн амьдралд хүчирхийлэл огт байж болохгүй ээ гэж бат итгэл үнэмшилтэй байдаг гишүүдийн нэг. Зүгээр 1990 он, 2012 он хоёрыг хооронд харьцуулаад үзэхэд бол ялгаатай зүйлүүд бий болсон байгаа. Одоо 90 оны жишээг дурдаад, тэр үед цэрэг гаргахад бэлэн байсан шүү гэж ярьж, тэр нь өнөөдөр дахиад тийм нөхцөл давтагдаж болох юм шиг ингэж яаж байгаатай бол би харин санал нийлэхгүй байна. Түүхэн нөхцөл байдал, хууль, эрх зүйн орчин, хүмүүсийн сэтгэлгээ их өөр болсон. Өнөөдөр Монголд аливаа асуудал үүслээ гэж бодоход цэрэг гаргаад, мэргэн буудагчаар иргэдээ буудуулаад зогсож байх, тийм тушаал өгөх, угаасаа ч тийм эрхтэй биш. Тийм сайд, тийм улс төрийн хүчин байхгүй гэж итгэлтэй байгаа. Лав энэ хариуцлагатай, ажилдаа хариуцлагатай ханддаг улс төрийн хүчнүүд бол ийм юм байхгүй. Зүгээр янз бүрийн сонирхлоор эрх мэдэлд хүрэх гэсэн хүмүүсийн амнаас ийм юм гарч, тэр нь хүмүүсийн бас тодорхой хэсгийн анхаарлыг татаж энэ тэр байгаад бол адилхан бас санаа зовж байгаа. Ийм байж огт болохгүй ээ гэдэг дээр энэ асуудлыг тавьсан гишүүдтэй санал нэг байгаа. Яг энэ талаас нь авч үзвэл. 

Зүгээр бид нар эхнээсээ сая хурал хэлэлцэж эхлэхэд нээлттэй хэлэлцье, энийг улс төржүүлэхгүй, янз бүрийн юм болчихоод манай Ардчилсан намын зарим гишүүд энэ бол Ардын намын бодлого юм шиг, намынхаа бүлэг дээр, нам дээрээ ярьчихаад, тэрнийхээ дагуу юм бэлдээд байгаа юм шиг юм ярьж байгааг бол хүмүүс ялгаж салгаж хэн нь хэн бэ, хэн нь юу ярьж байна гэдгээ би бол ойлгож байгаа байх гэж бодож байна. Огцруулах үндэслэлийн тухайд гэвэл уржигдар Байнгын хорооны хурал дээр гишүүдээсээ асууж байсан. Иргэдийнхээ эсрэг байлдааны бэлэн байдалд оруулахаар энэ бүх үйл ажиллагааг зохион байгуулж байгаа учраас гэсэн утгатай үг байсан санаж байна. Ийм үндэслэл бичсэн байна лээ. Миний түрүүчийн хэлсэн 2, 3 үндэслэл, яагаад өнөөдөр би ийм Монгол Улсад байхгүй, байх үндэслэл байхгүй гэж бодож байгаагаа тэр дээр бас хэлсэн. Миний итгэл үнэмшлээр бол өөрийнх нь яриа тайлбараас тэр, албан ёсны гарсан шийдвэр юмнуудаас харахад, иргэдийн эсрэг хэрэглэхээр мэргэн буучдыг бэлдэж, цэрэг, иргэний харилцааны бодлого, энэ цэргийн номлолын бодлогод зориуд энэ чиглэлээр өөрчлөлт оруулах гэж байна гэж би харахгүй байна. Харахгүй байна. 

Тийм учраас энэ үндэслэлүүдийн хувьд яг өнөөдөр энэ Энхбаяр гэдэг хүнийг Батлан хамгаалахын сайдаасаа огцруулах үндэслэл гэж үзэхгүй байна. Яах вэ, сонин хэвлэл дээр гарсан, ярьсан хэлсэн зүйлүүдээс нь хооронд нь логик уялдаа холбоогоор холбоод байдаг юм уу, энэ энэтэйгээ ийм учир холбогдолтой хэлсэн гээд яриад байвал яриа гаргаж болох байх л даа. Тэгж таамаглах, сэрдэх, хардах эрх нь ч байгаа. Яг эрх зүйн талаас нь албан ёсны бодлого шийдвэр ярьсан зүйлүүд, өөрийнх нь тайлбар ийм зүйлүүдээс нь харахад энэ огцруулах үндэслэлд байгаа зүйлүүдийг би бол хангалттай гэж үзэхгүй байна. 

Д.Дэмбэрэл: Ц.Нямдорж гишүүн 

Ц.Нямдорж: Баярлалаа. Би ганц нэгхэн зүйл хэлье гэж бодсон юм. Онцгой нөхцөл байдал үүслээ гэхэд тэр асуудлыг нь намжаах шийдвэр гаргах эрхтэй хоёрхон субъект Үндсэн хуулиар Монголд байгаа шүү дээ. Их Хурлын чуулганы үеэр бол Улсын Их Хурал, түүний чөлөө цагт Ерөнхийлөгч онцгой байдал зарлаад, 72 цагийн дотор Улсын Их Хурал хуралдаж, Ерөнхийлөгчийн шийдвэрийг онцгой байдал зарлаад, 72 цагийн дотор Улсын Их Хурал хуралдаж, Ерөнхийлөгчийн шийдвэрийг хэвээр нь байлгах уу, үгүй юу гэдгийг шийддэг эрхтэй ийм хуулийн орчиндоо орно шүү дээ. Тэгээд энэ онцгой нөхцөл байдал зарласны дараах үүсэх асуудлаар шийдвэр гаргах талаар, дараа нь цэрэг, цагдаа хөдлөх талаар Батлан хамгаалахын сайдад ямар ч эрх байхгүй шүү дээ. Тэгээд эрхгүй хүнтэй зууралдаад байгаа юм шиг надад Их Хурал харагдаад байх юм. Болд өөрөө Батлан хамгаалахын сайд байсан Болд сайд мэдэж байгаа. Батлан хамгаалахын сайдад иргэн их болсон учраас цэрэг хөдөлгөх ямар ч эрх байхгүй шүү дээ. Жанжин штабынхаа даргыг яаж томилдогийг та бүхэн, бид нар мартаагүй байгаа. Улсын Их Хурлаар оруулж ирээд, Ерөнхий командлагч 6 жилийн хугацаагаар байна уу, томилдог. Тэгээд энэ зэвсэгт хүчин гэдэг юм нь ерөнхий командлагчийн тушаал, шийдвэрээр бүх юм хөдөлдөг, зогсдог ийм дэглэм журамтай орон шүү дээ. бид нар. Тэгээд юун яасан Засгийн газар хүчирхийлэлд бэлтгэх, мэргэн буудагч бэлтгэх, Засгийн газрын гишүүн мэргэн бууч бэлтгэх тухай асуудал яриад эхлэв ээ? Наад яриа чинь өөрөө хуулийн хувьд ямар ч утгагүй яриа болоод байна. Нэгд би энийг хэлэх гэсэн юм. 

Хоёрт, сүүлийн үед энэ бие биеэ хардаж сэрдээд, энэ Их Хурал өөрөө хүчирхийлэл сурталчилдаг индэр, зар сурталчилгааны самбар болж хувирах төлөвтэй байна аа. Нэг л баахан хардацгаасан, нэг л баахан хүчирхийлэл ярьсан. Нэг л баахан мэргэн бууч ярьсан зар сурталчилгааны самбар өөрөө болж хувирч байна шүү дээ. Энд бид Их Хурал өөрсдөө дүгнэлт хийх ёстой юм биш үү? Энэ Бат-Үүл бид хоёр 1992 оноос хойш Хан-Уул дүүрэгт өрсөлдснөөсөө хойш 20 жил улс төрд хамт явж байгаа хоёр. Бид хоёрт таардаг цэг гэж байдаггүй. Бараг байдаггүй юм. Нэг л юм их ойролцоо очдог. Энэ хүчирхийлэлд хандах төрийн хандлагын асуудал. Төрийн хандлагын асуудал. Бат-Үүл бол хүчирхийлэл гэж ярингуут нь бариад ав гэдэг зарчимтай, би бол хөдөлж өгөхөд л барьж авна гэдэг зарчимтай ялгаа нь тэнд л байдаг. Энэ талаар бид хоёр бас нэг санаатай мөртлөө зөрөөд явдаг. Хэзээ ч Монголын зэвсэгт хүчнийг ард түмний эсрэг асуудалд орооцолдуулна гэдэг бол байж болшгүй асуудал шүү дээ. эрүүл саруулаар сэтгэдэг хүн болгонд ойлгомжтой асуудал шүү дээ. Өөрийгөө хамгаалах зэвсэгт хүчинтэй байна Монгол Улс гээд ингээд заасан Үндсэн хуультай улс шүү дээ. Ийм байж байхад яахаараа нэг ном луу хандаад, олонхи болсон намын засаг руу хандаад, сайд руу нь хандаад, яриа үүсгээд байгааг би ойлгохгүй байх. 

Эцэст нь би нэг юм хэлье гэж бодсон юм. Ер нь энэ ард түмнийг хууран улс төр хийдгээ боливол яасан юм бэ? Одоо энэ хоёр нам өрсөлдөж, 20 жил хоорондоо дээр доороо оролцож, янз янзаар явлаа. Одоо энэ хууран мэхэлж улс төр хийдгээ боливол яасан юм? Хамгийн их хулгай хийдэг нь хулгайчтай тэмцэх тухай ярьдаг, хамгийн их хүчирхийлэлд оролцох дуртай нь хүчирхийллийн эсрэг тэмцэх тухай ярьдаг. Хамгийн их хөрөнгөжсөн нь олигархитай тэмцэх тухай ярьдаг боллоо. Энэ Их Хуралд. 

Д.Дэмбэрэл: Ц.Сэдванчиг, дараа нь Р.Амаржаргал нэр өгсөн байгаа байх. Тэгээд дуусгая. 

Ц.Сэдванчиг: Тэгэхээр энэ нүдээ олоогүй чухал албаны томилгоо ямар балаг дагуулдагийг энэ Батлан хамгаалах сайдыг огцруулах асуудал тойрсон ярианаас их ойлгогдож байна гэж бодож байна. Тэгээд энэ Батлан хамгаалах сайдын албан тушаалыг зүгээр нэг залуу улс төрчийн дадлага туршлага суух, дамжааны шат болгомооргүй байгаа юм. Яг ийм болгосон нь одоо дүр зураг харагдаж байна л даа. Бүхэл бүтэн бие даасан тусгаар улсын Батлан хамгаалах яам, тэр тусмаа энэ салбарыг ахалж байгаа сайд хүн гэдэг бол арай өөр хүн байх ёстой байх аа. Яагаад энэ хүнийг Батлан хамгаалах сайдаар томилсон юм бол? энэ Ардын намын бүлэг. Сураг сонссоноор бол нэлээн олон хүний нэр дэвшсэн. Зарим нь ч бүлэг дээрээ бас оноо тэнцсэн. Нэлээн өрсөлдөөнтэй болсон гэж ойлгосон. Тэгээд явж явж ийм туршлагагүй, төлөвшөөгүй ийм хүнийг ийм чухал албан дээр томилоод, ингээд энэ залууг эвгүй байдалд оруулчих юм аа. 

Ерөөсөө энэ төрийн чухал албанд зөвхөн паракци, бүлэглэл, эрх ашгийн сонирхлоор ингэж боловсон хүчний сонголт томилгоог хийдэг энэ алдаа завхарлыг хэзээ засах юм бэ? Энэ одоо их олон жил үргэлжилж, их олон Их Хурал, Засгийн газар дамжиж, гажуудал болсон ийм зүйл. Тэгэхээр энэ Батлан хамгаалах сайдыг огцруулах өнөөдрийн энэ яриа бол бас хий хоосон цаг үрсэн яриа гэж би бодохгүй байна. Ерөөсөө залуу сайд уг нь өөрөө өргөдлөө өгөөд огцорчихсон бол зүгээр байсан. Л.Одончимэд гээд сайд байсан. Нийгмийн хамгаалал, хөдөлмөрийн сайд. Энэ ахын чинь сайхан үлгэр дууриалал жишиг байна. Энэ ахаасаа сургамж аваад өргөдлөө өгөөд, ингээд огцорвол яасан юм бэ? Ер нь байдал цаашаа нэлээн эвгүй тал руугаа явах юм биш үү? Улсын нууц задруулсан гэдэг хэргээр та шүүх дээр очвол таны ирээдүй нэлээн бүрхэг болох юм биш үү? Тийм учраас тийм байдалд хүрэхгүйгээр энэ хүнийг заавал хамгаалж авч үлдэнэ гэж ингэж улайрахгүйгээр энэ хүний асуудлыг өнөөдөр шийдээд явбал арай дээр юм болов уу даа. Энэ залуу хүний ирээдүйд бас хэрэгтэй юм болов уу даа гэсэн ийм бодол төрж байх юм. Баярлалаа. 

Р.Амаржаргал: Түрүүн Раш гуай их сайхан хэллээ л дээ. хэлэх үг гэж байдаг, хэлэхгүй үг гэж байдаг гэж. Үнэхээр тийм байдаг. Хэлэх үг байна, хэлэхгүй үг байна. Ялангуяа албан тушаал ахих тусам хэлэх үгээ маш сүрхий бодож зэхэж тунгааж ярьж байх ёстой байхгүй юу. Ам алдвал барьж болохгүй ээ гэж. Нэгэнт хэлчихсэн болохоор, тэгээд өндөр албан тушаалтай хүн яаж ч буцах булзах аргагүйгээр ингээд албан ёсоор хэлчихсэн болохоор тэр нь цаасан дээр буугаад сонин хэвлэл мэдээллийн хэрэгслээр ингээд орон даяар тарчихсан байгаа тохиолдолд үнэхээр асуудлыг ярихаас өөр аргагүй байгаа юм л даа. Би хувьдаа бол энэ хэлсэн зүйл нь өөрийнх нь итгэл үнэмшил юм уу, эсхүл үгүй юу гэдгийг бол одоо  тааж хэлж мэдэхгүй байна. Үнэнийг хэлэхэд. Арай биш байгаасай гэж бодож байна. Батлан хамгаалах тогтолцоо, зэвсэгт хүчний энэ өнгөрсөн жилийн түүх, энэ бүх үйл явдлыг  харахад бол асар их өөрчлөгдсөн шүү дээ. маш их өөрчлөгдсөн. 

Гэтэл одоо өөрийнхөө тэр сонсогч байсан үеэрээ энэ зэвсэгт хүчнийг төсөөлөөд, тэгээд цааш нь ярих юм бол ард түмнийхээ эсрэг буу шагайх үүрэгтэй мэтээр ойлгогдохоор тэгж уншигдахаар үг дуугарч байгааг бол яаж ч бодсон гэсэн зөвтгөх аргагүй болоод байгаа юм. Тэгээд энэ үүднээс бид нар асуудлыг авч яриад, манай хоёр эрхэм гишүүн асуудлыг хөндөж тавьсан гэж бодож байна. Түрүүн Болд сайд ч гэсэн хэллээ. Энэ дээр хоёр уншигдахаар зүйл байхгүй шүү. Та минь. Монгол Улсын зэвсэгт хүчин ямар ч тохиолдолд ард түмнийхээ эсрэг хөдлөх ёсгүй. Энд сууж байгаа 76 хүн, энэ алба хашиж байгаа төрийн сайд нар бол энийг ердөө хоёр уншигдахааргүй ойлгох ёстой. Иймэрхүү маягаар ойлгож байгаа, сэтгэж байгаа, иймэрхүү маягаар үг дуугарч байгаа хүн бол ер нь эрх мэдэлтэй байх ёстой юм уу, албан тушаалтай байх ёстой юм уу гэдгийг бид нар хаа хаанаа бодох ёстой байх аа гэдгийг хэлье гэж бодсон юм. Баярлалаа. 

Д.Дэмбэрэл: Гишүүд үгээ хэллээ. Санал хураалтад бэлтгэе. Гишүүд суудлаа эзэлье. Аюулгүй байдал, гадаад бодлогын байнгын хорооны саналаар Засгийн газрын гишүүн, Батлан хамгаалахын сайд Ж.Энхбаярыг огцруулах шаардлагагүй гэсэн саналыг дэмжье гэсэн санал хураалт явуулж байна. 

53 гишүүн санал хураалтад оролцож, 34 гишүүн зөвшөөрч 64.2 хувийн саналаар огцруулах шаардлагагүй гэж Улсын Их Хурал үзэж байна. 

Эрхэм гишүүд ээ, бид сайдын огцруулах эсэх асуудлыг бараг бүтэн өдөр хэлэлцлээ. Ийнхүү хэлэлцсэн явдал бол бас Улсын Их Хурал хяналтынхаа эрхийг хэрэгжүүлж байгаа хэлбэр. Тэгээд гишүүд эцэст нь огцруулах шаардлагагүй ээ гэж үзлээ. Улсын Их Хурлын энэ шийдэл цаашид хүчин төгөлдөр үйлчилнэ. Баярлалаа. Гишүүд энэ асуудлыг хэлэлцэж дууслаа. Одоо Ардчилсан намын бүлэг нэг зөвлөлдөөд, тэр орон нутгийн сонгуулийн хуулийн асуудлаар асуудлаа яриад, 17.30 минутад Улсын Их Хурлын чуулган дахин хуралдана. Гишүүдэд баярлалаа. 17.30-д Улсын Их Хурлын чуулгантай. 

ЗАВСАРЛАГА

Д.Дэмбэрэл: Гишүүдийг дуудъя. Зарим гишүүд яагаад орж ирэхгүй байна? Суудалдаа сууя. Ээлжит бус чуулганаар хэлэлцэх бүх асуудлыг шийдвэрлэлээ. Одоо ганцхан асуудал үлдээд байна. Тэр бол Улсын Их Хурлын сонгууль, орон нутгийн сонгуулийг салгаж явуулах уу, үгүй юу гэсэн асуудал байсан юм. Тэр асуудлын талаар намын бүлгүүд ажлын байдал ямархуу байгаагаа гишүүдэд ойлголтоо өгөөдөх. Аль бүлгээс эхлэх үү? Ө.Энхтүвшин бүлгийн ахлагч
Ө.Энхтүвшин: Энэ асуудлаар өнгөрсөн нэг дэх өдөр Монгол Ардын намын бүлгийн хурлаар хэлэлцсэн. Ардчилсан намаас дэвшүүлсэн аймаг, нийслэлийнхийг Улсын Их Хурлын сонгуультай хамт, сум, дүүргийнхийг хожуу хийж болох юм гэсэн тийм санал байгаа. Энийг хэлэлцээд боломжгүй гэж үзсэн. Үүний дараа ажлын хэсэг хуралдсан. Ажлын хэсэг бол Ардчилсан намаас 5 хүнтэй, Монгол Ардын намаас 5 хүний бүрэлдэхүүнтэй. Нийтдээ 10 хүний бүрэлдэхүүнтэй ажлын хэсэг гарсан. 2 дахь өдөр хуралдсан. Ингээд хурал дээр заавал зэрэг явуулах уу, салгаж явуулах уу гэдгээс гадна бас асуудал байна. Тийм учраас нэгэнт боловсронгуй болгох асуудал байна гэж үзэж байгаа бол энийгээ нэг мөрөнд шийдье. Хугацаа нь хэдийд байх уу гэдгийг ярихаасаа илүү энийгээ ярья. 

Ингээд 6 дугаар сард болох Улсын Их Хурлын сонгуультай хамт орон нутгийн асуудлаар энэ орон нутгийн өнөөдөр Үндсэн хуулийн Дөрөвдүгээр бүлэг байгаа. Үүнтэй холбоотой зарим асуудлуудыг боловсронгуй болгох ёстой гэж ярьдаг. Тэр асуудлаа нэг мөр Улсын Их Хурлын сонгуультай хамт ард нийтийн санал асуулга явуулах журмаар Үндсэн хуульдаа өөрчлөлт оруулаад, эхлээд ард нийтийн санал асуулга явуулна. Тэрийг зүйтэй гэж үзэх юм бол Үндсэн хуульд өөрчлөлт оруулна. Ингээд цогцоор нь шийдье. Тэгэх юм бол заавал энэ 6 сард хамт явуулна гэдэг асуудал хоёр талаас, ялангуяа Ардчилсан намын зүгээс бол шахахгүй байж болох юм. Энийг хоёр бүлэг дээрээ ярьж тохиръё гэж шийдсэн. 

Ингээд хоёр дахь өдөр хуралдсан. Манай Ардчилсан намын бүлэг хуралдсан гэж ойлгож байгаа. Энэ саналыг нь Ардын намын бүлэг дэмжсэн. Зөв байна аа. Энийг хүлээж авч байна аа. Ажлын хэсгийн саналыг дэмжиж байна гээд шийдвэр гаргасан. Ардчилсан намын бүлэгт бид энэ тухайгаа мэдээлсэн байгаа. Манай бүлэг ажлын хэсгийн саналыг дэмжлээ гэдгийг мэдээлсэн. Ардчилсан намын бүлэг яг ямар шийдвэр гаргасан талаар одоо сонсох нь зүйтэй байх гэж бодож байна. 

Д.Дэмбэрэл: Ч.Сайханбилэг бүлгийн ахлагч
Ч.Сайханбилэг: Баярлалаа. Энхтүвшин даргын хэлсэн процесс дээр үргэлжлүүлээд энэ бүх асуудлаа ярья. Давтахгүйгээр. Ерөнхийдөө хоёр ажлын хэсэг дээрээ энэ жилийн Их Хурлын сонгуулийн үеэр Үндсэн хуулийн Дөрөвдүгээр бүлэгтэй холбоотой орон нутгийн өөрийн удирдлагатай холбоотой асуудлаа бас томоор шийдье гэдэг энэ асуудлыг ярьсан байгаа. ажлын хэсэг дээр. Ялангуяа Үндсэн хуулийн нэмэлт, өөрчлөлт хийхийн хувьд хугацаа нь 6 сарынхаа гэдэг энэ хугацааныхаа дотор орсон байгаа учраас энэ чиглэлийн өөрчлөлтийг бол Их Хурал өөрөө хийж чадахгүй. Ард нийтийн санал асуулгаар энэ асуудал явах ёстой. Гэхдээ ажлын хэсэг дээр ярьсан энэ санал дотор бас аймаг, хотын Засаг даргыг нь Ерөнхий сайд нь өөрөө томилж байхаар тэр заалт нь эргээд бас хүмүүсийн сэтгэлд хүрэх эсэх, иргэдийн одоогийн байгаа тэр хүсэл эрмэлзлэлийг илэрхийлж чадах эсэх дээр бүлгийн гишүүдийн дунд бас эргэлзээ яриа гарсан. Энэ асуудлаа бас ажлын хэсэг дээр гарсан энэ саналыг нэлээн ул суурьтай хэлэлцэх үүднээс Ардчилсан нам өөрөө маш хурдан зохион байгуулаад өнөөдөр Улаанбаатар хотод орон нутагт ажиллаж байгаа Ардчилсан намын бүх удирдах ажилтнуудаа сонгуультнуудаа цуглуулж бас нэлээн өргөн бүрэлдэхүүнтэйгээр энэ асуудлыг ярьсан. 

Тэгээд ерөнхий энэ уулзалтаас гарч байгаа шийдвэр, энэ шийдвэр дээрээ үндэслээд, бүлгийн хурлаас гарсан шийдвэрүүд бол өнөөдөр Улсын Их Хурал дахь хоёр намын бүлэг зөвшилцөх ажлаа нэгдүгээрт, үргэлжлүүлэх хэрэгтэй. Яагаад гэхээр энэ нь хуулийн өнөөдөр хүчин төгөлдөр үйлчилж байгаа эрх зүйн орчин бол 2007 оны төгсгөлд, бас 2008 оны сонгуулиас 6 сарын өмнө өнөөдөр энд Улсын Их Хуралд хамгийн олон суудлыг бүрдүүлж байгаа хоёр нам, хоёр намын бүлгийн хооронд хийсэн тохиролцоо байгаа. 2007 оны төгсгөлд хийсэн. Энэ тохиролцооны дагуу асуудлууд явах ёстой. Ингээд хоног хугацаанууд үргэлжилсээр байгаад сонгууль дөхөж ирэх үед техник, зохион байгуулалт, хууль хэрэгжилттэй холбоотой олон асуудлууд ярих нь учир дутагдалтай байна аа. Өнөөдөр хүчин төгөлдөр үйлчилж байгаа хуулийнхаа дагуу үйл ажиллагаануудаа явуулах зайлшгүй бодит шаардлага байна гэдэг ийм үндсэн шийдвэрийг бол өнөөдөр гаргасан. 

Үүнтэй холбогдуулан сая бүлэг бас хуралдсан бүлэг дээр ч гэсэн энэ асуудлыг яриад, өнөөдөр бол нэгэнт Улсын Их Хурал дахь энэ бүлгүүд хуулийн төслийг бол хоорондоо зөвшилцөж сайжруулах энэ тал дээр ойлголцолд хүрч чадахгүй байгаа тохиолдолд өнөөдөр хүчин төгөлдөр байгаа хууль хэрэгжээд явах энэ үндэс рүүгээ анхаарах цаг болжээ. Монгол Улсын Үндсэн хуулийн 41 дүгээр зүйлийн 1 дэх хэсэг дээр Ерөнхий сайд Засгийн газрыг удирдаж, төрийн хууль биелүүлэх ажлыг Улсын Их Хурлын өмнө хариуцна гэдэг Үндсэн хуулийн маш том зарчим, заалт байдаг. Бид нар хамтарсан засаг байгуулаад сүүлийн 3 жилийн хугацаанд энэ засгийн хийх ажлыг, хуулийн хэрэгжүүлэлтийн хийх ажлын үндсэн галыг нь, үндсэн ажлынх нь бас ноён нурууг нь энэ Улсын Их Хурал дээр, Улсын Их Хуралд ажиллаж байгаа хоёр том бүлэг хоорондоо нэлээн нугалж авч хийсээр байгаад, энэ зандаа сурсан байна. Сонгодог парламентын зарчим руугаа орох ёстой. Өнөөдөр хамтарсан Засгийн газар, та бүхэн мэдэж байгаа. Үйл ажиллагаагаа дуусгасан. Тийм учраас энэ хуулийн хэрэгжилт дээр, одоо ингээд бүлгүүд хоорондоо энэ асуудлаа ярьж хэлэлцэж тохирч чадахгүй байгаа тохиолдолд шинэ хууль гарах хүндрэлтэй юм байна. Одоо хүчин төгөлдөр үйлчилж байгаа хуулиа хэрэгжүүлэх ажлаа Монгол Улсын Засгийн газар. 

Д.Дэмбэрэл: Ч.Сайханбилэг гишүүн 

Ч.Сайханбилэг: Монгол Улсын Засгийн газар Үндсэн хуулийн дагуу Улсын Их Хурлын өмнө хариуцлагаа үүрч байгаа Монгол Улсын Ерөнхий сайд энэ хуулийнхаа хэрэгжилтийг хариуцаж ажиллах ёстой. Одоо энэ хүчин төгөлдөр үйлчилж байгаа орон нутгийн сонгуулийн тухай хуулиар 6.1 дүгээр зүйлд анхан шатны хурал орон нутгийн Хурлын сонгуулийн тойргийг санал авах өдрөөс 5-аас доошгүй сарын өмнө байгуулж, мандатыг хуваарилж, тойргийн дугаар, нутаг дэвсгэр, төвийг харъяалах нутаг дэвсгэрийн тухай сонгогчдод мэдээлнэ гээд. Энэ хуулийн заалт бол нэг сар орчим хуулийн хэрэгжилт нь хугацаа нь хэтрээд явж байгаа. 

Тийм учраас Монгол Улсын Засгийн газар, Ерөнхий сайдыг энэ сонгуулийн хууль биелүүлэх ажилдаа яаравчлан шалавлан орох ёстой гэдэг энэ шаардлагыг Ардчилсан намын бүлгээс тавьж байгаа. Хэрэв шаардлагатай гэж үзээд, Монгол Улсын Засгийн газраас тодорхой асуудлуудыг оруулж ирэх юм бол Улсын Их Хурал, намын бүлгүүд Засгийн газрын хууль хэрэгжүүлэх үйл ажиллагаанд дэмжлэг үзүүлье. Одоо юм болгоны өмнүүр ингэж намын бүлгүүд, Улсын Их Хурал, ялангуяа энэ хууль хэрэгжүүлэхтэй холбоотой асуудал дээр өмнүүр нь ингэж матрас шиг ордгоо больё. Энийг ч гэсэн Монгол Ардын намын бүлэгт уриалж байгаа юм. Хууль хэрэгжүүлэх ажилдаа Засгийн газар шалавлаж орох ёстой. Ялангуяа энэ ээлжит бус чуулганы хаалтын ажиллагаан дээр Ерөнхий сайд оролцож байгаа учраас Үндсэн хуулиар хүлээж байгаа үүргээ Их Хурлын өмнө биелүүлж, орон нутгийн сонгуулийн одоо хүчин төгөлдөр үйлчилж байгаа хуулиудыг, ялангуяа энэ цаг хугацаатай асуудлуудыг түрүүн нэр дурдсан 6.1 дүгээр зүйлийг хангах талаар Ерөнхий сайдыг санаачилгатай ажиллаач ээ гэж ингэж Ардчилсан намын бүлгээс хэлж шаардаж байгаа юм. Ийм байна. 

Д.Дэмбэрэл: За, гишүүд ээ, тэгэхээр бид нар одоо хуулийнхаа хүрээнд ажиллая л даа. Хуулийн хүрээнд ажиллана гэдэг бол би ээлжит бус чуулганы хэлэлцсэн асуудал бол саяын хоёр бүлгийн ахлагчийн яриад байгаа асуудал дээр тээгээд байна. Бусад бүх асуудлууд шийдвэрлэгдсэн. Хуульд зааснаар бол Улсын Их Хурлын дарга захирамж гаргаж, хэлэлцэх асуудлыг маш тодорхой тогтоодог. Мөн хуульд заасан байж байгаа. Хугацааг тогтоосон байна хатуу гэж. Миний тогтоосон хугацаа бол 3 сарын 05-наас 09-ний өдөр. Өнөөдөр энэ тогтоосон хугацаа дуусаж байна гэдэг чинь ээлжит бус чуулган товлон зарласан хугацаагаараа энэ удаагийн энэ чуулган бол дуусаж өндөрлөх болж байна л даа. Тийм. 

Энэ асуудлын тухайд бол бид нар юу яана шүү дээ. Бэлтгэл сайн хангая. Бэлтгэл хангахгүйгээр бид нар чуулганаа хуралдуулна, гишүүд алив цуглая, бас нэг чуулган хийе гээд байдаг чинь Улсын Их  Хурал бид нар өөрсдөө бас гишүүдийн нэр төрийг ч бодож байна, энэ Улсын Их Хурлын чуулганы үйл ажиллагааг цэгцтэй явуулах талаас нь ч би асуудлыг бас бодож байна. Ингээд бид нар бэлтгэлгүй асуудал дээр бол зууралдаад, яах вэ, тэгээд Засгийн газар орон нутгийн байгууллагуудын асуудлын талаар анхаарал тавих нь зүйн хэрэг боловч уг нь бид нар энийг хэлэлцэж шийдвэрлэнэ гээд хоёр бүлэг өөр дээрээ ярилцаад байсан шүү дээ. Тэгээд одоо ийм байдалтай байна аа. Ингээд чуулганы ажиллагааг өндөрлөх, ямар ч байсан энэ ажиллагаа бол өндөрлөхөөс өөр аргагүй ээ. Г.Занданшатар гишүүн юу ярих гээд байна? Хоёр бүлгийн ахлагчийн яриаг сонслоо шүү дээ. 

Г.Занданшатар: Би сая Сайханбилэг даргын хэлсэн зүйлтэй холбогдуулан нэг зүйлийг тодруулаад хэлье гэж бодож байна. Үндсэн хууль, холбогдох хууль тогтоомжийн дагуу бол Улсын Их Хурлын болон орон нутгийн сонгуулийг зохион байгуулах, энэ хуулийг хэрэгжүүлэх үүргийг Сонгуулийн ерөнхий хороо, Улсын Их Хурлын харъя байгууллага Сонгуулийн ерөнхий хариуцаж гүйцэтгэдэг. Тийм учраас үүнтэй холбогдуулж харилцан уялдаа холбоо бүхий энэ хуулиудыг нэг нь нөгөөтэйгөө уялдаж байгаа хуулиудыг хуулийн давхардал зөрчлүүдийг арилгах үүргийг бол Улсын Их Хурал түрүүлж хариуцна. Энэ бол Засгийн газар Улсын Их Хурал, орон нутгийн сонгуулийн дангаараа зохион байгуулах үүрэг хүлээдэггүй шүү гэдгийг зүгээр энэ дээр Сайханбилэг гишүүний хэлсэн мэдэгдэлтэй холбогдуулан тэгж өгч байна. 

Д.Дэмбэрэл: Болно оо. Гишүүд ээ. Тэр Ардчилсан намын бүлэг бол яах вэ, энэ одоо явж байгаа хуулиараа зохион байгуулах ажил хийе гэсэн санал хэллээ гэж. Э.Бат-Үүл. Та нар одоо ингээд бие биетэйгээ барьцаад үг аваад байх юм. 

Э.Бат-Үүл: Энэ Их Хурлын гишүүд ээ, эцсийн эцэст Улсын Их Хурлаас гарч байгаа хуулийн биелэлтийг зөвхөн Ерөнхий сайд Улсын Их Хурлын өмнө хариуцдаг. Тэр гарсан хуулийн хүрээнд бусад хүмүүс хуулийн этгээдүүд үйл ажиллагаагаа явуулах ёстой. Түүнээс намын бүлгүүд хариуцдаггүй. Ерөнхий сайдаас өөр хэн ч Улсын Их Хурлын өмнө хариуцдаггүй. Занданшатар сайдын хэлж байгаа бол том эндүүрэл шүү. Сонгуулийн хороод бол хуулийн дагуу үйл ажиллагаагаа явуулна. Энэ хуулийн хэрэгжилт, хуулийн биелэлтийг бол Ерөнхий сайд Их Хурлын өмнө хариуцна. Тийм учраас энэ хуулийн биелэлтийн асуудлыг Ерөнхий сайдаас уг нь өнөөдөр бид нар парламент асуух ёстой байхгүй юу. Одоо хүчин төгөлдөр байгаа хуулийн дагуу ямар ажлууд хийгдсэн бэ? Тойрог, хэсгийн хороод яасан бэ? 

Одоо би бол Батболд Ерөнхий сайдаас энийг асуумаар байна. Яагаад гэвэл одоо байгаа хүчин төгөлдөр хуулийн дагуу л Ерөнхий сайд үйл ажиллагаа явуулж, түүнийг биелүүлэх үүргийг Улсын Их Хурлын өмнө хариуцна. Тэгэхээр хуулийн дагуу үйл ажиллагаа явуулж байгаа байгууллагууд, хуулийн биелэлтийг хариуцаж байгаа Ерөнхий сайд хоёрыг хольж хутгаж ярьж ерөөсөө болохгүй ээ. Яагаад гэвэл энэ байдлаас болоод өнөөдөр хариуцах эзэнгүй байдлаас болоод ийм хариуцлагагүй явдлууд үүсээд байна. Ямар ч утгаар нь Ерөнхий сайд аливаа хуулийн биелэлтийг Их Хурлын өмнө хариуцдаг. Тийм учраас Батболд Ерөнхий сайдад асуудал тавиад байна. Би жишээ нь, хэлэлцүүлгийг үргэлжлүүлээд асуумаар байна. Ерөнхий сайдаас одоо энэ хүчин төгөлдөр байгаа хуулийн дагуу ямар ямар хэрэгжүүлэлт биелүүлэхээр үйл ажиллагаа явуулсан бэ гэдгийг энийг би Ерөнхий сайдаас асууя. Монгол Улсын төрийн хуулийг биелүүлэх ажлыг Улсын Их Хурлын өмнө Ерөнхий сайд хариуцна гээд тов тодорхой бичсэн байгаа. Улсын Их Хурлын хууль дээр ч байгаа, Засгийн газрын хууль дээр ч байж байгаа. 

Д.Дэмбэрэл: Д.Лүндээжанцан
Д.Лүндээжанцан: Энэ орон нутгийн сонгуулийн одоогийн хүчин төгөлдөр байгаа хуульд тойрог, хэсэг байгуулах ажлыг засаг захиргаа, нутаг дэвсгэрийн нэгжийн удирдлагын хуулийн 10 дугаар зүйлийг үндэслэн тухайн шатны Хурал орон нутгийн Хурлын сонгуулийн тойргийг санал авах өдрөөс 6-гаас доошгүй сарын өмнө байгуулна гэж байгаа. Тойргийн дугаар. 5-аас доошгүй. Уучлаарай. Тэгэхээр энэ бол нутгийн өөрөө удирдах ёсны байгууллагын сонгууль юм. Бид орон нутгийн төрийн сонгууль гэж ойлгоод байгаа юм. Энэ хүртэл жаахан маргаантай онолын асуудал. Тэгэхээр орон нутгийн сонгуулийг Сонгуулийн ерөнхий хороо бол мэргэжил, арга зүйн туслалцаа үзүүлж удирдана гээд заасан байгаа. Энэ хуульдаа. Тухайн нутаг дэвсгэрийн Хурлууд зохион байгуулж явуулна. Явуулна. Засаг дарга нар дэмжлэг үзүүлнэ. Ийм л юм байгаа байхгүй юу. Худлаа гэж. Хуулийг л ярьж байна. Тэгээд ер нь орон нутгийн сонгуулийн хуулийн дараа Ерөнхий сайд асуудал оруулж ирж танилцуулдаггүй шүү дээ. орон нутгийн сонгуулийн дүнг хэн танилцуулдаг юм бэ? Энэ Сүхбаатар Төрийн байгуулалтын хорооны дарга Сонгуулийн ерөнхий хороонд байсан. Та нэг тайлбарлаад өгөөч. 

Д.Дэмбэрэл: Р.Гончигдорж. Дараа нь Энхболд даргын горимын саналыг сонсъё. 

Р.Гончигдорж: Өнөөдөр нэг зөрж ярьж байгаа зүйлүүдээ нэг цэгцэлмээр юм. Монгол Улсын Үндсэн хуулийн дагуу хуулийн биелэлтийг Улсын Их Хурлын өмнө Ерөнхий сайд хариуцна. Биелэлтийг Ерөнхий сайд хариуцна. Хуулийг хэрэгжүүлээд, зохион байгуулах ажлууд бол янз янзын субъектэд хуваарилагдана. Тийм учраас Орон нутгийн сонгуулийн тухай хуулийн биелэлтийг Үндсэн хуулийн дагуу аливаа хуулийн биелэлтийг Их Хурлын өмнө хариуцдагийн өмнө хувьд Ерөнхий сайд аа, та үүнийг биелүүлэн зохион байгууллагуудтай хэрхэн ажиллаад, тэд нар яаж зохион байгуулж вэ гэдэг тэр асуудлыг бол Ерөнхий сайд бидэнд хариулна. Бид нар иргэдийн Хурлын даргыг ч юм уу, аль нэг Архангай аймгийн Цахир сумын иргэдийн Хурлын даргыг чи байгуулав уу гээд Их Хурал дээрээ дуудах хэрэгтэй болж байгаа юм уу, юу болж байгаа юм? Энэ чинь? Хоёр өөр юмаа ялгаж ярь л даа. Хуулийн биелэлтийг Ерөнхий сайд Улсын Их Хурлын өмнө хариуцна. Яг энэ Үндсэн хуулиар ноогдсон хариуцлагынхаа дагуу орон нутгийн сонгуулийн биелэлт, тийм үү? Яаж явна вэ, юун дээрээ болохгүй байна вэ, хэн нь яахгүй байна вэ, тэрний дагуу хааш нь асуудал тавьсан бэ? Шат шатандаа бас эзэнгүй нэг их дураараа улсууд биш шүү дээ. арга зүйн удирдлагаасаа эхлээд, зохион байгуулалтууд нь, хөрөнгө санхүү нь, яг ингээд хэлэх юм бол бид нар чинь иргэдийн Төлөөлөгчдийн Хурлын өөхшүүлээд дууслаа шүү дээ. тэгвэл ерөөсөө ямар нэг аймгийн иргэдийн Хурал сонгуулийн хэсгийн хороогоо байгуулалгүй тэгээд тэнд сонгууль явахгүй болдог хэрэг үү? Сонин сонсогдож байгаа биз? Ингэхгүй ээ. Ингэхгүй. Юм болгон өөрөө эзэнтэй. Эцсийн эзэнтэй. Тэр эцсийн эзний дор тодорхой гүйцэтгэдэг албадууд байж байгаа. Ингэж ойлголцож ярья аа, нөхөд өө. бүгдээрээ. Харин тийм. Тийм учраас одоо хуулийн биелэлтийг хариуцдагаараа асууж байна. 

Д.Дэмбэрэл: Энхболд дарга горимын санал гэсэн үү? 

Н.Энхболд: Горимын санал ч гэж дээ, би зүгээр дэг сануулах гэсэн юм. Одоо бол саяын яриа бол дэмий ярианууд болж байна л даа. Бүгдээрээ мэддэг юмнуудаа л хэлээд хэлээд. Яагаад дэмий яриа гэж хэлж байна гэхээр өнөөдрийн үүнээс нэг цагийн өмнө хүртэл бид нар бүгдээрээ орон нутгийн сонгуулийн бэлтгэл ажил ямар байгаа билээ? Улсын Их Хурлын сонгуулийн хууль хэзээ гарлаа? Ямар заалттай гарлаа? Энэ хооронд бид нар Орон нутгийн сонгуулийн хуулийг яаж зохион байгуулах вэ, бэлтгэл ажил нь ямар байгаа гэдэг талаар хоёр бүлэг дээр хоёулангаас нь орон нутгийн ч, Их Хурлын ч сонгуулийн талаар баахан мэдээлэл аваад, өнөөдөр бие биеэсээ асуухгүй хэмжээнд ойлголттой байж байгаа. Нэг цагийн өмнө бид нар нэг л байр суурьтай байсан. болж өгвөл энэ юмаа одоо зохицуулах юмсан. Болохгүй давхар явуулахад үнэхээр хэцүү байна гээд. Тэгээд за, хэцүү бүх юмнуудаа орхиод, ерөөсөө цаашид орон нутгийн сонгуулийн юмаа хийнэ. Энэ нэг мөсөн хэдүүлээ шийдээд явъя. Хоёр талдаа ярья гээд яриад, болсонгүй. Танай бүлэг дээр яриад, намынхаа байгууллагатай удирдлагуудтай яриад, энэ ийм байр суурьтай байна гээд, одоо тэгвэл тэрнээс цаашаа яах уу гэдгээ ярина гэхээс урьд нь болж байсан юмаа мэдэхгүй байсан юм шиг гэнэтхэн өнөөдөр ер нь бэлтгэл ажил нь ямар байгаа юм, асуух хэрэгтэй байна гэж бодож байна гэх мэтчлэн энэ бол жаахан юу гэж хэлмээр юм дээ, цагийн өмнөхөөсөө тэс өөр юм ярьж дэмий байх аа гэж бодож байна. 

Тийм учраас Их Хурлын даргыг одоо энэ чуулганаа хуулийнхаа дагуу, та гаргасан захирамжийнхаа дагуу хаадгаараа хаагаад, тэгээд цаашид энэ юмаа яах юм бэ, хэрэв тийм үнэхээр цагийн өмнө ярьж байсан юмнуудаа мартсан байдал одоо ямар байгааг мэдэхгүй энэ тэр байгаа бол тэрийгээ Ерөнхий сайдаас албан ёсоор асууж лавладаг энэ юмнуудаа бас ном журмын дагуу хийгээд явбал яасан юм бэ? Одоо өнөөдөр хэдүүлээ чуулган хаах гэж байхад огт мэдээгүй байсан шиг юм дэг зөрчиж, дээр нь цаг алдаж юм хийгээд яах вэ дээ гэж хэлэх гэсэн юм. Тэгээд та дэгээрээ чуулганаа хаасан нь дээр байх аа. Дарга аа. Тэгээд дараа дараагийнхаа юмыг яахаа холбогдох хуулийнхаа дагуу, байр суурийнхаа дагуу шийднэ биз. Тийм. 

Д.Дэмбэрэл: Одоо хэлэлцэж байгаа асуудал гэж байхгүй байгаа шүү дээ. Зүгээр одоо яах вэ, нэг асуудлын тухайд үлдэх гээд байна, энэ юу болов гэдгийг асуусан болохоос биш, одоо ямар нэгэн асуудал хэлэлцээд, аль нэгэн Байнгын хорооны шийдвэр элдэв юм хэлэлцээд, асуудал хэлэлцээд явж байгаа юм биш шүү дээ. 

Ч.Сайханбилэг: Харин тийм учраас Энхболд дарга аа, тантай бол яг санал нэг байгаа. Би түрүүн хэлсэн. Их Хурал одоо бүх ажил руу орсоор байгаад ерөөсөө өөрсдөө ч гэсэн нийгэмд ийм ойлгомжгүй байдал үүсгээд байна. Өнөөдөр бид нар хүчин төгөлдөр хууль байна. Их Хурал энэ хууль дээрээ өөрчлөлт хийх гэж оролдлоо. Одоо хоёр намын бүлэг хоёулаа хатуу байр сууринаас болоод, таны хэлдгээр одоо цаашаа явах Их Хурал дээр, үндсэндээ Их Хурал өөрийнхөө бүх үйл ажиллагаагаа зарцуулаад цаашаа үр дүн гарахааргүй ийм нөхцөл байдал үүсээд байна гэдгээ хэлж байна. Түүнээс биш, нэг цагийн өмнө, нэг долоо хоногийн өмнө, нэг сарын, нэг жилийн өмнө юу ярьж байсан эд нараа бүгдээрээ сайн санацгааж байгаа. Энэ дээр бол ямар нэгэн шинэ юм байхгүй. Их Хурал одоо юм болгоны урдуур ороод, тэгээд өөрсдөө энэ асуудал дээрээ ахиц дэвшил гаргах ийм дүр зураг харагдахгүй байгаа тохиолдолд одоо бид нарт ерөөсөө ганцхан боломж үлдсэн. Ерөөсөө сонголтгүй болоод байна. Тэр юу гэхээр өнөөдөр хүчин төгөлдөр үйлчилж байгаа хуулийнхаа биелэлтийг яг хариуцах эзнээс нь тогтоогоод ингээд цаашаа явъя. Өөр арга алга аа. Энэ ойлголцлоо Их Хурал дээр бий болохгүй бол энэ асуудал чинь огт хариуцаж байгаа эзэнгүй, маш ойлгомжгүй болж үлдэх гээд байна аа. 

Гэтэл маш ойлгомжтой хууль, маш ойлгомжтой хариуцах эзэн байна аа. Одоо энэ цаг минутаас эхлүүлээд энэ зүйл рүүгээ анхаарлаа хандуулаад явъя гэдэг ийм саналыг Ардчилсан намын бүлгээс хэлээд байна. Чуулган хаагдах эсэх эд нар бол сонин асуудал биш. Одоо энэ цаг минутаас эхлүүлээд хуулийнхаа биелэлт рүү хэн хэн нь оръё, хуулийн биелэлтэд Үндсэн хуулиар хариуцлага хүлээж байгаа албан тушаалтан, Ерөнхий сайд энэ хуулийнхаа биелэлтийг хангаж ажиллая. Маш ойлгомжтой санал. Энд ямар нэгэн байдлаар гэнэт бууж ирсэн, гэнэт санасан барьсан юм бол байхгүй ээ. Энийгээ хаана хаанаа ойлгоё гэж хэлж байна. Энхтүвшин дарга бид хоёр хоёр бүлэг хоорондоо үүнээс цаашаа явах боломж бол харагдахгүй байна гэдэг нь ийм юм руугаа, энийгээ л хаана хаанаа зөв ойлгоё гэж хэлж байгаа юм. 

Д.Дэмбэрэл: За, одоо хэлэлцээд байх ч юм алга боллоо л доо. Өнөөдрийн чуулганаа нөхөд өө, энэ хугацаа дуусаад, хуулиар явъя даа. Өндөрлөе. Тэгээд дараа нь ажил хэргийн түвшинд асуудлаа ярья. 

Ерөнхий сайд аа, 
Улсын Их Хурлын эрхэм гишүүд ээ,
Улсын Их Хурлын 2012 оны 3 дугаар сарын 05-наас 09-ний өдрүүдэд ээлжит бус чуулганаар хэлэлцэхээр төлөвлөсөн асуудлаа бид үндсэнд нь шийдвэрлэлээ.
Ээлжит бус чуулган юуны өмнө Монгол Улсын 2012 оны улсын төсөв, Нийгмийн даатгалын сангийн тухай хуулиудад нэмэлт, өөрчлөлт орууллаа. 
Энэхүү нэмэлт өөрчлөлтөөр: төсвийн байгууллагуудын цалин, өндөр насны тэтгэвэр, тэтгэмжийг нэмэх хугацааг наашлуулж, 1995 оноос өмнө үеийн цалингийн түвшингээр тэтгэвэр нь тогтоогдсон ахмадуудын тэтгэврийн хэмжээг нэмэгдүүлэн тэгшитгэх асуудлыг шийдвэрлэлээ. Мөн Засгийн газрын бүтэц, бүрэлдэхүүнд орсон өөрчлөлттэй уялдан төсөв зарцуулах эрх шилжихтэй холбогдсон асуудалд зохицуулалт хийлээ. 
Цалин, ахмад настнуудын тэтгэвэр, зарим төрлийн тэтгэмжийн нэмэгдлийг эхний ээлжинд хоёрдугаар сарын нэгнээс эхлэн тооцож олгохоор боллоо. Энэ оны тавдугаар сарын 01-нд цалин, тэтгэврийг дахиж нэмэгдүүлэх болно. 
Энэ бүхний үр дүнд төрийн албан хаагчдын дундаж цалин 2008 оныхоос 2 гаруй дахин нэмэгдэж, ахмадуудын санал болгож байдаг тэтгэврийн зөрүү арилж байгаа юм. Энэ явцад тэтгэврийн доод хэмжээ илүүтэй өсч, нийт дүндээ тэтгэврийн дундаж хэмжээ 2008 оныхоос мөн 2 гаран дахин нэмэгдэнэ. 
Нийгмийн асуудлаар үе шаттай авч буй энэ арга хэмжээг хэрэгжүүлэхэд зориулан улсын төсөвт нийт 161.5 тэрбум төгрөг нэмж тусгалаа. Нийгмийн даатгалын сангийн төсөвт 13.9 тэрбум төгрөг, орон нутгийн төсөвт 8.8 тэрбум төгрөг нэмж шаардагдаж байсныг хуульд нэгбүрчлэн суулгаж өглөө. 

Монгол Улсын 2012 оны төсөвт тодотгол хийснээр нэгдсэн төсвийн нийт тэнцвэржүүлсэн орлого 177.9 тэрбум төгрөгөөр нэмэгдэж, 6 их наяд төгрөг; нэгдсэн төсвийн нийт зарлага 158.3 тэрбум төгрөгөөр нэмэгдэж, 6.5 их наяд төгрөг, нэгдсэн төсвийн тэнцвэржүүлсэн орлогоор тооцсон нийт тэнцэл 464.0 тэрбум төгрөг болж байна.
Улсын Их Хурлын энэ удаагийн ээлжит бус чуулганаар шийдвэрлэсэн нэг асуудал бол Шүүхийн тухай, Шүүгчийн болон хуульчийн эрх зүйн байдлын тухай хуулиуд юм. Эдгээр багц хуулиуд нь шүүх эрх мэдлийн амин чухал асуудлуудтай холбогдож байна. Цаашдаа шүүхийн үйл ажиллагаанд нээлттэй, ил тод байдал нэвтрэх болно. Шүүхийн захиргаа болон шүүхийн төсвийн бие даасан байдал хангагдана. Бүхэлдээ шүүгчдийн ур чадвар, хариуцлагыг өндөржүүлэх, Монгол Улсын иргэн хэн боловч хэрэг маргааныг шударга шүүхээр шийдвэрлүүлэх Үндсэн хуулийн иргэний эрхийг хангах нөхцөл урьд урьдынхаас өргөн хүрээнд бүрдэнэ гэдэгт бид итгэлтэй байна. 
Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуульд Монгол Улсын Ерөнхийлөгчөөс хуулийн хэрэгжилтийн хугацааг нааш татах талаар тавьсан хоригийг хэлэлцэж уг хоригийг хүлээн авлаа. Ингэснээр сонирхлын зөрчлөөс сэргийлэх тухай хууль 2012 оны тавдугаар сарын нэгнээс хүчин төгөлдөр үйлчлэх юм. 
Улсын Их Хурлын ээлжит бус энэ чуулганаар Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэхээр төлөвлөсөн. Энэ удаа үүнийг хэлэлцэж, эцэслэн шийдвэрлэх бэлтгэл хараахан хангагдаагүй байх тул энэ асуудлыг хойшлууллаа. 
Улсын Их Хурлын эрхэм гишүүд ээ,
Улсын Их Хурлын ээлжит бус чуулганы нэгдсэн хуралдааны ажиллагаа өндөрлөснийг мэдэгдье.
Төрийн дуулал эгшиглэв. 

Гишүүдэд баярлалаа. 

Хуралдаан 19 цаг 00 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ

ХӨТЛӨГЧ

